
رووداو - دهۆك
ئەندامێكی پەرلەمانی كوردســتان لە فراكســیۆنی نەوەی نوێ 30 ملیۆن دینار بە قەرز لە پەرلەمان وەردەگرێ. پارەكە مانگانە لە 

مووچەكەی دەداتەوە، بەڵام پەرلەمان لە 5 ملیۆن دیناری خۆشدەبن.
بەگوێرەی ئەو زانیارییانەی دەست )رووداو( كەوتوون، ئەو پارەیە بەبێ هیچ نووسراوێكی فەرمی بەو پەرلەمانتارە دراوە، تەنیا 
لەسەر پارچە كاغەزێك نووسراوە: بڕی 30 ملیۆن دینار بۆ ).....( خەرج بكرێ، 25 ملیۆن دینار لەو پارەیەی بە قەرز پێ بدرێ 

و مانگانە لە مووچەكەی بگێڕدرێتەوە، پێنج ملیۆن دیناریش هاوكاریی خۆی بێت.
سیروان بابان كە پێشتر لە فراكسیۆنی نەوەی نوێ بووە و ئێستا وەكو ئەندامێكی سەربەخۆ كار دەكات، دەڵێت: "نازانم 
بە چ پێوەرێك، هاوڕێیەكمان 30 ملیۆن دیناری وەرگرتبێت و 5 ملیۆنیش لێی خۆش بووبن، لەكاتێكدا مووچەیەكی باشی 

هەیە".
 هەروەهــا شــیرین ئەمیــن، ســەرۆكی لێژنــەی دەســتپاكی دەڵێ ئەوانیــش بیســتوویانە كە ئەو بــڕە پارەیە بۆ 
پەرلەمانتارەكەی نەوەی نوێ خەرج كراوە، بەڵام نازانێت بە چ پێوەرێك پارەكەی پێدراوە. شیرین ئەمین دەڵێت: 
"نازانم چۆن مامەڵە لەگەڵ ئەو بابەتە كراوە، پشــت بە چ دەقێكی یاســایی و دەســەڵاتی كێ بەســتراوە بۆ 

خەرجكردنی ئەو پارەیە". شیرین ئەمین پێیوایە "ئەوە بەهەدەردانی سامانی گشتییە".
 )رووداو( پەیوەندی بەو پەرلەمانتارەی نەوەی نوێ كرد كە 30 ملیۆن دینارەكەی وەرگرتووە، 
بەڵام ئەو رەتیكردەوە قسە لەسەر ئەو بابەتە بكات و گوتی: "هەر بەڵگەیەكتان لەسەر ئەم 

بابەتە هەیە بیخەنەڕوو".

پەرلەمان 30 ملیۆن دینار بە قەرز 
دەداتە پەرلەمانتارێكی نەوەی نوێ

حەوت ئەندامی سەركردایەتی 
هەیكەلی  یەكێتی دادەڕێژن

لە شەش رۆژدا 307 كەس بەهۆی دزینی 
كارەبا سزادراون

قوربانیانی بازرگانی
بە مرۆڤ لە 

كوردستان هەڵدێن

لە پێنج ساڵی رابردوودا

نیو ملیۆن كەس 
كوردستانیان 
بەجێهێشتووە

11 تاراوگە

د. ئاراس برادۆستی:

كۆرۆنا ڤایرۆسێكی 
دەستكردە؟

بە تێكڕا رۆژانە لە 
كوردستان دوو كەس 

بە رووداوی هاتوچۆ 
دەمرن

رووداو – هەولێر

مامۆســتایەكی فێركردنــی قورئــان لە ســلێمانی تۆمەتبارە 
بەوەی دەســتدرێژی كردووەتە ســەر قوتابییەكــی خۆی لەنێو 
یەكێــك لــە مزگەوتــەكان و قوربانییەكــەش كــوڕی مــەلای 

مزگەوتەكەیە. 
رووداوەكــە رۆژی 2018/2/20 لەنێو مزگەوتێكی ســلێمانی 
روویداوە. قوتابییەكە كە ســكاڵای تۆماركــردووە، لە وتەكانیدا 
دەڵــێ: "ئــەو رۆژە ســەعات 5:30 دەرســمان تــەواو بوو، من 
دواییــن كەس قورئانەكەم خوێند و هەندێك هەڵەم كرد، )ش( 
گوتــی دەبێت وەكو جاران لێتبدەم، بەڵام ئەمجارە پانتۆڵەكەی 
پێداكەندم و پاڵیخســتم، سەرەتا كێشــای بەسمتمدا كە رووت 
بوو، گوتی ئەمجارە دەرزییەكت بۆ دەكەم، هەستم كرد ئەندامی 

نێرینەی خستە نێو كۆممەوە".
"كــە  راگەیانــد:  )رووداو(ی  بــە  قوتابییــە  ئــەو  باوكــی 
ئاگاداركرامــەوە تاســام، مردنی خۆمم پێ خۆشــتر بوو لەوەی 
دەســتدرێژی بكرێتە ســەر كوڕەكەم، حاڵەتەكە هێندە قێزەون 
بــوو كــە ئەگــەر ئەوكاتــە )ش(م ببینیبایــە رەنگــە پارچــە 

پارچەم بكردایە، بەڵام هەر زوو كە ئاسایشــمان ئاگاداركردەوە 
دەستگیریان كرد".

بەڵام مامۆســتاكە رەتیدەكاتەوە دەســتدرێژی كردبێتە سەر 
قوتابییەكــەی. لە گوتەكانیدا دەڵێ: "راســتە مامۆســتای ئەو 
منداڵانە بووم، جار جارە كێشــاومە بە ســمتی ئەو قوتابییە و 
منداڵەكانــی دیكــەش، بەڵام وەك سەرنجڕاكێشــان و یاریكردن 
بــووە بــۆ ئــەوەی حەزیان لــە دەرســەكە بێت، بــەڵام بەهیچ 
شێوەیەك پانتۆڵم لەپێی دانەكەندووە و كاری سێكسیم لەگەڵ 

نەكردووە، ڤیدیۆشم نەگرتووە".
هەرچەنــدە قوتابییەكــە پشــكنینی پزیشــكی بۆ كــراوە و 
دەركەوتووە كە ئاسەواری دەستدرێژییەكە لە دواوەی منداڵەكە 
و برینداریش هەیە، بەڵام دوای زیاتر لە ساڵێك دادگای تاوانی 
ســلێمانی/2 بەهۆی نەبوونی بەڵگەی سەلمێنەر تۆمەتبارەكەی 
ئــازاد كرد، بەڵام داواكاری گشــتی دۆســیەكەی تەمیز كردەوە 
و داوای دووبــارە لێكۆڵینــەوە لــە دۆســیەكە دەكات، چونكــە 
پێیانوایــە بەڵگەی تەواو لەســەر تۆمەتبارەكە وەك شــایەت و 
راپۆرتــی پزیشــكی هەن كە دەیســەلمێنن )ش( دەســتدرێژی 

كردووەتە سەر قوتابییەكەی.

هەولێر لە نەجەفەوە 
سەوزەی بۆ دێت

وانەبێژێكی قورئان بەتۆمەتی دەستدرێژی 
بۆ سەر فەقێیەك دادگایی دەكرێ

700 ملیار دیناری حكومەت
لە كۆمپانیاكان وەردەگیرێتەوە

رووداو – هەولێر

كەســانی نزیــك لــە محەممــەد تۆفیــق عەللاوی، 
راســپێردراو بــۆ پێكهێنانــی حكومەتــی كاتیی عێراق 
دەڵێــت عەلــاوی بڕیــاری داوە ســەرجەم وەزیرانــی 
ئــەو كابینەیەی ئێســتای حكومەت بگۆڕێ و داواشــی 
لــە حیزبەكان كــردووە هیــچ بەربژێرێكــی حیزبی بۆ 

پۆستەكان پێشنیاز نەكەن
محەممــەد خالیدی، ســەرۆكی فراكســیۆنی بەیارق 
ئەلخەیــر لــە پەرلەمانــی عێراق و نزیك لــە محەممەد 
تۆفیق عەللاوی، ســەرۆكوەزیرانی راسپێردراوی عێراق 
بــە)رووداو(ی راگەیاند "عەللاوی لــە 15 رۆژی دوای 
راســپاردنی، كابینەكەی پێشكەشــی پەرلەمان دەكات 
و چاوەڕوانــی كۆتاییهاتنــی مۆڵەتــی یــەك مانگەكــە 
ناكات، چونكە رەوشی عێراق زۆر نالەبارە و لەوە زیاتر 

دواخستن هەڵناگرێ".
ئەگەرچی تا ئێســتا نــاوی وەزیرەكانی كابینەكەی 
عەلــاوی دیار نییە، بەڵام ئەوانــەی لەو نزیكن دەڵێن 
هیچــكام لــە وەزیرەكانی ئــەم كابینەیــە دانانێتەوە. 
محەممــەد خالیدی دەڵێت: "هیــچ وەزیرێكی كابینەی 

ئێســتای حكومەتی عێراق بە وەزیرە كوردەكانیشەوە 
لە كابینەی نوێی حكومــەت نامێنێ، چونكە وەزیرانی 
ئێســتا هاوشــێوەی كابینەكــەی عــادل عەبدولمەهدی 

دەستیان لەكاركێشاوەتەوە".
هەروەهــا دەڵێت: "لایەنەكان بە شــیعە و ســوننە 
و كــوردەوە محەممــەد تۆفیق عەللاوییان سەرپشــك 
كردووە بە لەبەرچاوگرتنی بەشــداركردنی پێكهاتەكان، 
وەزیرانی كابینەكەی دەستنیشان بكات، بەڵام وەزیرانی 
كابینەكەی عەللاوی لە ســەركردەكانی هێڵی یەكەم و 

دووەمی لایەنە سیاسییەكان نابن".
كــورد لە كابینەكــەی عــادل عەبدولمەهدیدا ســێ 
وەزارەتی بەدەســتەوەیە، ئەوانیــش وەزارەتی دارایی، 
داد و ئاوەدانكردنەوەن. پەرلەمانتارێكی یەكێتی دەڵێت 
رەنگــە یەكێك لــە وەزیرەكانی كورد لە پۆســتەكەیدا 

بمێنێتەوە.
رێبــوار تەهــا، ئەندامــی فراكســیۆنی یەكێتــی لە 
ئەنجوومەنــی نوێنەرانــی عێراق بــە )رووداو(ی گوت: 
"لــەو ســێ وەزیرەی كــورد لە بەغدا هەن، پێشــبینی 

دەكەم یەكێكیان نەگۆڕدرێ".

سێ وەزیرەكەی كورد لە بەغدا دەگۆڕدرێن

رووداو - هەولێر

رێبــاز حەمــان، یاریدەری ســەرۆكی حكومەت 
بــۆ كاروبــاری ئەنجوومەنــی بــاڵای وەبەرهێنان و 
ئەنجوومەنــی راژەی گشــتی باســی قەرزەكانــی 
حكومەت لەلای كۆمپانیاكان و هاووڵاتیان دەكات و 
700 ملیــار دیناری حكومەت لای كۆمپانیاكان و 4 

ملیار دۆلاریشی لەلای هاووڵاتیانە.
لەگــەڵ  لــە هەڤپەیڤینێكــدا  رێبــاز حەمــان 
)رووداو( باســی ئــەو قەرزانــەی حكومەت دەكات 
كــە لــەلای كۆمپانیاكانە و دەڵێت "ئــەو ماوەیەی 
كە دەبوو قەرزەكە بگەڕێننەوە بەســەرچووە، بۆیە 

دەبێ ئێســتا بــە یەكجــار قەرزەكــە بگەڕێننەوە. 
حكومــەت لێژنەیەكی لە نێــوان وەزارەتی دارایی و 
ســەرۆكایەتی ئەنجوومەنی وەزیــران و فەرمانگەی 
بەدواداچوون و چاودێریی دارایی داناوە، بۆ ئەوەی 
ئەو قەرزەی لەلای ئەو كۆمپانیا و سەرمایەدارانەیە 
لێیــان وەربگیرێتــەوە. ئەگەر پارەكــە نەهێننەوە، 
ئــەو زەمانەی كــە دایانناوە لەبــری قەرزەكانیان، 

حكومەت دەیانخاتە موزایەدە و دەیانفرۆشێ".
بــەڵام دەشــڵێت حكومــەت لــە وەرگرتنەوەی 
ئــەو قەرزانە تووشــی گرفت دەبــێ "هەندێك لەو 
كۆمپانیایانــەی قەرزیــان وەرگرتــووە، فێڵیان لە 
حكومــەت كردووە، ئــەو موڵكەی لە جیاتی قەرز 

دایاننــاوە، یان وجوودی نییە، یان نرخەكەیان زۆر 
كەمترە لە قەرزەكە، ئەمەش كێشەی بۆ حكومەت 

دروستكردووە".
وەرگرتنــەوەی  ســەبارەت  حەمــان  رێبــاز 
پێشــینەكانی وەكو هاوســەرگیری و خانووبەرە و 
قەرزی پیشەســازی و كشــتوكاڵ. گوتی: "سەرەتا 
قــەرزی كۆمپانیــاكان وەردەگرینــەوە، دواتریــش 
ئەو پێشــینانەی لــەلای هاووڵاتیانن 

مانگانە لێیان وەردەگیرێتەوە".
سەبارەت بە دەستپێكردنەوەی 
كە  فەرمانبەرانیش  دامەزراندنــی 
چەنــد ســاڵێكە راگیــراوە. رێباز 
حەمــان گوتی: "ســەرۆكایەتی 
دیوانی ئەنجوومەنی وەزیران 

دامەزرانــدن  دەســەڵاتی  چونكــە  راســپێردراوە، 
لــە دەســتی ئەنجوومەنــی وەزیرانــە، ئەولەویەتی 
دامەزراندنیــش بۆ دەرچووانی زانكۆ و پەیمانگاكان 

دەبێ".
پلــە  دەســتپێكردنەوەی  بــە  ســەبارەت 
بەرزكردنــەوەی فەرمانبەرانیــش كە لە ســەرەتای 
ســاڵی 2016 بەهۆی قەیرانــی داراییەوە راگیراوە. 
رێباز حەمــان گوتی: "وەزارەتــی دارایی دەتوانێ 
بڕیار لەســەر دەستپێكردنەوەی پلە بەرزكردنەوەی 
فەرمانبــەران بــدات، بــەڵام ئــەو بڕیــارە كاتێــك 
دەدرێ كــە لــەڕووی داراییــەوە ئامــادەكاری بــۆ 
كرابێ". گوتیشی "بەدڵنیاییەوە دەستپێدەكاتەوە، 
بــەڵام چاوەڕێی ئەوەیــن وەزارەتــی دارایی پارەی 
پێویست دابین بكات، چونكە ئەوانەی پلەیان بەرز 

دەكرێتەوە، مووچەكەشــیان زیــاد دەكات. ئەوەش 
دەبێ بودجەی بۆ دابین بكرێ".

ررێباز حەملان باسی مووچە پاشەكەوتكراوەكانی 
ملیــار   10 دەڵێــت  و  دەكات  فەرمانبەرانیــش 
دۆلاری پێویســتە. باس لــەوەش دەكات "دانەوەی 
پاشــەكەوتەكە بــە چەنــد شــێوازێك بیــری لــێ 
كراوەتەوە كە چۆن چارەسەر بكرێ، بەڵام شێوازە 
ســەرەكییەكە ئەوەیە بابەتەكــە لەگەڵ بەغدا باس 
بكــرێ، رێككەوتــن كراوە كــە لێژنەیەكی هاوبەش 
لــە نێوان حكومەتی عێــراق و حكوومەتی هەرێمی 
كوردســتان بۆ بەدواداچوونی ســەرجەم قەرزەكان 
پێكبێت". گوتیشــی "حكومەتی عێــراق ئامادەیی 

دەربڕیوە بەشێك لە قەرزەكانمان بداتەوە".

رێباز حەملان بۆ )رووداو(:

عەللاوی چۆن لە قوم كرا بە سەرۆكوەزیران؟

لە وان 13 پەنابەر رەقدەبنەوەراپۆرتە هەواڵ
رووداو - هەولێر

لقی وانی كۆمەڵەی مافەكانی مرۆڤ ئاماژەی بەوە كرد، لە ســنووری وانی باكووری كوردســتان 13 پەنابەر بەهۆی ســەرماوە مردوون.  لقی وانی كۆمەڵەی 
مافەكانی مرۆڤ رایگەیاند "لە شــارۆچكەی ئەباخی وان كاتێك گرووپێكی پەنابەران گەیشــتوونەتە نێو توركیا، رووبەڕووی باهۆز و ســەرما و بەفر بوونەتەوە و بەو 

هۆیەوە لە سەرما رەقبوونەتەوە". لەبارەی ناسنامەی پەنابەرەكانەوە كۆمەڵەی مافی مرۆڤ ئاماژەی بەوە داوە، سێ كەس لەو 13 پەنابەرە خەڵكی كۆبانێی رۆژئاوای 
كوردستانن، بە ناوەكانی "عەبدۆ ئەحمەد شێخ عەبدولڕەحمان"، هاوژینەكەی بە ناوی "هەندرین مامەد ئبش" و "ئازاد هەمزە كۆبانی". 

وانەبێژێكی قورئان بەتۆمەتی دەستدرێژی بۆ سەر كوڕە 
مەلایەك دادگایی دەكرێ

هەڵمەتەكە 
بەرپرس و 

فەرمانبەری ئاسایی 
دەگرێتەوە

بەڕێوەبەری ئاسایشی 
گشتیی دهۆك: 

سێ فەرمانبەرمان 
بانگكراون و 

لێكۆڵینەوەیان 
لەگەڵ كراوە

بەڕێوەبەری باجی 
خانووبەرەی دهۆك: 

مامۆستاكەم 
پانتۆڵەكەی 

داكەندم گوتی 
ئەمجارە دەرزییەكی 

تەڕت لێدەدەم

منداڵەكە:

باوكی كوڕەكە 
ناكۆكی و كێشەی 
شەخسی لەگەڵم 

هەیە

تۆمەتبارەكە:

ئامێر و كەرەستە 
پزیشكییەكان بە 

نەخۆشخانەیەكی 
ئەهلی فرۆشراون

پۆلیسی گەرمیان:

14 كەس 
دەستگیركراون كە 

زۆربەیان كارمەندی 
نەخۆشخانەكەن

سەرچاوەیەكی ئاگاداری 
دۆسیەكە:

دادگا ئازادی كردووە و داواكاری گشتی بڕیارەكەی تەمیز كردووە

شكار ئەحمەد
رووداو – هەولێر

مامۆســتایەكی فێركردنــی قورئان لە ســلێمانی 
تۆمەتبــارە بــەوەی دەســتدرێژی كردووەتە ســەر 
قوتابییەكــی خــۆی لەنێو یەكێك لــە مزگەوتەكان 
و قوربانییەكــەش كــوڕی مــەلای مزگەوتەكەیــە. 
تۆمەتبارەكــە دەســتگیر كراوە و لــە دادگا بێتاوان 
دەرچــووە، بــەڵام دادگای تەمیــز بڕیارەكەی دادگا 

رەتدەكاتەوە.
رووداوەكە رۆژی 2018/2/20 لەنێو مزگەوتێكی 
سلێمانی روویداوە. قوتابییەكە كە ئەوكات تەمەنی 
كەمتر لە 13 ساڵ بووە، لە وتەكانیدا دەڵێ: ")ش( 
لەنێو كابینەكاندا دەرسی قورئانی پێدەگوتین، هەر 
كاتێك هەڵەمان كردبایە لە ســمتمانی دەدا، پێشتر 
چوار جاری دیكە پانتۆڵی پێداكەندووم و كێشاویەتی 

بە سمتمدا".
لە بارەی رۆژی رووداوەكەش، قوتابییەكە دەڵێ: 
"ئەو رۆژە ســەعات 5:30 دەرســمان تەواو بوو، من 
دوایین كــەس قورئانەكەم خوێند و هەندێك هەڵەم 
كــرد، )ش( گوتــی دەبێت وەكو جــاران لێتبدەم، 
بەڵام ئەمجارە پانتۆڵەكەی پێداكەندم و پاڵیخستم، 
ســەرەتا كێشــای بەســمتمدا كە رووت بوو، گوتی 
ئەمجارە دەرزییەكت بۆ دەكەم، هەستم كرد ئەندامی 
نێرینەی خســتە نێــو كۆممــەوە. هەرچەندە لەنێو 
كابینەكە ئاوی لێنەبوو، بەڵام ئەو گوتی دەرزییەكە 
تــەڕ دەكەم، دوایی هەســتم كرد تــەڕ بووم و ئاوی 

)ش( چووە نێو جەستەمەوە".
قوتابییەكە بەپەشــۆكاوی دەگەڕێتەوە ماڵەوە و 
كەسوكاری ئاگادار دەكاتەوە. خوشكی قوتابییەكە 
كــە لە دادگا شــایەتی داوە، دەڵــێ: "براكەم رۆژی 
رووداوەكــە بەگریانــەوە هاتــەوە ماڵــەوە هەمــوو 
گیانی دەلەرزی، گوتی مامۆســتای دەرسی قورئان 
دەســتدرێژی كردووەتە ســەرم، پێشتریش 3 بۆ 4 
جــاری دیكە هەر كاتێك هەڵەم كردبێت گوتوویەتی 

سزات دەدەم و كێشاویەتی بە سمتمدا".
خوشــكی قوتابییەكە دەشــڵێ: "مامۆستاكەی 
پێیگوتــووە تــۆ دوایین كەس بڕۆ ماڵــەوە، چونكە 
ماڵتــان هەر لەنێــو مزگەوتە، پێیگوتــووە بەهۆی 
هەڵەكەت سزات دەدەم، ئەمجارە دەرزیت بۆ دەكەم. 
براكەمی پاڵخســتووە، براكەم هەســتی كردووە كە 
)ش( ئەندامی نێرینەی خســتووەتە نێو كۆمییەوە 
و ئازاری پێگەیشــتووە، دوای كارەكەش )ش(ی بە 
رووتــی بینیوە، بۆیە ترســاندوویەتی و پێیگوتووە 
لــەلای كەس باســی مەكــە، چونكــە هەردووكمان 
دەستگیر دەكرێین، براكەم گومان دەكات بە مۆبایل 

وێنەشی گرتبێت".
خوشــكی قوتابییەكە باوكی ئــاگادار دەكاتەوە. 
باوكی ئــەو قوتابییە بــە )رووداو(ی راگەیاند: "كە 
ئاگاداركرامەوە تاسام، مردنی خۆمم پێ خۆشتر بوو 
لەوەی دەستدرێژی بكرێتە سەر كوڕەكەم، حاڵەتەكە 
هێنــدە قێــزەون بــوو كە ئەگــەر ئەوكاتــە )ش(م 
ببینیبایە رەنگە پارچە پارچەم بكردایە، بەڵام هەر 
زوو كە ئاسایشمان ئاگاداركردەوە دەستگیریان كرد، 

بە دادوەریشم گوتووە ئێوە خۆتان بڕیار بدەن و من 
نامەوێت هیچ كەسێكیان ببینم".

لەبارەی )ش(ـــیش مــەلای مزگەوتەكە گوتی: 
"ماڵیــان هەر لەو گەڕەكە بوو، بە حیســاب ئەهلی 
مزگــەوت بــوو. دەرســی بــە منداڵــەكان دەگوت، 
ویستبووی دەستدرێژی بكاتە سەر چەند منداڵێكی 
دیكەش. بەداخەوە ئەو خیانەت و ساختەچێتییەی 
ئەهلی مزگەوت بەناوی دینەوە دەیكات هیچ كەسێك 

نەیكردووە".
بــەڵام مامۆســتاكە رەتیدەكاتەوە دەســتدرێژی 
كردبێتە ســەر قوتابییەكەی. لە گوتەكانیدا دەڵێ: 
"راســتە مامۆســتای ئەو منداڵانە بــووم، جار جارە 
كێشــاومە بە ســمتی ئەو قوتابییــە و منداڵەكانی 
دیكــەش، بــەڵام وەك سەرنجڕاكێشــان و یاریكردن 

بــووە بــۆ ئەوەی حەزیان لە دەرســەكە بێت، بەڵام 
بەهیچ شێوەیەك پانتۆڵم لەپێی دانەكەندووە و كاری 

سێكسیم لەگەڵ نەكردووە، ڤیدیۆشم نەگرتووە".
دەڵــێ:  رووداوەكــەش  رۆژی  لەبــارەی  )ش( 
"ســەعات 5 منداڵــەكان هاتــن بــۆ مزگــەوت، ئەو 
قوتابییــە و چەند قوتابییەكی دیكــە دەمەبۆڵەیان 
بوو، من پێمگوتن ئاشت ببنەوە، بەڵام گوتی ئاشت 
نابمەوە، منیش گوتم دەكێشم بە سمتتدا، ئەوەبوو 
منداڵەكان رۆیشــتنەوە، بەڵام ئەو مایەوە، دوو سێ 
جار كێشــام بە سمتیدا و پانتۆڵی سەرەوەی دانا و 
پانتۆڵێكی دیكەی لەپێدابوو، دەستی كرد بە گریان 
و گوتی دەزانم تۆ دەتەوێ دەستبازی بكەی، منیش 
گوتــم شــتی وانییە، ئەگەر باســی شــتی وا بكەی 
دەگیرێین، گوتی دەســتم لێنەدەی و بڕۆ ژوورەوە، 

منیــش چوومــە ژوورەكەی دیكە و بەجێمهێشــت، 
ئەویش بە گریانەوە رۆیشتەوە".

هەرچەندە قوتابییەكە پشــكنینی پزیشــكی بۆ 
كراوە و دەركەوتووە كە ئاســەواری دەستدرێژییەكە 
لــە دواوەی منداڵەكــە و برینداریــش هەیــە، بەڵام 
دوای زیاتر لە ســاڵێك دادگای تاوانی ســلێمانی/2 
بەهۆی نەبوونی بەڵگەی ســەلمێنەر تۆمەتبارەكەی 
ئازاد كرد، بەڵام داواكاری گشتی دۆسیەكەی تەمیز 
كــردەوە و داوای دووبارە لێكۆڵینەوە لە دۆســیەكە 
دەكات، چونكــە پێیانوایــە بەڵگەی تەواو لەســەر 
تۆمەتبارەكە وەك شایەت و راپۆرتی پزیشكی هەن 
كە دەیســەلمێنن )ش( دەستدرێژی كردووەتە سەر 

قوتابییەكەی.
بەڵام )ش( كە ئێستا تەمەنی 26 ساڵە، پێیوایە 

باوكــی كوڕەكە بەهۆی ناكۆكیــی نێوانیان تۆمەتی 
بۆ دروستدەكات. ئەو بە )رووداو(ی راگەیاند: "ئەم 
دۆســیەیە دروســتكراوە و پەیوەندی بە كێشەیەكی 
تایبەتی باوكی منداڵەكە لەگەڵ من و چەند كەسێكی 
دیكەی نێو مزگەوتەوە هەیە، ئەوەش پەیوەندی بە 

هەندێك بیری ئایینی خۆمانەوە هەیە".
)ش( گوتیشــی: "دوای ئــەوەی دادگا بێتاوانیی 
منــی ســەلماند و ئازادكرام و باوكــی منداڵەكە ئەو 
تۆمەتەی بۆ نەچووەســەر، تۆمەتی داعشبوونیشی 
خســتە پاڵمــان و لە ئاســایش شــكاتی لێكردین، 
لە ئاســایش ســەلماندم كە هیــچ پەیوەندییەكم بە 

داعشەوە نییە".
ئێستا )ش( پێیوایە ناویان زڕاندووە: "دۆسیەكە 
نێردراوە بۆ دادگای تەمیز و دووبارە بە دۆسیەكەدا 
دەچنەوە، بۆیە تا ئێســتا بێتاوانیم نەسەلمێنراوە، 
بۆیــە چاوەڕوانــی بڕیــاری دادگای تەمیــز دەكەم، 
ئەوكاتە هەڵوێســتی خۆم ئاشــكرا دەكەم، چونكە 
ئــەوەی بەرامبــەر مــن كــراوە ناوزڕاندنــە، خەڵك 

دەمناسن و كەسایەتیشم لەكەدار كراوە".

ناسر عەلی
رووداو - دهۆك

بــە  دەســتی  دهــۆك  گشــتیی  ئاسایشــی 
هەڵمەتێكی لێكۆڵینەوە لەگەڵ ئەو فەرمانبەرانە 
كــردووە كە تۆمەتــی گەندەڵییان لەســەرە، لە 
یەك مانگی رابــردوودا لێكۆڵینەوە لەگەڵ دەیان 
فەرمانبــەری ســێ بەڕێوەبەرایەتــی كــراوە كە 
هەندێكیان رەوانــەی دادگا كراون و بە كەفالەت 

ئازادكراون. 
فەرمانبەرێك لە پارێزگای دهۆك كە نەیویست 
ناوی ئاشــكرا بكــرێ، بە دڵخۆشــییەوە دەڵێ: 
"لێگــەڕێ با وا لە بەرپرس و فەرمانبەران بكەن، 
مەعقوولــە مــن و فەرمانبەرێكی دیكــە پێكەوە 
دامەزرابیــن، مووچەمــان وەك یــەك بێ و تەنیا 
مووچەی فەرمانبەری هەبێ، كەچی ئێســتا ئەو 
ئۆتۆمبێل و مەزرەعە و خانووی هەیە، منیش بەو 

مووچەیە نەگەمە سەری مانگ؟".
فەرمانبەرەكــە ئاماژە بۆ ئــەوەش دەكات كە 
هەڵمەتەكــە "دەنگدانەوەی زۆری لەنێو خەڵك و 
بەتایبەتی فەرمانبەراندا هەبووە، دەوام توند بووە 
و شــەفافیەت زۆرتــر بووە. ئــەو بەڕێوەبەرانەی 

گەندەڵییان كردووە زۆر دەترسن".
هەڵمەتــی لێكۆڵینــەوە لە فەرمانگــەكان لە 
چوارچێوەی هەڵمەتێكی بەرفراوانتری چاكسازیی 
ئیداریدا بەڕێوەدەچێ. بژار رەشــید، بەڕێوەبەری 
گشتیی ئاسایشی دهۆك، لەبارەی ئەو هەڵمەتە 
بە )رووداو(ی راگەیاند "بەپێی دەسەڵاتی خۆمان 
و بــە بڕیــاری دادوەری لێكۆڵینــەوە دەســتمان 
بــە لێكۆڵینەوە لەگەڵ ئەو كەســانە كردووە كە 
تۆمەتی گەندەڵییان لەسەرە، سەرەتا لە كەرتی 
تەندروســتی دەستمانپێكرد و هەتا ئێستا تەنیا 
لە تەندروستیی دهۆك لێكۆڵینەوەمان لەگەڵ 40 
پزیشــك و دەرمانســاز و فەرمانبــەر كردووە كە 

چاوەڕێی بڕیاری دادگان".
ئەوانەی هەتا ئێســتا دەســتگیركراون تەنیا 
فەرمانبەری ئاســایین و بەرپرسی گەورەیان تێدا 
نییە. بەڕێوەبەری ئاسایشی گشتی رەتیدەكاتەوە 
ئــەوە هەڵمەتێــك بــێ لــە دژی فەرمانبــەرە 
ئاســاییەكان و دەڵــێ: "ئــەو هەڵمەتــە هەموو 
كەســێك دەگرێتــەوە، ئێمە جیــاوازی لە نێوان 
بەرپــرس و فەرمانبــەری ئاســایی ناكەین، هەر 

كەسێك مەلەفی هەبێ دەیدەینە دادگا".
ســەرچاوەیەكی ئاگادار كــە داوای كرد ناوی 

ئاشــكرا نەكــرێ، بــە )رووداو(ی گــوت، جگــە 
لــە فەرمانبەرەكانــی بەڕێوەبەرایەتــی گشــتیی 
تەندروستیی دهۆك، چوار كەس لە سەرۆكایەتی 
شــارەوانیی دهــۆك و ســێ كەســی دیكــە لــە 
بەڕێوەبەرایەتی باجی خانووبەرەی دهۆك گیراون 
و رەوانەی دادگا كراون و دواتر بە كەفالەت ئازاد 

كراون. 
ســەرچاوەكە لەبارەی تۆمەتی ئەو كەســانە 
گوتــی: "تۆمەتــی جیاجیــا هــەن، بەشــێكیان 
ساختەكارییان كردووە، بەشێكی دیكەیان پۆستی 

خۆیان بۆ گەندەڵی بەكارهێناوە".
دهــۆك  گشــتیی  ئاسایشــی  بەڕێوەبــەری 
نەیشــاردەوە كــە "لــە چەنــد فەرمانگەیەكــی 
دیكەش" دەستیان بە لێكۆڵینەوە كردووە، بەڵام 

ئامادە نەبوو فەرمانگەكانی دیكە ئاشكرا بكات. 
سەبارەت بەو دڵەڕاوكێیەش كە لە فەرمانگەكانی 
دهۆكدا دروســتبووە، گوتی: "هەڵمەتەكەی ئێمە 
بــۆ لەكەداركردنی ناوبانگی هیچ كەســێك نییە، 
بەڵكو بۆ پاراستنی تەندروستی و ژیانی خەڵكە، 
ناكرێ كەســێكی دڵســۆز و یەكێكی ساختەكار 

وەك یەك سەیر بكەین".
)رووداو( بــۆ زانیــاری زیاتــر پەیوەنــدی بە 
بەڕێوەبەرایەتی باجــی خانووبەرەوە كرد. جگەر 
سەیفەدین، بەڕێوەبەری باجی خانووبەرەی دهۆك، 
پشتڕاســتی كردەوە كــە: "ســێ فەرمانبەرمان 
بانگكــراون و لێكۆڵینەوەیان لەگەڵ كراوە، بەڵام 
ئەوەی هەتا ئێستا هەیە تەنیا گومانە و هیچیان 

لەسەر نەسەلماوە". 

شكار ئەحمەد
رووداو – هەولێر

و  كەرەســتە  چەنــد  دزینــی  بەتۆمەتــی 
مامەڵەكــردن  و  پزیشــكی  پێداویســتییەكی 
گشــتیی  نەخۆشــخانەی  لــە  دەرمــان  بــە 
و  كــەس   14 دادوەر  فەرمانــی  بــە  كــەلار، 
دەســتگیركراون.  نەخۆشــخانەكە  كارمەنــدی 
پۆلیســی گەرمیانیش دەڵێت ئــەو ئامێرانە بە 
نەخۆشخانەیەكی ئەهلی فرۆشراونەتەوە، تاوەكو 
ئێستا زیاتر لە 30 كەس لێپرسینەوەیان لەگەڵ 
كراوە و دۆسیەكەش لە قۆناغی لێكۆڵینەوەدایە.
مانگی رابردوو چەند ئامێر و كەرەستەیەكی 
پزیشــكی لــە نەخۆشــخانەی گشــتیی كــەلار 
دیارنەمان. بە فەرمانــی دادوەر لێكۆڵینەوە لە 
دۆسیەكە دەستپێكرا و رۆژی 2020/1/28 چەند 

فەرمانبەرێكی نەخۆشخانەكە دەستگیركران.
موقەدەم عەلی جەمال قەدووری، گوتەبێژی 
پۆلیســی گەرمیــان بــە )رووداو(ی راگەیانــد: 
"بــە تۆمەتی بردنی كەرەســتە و پێداویســتیی 
پزیشــكی و فرۆشــتنی بــە نەخۆشــخانەیەكی 
ئەهلی، بە فەرمانــی دادوەر چەند كارمەندێكی 
نەخۆشخانەی گشــتیی كەلار دەستگیركراون و 
فەرمانی دەستگیركردن بۆ چەند كەسێكی دیكە 

دەركراوە".
گوتەبێژی پۆلیســی گەرمیان دەشڵێ: "ئەو 
كــەس و كارمەندانــە بەپێی مــاددەی 444 لە 
یاســای ســزادانی عێراقی و بە بڕیــاری دادوەر 
دەســتگیركراون، فەرمانی دەستگیركردنیش بۆ 
چەند كەســێكی دیكە دەرچووە، بەڵام بەهۆی 
ئەوەی دۆســیەكە هێشــتا لەژێر لێكۆڵینەوەی 
پۆلیســی بەڵگــە و تاواندایــە، ناتوانیــن هیچ 

وردەكارییەكی دیكە ئاشكرا بكەین".
بەرپرسانی تەندروستی كەلار و نەخۆشخانەی 
گشــتیی كەلاریش هیچ قســەیەك لەبارەی ئەم 
دۆســیەوە ناكــەن. )رووداو( پەیوەنــدی بــە 
هەریەك لە د.ســیروان محەممەد، بەڕێوەبەری 
گشــتی تەندروســتیی گەرمیــان و بەڕێوەبەری 
نەخۆشــخانەكەوە كــرد، ئەوان گوتیــان لەبەر 
ئەوەی هێشتا دۆسیەكە لەژێر لێكۆڵینەوەدایە، 

هیچ لێدوانێك نادەین.
بەڵام ســەرچاوەیەكی ئاگادار لە دۆســیەكە 
چەنــد زانیارییەكی بۆ )رووداو( ئاشــكرا كرد. 
بەگوتەی ئەو سەرچاوەیە: "دۆسیەی مامەڵە بە 

دەرمان و كەرەستە پزیشكییەكانی نەخۆشخانەی 
گشــتیی كەلار بە نهێنی بەڕێوەدەچێ، تاوەكو 
ئێســتا 14 كەس لەسەر دۆســیەكە بە بڕیاری 
دادوەر دەســتگیركراون كە زۆربەیان كارمەندی 
نەخۆشخانە حكومییەكەن، چەند كەسێكیش لە 
دەرەوەی نەخۆشخانەكە دەستیان لەو تاوانەدا 
هەبووە، تۆمەتبارەكان لە پزیشكەوە تێیدایە تا 

كارگوزاری نەخۆشخانەكە".
"بەپێــی  گوتیشــی:  ســەرچاوەیە  ئــەو 
زانیارییەكان بەڕێوەبەری یەكێك لە نەخۆشخانە 
ئەهلییەكانیش كە گومان دەكرێت دەســتی لەو 
كارەدا هەبووبێت دەستگیركراوە، لێكۆڵینەوە لە 
دۆسیەكە لە قۆناغی سەرەتاییدایە و بەشێوەیەكی 
نهێنــی بەڕێوەدەچێت، بۆیە بەبڕیــاری دادوەر 
ئەو كەسانەی دەستگیركراون رێگا نادرێت هیچ 
كەســێك تەنانــەت كەسوكاریشــیان بیانبینن، 
تــا ئێســتاش لێكۆڵینــەوە لەگــەڵ زیاتــر لــە 
دەرەوەی  و  نەخۆشــخانەكە  كارمەنــدی   30

نەخۆشخانەكە كراوە".
دەرمانەكانیــش،  و  كەرەســتە  لەبــارەی 
ســەرچاوەكە دەڵــێ: "تۆمەتبــاری ســەرەكی 
دۆســیەكە كارمەندێكی بەشــی نەشــتەرگەری 
لەگــەڵ  كــەلارە،  گشــتیی  نەخۆشــخانەی 
چەنــد كەســێكی دیكە كــە زۆربەیان ئێســتا 
و  كەرەســتە  چەندیــن  دەســتگیركراون، 
پێداویستی پزیشكییان لە نەخۆشخانەی گشتی 
كــەلار دزیــوە و بە نەخۆشــخانەیەكی ئەهلیی 

شارەكەیان فرۆشتووە".
ژمــارەی  و  فراوانتــر  دۆســیەكە  تادێــت 
تۆمەتبارانیــش زیاتــر دەبێــت. ســەرچاوەكە 
گوتی: "رۆژ لەدوای رۆژ سكاڵاكان زیاتر دەبن، 

كەســانێكی زۆریش لە دۆســیەكە تێوەگلاون، 
زۆر بەوردی و بەجددی كار لەســەر دۆســیەكە 
دەكرێــت، بۆیــە هەرچەندە جــۆر و نرخی ئەو 
كەرەســتە و ئامێرانــە نەزانــراوە و بــە نهێنی 
هێڵدراوەتــەوە، بــەڵام پێدەچــێ كەرەســتە و 
پێداویستییە پزیشكییەكان و ئەو مامەڵەیەش 
كــە بــە دەرمانەكــەوە كــراوە گرانبەهــا بن، 
پێشــموایە بەشــێك لەو كەرەســتانە هی نێو 

هۆڵی نەشتەرگەری بن".
دەســت  زانیارییانــەی  ئــەو  بەپێــی 
)رووداو( كەوتــوون، بەشــێك لــە كارمەنــدە 
دەســتگیركراوەكان لــە كەرتی تەندروســتیی 
ئــەوە  بۆیــە گومانــی  ئەهلیــدا كاردەكــەن، 
دەكرێت كەرەســتە و پێداویســتییە پزیشكییە 
بردراوەكانیــان بــە هەمــان ئەو نەخۆشــخانە 
ئەهلییــەی خۆیان كاری لێدەكەن، بە نرخێكی 
كەمتر فرۆشــتبێت، ئــەو گومانــەش دەكرێت 
كــە مامەڵەكــە لەنێــوان ئــەو كارمەندانــەی 
نەخۆشــخانەی گشــتی كــەلار و نەخۆشــخانە 
ئەهلییەكەدا بە نرخێكی كەمتر لە بازاڕ كرابێت.
فەرمانبــەرەكان بەپێــی مــاددەی 444 لــە 
یاسای ســزادانی عێراقی دەســتگیركراون، كە 
لە بڕگــەی 8 و 11ی ئــەم ماددەیەدا هاتووە، 
هــەر فەرمانبەرێــك لەكاتــی بەجێگەیاندنــی 
ئەركەكــەی، تاوانێك لەســەر موڵكی دەوڵەت 
یان دامەزراوەیەكی گشتی یان كۆمپانیایەك كە 
دەوڵەت لە سامانەكەی بەشدارە بكات، بە دزی 
هەژمار دەكرێت، سزاكەشی تاوەكو حەوت ساڵ 

بەندكردن دەڕوات.

بەنهێنی لێكۆڵینەوە لەگەڵ 30 فەرمانبەر كراوە

كەرەستە و دەرمان لە نەخۆشخانەی 
گشتیی كەلار دەدزرێ 

لێكۆڵینەوە لەگەڵ 47 فەرمانبەری 
سێ فەرمانگەی دهۆك كراوە

لەسەر مەلەفی گەندەڵی و ساختەكاری

ئەوە بەهەدەردانی 
سامانی گشتییە

سەرۆكی لێژنەی نەزاهە:

زریان حاجی 
رووداو - هەولێر

دوای هەمواركردنــی لەلایــەن لێژنەیەكــی 20 
كەســی، ئەنجوومەنــی ســەركردایەتیی یەكێتــی، 
سەرقاڵی پەسەندكردنی بڕگە و ماددەكانی پەیڕەوی 
ناوخۆیە و تا ئێستاش دوو لەسەر سێی ماددەكانی 
پەســەند كردوون. لە كاتی گفتوگۆكانیشــدا بڕیار 
دراوە سكرتێر نەمێنێ و لە جیاتی ئەوە هاوسەرۆك 

یەكێتی بەڕێوەببەن.
رێبوار تەها، ئەندامی ئەنجوومەنی سەركردایەتیی 
یەكێتی بە )رووداو(ی راگەیاند: "لە كۆی 77 ماددە 
لــە پەیڕەوی ناوخۆی یەكێتی، تاوەكو ئێســتا 51 
ماددە پەســەندكراون. لــە چەنــد رۆژی داهاتوودا 
ئەو ماددانە پەســەند دەكەین كــە پەیوەندییان بە 
مەكتەبەكان و دامەزراندنی سەركردایەتی پارێزگاكان 

و دەسەڵاتەكانیانەوە هەیە".
ئــەو مــژارەی چــاوەڕێ دەكــرا گفتوگــۆی زۆر 
هەڵبگرێ، سیستمی بەڕێوەبردن و كەسی یەكەمی 
یەكێتی بوو، ئەگەرچی ئەو لێژنە 20 كەسییەی كە 
پەیڕەوەكەیــان هەموار كرد لە كاتی گفتوگۆكانیان 
سكرتێر و دوو جێگریان بۆ یەكێتی پەسەند كردبوو، 
بەڵام لەكاتی گفتوگۆكانی ئەنجوومەنی سەركردایەتی 
لەســەر ئەو خاڵــە، بڕیار درا ئەوە بــەلاوە بنرێ و 

سیستمی هاوسەرۆكی بۆ یەكێتی پەسەند بكرێ. 
رەوەنــد مەلا مەحموود، ئەندامــی ئەنجوومەنی 
ســەركردایەتیی یەكێتــی دەڵێــت: "لــە ئەنجامی 
سیســتمی  ئەنجوومــەن،  برادەرانــی  گفتوگــۆی 
هاوســەرۆكی بۆ بەڕێوەبردنی یەكێتی پەسەند كرا، 
واتە دوو كەس دەبنە هاوســەرۆك، لەگەڵ ئەوەشدا 
جێگرێكیشــیان دەبــێ". گوتیشــی: "هەڵبژاردنی 
هاوســەرۆكەكان بــە دەنگدان لەنێــو ئەنجوومەنی 

سەركردایەتی گشتیی یەكێتی دەبێ".
ســەبارەت بــە بەربژێرەكانیش بۆ هاوســەرۆكی 
یەكێتــی، ئەندامێكــی ســەركردایەتی یەكێتی كە 

نەیویست ناوی بڵاوبكرێتەوە، بە )رووداو(ی گوت: 
"جگــە لــە كاك لاهــوور و كاك پاڤڵ نــاوی كەس 

ناهێنرێ بۆ هاوسەرۆكی یەكێتی".
سەبارەت بە دەسەڵاتەكانی هاوسەرۆك، رەوەند 
مەلا مەحموود دەڵێت: "هەردوو هاوســەرۆكەكە بە 
پەیڕەوێــك كارەكان دادەڕێژنەوە، پاشــان لەلایەن 
ئەنجوومەنی ســەركردایەتییەوە تەســدیق دەكرێ، 
هاوســەرۆكەكان ئیشــەكان لەناو خۆیانــدا دابەش 

دەكەن". 
رەوەنــد مــەلا مەحمــوود پێیوایــە سیســتمی 

هاوســەرۆكی بۆ بەڕێوەبردنی یەكێتی زۆر گونجاوە 
و دەڵێت: "ئێمە ئەگەر كاری پێبكەین سیستەمێكی 
گونجاوە، قەیدی چییە با سیستەمێكی نوێ بهێنین، 
ئەگەر سەركەوتوو نەبوو دەتوانین پلینیۆم ببەستین 
یــان كۆبوونەوەیەكی فراوان بكەین و سیســتمەكە 

بگۆڕین".
بەشــێك لە دەسەڵاتی هاوسەرۆكەكانی یەكێتی 
ئەمانە دەبن: بەرپرســن لە داڕشتنەوەی سیاسەتی 
یەكێتی بۆ یەكلاكردنەوەی هەموو ئەو كێشانەی دێنە 
پێشەوە. دەسەڵاتیان هەیە لە كۆڕ و كۆبوونەوەكان 

قسە بكەن. هەماهەنگیی بكەن لەنێوخۆی یەكێتی 
لەگــەڵ هەموو مەكتەب و ئۆرگانەكاندا. رێككەوتنە 
سیاســییەكان ئــەوان دەتوانــن واژۆی بكەن لەبەر 
ئەوەی بەرپرسیاری یەكەمن. بەرپرسن لە داهات و 
سامان و موڵكی یەكێتی و بۆیان هەیە لێپرسینەوە 

بكەن لە هەموو ئەوانەی كە هەیە.
جگە لە هاوسەرۆك قســە لەسەر دروستكردنی 
دەستەیەكی كارگێڕی دەكرێ بۆ كارە ئیدارییەكانی 
رۆژانــە، رێبــوار تەها دەڵێ: "جگە لە سیســتەمی 
هاوسەرۆكی دەستەیەكی كارگێڕیش كە لە سێ كەس 

پێكدێن دروست دەكرێ، ئەمانە كارە ئیدارییەكانی 
ڕۆژانــە رادەپەڕێنــن". رێبوار تەها گوتیشــی: "لە 
كۆبوونەوەی ئەنجوومەنی ســەركردایەتیدا وشــەی 
)گشتی( لە هەموو ئەنجوومەنەكان لادران، ئێستە 

بووە بە )ئەنجوومەنی سەركردایەتی یەكێتی(".
یەكێتــی لــە كۆنگرەی چــواردا كە لــە مانگی 
كانوونــی یەكەمــی 2019 لە ســلێمانی بەســترا، 
ئۆرگانێكــی نوێی دامەزرانــد، ئەویش ئەنجوومەنی 
بــاڵای سیاســی و بەرژەوەندیی یەكێتی بوو كە لە 
سەرۆكێك و شەش ئەندام پێكدێ. ئەنجوومەنەكە 
 2020/1/16 رۆژی  لــە  كۆبوونەوەیەكــدا  لــە 
لێژنەیەكــی لە هەریەك لە )مــەلا بەختیار، حاكم 
قادر، دلێری سەید مەجید( پێكهێنا بۆ ئامادەكردنی 
پرۆژەیەك سەبارەت بە دیاریكردنی دەسەڵاتەكانی 

ئەنجوومەنەكە لە پەیڕەوی ناوخۆدا. 
رێبوار تەها ئاشكرای كرد: "رەنگە 10\2\2020 
پڕۆژەكــەی ئەنجوومەنــی بــاڵای سیاســی بگاتە 
ئەنجوومەنــی ســەركردایەتی یەكێتی، ئینجا ئێمە 

تاوتوێی دەكەین و دەنگی لەسەر دەدەین بۆ ئەوەی 
لە پەیڕەو جێی بكەینەوە".

بــە گوتەی رێبــوار تەهــا، هەیكەلــی یەكێتی 
لەلایەن شەش كەسەوە دادەڕێژرێ و دواتر دەبرێتە 
ســەركردایەتی.  ئەنجوومەنــی  كۆبوونەوەكانــی 
رێبــوار تەها دەڵێــت: "رەفعەت عەبدوڵڵا، شــاڵاو 
عەلی عەســكەری، پافڵ تاڵەبانی، ئاســۆ مامەند، 
كوڕەكانی كاك كۆسرەت، زۆر جار كاك لاهووریش 
بەشدار دەبێ، ئەمانە پێكەوە دادەنیشن بۆ ئەوەی 
هەیكەل و پەیكەری حیزب لە راستی هەڕەمەكەوە 
ئامادە بكەن، چونكە ئەم كارە ناكرێ لەناو هەموو 
ئەنجوومەنی ســەركردایەتیدا بێت، ئەمان شتەكان 
ئامــادە دەكــەن پاشــان دێتــە نــاو ئەنجوومەنی 
"ئەنجوومەنــی  گوتیشــی:  ســەركردایەتی". 
ســەركردایەتی رەزامەندی لەســەر دانیشــتنی ئەو 
كەسانە داوە، بۆ ئەوەی پەیكەری حیزب دابڕێژن، 
بۆ نموونە سیســتەمی هاوسەرۆكی ئەوانە هێنایانە 

ناو كۆبوونەوەكە و دەنگی لەسەر درا". 

حەوت ئەندامی سەركردایەتی هەیكەلی 
یەكێتی دادەڕێژن

سەركردایەتیی یەكێتی دەسەڵاتەكانی 
ئەنجوومەنی باڵای سیاسی دیاری دەكات

هاوسەرۆكەكانی یەكێتی جێگرێكیان دەبێ

زریان حاجی
رووداو – هەولێر

ئەندامێكی پەرلەمانی كوردســتان لە فراكســیۆنی 
نــەوەی نــوێ 30 ملیۆن دینار بە قــەرز لە پەرلەمان 
وەردەگــرێ. پارەكە مانگانە لە مووچەكەی دەداتەوە، 
بــەڵام پەرلەمــان لــە 5 ملیــۆن دیناری خۆشــدەبن. 
سەرۆكی لێژنەی نەزاهە پێیوایە ئەو كارەی پەرلەمان 

كردوویەتی بەهەدەردانی سامانی گشتییە.
بەگوێــرەی ئــەو زانیارییانــەی دەســت )رووداو( 

كەوتوون، ئەو پارەیە بەبێ هیچ نووســراوێكی فەرمی 
بەو پەرلەمانتارە دراوە، تەنیا لەسەر پارچە كاغەزێك 
نووســراوە: بــڕی 30 ملیۆن دینار بــۆ ).....( خەرج 
بكرێ، 25 ملیۆن دینار لەو پارەیەی بە قەرز پێ بدرێ 
و مانگانــە لە مووچەكــەی بگێڕدرێتەوە، پێنج ملیۆن 

دیناریش هاوكاریی خۆی بێت.
سیروان بابان كە پێشتر لە فراكسیۆنی نەوەی نوێ 
بووە و ئێستا وەكو ئەندامێكی سەربەخۆ كار دەكات، 
دەڵێت: "نازانم بە چ پێوەرێك، هاوڕێیەكمان 30 ملیۆن 
دینــاری وەرگرتبێت و 5 ملیۆنیش لێی خۆش بووبن، 

لەكاتێكدا مووچەیەكی باشی هەیە".
ســەرۆكی لێژنــەی دەســتپاكی دەڵــێ ئەوانیــش 
بیســتوویانە كە ئەو بڕە پارەیــە بۆ پەرلەمانتارەكەی 
نەوەی نوێ خەرج كراوە، بەڵام نازانێت بە چ پێوەرێك 
پارەكەی پێدراوە. شیرین ئەمین دەڵێت: "نازانم چۆن 
مامەڵە لەگەڵ ئەو بابەتە كراوە، پشــت بە چ دەقێكی 
یاســایی و دەسەڵاتی كێ بەســتراوە بۆ خەرجكردنی 
ئەو پارەیە". شیرین ئەمین پێیوایە "ئەوە بەهەدەردانی 

سامانی گشتییە".
پەرلەمانتارێكی پارتیش دەڵێت هیچ شــتێك نییە 

بەنــاوی هاوكاری بــۆ پەرلەمانتــاران لــە پەرلەمانی 
كوردســتان. عەبدولســەلام دۆڵەمــەری، لەوبــارەوە 
دەڵێــت: "لە پەرلەمان شــتێك نییە بەنــاوی ئەوەی 
لە نەســریەی پەرلەمــان هاوكاریی پەرلەمانتار بكرێ، 

چونكە پەرلەمانتار مووچەی خۆی هەیە".
)رووداو( پەیوەندی بەو پەرلەمانتارەی نەوەی نوێ 
كرد كە 30 ملیــۆن دینارەكەی وەرگرتووە، بەڵام ئەو 
رەتیكردەوە قســە لەســەر ئەو بابەتە بكات و گوتی: 
"هەر بەڵگەیەكتان لەسەر ئەم بابەتە هەیە بیخەنەڕوو".
ســیروان بابان دەڵێت: "تەبعەن كابرایەك تاوانێك 

دەكات، تــا دوا خولەك دەڵێ من نەمكردووە، ئێ خۆ 
نووسراوەكە هەیە".

 گوتیشی: "جگە لەو، من كەسی دیكە شك نابەم 
ئەو هاوكارییەی وەرگرتبێ".

 ســەبارەت بــە بەدواداچوونــی لێژنــەی نەزاهــە 
بــۆ ئەو بابەتە، شــیرین ئەمین دەڵێــت: "هەرچەندە 
هیــچ بەڵگەیەكم لەبەردەســت نییە و لێژنەكەشــمان 
كۆنەبووەتــەوە، بــەڵام هەر كاتێــك كۆبووینەوە، ئەو 
بابەتە تــەرح دەكەین و داوای زانیاریی تەواو لەســەر 

چۆنیەتی خەرجكردنی ئەو پارەیە دەكەین".

5 ملیۆن دیناری لێ خۆشبوون

پەرلەمان 30 ملیۆن دینار
بە قەرز دەداتە پەرلەمانتارێكی نەوەی نوێ

رووداو - هەولێر

لە 17 ســاڵی تەمەنیدا جگە لە شــەڕ و ئاڵۆزی 
هیچــی دیكــەی نەبینیوە، دوایین ئەزموونیشــی لە 
ئاڵۆزییەكانــی عێــراق بۆ خۆپیشــاندانەكانی چوار 
مانگــی رابــردوو دەگەڕێتەوە كە لــە كۆتاییدا هیچ 
چاریــان بۆ نەهێشــتەوە جگە لــەوەی بەغدا بەرەو 
هەولێر جێبهێڵێ. ناوی كەریمە و ئێستا بەشی زۆری 

كاتەكانی لەسەر مۆبایلەكەی دەكوژێ.
كەریــم كە دایك و باوكی داوایان لێكردووە ناوی 
راستەقینەی خۆی نەڵێ، بە رۆژنامەی )ناشناڵ(ی 
ئیماراتــی دەڵێ: "من لە 2002 لەدایكبووم، بۆیەش 
منداڵیم نەبینی، منداڵانی عێراق هیچ مافێكیان نییە".
كەریم كە قژێكی رەشــی قەترانیی هەیە و تەلی 
راســتكردنەوەی لە ددانەكانــی داوە، لە ئۆكتۆبەری 
ساڵی رابردووەوە لەگەڵ خۆپیشاندانەكانی مەیدانی 
تەحریر كەوتبوو، بەڵام لە كانوونی یەكەم ناچار بووە 
رابكاتە هەولێر. ئەو دەڵێ: "میلیشیاكان دەیانویست 
بمكــوژن، چونكــە لایڤم دەكــردەوە. میلیشــیاكان 

مەسجی هەڕەشەیان بۆ ناردم".
بەپێــی راپۆرتەكــە، ژمارەیەكــی زۆر چالاكڤانی 
خۆپیشــاندانەكانی چــوار مانگی رابــردوو پەنایان 
بــۆ هەولێــر هێنــاوە، چونكە لــە هەولێر دەســتی 
میلیشــیاكانیان پــێ نــاگات كــە لە چەنــد مانگی 
رابــردوودا تۆمەتبــارن بــە كوشــتن، برینداركردن 
و رفاندنــی خۆپیشــاندەران. بەپێــی ئامارەكانــی 
كۆمسیۆنی مافەكانی مرۆڤی عێراق، لە چوار مانگی 
رابردوودا بەلایەنی كەمەوە 543 كەس كوژراون، 25 
كــەس هەزار بریندار بوون و زیاتر لە 70 كەســیش 

بێسەروشوێنن.
كێشەی كەریم ئەو كاتە دەستیپێكرد كە دەستی 

بە وێنەگرتن و بڵاوكردنەوەی لایڤی خۆپیشاندانەكان 
كــرد. یەكەمجــار لــە رۆژی دووی تشــرینی یەكەم 
لێدانــی خواردووە، شــەش رۆژ دواتر دەستبەســەر 
كــرا و هێــزە ئەمنییــەكان بۆ شــوێنێك لە بنكەی 
ئاســمانیی ئەلموســەننا گواســتبوویانەوە كە لەناو 
فڕۆكەخانەی نێودەوڵەتیی بەغدایە و جگە لە كەریم 
زۆر خۆپیشاندەری دیكەشی لێبووە. كەریم دەڵێت: 
"ئەوان ناچاریان دەكردین چاومان بنووقێنین، ئینجا 

جگەرەیان لەسەرمان دەكوژاندەوە".
لــە كۆتایــی تشــرینی دووەمی ســاڵی رابردوو، 
زاری  لەســەر  بەریتانــی  )رۆیتــەرز(ی  ئاژانســی 
پێنــج بەرپرســی عێراقــی و چەندیــن چالاكڤانــی 
كــە  كــرد  ئاشــكرای  عێــراق  خۆپیشــاندانەكانی 
هەڵمەتێكــی تۆقانــدن، دەســتگیركردن و تیرۆری 
خۆپیشاندەران دەســتیپێكردووە. دوو لە بەرپرسە 
عێراقییــەكان ئاماژەیان بۆ ئــەوە كردبوو كە لێدان، 
لە كارەبــادان و واژۆپێكردنی بەڵێننامەی بێدەنگی 

شتێكی نائاسایی نییە.
یەكێك لە چالاكڤانەكان بە ئاژانسە بەریتانییەكەی 
گوتبوو كە بۆ ماوەی 10 رۆژ دەستبەسەر بووە، لەو 
ماوەیەشدا لێدانی خواردووە و لە كارەبایان داوە، بۆ 
ئەوەی ناچاری بكەن ناوی خۆپیشاندەر و چالاكڤانی 

دیكەیان بۆ ئاشكرا بكات. 
گەنجــە 17 ســاڵەكە یەكێــك لەوانــە بــوو كە 
دووەمــی  تشــرینی  14ی  ســەركەوتنەكەی  دوای 
ئەمساڵی هەڵبژاردەی تۆپی پێی عێراق بەرامبەر بە 
هەڵبژاردەی ئێران لە بەغدا خۆشــییان دەربڕی. بۆ 
شەوەكەی هێزە ئەمنییەكان بازگەیان لە زۆر ناوچەی 

بەغدا دانا.
كەریــم دەڵــێ: "دوای یارییەكە رێــگای ماڵمان 
گیرابوو. پۆلیس منی بینی و بانگیان كردم". كەریم 

دەیزانی ئەگەر ســەیری مۆبایلەكەی بكەن تووشــی 
كێشــە دەبێ، هــەرواش بوو، پۆلیــس مۆبایلەكەی 
كردبــووەوە و ســەیری ڤیدیۆكانیــان كردبوو، دوای 
ئــەوەش راپێچــی شــوێنێكیان كردبــوو كــە هــەر 
ئەوەندەی لەبارەوە دەزانێ باڵەخانەیەكی چۆڵ بووە.
هەڕەشــە  رووداوە  ئــەو  دوای  هەفتەیــەك 
تەلەفۆنییەكان دەســتیان پێكردبــوو. كەریم ناچار 
بوو خوێندنگا جێبهێڵێ و لە بزنسێكی خێزانەكەیدا 
دەستبەكار ببێ. دواتر گروپێكی نەناسراو ئامۆزاكەیان 
گرتبوو، لەژێر ئەشكەنجەدا پەنجەكانیان شكاندبوو 
بۆ ئەوەی شوێنی كەریمیان پێ بڵێ. رۆژی هەشتی 
كانوونی یەكەم، هاوڕێیەكی عەلاگەیەك جل و پارەی 
پێدابوو، ئامۆژگاریشی كردبوو كە بەغدا جێبهێڵێ. 

ئەویش هەڵاتبوو بۆ هەولێر.
زۆر لە هاوڕێكانم رفێنراون

ئەحمەد ئەلبەدری، تەمەن 28 ساڵ و چالاكڤانی 
خۆپیشــاندانەكان، لەســەر پێشــنیازی هاوڕێكانی 
بەنیــاز نییە بەو زووانە بگەڕێتەوە بەغدا، هەر بۆیە 
كێشــەی نەبووە ناوی تەواوی خۆی بە )ناشــناڵ( 
بڵێ. بەدری لە ساڵی 2011 وە لە خۆپیشاندانەكانی 
بەغدا بەشــدارە، لە رێكخراوێكی كۆمەڵگای مەدەنی 
و یەكێــك لــە وەزارەتەكانی حكومەتی عێراق كاری 
دەكــرد، كاتێكیــش لە تشــرینی یەكەم چــووە ناو 
خۆپیشــاندەران، دەیزانی رێگایەكی مەترســیداری 

گرتووە. 

بەدری دەڵێ: "زۆر لە هاوڕێكانم رفێنراون. رۆژی 
24ی تشــرینی یەكەم بەرەو مــاڵ دەچووم، كاتێك 
دوو ئوتۆمبێــل لە نزیك من رایانگرت، دەیانویســت 
بمڕفێنــن، بەڵام بەختم هەبوو، چونكــە لەو كاتەدا 
دەســتم بە ستوونی كارەباوە گرتبوو هاوارم دەكرد، 

لەو كاتەدا دراوسێكانمان لە ماڵ دەرچوون".
ئــەو شــەوە دراوســێكان فریای كەوتــن، بەڵام 
بەدری دەیزانی ئەوە كۆتایی كێشــەكە نییە، بەڵكو 
سەرەتایەتی، هەر بۆیە ئەو شەوە تەكسییەكی گرت 

و خۆی گەیاندە هەولێر.
دەترسام پێم بڵێن سیخوڕ

سەركردەی میلیشیا شیعەكانی نزیك لە ئێران 

خۆپیشــاندانەكانی عێراق بە "فیتنە"ی دەرەكی 
دەزانــن. ســەلما كە لە ترســان ئامــادە نەبووە 
نــاوی تەواوی خۆی بڵێ، لە خۆپیشــاندانەكاندا 
بەشــداری كردبوو، پێش ئەوەی بێتە هەولێر لە 
كۆمپانیایەكی ئەمریكی كاری دەكرد، بۆیە دوای 
دەســتگیركرانی هاوڕێیەكــی، ترســی ئەوەی لێ 

نیشت كە تۆمەتی سیخوڕیی بدەنە پاڵ.
ســەلما، تەمەنی 27 ساڵ، دەڵێ: "هاوڕێیەكم 
نامەكانیــان  ســەیری  ئــەوان  دەســتگیركرا، 
كردبوو، نامەكانی منیشــیان بینیبوو، ئینجا زۆر 
پرســیاریان لەبارەی منــەوە لێكردبوو". ئەویش 
لــە ترســی لێپێچینەوەی هێــزە ئەمنییەكان، لە 
كانوونی یەكەمی رابردوو رووی لە هەولێر كرد.

بگەڕێینەوە یان نا؟
لــە  بەنیــازە  بــەدری كاری دۆزیوەتــەوە و 
هەولێــر بمێنێتەوە. ئــەو رۆژانە لەگــەڵ هاوڕێ 
چالاكڤانەكانی لە بەغدا قســە دەكات و هۆكاری 
هەڵبژاردنــی هەولێــری بــۆ نزیكیی شــارەكە لە 
بەغدا و پارێزراوبوونی لە دەســتی میلیشیاكانی 
ســەر بە ئێران گەڕاندەوە، هەرچەند وەك خۆی 
دەڵــێ بیــری خێزانەكەی دەكات كە هێشــتا لە 

بەغدان.
بەڵام كەریم بیری گەڕانەوە داویەتی لەسەری 
و دەڵــێ: "گەڕانەوە مەترســی بەدواوەیە، بەڵام 
مــن ناترســم". كەریم بــە زۆر شــتی وڵاتەكەی 
تێكدەچــێ، لەوانــەش نفــووزی ئێرانییــەكان و 
بیركردنــەوەی توندئــاژۆی ئایینــی. ئــەو دەڵێ 
"ئاییــن ســەری بــە هەموو شــتێكدا كــردووە، 
تەنانــەت هەندێك جۆری پانتۆڵ قەدەغە كراوە. 

بەڵام هەر ئێمە سەردەكەوین". 

خۆپیشاندەرانی عێراق پەنا بۆ كوردستان دەبەن

 لە چوار مانگی رابردوودا بەلایەنی كەمەوە 543 كەس كوژراون، 25 كەس هەزار بریندار بوون و زیاتر لە 70 كەسیش بێسەروشوێنن

سەرۆكوەزیرانی راسپێردراوی ئەمجارەی عێراقیش 
بەرهەمی رێككەوتنی نێو كۆبوونەوە نهێنییەكانە كە 
تێیدا موقتەدا ســەدر، ســەرۆكی رەوتی سائیرون، 
بەڵێنــی دابــوو لــە بەرامبــەر دانانــی بەربژێــرە 

دڵخوازەكەیدا، كۆتایی بە خۆپیشاندانەكان بهێنێ.
هەفتــەی رابــردوو محەممــەد تۆفیــق عەللاوی 
راســپێردرا بــۆ پێكهێنانی حكومەتێكــی كاتی كە 
ئەركــە ســەرەكییەكەی ئەوەیــە لــە مــاوەی یەك 
ساڵی داهاتوودا زەمینەی هەڵبژاردنی پێشوەختەی 
پەرلەمان بڕەخســێنێ. ســەدر لە رۆژی راگەیاندنی 
ناوی عەللاوی، لە تویتێكدا نووسیبووی: "ئەوە گەلە 

سەرۆكوەزیران هەڵدەبژێرێ نەك كوتلەكان".
بەڵام بە گوێرەی راپۆرتێكی ماڵپەڕی میدڵئیست 
ئــای ) MEE(، رێككەوتنــی دانانــی عەلــاوی لە 
كۆمەڵێك كۆبوونەوەی نهێنی لە شاری قومی ئێران 
كراوە، رێككەوتنە سیاســییەكەش كۆمەڵێك خاڵی 
دیكە لە خۆدەگرێ كە پەیوەندیی راستەوخۆیان بە 

سەرۆكوەزیرانی راسپێردراوەوە نییە.
عەللاوی لە كاتێكدا دەستبەكار دەبێ كە ماوەی 
چوار مانگە خۆپیشــاندەران لە شەقامەكانی بەغدا 
و شــارەكانی باشــووری عێــراق داوای چاكســازیی 
ئیداری و سیاسی دەكەن و پەیوەندیی نێوان گروپە 
شــیعەكانی عێراق و هێزە بیانییەكان گەیشتووەتە 

ئەوپەڕی گرژی.
 عەلــاوی بەڵێنی بەرەنگاربوونــەوەی گەندەڵی 
و دادگاییكردنی ئەو كەســانەی داوە كە دەســتیان 
چووەتە خوێنی خۆپیشاندەران، بەڵام وەك كەسانی 
ئــاگادار لــە وردەكارییــەكان ئاماژەی بــۆ دەكەن، 
سنوورداربوونی ماوەی دەسەڵاتەكەی و ئەو ئەركانەی 
لــە رێككەوتنەكەدا بــۆی دانراوە، ســەرۆكوەزیرانە 

كاتییەكە ناتوانێ ئەو بەڵێنە بەرێتەسەر.

لــە رێككەوتنەكەدا چــوار ئەركی ســەرەكی بۆ 
حكومەتە كاتییەكە دانراوە: گەڕاندنەوەی ئاســایش 
و ئارامی، زەمینەســازی بۆ هەڵبژاردنی پێشوەخت 
لە ماوەی یەك ساڵدا، پابەندبوون بە جێبەجێكردنی 
داوای پەرلەمــان ســەبارەت بــە دەركردنــی هێــزە 
بیانییــەكان لە عێــراق و تێكەڵاوكردنــی هێزەكانی 
حەشــد لەگــەڵ هێــزە فەرمییەكانــی دەوڵــەت كە 
حكومەتــی عــادل عەبدولمەهدی، ســەرۆكوەزیرانی 

كاربەڕێكەری عێراق فەرمانەكەی دەركردبوو.
سەركردە سیاسییەكانی عێراق بە دووری دەزانن 
عەلــاوی بتوانێ ئەو چــوار ئەركە جێبەجێ بكات. 
یەكێــك لە ســەركردەكان بە ماڵپــەڕە قەتەرییەكە 
دەڵــێ: "ئــەو لــە عەبدولمەهــدی لاوازتــرە، هــەر 
بۆیەش ئەویان هەڵبــژاردووە، رێگەی پێنادرێ هیچ 
فایلێكــی گەندەڵیی راســتەقینە بكاتەوە و رێگە بە 
حكومەتەكەی نادرێ هیچ بڕیارێكی ستراتیژی بدات، 

لەوانەش دەركردنی هێزە بیانییەكان لە عێراق".
مانگی رابردوو، دوای كوژرانی قاسم سولەیمانی، 
فەرماندەی پێشووی هێزەكانی قودس و ئەبومەهدی 
موهەندیس، فەرماندەی پێشووی كەتایبی حیزبوڵڵای 
عێراق لە نزیك فڕۆكەخانەی بەغدا، زۆرینەی گروپە 
شیعەكانی پەرلەمان داوایان لە حكومەتی كاربەڕێكەر 
كرد هێزەكانی هاوپەیمانێتیی نێودەوڵەتی لە عێراق 

دەربكات.
سەركردە عێراقییەكە دەڵێ: "حكومەتەكە كاتی 
دەبــێ، نەجــەف بە روونــی رایگەیانــدووە رێگە بە 
حكومەتی كاتی نادەن هیچ بڕیارێكی ستراتیژی بدات 

كە دواتر زیان بە وڵات بگەیەنێ".
لە كۆتایی تشــرینی دووەمــی 2019 وە، عێراق 
ئیــدارە  كاربەڕێكــەرەوە  حكومەتێكــی  لەلایــەن 
دەكــرێ، ئەوەش دوای ئەوەی عەبدولمەهدی نامەی 
دەستلەكاركێشــانەوەی خۆی رادەســتی پەرلەمان 
كــرد. لــە چوار مانگــی رابــردوودا، زیاتــر لە 543 

خۆپیشــاندەر كوژراون، نزیكەی 250 هەزار بریندار 
بوون و زیاتر لە 70 كەسیش بێسەروشوێنن. سەدر 
لە چەند مانگی رابردوودا خۆی وەك كەسێكی دژی 
هەژموونی ئێران لە عێراق و دژی میلیشیاكانی سەر 

بە تاران دەردەخست. 
بەپێی راپۆرتەكەی )MEE( رێككەوتنی دانانی 
عەللاوی بۆ ئەو پۆستە لە پەراوێزی كۆبوونەوەیەكی 
كانوونی دووەمی ئەمســاڵ لە قوم كراوە كە تێیدا 
موقتەدا سەدر و هادی عامری، سەرۆكی رێكخراوی 
بەدر لەسەر ئەوە رێككەوتوون "بەرەیەكی مقاوەمەی 
یەكگرتوو" بە سەركردایەتی سەدر لە دژی ئەمریكا 

دروستبكەن.
بە گوتەی ســەركردە شــیعەكان، دوای ئەوەی 
لایەنە شیعەكان وەك سەركردەی "بەرەی مقاوەمە" 
پەیمانیان بە ســەدر داوە، ئینجا دانوســتاندنەكان 
پەرەیان ســەندووە و بەرەو ئــەوە چوون عەللاوی 

بخرێتە سەر كورسی سەرۆكوەزیرانی عێراق.
موهەندیس بە رێكخەر و هاوئاهەنگیكاری نێوان 
میلیشیاكانی حەشــدی شەعبی لەقەڵەم دەدرا كە 
دەســەڵاتێكی بەرچاویشــی لە دامودەزگا باڵاكانی 
حكومەتــی بەغــدادا هەبوو. كوژرانــی موهەندیس 

بازنەی پەیوەندیی نێوان گروپە جیاجیاكانی حەشد 
و پەیوەندیی نێوان حەشد و حكومەتی پچڕاندووە.

دانوستاندنەكان نزیكەی هەشت هەفتە بەردەوام 
بــوون، زۆربەشــیان لــە ماڵەكــەی ســەدر و بــە 
تایبەتــی لە نێوان ســەدر و عامریدا بەڕێوەچوون، 
هەندێكجاریــش یاریدەرەكانــی ســەدر ئامــادەی 
كۆبوونــەوەكان دەبــوون. كەســانی بەشــدار لــە 
دانوستاندنەكان دەڵێن بەرپرسانی ئێران راستەوخۆ 
لــە كۆبوونەوەكاندا بەشــدار نەبــوون. لە كۆتایی 
كۆبوونەوەكانــدا رێككەوتــن كراوە لەســەر ئەوەی 
كاندیدی پۆستی سەرۆكوەزیران بە رێككەوتن بێ، 
نــەك بەپێی گەورەترین كوتلــەی پەرلەمانی وەك 
ئــەوەی لە دەســتووردا هاتووە. گروپە شــیعەكان 
دواجار بەوە رازی بوون پشــتگیری لە كاندیدەكەی 

سەدر بكەن.
ســێ ســەركردەی بــاڵای شــیعەی ئــاگادار لە 
دانوستاندنەكان بە ماڵپەڕەكەیان راگەیاندووە كە لە 
كۆبوونەوەكاندا رێككەوتوون لەسەر ئەوەی حكومەت 
كۆتایی بە خۆپیشاندانەكان بهێنێ، ئاسایشی وڵات 
بگرێتەوە دەســت و دامەزراوە حكومییەكانی وەك 

زانكۆ و خوێندنگاكان بكرێنەوە.

ســەركردەیەكی بــاڵای فەتح لەوبــارەوە دەڵێ: 
"سازش )لەگەڵ سەدر( لەژێر سێبەری هەڵوێستی 
یەكگرتوو لــە بەرامبەر ئەمریكا هاتەئاراوە و دواتر 
بــۆ رێككەوتنێكی سیاســی گــۆڕا". ئامــاژەی بۆ 
ئــەوەش كرد كە دوو لەســەر ســێی ئاڵۆزییەكانی 
خۆپیشاندانەكان بەهۆی لایەنگرانی سەدرەوە بووە، 
بۆیەش "هیچ هەوڵێك بۆ چارەســەری دۆخەكە بێ 
بەشداری موقتەدا سەركەوتوو نابێ. خەڵكانی سەر 
بــەو دەبووایە ســڕ بكرێن... ئێمــە داوامان نەكرد 
خۆپیشــاندانەكان رابگرێ، بەڵكو خۆی پێشنیازی 
كرد، چونكە دەیەوێ سەركردەی هەموو لایەنەكان 
بــێ، بۆیە ئێمە )لە وەڵامدا( گوتمان: بەڵێ تكایە 

كۆتایی بە خۆپیشاندانەكان بهێنە".
پاش رێككەوتن لەســەر وردەكارییەكان، سەدر 
داوای لە لایەنگرانی كرد بگەڕێنەوە مەیدانی تەحریر، 
كــە ناوەندی ســەرەكیی خۆپیشــاندانەكانی چوار 
مانگی رابردووی عێراق بووە. چەند سەعاتێك دواتر 
هەزاران ئەندامی میلیشــیای سەرایا سەلامی سەر 
بە ســەدر كە بە كڵاوشینەكان ناســراون، رەوانەی 
شــوێنی خۆپیشــاندانەكان كران. بەپێی تویتێكی 
ســەدر، كڵاوشــینەكان بۆ "پاراستنی مەیدانەكە و 

خۆپیشاندەران" نێردراون.
چەند سەعاتێك پێش راگەیاندنی ناوی عەللاوی، 
دۆخەكە قڵیشــایەوە. كڵاوشــینەكان بــە گۆپاڵ و 
چەقۆ هەڵیانكوتایە سەر خۆپیشاندەران و هەوڵی 
بەتایبەتیــش  دا،  كۆنترۆڵكردنــی مەیدانەكەیــان 
باڵەخانەی "رێســتورانتی توركــی" كە بە بارەگای 
خۆپیشاندەران ناســراوە و بەسەر هەموو مەیدانی 
تەحریــردا دەڕوانــێ. دوای دوو رۆژ، گرژییەكانــی 
نێوان كڵاوشینەكان و خۆپیشاندەران بۆ شارەكانی 
دیكەش پەلیهاویشت، رۆژی چوارشەممەی رابردوو 
10 خۆپیشــاندەر لــە نەجــەف كــوژران و دەیانی 

دیكەش بریندار بوون.
عەلــاوی، تەمــەن 65 ســاڵ و لــە دایكبووی 
بەغدا، ژیانی سیاســی خۆی لەگەڵ حیزبی دەعوە 
دەستپێكرد، بەڵام لێی جیابووەوە و لە 1977 وڵاتی 
جێهێشت و لە لوبنان گیرسایەوە. سەرۆكوەزیرانی 
راســپێردراو كــە رەگەزنامەی عێراقــی و بەریتانی 
هەیە، لە لوبنان لە بەشــی ئەندازیاری بیناســازیی 

زانكۆی ئەمریكی خوێندوویەتی.
ســەرۆكوەزیرانی كاتی ئامۆزای ئەیاد عەللاوی، 
ســەرۆكوەزیرانی پێشووتری عێراقە، لە رێگای ژن 
و ژنخوازییەوە خزمایەتی لەگەڵ سەدر و ئایەتوڵڵا 
سیستانی، مەرجەعی باڵای شیعەكانی عێراق هەیە.
سەركردە شیعەكان بە )MEE(یان راگەیاندووە 
سەدر لە كۆتاییەكانی كانوونی دووەمی پارساڵەوە 
چاوی لەســەر عەللاوی بووە. یەكێك لە سەركردە 
شیعەكان دەڵێ: "عامری و هاوپەیمانەكانی تێبینی 
ئەوەیــان كرد و كاریان لەســەر كرد. دوای تیرۆری 
سولەیمانی و موهەندیس، سیاسەتی ئێران لە عێراق 
گۆڕا. ســولەیمانی كاری دەكرد بۆ ئەوەی موقتەدا 
بەلاوە بنێ، بەڵام ئێســتا دۆخەكە گۆڕاوە. ئێســتا 
ئێرانییەكان مەیلیان بۆ ئەوەیە سەدر جڵەو بكەن و 
ئەو رۆڵەشی پێبدەن كە حەزی لێیەتی". لە كاتێكدا 
پەیماندانی گروپە شیعەكان بە سەدر "بەشێكە لەو 

پلانە".

عەللاوی چۆن لە قوم كرا بە سەرۆكوەزیران؟
سەدر بۆ دانانی بەربژێرە دڵخوازەكەی 
كۆتایی بە خۆپیشاندانەكانی عێراق هێنا

شیعەكان رێككەوتوون بەرەی مقاوەمە 
دژی ئەمریكا دروست بكەن و سەدریش 

سەرۆكی بەرەكە بێ

عەللاوی لە عادل 
عەبدولمەهدی 

لاوازترە بۆیە 
كردیان بە 

سەرۆكوەزیران

سەركردەیەكی عێراقی:

رەنگە لە سێ 
وەزیرە كوردەكە 

تەنیا یەكێكیان 
بمێنێتەوە

پەرلەمانتارێكی یەكێتی: زریان حاجی
رووداو - هەولێر

كەســانی نزیك لە محەممــەد تۆفیق عەللاوی، 
راسپێردراو بۆ پێكهێنانی حكومەتی كاتیی عێراق 
دەڵێــت عەللاوی بڕیاری داوە ســەرجەم وەزیرانی 
ئەو كابینەیەی ئێستای حكومەت بگۆڕێ و داواشی 
لــە حیزبەكان كردووە هیچ بەربژێرێكی حیزبی بۆ 
پۆستەكان پێشنیاز نەكەن، پەرلەمانتارێكی كورد 
دەڵێت: "لە سێ وەزیرەكەی كورد رەنگە یەكێكیان 

لە پۆستەكەیدا بمێنێتەوە".
ســاڵح،  د.بەرهــەم   2020/2/1 رۆژی 
ســەرۆككۆماری عێراق، محەممەد تۆفیق عەللاوی 
راســپارد بۆ پێكهێنانی كابینەی نوێی حكومەت، 
عەللاوی مــاوەی مانگێكی لەبەردەمــە بۆ ئەوەی 
ناوی ســتافی كابینەكەی رادەســتی ئەنجوومەنی 

نوێنەرانی عێراق بكات. 
رەنگــە كابینەكــەی عەلــاوی لــە پەرلەمــان 
بــەرەڕووی گرفــت نەبێتــەوە، بــەو پێیــەی دوو 
گەورەتریــن كوتلــەی پەرلەمــان )هاوپەیمانــی 

سائیرون و هاوپەیمانی فەتح( پشتگیری دەكەن.
محەممەد خالیدی، سەرۆكی فراكسیۆنی بەیارق 
ئەلخەیر لە پەرلەمانی عێراق و نزیك لە محەممەد 
تۆفیق عەللاوی، ســەرۆكوەزیرانی راســپێردراوی 
عێــراق بــە)رووداو(ی راگەیاند "عەلــاوی لە 15 
رۆژی دوای راســپاردنی، كابینەكەی پێشكەشــی 
پەرلەمان دەكات و چاوەڕوانی كۆتاییهاتنی مۆڵەتی 
یەك مانگەكە ناكات، چونكە رەوشــی عێراق زۆر 
نالەبارە و لەوە زیاتر دواخستن هەڵناگرێ، ئەمەش 
بــەو واتایەیــە عەللاوی لە چەنــد رۆژی داهاتوودا 

كابینەكەی پێشكەشی پەرلەمان دەكات".
ســەرۆكوەزیرانی راســپێردراو دەبێ هەرســێ 
لایەنی شیعە و سوننە و كورد لە خۆی رازی بكات 
كە پێكهێنەری حكومەتی تەوافوقی عێراقن، بەڵام 
هێشتا عەللاوی قسەی لەگەڵ لایەنەكان نەكردووە.
فارس عیسا، سەرۆكی نوێنەرایەتی حكومەتی 
هەرێمی كوردستان لە بەغدا بە )رووداو(ی گوت: 
"عەلــاوی بەرنامــەی هەیــە ســەردانی هەرێمی 
كوردســتان بكات، بەڵام هێشــتا كاتەكــەی دیار 

نییە".
محەممــەد خالیدی، ســەبارەت بە ســەردانی 

محەممەد تۆفیق عەللاوی بۆ هەرێمی كوردســتان 
گوتی: "هێشتا ناتوانم زانیاری تایبەت بەو بابەتە 
ئاشكرا بكەم، لەكاتێكدا شەوی شەممەی رابردوو 
فوئاد حوســێن، جێگری ســەرۆكوەزیرانی عێراق 
بــۆ كاروباری ئابــووری و وەزیــری دارایی لەگەڵ 

محەممەد تۆفیق عەللاوی كۆبووەوە". 
ئەگەرچی تا ئێستا ناوی وەزیرەكانی كابینەكەی 
عەللاوی دیار نییە، بەڵام ئەوانەی لەو نزیكن دەڵێن 

هیچكام لە وەزیرەكانی ئەم كابینەیە دانانێتەوە.
محەممــەد خالیــدی دەڵێت: "هیــچ وەزیرێكی 

كابینــەی ئێســتای حكومەتی عێراق بــە وەزیرە 
كوردەكانیشەوە لە كابینەی نوێی حكومەت نامێنێ، 
چونكە وەزیرانی ئێســتا هاوشــێوەی كابینەكەی 
عادل عەبدولمەهدی دەستیان لەكاركێشاوەتەوە".

هەروەهــا دەڵێــت: "لایەنــەكان بە شــیعە و 
ســوننە و كوردەوە محەممەد تۆفیق عەللاوییان 
لەبەرچاوگرتنــی  بــە  كــردووە  سەرپشــك 
بەشداركردنی پێكهاتەكان، وەزیرانی كابینەكەی 
دەستنیشــان بكات، بەڵام وەزیرانی كابینەكەی 
عەلــاوی لــە ســەركردەكانی هێڵــی یەكــەم و 

دووەمی لایەنە سیاسییەكان نابن".
كورد لە كابینەكەی عادل عەبدولمەهدیدا سێ 
وەزارەتــی بەدەســتەوەیە، ئەوانیــش وەزارەتی 
دارایی، داد و ئاوەدانكردنەوەن. پەرلەمانتارێكی 
یەكێتــی دەڵێت رەنگە یەكێك لــە وەزیرەكانی 

كورد لە پۆستەكەیدا بمێنێتەوە.
رێبوار تەهــا، ئەندامی فراكســیۆنی یەكێتی 
لە ئەنجوومەنی نوێنەرانی عێراق بە )رووداو(ی 
گوت: "لەو ســێ وەزیرەی كورد لە بەغدا هەن، 

پێشبینی دەكەم یەكێكیان نەگۆڕدرێ".
كورد خاوەنی 58 كورســییە لــە پەرلەمانی 
عێراق، بەڵام لەو خولەدا یەكگرتوو نین، گروپێك 
كە ناویان لە خۆیان ناوە گرووپی 15 و پێكدێن 
لــە پەرلەمانتارانی گۆڕان، یەكگرتوو، كۆمەڵ و 
نەوەی نوێ، بەنیازن بە جیا دانوستاندن لەگەڵ 

محەممەد تۆفیق عەللاوی بكەن.
فراكســیۆنی  ســەرۆكی  ئەمیــن،  موســەننا 
یەكگرتــوو لــە ئەنجوومەنــی نوێنەرانــی عێراق 

دەڵێت: "بڕیارە لەگەڵ محەممەد تۆفیق عەللاوی 
كۆببینەوە، بەڵام ئێمــە ناچین داوای وەزارەتی 
لێ بكەیــن، بەڵكو داوای لێدەكەین چاكســازی 
بــكات و دژی گەندەڵــی و فــەوزا و میلیشــیا 
بوەستێتەوە و سەرپەرشتی هەڵبژاردنێكی پاك 
بكات، مافی گەلی كوردستان بپارێزێ و مووچە 

و بودجە و مافی جووتیاران بدات".
بەپێــی زانیارییەكانــی )رووداو( گروپی 15 
چاویــان لەوەیە عەلــاوی وەزارەتێكیان بداتێ، 
بــەڵام دیار نییە وەزارەتەكە لە پشــكی یەكێتی 
و پارتــی كەمدەكرێتەوە یاخــود وەزارەتێك لە 
پشــكی كورد زیاد دەبێ. رێبــوار تەها دەڵێت: 
"پێشبینی ناكەم پشــكی یەكێتی و پارتی كەم 
بكرێتــەوە". هەروەها دەڵێت :"ئەو وەزارەتانەی 
لــە كابینــەی پێشــوو بــە كــورد دراون لــەم 
كابینەیــەش ئەگەرچــی كاتی بێ، هەر دەبێ بۆ 
كورد دیاریبكرێنەوە، ئەو كاتە دەمێنێتەوە لای 
كــورد ئاخۆ گۆڕانكاری لە كاراكتەرەكان دەكات 
یان نا، بەڵام دیارە ســەرۆككۆمار و بەرپرسانی 
هەرێمــی  ســەرۆكی  بەتایبــەت  و  حكومــەت 

كوردستان، بۆ ئەم باسە لەسەر هێڵن". 
بــە  فەتــح  هاوپەیمانــی  پەرلەمانتارێكــی 
سەرۆكایەتی هادی عامری دەڵێ، هەموو لایەنە 
شــیعەكان بڕیاریــان داوە بەربژێــر پێشــكەش 
لــە  عــەلاوی  نەســەپێنن،  كــەس  و  نەكــەن 

دیاریكردنی وەزیرەكان دەستكراوە دەكەن.

ئەحمــەد كینانی، پەرلەمانتاری هاوپەیمانیی 
"ســەرجەم  راگەیانــد:  )رووداو(ی  بــە  فەتــح 
لایەنە شــیعەكان بڕیاریان داوە هیچ بەربژێرێك 
پێشــكەش بە محەممەد تۆفیق عەلاوی نەكەن و 
كەس نەســەپێنن، بەڵكو دەستكراوەی بكەن لە 

دیاریكردنی وەزیرەكان". 
هەروەها دەڵێت: "هەندێك لە هێزە شیعەكان 
گوتوویانــە ئەگــەر كــورد و ســوننە ســووربن 
لەســەر پێشكەشكردنی بەربژێر و پشكەكانیان، 
ئەوانیــش لــە بڕیارەكەیان پاشــگەز دەبنەوە و 

بەربژێری خۆیان پێشكەش دەكەن". 
كینانی كورد بە هاوبەشــێكی راســتەقینەی 
عێراق ناو دەبات و دەڵێ: "بوونێكی بەهێزیان لە 
بەغدا هەیە، پێویســتە پەیامی دڵنیاكەرەوەیان 
پێ بدرێ، چونكە ئێستە ترسیان هەیە، یەكێك 
لەو شــتانەی لێی دەترســن ئــەو رێككەوتنەیە 
كــە لەگــەڵ كابینەكــەی عــادل عەبدولمەهدی 
كردوویانە، دەبێ ئەو ترسەیان بڕەوێنرێتەوە".

پارتــی دوو وەزیری لە بەغدا هەیە، ئەوانیش 
فوئــاد حوســێن، وەزیــری دارایــی و بەنگیــن 
رێكانی، وەزیری ئاوەدانكردنەوەیە. سەبارەت بە 
گۆڕینــی وەزیرەكانی پارتــی، عەرەفات كەرەم، 
بەرپرســی مەلەفــی بەغدا لە بــارەگای بارزانی 
گوتی: "ئەوە بڕیاری مەكتەبی سیاسییە كە ئایا 

وەزیرەكانیان دەگۆڕن یان نا".
ئەگەرچی محەممەد خالیدی دەڵێت عەللاوی 
كابینەكەی لە ماوەی دوو هەفتەدا تەواو دەكات، 
بــەڵام ئەگەر بیەوێ گفتوگۆ لەگەڵ كورد بكات، 

كاتی زیاتر دەخایەنێ.
فەرمانگــەی  بەرپرســی  دزەیــی،  ســەفین 
پەیوەندییەكانی دەرەوەی هەرێمی كوردســتان 
بــە )رووداو(ی گوت: "ئەم هەفتەیە ســەرۆكی 
هەرێمی كوردستان و سەرۆكی حكومەت دەچنە 
كۆنفرانسی ئاسایشی میونشن، بۆیە رەنگە ئەم 
هەفتەیە سەرۆك وەزیرانی راسپێردراو سەردانی 

هەرێمی كوردستان نەكات".
 گوتیشــی: "پەیوەنــدی تەلەفونی لە نێوان 
سەرۆكی هەرێم و ســەرۆكی حكومەتی هەرێمی 

كوردستان و ئەو بەڕێزەدا هەبووە".

سێ وەزیرەكەی كورد لە بەغدا دەگۆڕدرێن

وەزیرانی كابینەكەی عەللاوی 
لە سەركردەكانی هێڵی یەكەم و دووەمی 

لایەنە سیاسییەكان نابن

سەرۆكی فراكسیۆنی بەیارق ئەلخەیر:

 )فۆتۆ: AFP(  رەتکردنەوەی عەللاوی لەلایەن خۆپێشاندەرانەوە

ەوە بۆ پێکهێنانی حکومەت    راسپاردنی محەممەد تۆفیق عەللاوی لەلایەن د. بەرهەم ساڵح ـ

رێباز حەملان، بۆ )رووداو(:

 )فۆتۆ: رووداو(

رووداو: زیاتــر لــە چوار ســاڵە بەپاســاوی 
قەیرانی دارایی پلە بەرزكردنەوەی فەرمانبەران 
راگیراوە، ئێســتا كە قەیرانەكــە لەچاو رابردوو 
ســووكتر بووە، هیچ ئەگەرێك هەیە دەست بە 

پلە بەرزكردنەوە بكرێتەوە؟
رێبــاز حەمــان: ئەمــە بابەتــی گفتوگۆی 
پەرلەمان و سەرۆكایەتی ئەنجوومەنی وەزیرانە، 
هەمــوو پلــە بەرزكردنەوەیــەك بارگرانییــەك 
دەبــێ بــۆ ســەر دارایــی حكومەتــی هەرێمی 
كوردســتان، بەڵام ئەوە مافێكی تەواو یاسایی 
فەرمانبەرانــە. وەزارەتــی دارایی دەتوانێ بڕیار 
لەســەر دەســتپێكردنەوەی پلە بەرزكردنەوەی 
فەرمانبــەران بــدات، بەڵام ئەو بڕیــارە كاتێك 
دەدرێ كــە لــەڕووی داراییەوە ئامــادەكاری بۆ 
كرابێ. هێشــتا ئێمــە نازانین حكومەتی عێراق 
ئەم یاسای بودجەیە كەی پەسەند دەكات، ئەو 
رێككەوتنەی هەمانە كــەی جێبەجێی دەكات، 
تۆزێ لەوەدا ماوینەتەوە و ئێســتا ئەو داهاتەی 
لەبــەر دەســتە تەنیا بەشــی مووچــە دەكات، 
هەنــدێ لەو پرۆژانەی كــە 75%یان تەواو بووە 
خراونەتەوە گەڕ، پێویســتمان بەوەیە بودجەی 

بۆ دابین بكەین.
رووداو: دەتوانــی بە دیاریكــراوی بڵێی پلە 

بەرزكردنەوەكە كەی دەستپێدەكات؟
رێباز حەملان: بەدڵنیاییەوە دەستپێدەكاتەوە، 
بەڵام چاوەڕێی ئەوەین وەزارەتی دارایی پارەی 
پێویســت دابین بكات، چونكە ئەوانەی پلەیان 
بەرز دەكرێتەوە، مووچەكەشــیان زیاد دەكات. 
ئــەوەش دەبــێ بودجەی بۆ دابیــن بكرێ. پلە 

بەرزكردنــەوە بە بڕیار راگیــراوە، هەر دەبێ بە 
بڕیاریش دەستپێبكاتەوە. 

ئێســتا ئەنجوومەنی وەزیران كار لەسەر دوو 
بابــەت دەكات، یەكێكیان پلــە بەرزكردنەوەیە 
و ئــەوی دیكەیان گرێبەســتی فەرمانبەرانە كە 
دیراسە دەكرێن بۆ ئەوەی بكرێن بە هەمیشەیی، 
لەگــەڵ وەزارەتــی دارایی بە لێژنــەی هاوبەش 
لەســەر خەتین بۆ ئەوەی كە پلە بەرزكردنەوە 
كرایەوە، تووشی ئەوە نەبین دیسان رابگیرێتەوە، 

بۆیە ئیشی جددی لەسەر دەكەن.
رووداو: جیاوازیــی مووچــە بەهــۆی پلــە 
بەرزكردنــەوە چــۆن خــەرج دەكــرێ، وەكــو 
مووچەكانــی دیكــە پاشــەكەوت دەكــرێ یان 
مانگانــە دەدرێتــەوە فەرمانبــەران؟ یــان بــە 

یەكجاری پێیاندەدرێتەوە؟
رێباز حەملان: نەخێر، بە یەكجاری قورسە، 
بەڵام مانگانە پێیان دەدرێتەوە، ئەوە نابەسترێ 

بە پاشەكەوتی مووچەوە.
بــە  دارایــی  چاودێریــی  دیوانــی  رووداو: 
پشتبەســتن بە چوار یاسا دەڵێت راگرتنی پلە 

بەرزكردنەوەی فەرمانبەران نایاساییە.. 
رێبــاز حەملان: بێگومان پلــە بەرزكردنەوە 
فەرمانبەرانــە،  یاســایی  تــەواو  مافێكــی 
راگرتنەكەشی نایاساییە، بەڵام راگرتنەكە بەهۆی 
قەیرانــی دارایی بووە، خۆت دەزانی هەندێكجار 
حاڵەتــی لەنــاكاو دێتە پێش كە لە ســەرووی 
توانای تۆیــە، ناچاری هەندێك بڕیار بدەی، بۆ 
نموونە پاشەكەوتی مووچە بڕیارێكی نایاساییە، 
بەڵام ناچاری بیكەی لەبەر ئەوەی حكومەتەكەت 
لە قەیراندایە و بودجەی پێویستی لەبەر دەست 

نییە. 
رووداو: پلە بەرزكردنــەوەی فەرمانبەران بۆ 

مانگێك چەند پارەی پێویستە؟
بابەتــە  ئــەو  وردەكاری  رێبــاز حەمــان: 
لــە نێــوان بەڕێوەبەرایەتــی بودجــە بەشــی 
میــاكات و بەڕێوەبەرایەتی گشــتی ژمێركاری 
و بەشــی خەرجییەكانــە، ناتوانــم ژمارەیــەك 
بڵێــم، بەدڵنیاییــەوە پارەیەكــی زۆری دەوێ، 
حكومەتیــش بەرچــاوی روون نییــە ئاخۆ ئەو 
بودجەیــە لــە بەغــداوە دێ. ئــەو بودجەیەی 
كــە ئێســتا حكومەتــی هەرێمــی كوردســتان 
لەبەردەســتێتی 453 ملیــار دیناری مانگانە لە 
بەغــداوە دێ، ئەوەی دیكەش داهاتی ناوخۆیە، 
لەگــەڵ ئەو داهاتەی نەوت كە پێكەوە ئێســتا 
مووچەی فەرمانبەرانی هەرێمی كوردستان بەبێ 

پاشەكەوت دەدرێ.
و  ســەرمایەداران  و  بــازرگان  رووداو: 
وەبەرهێنەرێكــی زۆر قەزرداری حكومەتن، بڕی 

ئەو قەرزەی لەلایانە چەندە؟
رێباز حەملان: زیاتر لە 700 ملیار دینارە.

رووداو: كەی لێیان وەردەگیرێتەوە؟
رێبــاز حەمــان: ئــەو ماوەیەی كــە دەبوو 
بۆیــە  بەســەرچووە،  بگەڕێننــەوە  قەرزەكــە 

دەبێ ئێســتا بە یەكجار قەرزەكە بگەڕێننەوە. 
حكومــەت لێژنەیەكــی لــە نێــوان وەزارەتــی 
دارایی و ســەرۆكایەتی ئەنجوومەنی وەزیران و 
فەرمانگــەی بەدواداچــوون و چاودێریی دارایی 
دانــاوە، بــۆ ئــەوەی ئەو قــەرزەی لــەلای ئەو 
كۆمپانیا و سەرمایەدارانەیە لێیان وەربگیرێتەوە. 
ئەگــەر پارەكــە نەهێننــەوە، ئــەو زەمانــەی 
كــە دایانناوە لەبــری قەرزەكانیــان، حكومەت 
دەیانخاتە موزایەدە و دەیانفرۆشــێ. خۆ ئەگەر 
زەمانەكەشیان لە بری قەرزەكەیان كەمتر بوو، 
ئەوە دیســان مولــزەم دەبن كە بەشــە ماوەی 
قەرزەكە بــە پارە بگەڕێننــەوە. وەرگرتنەوەی 
قەرزەكــە لەمســاڵەوە دەســتپێدەكات و لــە 

نزیكترین كاتیشدایە.
ئەوانە دووجار قەرزداری حكومەتن، جارێك 
بە قەرزە سەرەكییەكە و جارێكی دیكە بە نەدانی 
فایدەكان، بەداخەوە ئەمانە لە رابردوودا فێڵیان 
لە حكومــەت كــردووە، هەندێــك فەرمانبەری 

حكومەتیــش بەشــدار بوون لــەو كارەدا جا بە 
هــەر رێگەیەك بێ. ئەو قەرزانەی وەریانگرتووە 
لــە بەرامبــەردا موڵكیــان لە رەهن دانــاوە، لە 
حاڵەتێكــدا ئەگەر نەیانتوانی قەرزەكە لە كاتی 
خۆیدا بدەنەوە، حكومەت دەســت بەسەر ماڵە 
رەهنكراوەكەیاندا بگرێ و لە رێگەی موزایەدەوە 
بیانفرۆشێ و قەرزەكەی خۆی لێ هەڵگرێتەوە، 
بــەڵام ئەو موڵكەی لە جیاتی قــەرز دایانناوە، 
یان وجوودی نییە، یان نرخەكەیان زۆر كەمترە 
لــە قەرزەكە، ئەمەش كێشــەی بــۆ حكومەت 

دروستكردووە.
رووداو: حكومــەت پارەیەكی زۆری بە قەرز 
لــە رێگــەی پێشــینەكانی وەكــو خانووبەرە، 
و  پیشەســازی  و  كشــتوكاڵ  هاوســەرگیری، 
قــەرزی بچــووك داوە بە هاووڵاتیــان، بەهۆی 
قەیرانی داراییەوە وەرگرتنەوەی ئەو پێشــینانە 
راگیرابوون، كەی دەســت بە وەرگرتنەوەی ئەو 

پێشینانە دەكەن؟
رێباز حەملان: قۆناغی یەكەم وەرگرتنەوەی 
قەرزەكانــە لــە ســەرمایەداران و كۆمپانیاكان. 
دوای ئــەوە قۆناغــی دووەمــی وەرگرتنــەوەی 
قــەرزەكان دەســتپێدەكات كــە وەرگرتنەوەی 
پێشــینەكانە. زۆربــەی ئەوانــەی ئــەو جــۆرە 
و  فەرمانبــەر  وەرگرتــووە،  پێشــینانەیان 
مووچەخــۆری حكومەتــن، بەهــۆی قەیرانــی 
داراییــەوە نەیاندەتوانــی بیگەڕێننــەوە، بەڵام 
وەرگرتنــەوەی قــەرزی ســەر هاووڵاتیان وەكو 
ســەرمایەداران و خــاوەن كۆمپانیــاكان نابێ، 

بەڵكو مانگانە گوژمەیەكیان بۆ دیاری دەكرێ و 
لێیان وەردەگیرێتەوە.

رووداو: چەنــد پــارەی حكومــەت لــەلای 
هاووڵاتیانە؟

رێباز حەملان: 4 ملیار دۆلار.
بــۆ  هەیــە  ئەگەرێــك  هیــچ  رووداو: 
وەكــو  پێشــینەكانی  دەســتپێكردنەوەی 
هاوســەرگیری و خانووبەرە و قەرزی كشتوكاڵ 

و پیشەسازی؟
رێبــاز حەمــان: بێگومــان بەڵــێ، ئەگــەر 
بودجــەی  كوردســتان  هەرێمــی  حكومەتــی 
پێویستی لەبەردەست بێ، هەموو ئەو پێشینانە 
دەســتپێدەكەنەوە، بەڵام هەتــا بابەتی بودجە 
لەگــەڵ حكومەتــی عێــراق یــەكلا نەكرێتەوە، 
وەزارەتی دارایی پرۆژە یاســای بودجە نەنێرێ، 
ناتوانین دەست بە پێدانی پێشینەكان بكەینەوە.

رووداو: پاشــەكەوتی مووچەی فەرمانبەران 
بەپێــی یاســای چاكســازی دەخرێتــە ســەر 
حیســابێكی بانكــی بۆ فەرمانبــەران، رێنمایی 

لەوبارەیەوە دەرچووە؟
رێبــاز حەمــان: نا نەخێر، چونكە یاســای 
لەلایــەن   2020/2/4 رۆژی  لــە  چاكســازی 
ســەرۆكی هەرێمــی كوردســتان واژۆ كــراوە، 
دواتر دەبێ لە رۆژنامەی وەقائیعی كوردســتان 
بڵاوبكرێتەوە، پاشان سەرۆكایەتی ئەنجوومەنی 
وەزیران و وەزارەتی دارایی، رێنمایی پێویســت 
لە بارەی ئەو یاســایە دەردەكەن كە چۆن ئەم 

یاسایە جێبەجێ دەكرێ.
رووداو: دانەوەی مووچە پاشەكەوتكراوەكان 
چەنــد پارەی پێویســتە و بــە چ میكانیزمێك 

دەدرێتەوە؟
رێبــاز حەمــان: زیاتر لە 10 ملیــار دۆلاری 
پێویســتە. ئەمە بە چەند شــێوازێك بیری لێ 
كراوەتــەوە كە چۆن چارەســەر بكــرێ، بەڵام 
شێوازە ســەرەكییەكە ئەوەیە بابەتەكە لەگەڵ 
بەغدا باس بكرێ، رێككەوتن كراوە كە لێژنەیەكی 

هاوبەش لە نێوان حكومەتی عێراق و حكوومەتی 
هەرێمی كوردســتان بۆ بەدواداچوونی سەرجەم 
قەرزەكان پێكبێت، چونكە هەرێم بەشــێكە لە 
دەوڵەتی عێراق و ئێستا عێراق خەریكی ئەوەیە 
چارەسەری قەرزەكانی خۆی بكات، بۆیە ئێمەش 
مافی خۆمانە بەشــێك بین لــە پێدانەوەی ئەو 
قەرزانە. حكومەتی عێــراق ئامادەیی دەربڕیوە 
بەشــێك لــە قەرزەكانمــان بداتەوە، بەشــێك 
لــەم قەرزانــە ئیلتیزاماتی حكومەتــی هەرێم و 
حكومەتــی عێراقە بۆ پێدانەوەی پاشــەكەوتی 
مووچە. بۆچیش پاشــەكەوتی مووچە؟ چونكە 
حكومەتــی عێــراق لــە 1\1\2014 بودجــەی 

هەرێمی كوردستانی بڕیوە. 
قەرزەكانــی  دەتوانــێ  فەرمانبــەر  رووداو: 
حكومەت لە رێگەی ئەو حیساب بانكییەی بۆی 

دەكرێتەوە بیداتەوە؟
رێبــاز حەمــان: ئــەوە دەبــێ وەزارەتــی 
دارایــی رێنمایی تایبەتی بــۆ دەربكات، ئەگەر 
ئاســتی ســیولە كار لەوە بكات ئەوە وەزارەتی 
دارایــی ناتوانــێ بڵــێ ئێســتا قەرزەكانتان بۆ 
دەگەڕێنینەوە، چونكە ئەو پارانە كە دەگەڕێتەوە 
بۆ حكومەت هەموو دەبێ بە كاش و دێتەوە بۆ 
وەزارەتــی دارایی، بۆیە دەبــێ وەزارەتی دارایی 
دیراســەتێكی باشــی ئەم بابەتە بكات، ئەگەر 
قەرزەكان بە ژمارە بگەڕێتەوە كاریگەری لەسەر 

كاش و سیولە دەبێ.
رســووماتە  زیادكردنــی  بەهــۆی  رووداو: 
جۆراوجۆرەكانــەوە، داهاتی ناوخۆ بەڕێژەیەكی 
بەرچــاو زیادی كردووە؟ ئێســتا داهاتی ناوخۆ 

چەندە؟ 
رێبــاز حەمــان: ئــەو ژمارەیــە پێویســتە 
وەزارەتــی دارایــی رایبگەیەنێ، بــەڵام داهاتی 
ناوخــۆ بەدڵنیاییــەوە بەرەو باشــبوون چووە. 
خەڵــك لێــرەدا تۆزێــك بــە هەڵە لە شــتەكە 
تێگەیشــتووە، ئەمە لە ئەنجامی ئەوە نییە كە 
باجی ســەر خەڵك لە گومرگەكان زیاد بووبن، 
بەڵكــو لــە ئەنجامــی ئەوەیە كــە جموجوڵی 
بازرگانــی و دۆخی دارایی هەرێمی كوردســتان 
بەرەو باشتر چووە. هەروەها ئەو كۆمپانیایانەی 
لە رابــردوودا باجیان نەدەدا ئێســتا دەبێ باج 
بدەن، ئەمانەش بوونەتە هۆی ئەوەی كە داهاتی 

ناوخۆی هەرێم لە چاو جاران باشتر ببێ.
لــە چ  ناوخــۆ  داهاتــی  زۆرتریــن  رووداو: 

كەرتێكە؟
رێباز حەملان: یەكەمجار خاڵە سنوورییەكان، 
دواتر گومرگەكان، باج، لەنــاو وەزارەتەكانیش 
زیاتــر وەزارەتی ناوخۆ داهاتێكی باشــی هەیە، 
دوای ئەویش وەزارەتی شارەوانی و وەزارەتەكانی 
دیكە دێن. كێشەی ئێمە لە حكومەتی هەرێمی 
كوردســتان وەزارەتــی كارەبایــە كــە زۆرترین 
خەرجیمــان هەیــە و كەمتریــن داهاتمــان بــۆ 
دەگەڕێتەوە، بەشێكیشــی بەهــۆی ئەوەیە كە 
هەندێك لە هاووڵاتیان و هەروەها هەندێك كارگە 
و كۆمپانیــا پارەی كارەبــای حكومەت نادەن. 
هەندێكیشیان بە چەك پارە دەدەن، واتە تەنیا 
بــە رەقەم پارە دەدەنــە وەزارەتی دارایی نەك 
بە كاش، ئەمەش گرفتی بۆ حكومەت دروســت 
كــردووە، چونكە خەرجییەكەت زۆر زۆرترە لەو 
داهاتەی لەو وەزارەتە دەســتدەكەوێ، خەرجی 
بەرهەمهێنانــی كارەبــا ئەوەنــدە زۆرە ئێمــە 

روبعێكی ئەو خەرجییەمان دەستناكەوێتەوە.
رووداو: داهاتی ســلێمانی دێتەوە خەزێنەی 

حكومەت؟
رێباز حەملان: داهاتی ســلێمانی دێتەوە بۆ 
حكومــەت، بەڵام یەك خــاڵ هەیە كە دەبێ بۆ 
هەمــوو خەڵكی هەرێمی كوردســتان روون بێ: 
داهاتی هیچ شارێك ناچێ بۆ شارێكی دیكە، ئەم 
داهاتە لە ســلێمانی لە خەزێنەی یەك و دوو و 
بانكی ناوەندی هەرێمە، بۆیە ئەو داهاتە دەچێتە 
ئــەو خەزێنانە كە لە زمنــی وەزارەتی دارایی و 
ئابووری هەرێمی كوردستانن، ئەم پارەیە ئەوە 
نییــە بگەڕێتەوە بۆ هەولێــر، بەڵكو پارەكە بۆ 
پرۆژە و بەڕێوەچوونی فەرمانگەكانی سلێمانی 
و هەڵەبجە و گەرمیان و راپەڕین خەرج دەكرێ.
من دەمەوێ ئەوە بۆ هاووڵاتیان روون بكەمەوە 
كــە هیچ كاتێك هیچ جۆرە تەگەرەیەك بۆ هیچ 
پرۆژەیەك لە هەرێمی كوردستان و لە سلێمانی 
لەلایــەن حكومەتەوە دروســت نەكــراوە، تەنیا 

ئەوەیە بەشــێكی خۆیان كێشەی كۆمپانیاكان 
بووە لەوێ و بەشێكیشــی تەدەخولاتی ئەملاو 

ئەولا بووە.
رووداو: ئەی داهاتی گومرگەكانی ســلێمانی 

دێتەوە نێو خەزێنەی حكومەت؟
رێبــاز حەمــان: ئــەو داهاتــەش دێتــە ناو 
خەزێنەی یەك و دوو، خەزێنەی یەك بەشێكی 
زۆری خەرجــی فەرمانگەكانە، خەزێنەی دووش 
بەشێكی بۆ خەرجكردنی پارەی پرۆژەكانە. واتە 
بە یەك خەزێنە كارەكان نەدەكرا بۆیە كرا بە دوو 
خەزێنە، بەڵام لە كۆتاییدا هەموو خەزێنەكان لە 
هەرێمی كوردســتان كە زیاتر لە 16 خەزێنەن، 
بە وەزارەتی دارایی و ئابوورییەوە پەیوەســتن، 
هەولێریــش لە رابــردوودا دوو خەزێنەی هەبوو 

ئێستا یەك خەزێنەی هەیە.
رووداو: حكومــەت میلاكێكی زۆری هەیە، تا 

چەند ساڵی دیكە پێویستی بە دامەزراندن نابێ؟
رێبــاز حەمــان: ئــەو دامەزراندنــەی كە لە 
رابــردوودا بــە لێشــاو و بەبێ بەرنامــە و پلان 
كراوە، هەڵەیەكــی گەورەی حكومەتی هەرێمی 
كوردســتان بووە، ئێستا ئاوا نییە كە نەتوانین 
خەڵك دابمەزرێنین، دامەزراندن بەردەوام دەبێ، 
بەڵام بەپێی پێویســتی و پســپۆڕی و بڕوانامە 
نەك وەك جاران. بەڵێ میلاكێكی زۆرمان هەیە.
وەزارەتی تەندروســتی ســاڵانە دامەزراندنی 
زۆری پێویســتە، وەزارەتە خزمەتگوزارییەكان 
ساڵانە پێویستیان بە میلاك هەیە. لە هەمووشی 
گرنگتــر مامۆســتایانە، بۆیــە ناتوانیــن بڵێین 
دامەزراندن دەوەستێ، بەڵام بە پلان و پسپۆڕی 

و پێویستی دەبێت.
رووداو: لە هەندێك فەرمانگە فەرمانبەرێكی 
زۆر زۆر هەن، لە هەندێك فەرمانگەش فەرمانبەر 
كەمن، هیچ پلانێكتان هەیە بۆ رێكخســتنەوەی 

میلاكی فەرمانبەران؟
رێبــاز حەملان: بەڵــێ دەزگای راژە بۆ ئەم 
مەبەستە دروست دەكەین، میلاكاتی حكومەت 
رێكدەخەینــەوە، فەرمانبــەران بەپێی بڕوانامە 
و پســپۆڕییان بەســەر فەرمانگەكانــدا دابەش 

دەكرێنەوە.
رووداو: دامەزراندن كەی دەستپێدەكاتەوە؟

دیوانــی  ســەرۆكایەتی  حەمــان:  رێبــاز 
ئەنجوومەنــی وەزیــران راســپێردراوە، چونكە 
دەســەڵاتی دامەزراندن لە دەستی ئەنجوومەنی 
بــۆ  دامەزراندنیــش  ئەولەویەتــی  وەزیرانــە، 

دەرچووانی زانكۆ و پەیمانگاكان دەبێ.

700 ملیار دیناری حكومەت
لەلای كۆمپانیاكانە

لــە كابینەی رابــردوودا وەزیــری دارایی بوو، لــەم كابینەیەی حكومــەت ئەگەرچی 
وەزیر نییە، بەڵام ســەروكاری لەگــەڵ دارایی و پارەدا هەر ماوە، بــەو پێیەی یاریدەری 
سەرۆكی حكومەتی هەرێمی كوردستانە بۆ كاروباری ئەنجوومەنی باڵای وەبەرهێنان 
و ئەنجوومەنی راژەی گشتی. رێباز حەملان، لەم هەڤپەیڤینەدا لەگەڵ )رووداو( باس لە 
زۆر پرســی ئابووری و دارایی لە هەرێمی كوردســتان دەكات، لەوانەش پاشەكەوتی 
مووچــەی فەرمانبــەران، وەرگرتنــەوەی قەرز لــە كۆمپانیــاكان. دەســتپێكردنەوەی 

پێشینەكان، پلە بەرزكردنەوەی فەرمانبەران و داهاتەكانی حكومەت.

هەڤپەیڤین: زریان حاجی
روودو - هەولێر

پلە بەرزكردنەوەی 
فەرمانبەران لە 

وەزارەتی دارایی لە 
ژێر دیراسەدایە

دوای قەرزی 
كۆمپانیاكان، 

قەرزی پێشینەكان 
وەردەگرینەوە

داهاتی ئێستای 
حكومەت تەنیا بەشی 

مووچە دەكات

راگرتنی 
پلەبەرزكردنەوەی 

فەرمانبەران نایاساییە

داهاتی سلێمانی 
دێتەوە خەزێنەی 

حكومەت

داهاتی هیچ شارێك 
ناچێت بۆ شارێكی 

دیكە

چوار ملیار دۆلاری 
حكومەت لەلای 

هاووڵاتیانە

حكومەت بەمنزیكانە 
قەرزەكانی

لە كۆمپانیاكان 
وەردەگرێتەوە

هەندێك لەو 
كۆمپانیایانەی 

قەرزیان وەرگرتووە، 
فێڵیان لە حكومەت 

كردووە

ئەو موڵكانەی 
سەرمایەداران بۆ 

قەزر لە رەهنیان 
داناوە هەندێكیان 

وجوودیان نییە

دانەوەی مووچە 
پاشەكەوتكراوەكان 

پێویستی بە 10 
ملیار دۆلارە

وەزارەتی كارەبا 
زۆرترین خەرجیی 
هەیە و كەمترین 

داهاتمان بۆ 
دەگەڕێتەوە

حكومەتی عێراق 
بەڵێنی داوە هەندێك 

لە قەرزەكانمان 
بداتەوە

رووداو - هەولێر

تا دێت بەكارهێنانی زمانی كوردی لە باكووری 
كوردســتان و توركیا كەمتر دەبێتەوە. چاودێرانی 
سیاســی دۆخی زمانــی كوردی بە "مەترســیدار" 
وەســف دەكەن و پێیانوایە سیاســەتی كوردیش 
لە ئاســت مەســەلەی زماندا كەمتەرخەمە. تەنیا 
ئــەو كاتانە بیــری دەكەوێتەوە كــە خۆی گورزی 

بەردەكەوێ یان لاواز دەبێ.
بەهــۆی سیاســەتی "توانــەوەی كــورد" كــە 
دەوڵەتی توركیا لە ماوەی 100 ســاڵی رابردوودا 
پەیڕەوی كردووە، ئاماری ورد لەبارەی ژمارەی ئەو 
كەسانەی بە كوردی قسە دەكەن، بەردەست نییە، 
بەڵام شــاراوە نییــە كە دۆخی زمانــی كوردی لە 

خراپەوە بۆ خراپتر دەڕوات.
ســەنتەری  بەڕێوەبــەری  گەنــج،  یوكســەل 
)سۆســیۆ پۆلیتیك( كە تایبەتــە بە توێژینەوەی 
مەیدانــی كۆمەڵایەتــی و ئابــووری لــە باكووری 
كوردســتان، ئاماژە بــە توێژینەوەیەك دەكات كە 
لەبارەی بەكارهێنانی زمانــی كوردی كردوویانە و 
دەڵێت: "بەشێكی زۆر كەم لە كورد لە ماڵەكانیاندا 
زمانی كوردی بەكاردێنن. بەگوێرەی ئەو توێژینەوە 
مەیدانییەی كردوومانە، لەناو شارەكاندا تەنیا 40 
– 45%ی كــورد لە ماڵەكانیاندا بە كوردی قســە 

دەكەن". 
بەگوتەی ئەو توێژەرە ژنە، قسەكردن بە زمانی 
كوردی لــە ناوچەكانی قووڵایی خاكی توركیا زۆر 

لەو رێژەیەش كەمترە. 
بــەڵام ئیســماعیل دوندار كە پســپۆڕی زمانی 
كوردییە و مامۆســتایەكی خانەنشــینە، پێیوایە 
90%ی نــەوەی نــوێ بــە كــوردی قســە ناكەن. 
لەبارەی هۆكارەكەشــی بە )رووداو(ی گوت: "دوو 
هۆكاری لە پشتە، یەكەمیان نەبوونی پەروەردەی 
كوردییە و دووەمیشیان نەوەی نوێ هۆشیار نییە و 

بە پێویستی نازانێ بە كوردی قسە بكات". 
هەرچەنــدە قەدەغەكردنــی زمانی كــوردی بە 
فەرمــی لــەدوای دامەزراندنــی كۆمــاری توركیــا 
دەســتیپێكردووە، لەگــەڵ ئەمەشــدا سیاســەتی 

توانەوەی كورد و زمانەكەی بەهەموو شــێوەیەك 
درێــژەی هەبــووە، بەڵام كۆمەڵــگای نەریتخوازی 
كورد توانی زمانی كوردی تا رۆژی ئەمڕۆ لەســەر 

پێ بهێڵێتەوە.
 ســامی تان، سەرۆكی پێشــووی پەیمانگەی 
زمانی كوردی لە ئیســتانبوڵ دەڵێت: "زەحمەتی 
گوزەرانی خەڵك لە شــارەكاندا و مەیلی كۆمەڵگا 
بۆ ژیانێكی باشــتر، هەروەهــا خۆبەدوورگرتن لە 
كێشە، هۆكار بوون لەوەی حەزی فێربوونی كوردی 

بەرتەسك ببێتەوە".
ئــەو دەڵێــت: "بەشــێكی زۆری كۆمەڵــگای 
كــوردی منداڵەكانیان فێری كــوردی ناكەن، بۆیە 
تادێــت زمانی كوردی لــە بەرامبەر توركی توانای 

خۆڕاگرتنــی نامێنێ. فــۆڕم و قاڵبی توركی لەناو 
كوردیدا جێدەگرێت. زمانێكی دوو ریشەیی دروست 
دەبێــت، ئەمەش رۆژ بــە رۆژ لەناو كۆمەڵگادا بە 

قازانجی زمانی سەردەستە تەواو دەبێت". 
ئەگەرچی لە باكووری كوردستان چەندین سازی 
و وەشانخانە هەن پەرە بە زمانی كوردی دەدەن و 
پەرتووك بە زمانی كوردی چاپ دەكەن، بەڵام ئەو 
هەوڵانە نەیانتوانیوە رێ لە رەوتی روو لە توانەوەی 

زمان بگرن.
عەبدولڵا كەسكین، خاوەنی ناوەندی ئاڤێستا بۆ 
چاپ و پەخشی كوردی لە ئیستانبوڵ دەڵێ: "لە 
25 ساڵی رابردوودا بەدەستپێشخەریی تاكەكەسی، 
هەندێك هەنگاو بۆ پاراستنی زمانی كوردی نراوە، 

بــەڵام ئەمە بەس نییە. زمانــی كوردی كە زمانی 
ملیۆنان كەســە لە باكووری كوردستان، ئێستا نە 

زمانی خوێندنە نە زمانی بازرگانی".
كەســكین پێیوایــە مەســەلەكە تەنیــا بــەوە 
پەیوەست نییە كە زمانی كوردی لە كۆڵان و ماڵان 
بەكار نایەت، بەڵكــو رێژەیەكی زۆر كەم لە دایك 
و بــاوكان منداڵەكانیان فێری كوردی دەكەن. ئەو 
دەڵێت كە ئەگەر بەم شێوەیە بەردەوام بێت، دوای 
دوو ســێ نەوەی دیكە ژمارەی كوردیزانان كەمتر 

دەبێتەوە و زمانی كوردی بەرەو نەمان دەچێ. 
لەم ســاڵانەی دواییدا زمانی نووسینی كوردی، 
پێشــكەوتنی بەخۆوە بینیوە، ژمارەی خوێنەر و 
نووســەری كورد زیاتــر بوون بە بــەراورد لەگەڵ 

رابردوو، بەڵام مەترسییەكە لەوەدایە كە ئەمە تەنیا 
بە توێژێك سنووردارە. 

ســامی تــان دەڵێــت: "بەشــێك لــە گەنجان 
هەوڵــدەدەن فێری كوردی ببــن، 80%ی ئەوانەی 
بۆ فێربوونی زمانی كوردی ســەردانی دەزگاكانی 
فێربوونــی زمــان دەكەن، خوێندكارانــی زانكۆن. 
ئەو كەسانە لە بەكارهێنانی سۆشیال میدیادا زۆر 
چالاكــن، هەوڵدەدەن ئەو زانســتە بكەنە كوردی 
كە لە زانكۆ فێری دەبن، بۆیە دەبێ پشتگیرییان 
بكرێت. چونكە ئەوان دەتوانن خزمەتێكی گەورەی 

زمانی كوردی بكەن".
بەشێك لە هۆكارەكانی ئەم بارودۆخەی زمانی 
كوردی تێیكەوتووە، لە ئەســتۆی سیاسەتوانانی 
كورددایــە. هەرچەندە بزووتنــەوەی رزگاریخوازی 
كــورد لە باكــووری كوردســتان رۆڵــی هەبوو لە 
هۆشــیاركردنەوەی كۆمەڵــگای كــوردی، بــەڵام 
لە مەســەلەی دروســتكردنی هۆشــیاریی زمان و 
كولتــووری كوردیدا ســەركەوتوو نەبــوو. بۆ ئەم 
بزووتنەوەیــە، مەســەلەی زمــان مەســەلەیەكی 
ســەرەكی نەبــووە، پێیانوابــووە دوای پڕۆســەی 
رزگاركردنی كوردستان دەكرێت خراپكردنی زمانی 
كــوردی رابگیرێــت و بگەڕێتــەوە ســەر رێچكەی 

سروشتیی خۆی. 
عەبدولڵا كەسكین یەكێكە لەوانەی رەخنە لەم 
سیاســەتە ســەبارەت بە پرســی زمان دەگرێت و 

پێیوایە: "بزووتنەوەی كوردی بۆ مەســەلەی زمان 
شــتێكی ئەوتۆی نەكــردووە. كاتێك سیاســەتی 
كــوردی گــورزی بەردەكەوێت یــان لاواز دەبێت، 
دەســت بە خەباتی زمــان و كولتــووری دەكات. 
خەبــات بۆ زمان لەو كاتە دەكرێت كە لە لوتكەی 
بەهێزیدای. بە داخەوە 20 ساڵە شتێكی بەرچاویان 
بۆ زمان نەكردووە. بە كورتی سیاســەتی كوردی 

لەگەڵ زمان و كولتووری كوردیدا راستگۆ نین". 
ســامی تانیش دەڵێت: "پێویســتە سیاسەتی 
كوردی لە مەسەلەی زماندا پێشەنگ بێ. كورد لە 
رۆژهەڵاتی ناوەڕاستدا هێزێكی دینامیكە، لە بواری 
كاركردن بۆ ئازادی و دیموكراســی چالاكن. بەڵام 
هۆشــیاریی نەتەوەیی هێشتا كەمە. پێش هەموو 
شتێك پێویستە ئێمە كولتوور، زمان و ناسنامەی 
نەتەوەیی بپارێزین و برەوی پێبدەین. ئەمەش بە 
خەباتێكــی بەرفراوانی جەماوەری بەڕێوەدەچێت. 
بە چەند سازییەكی رۆشنبیری و دەستپێشخەریی 

كەسان بەڕێوەناچێت.
رەخنەش لە هەندێك سیاسەتوانی كورد دەگرێ 
و دەڵێت: "بەداخەوە بەشــێك لە سیاســەتوانان 
زمان وەك مەســەلەیەكی گرنگ وەســف دەكەن، 
بــەڵام منداڵەكانی خۆیــان بە كوردی پــەروەردە 

ناكەن".

  )AFP :فۆتۆ( 

رووداو - هەولێر

چوونی ســەربازانی رووسیا بۆ ناو عەفرین و 
داگرتنی ئاڵای توركیا لەســەر چەند ناوەندێكی 
گرنگی ئەو شــارە، دەنگۆی جیــاوازی لەبارەی 
داهاتووی عەفرین بەدوای خۆیدا هێناوە. بەشێك 
لــە چاودێــران پێیانوایە ئەوە ســەرەتایەكە بۆ 

گەڕانەوەی ئاوارەكانی عەفرین. 
توركیــا لــە 20ی كانوونــی دووەمــی 2018 
پەلاماری عەفرینــی دا و لە 24ی ئاداری هەمان 
ســاڵدا داگیری كرد. بەو هۆیەوە ژمارەیەكی زۆر 
لە دانیشتووانی شارەكە ئاوارە بوون كە نزیكەی 
350 هەزاریان لە ناوچەی شەهبا )60 كیلۆمەتر 

دووری سەنتەری عەفرین( نیشتەجێن. 
كۆتایــی مانگــی رابــردوو هێزێكی رووســیا 
چــووە نێو عەفرین، رۆژنامەنووس محەمەد بیلۆ 
كــە لە دوای داگیركردنــی عەفرینەوە لە كۆبانێ 
نیشتەجێیە و لە نزیكەوە چاودێریی رووداوەكانی 
ناو عەفرین دەكات، یەكەم كەس بوو ئەم هەواڵەی 

لە ماڵپەڕی )عەفرین پۆست( بڵاوكردەوە.
بیلــۆ بــە )رووداو(ی گوت: "ســەرەتای ئەم 
مانگە زانیمان هێزێكی سەربازیی رووسی چووەتە 
نێــو بازاڕی شــارەدێی جەندرێس لە باشــووری 
عەفریــن. دواتریش بەرەو شــوێنەواری مێژوویی 
گردی جەندرێس چووە كە بنكەیەكی سەربازیی 

توركیای لێیە".
رۆژنامەوانــی عەفرینــی نورهــات حەســەن، 
وردەكاریی زیاتری لەلایە و دەڵێت: "دوای ئەوەی 
پۆلیســی ســەربازیی رووســی چوونــە ناوەندی 
عەفرین، لە شــارەدێی جەندرێــس دەوریەیەكی 
ســەربازی بینراوە و دواتر لــە گردی جەندرێس 
كە شوێنێكی ستراتیژیە راوەستاون. بەر لەوەی 
هێزەكانی رووســیا بچنە ئەو شوێنە، توركەكان 
ئــاڵای خۆیــان لەســەر ئــەو گــردە داگرتووە. 
راوێژكارانــی رووس لەگەڵ هاوتا توركەكانیان لە 
ناوچەی )شــەرا( كۆبوونەتــەوە. لە باڵەخانەی 
ئەنجوومەنی یاسادانانی پێشووی كانتۆنی عەفرین 
دانیشــتنێكی دیكە لە نێوان رووس و توركەكان 
كراوە. لەوێ باس لەو شوێنانە كراوە كە رووسیا 

هێزەكانی تێدا بڵاودەكاتەوە".
رووسیا لە عەفرین چی دەگۆڕێت؟ 

عەفرینییەكان كە ئێســتا خەمی سەرەكییان 
گەڕانەوەیە بۆ سەر ماڵ و حاڵی خۆیان، هەواڵی 
چوونی رووســیا بۆ ناو عەفرین بە سەرەتایەكی 
بــاش دەزانن و پێیانوایە ئەگەر هێزی رووســی 
لــە عەفریــن جێگیر بكرێت، زەمینــە بۆ چوونە 

دەرەوەی گرووپــە ئیســامییەكان و گەڕانەوەی 
ئەوان ساز دەبێت.

ئەحمەد قتمێ كە رۆژنامەنووســێكی خەڵكی 
عەفرینە، دەڵێت: "بەدڵنیاییەوە چوونی رووسیا 
بــۆ نــاو عەفریــن ســەرەتایەكە بــۆ گەڕانەوەی 
خەڵكەكــەی. ناوچەكــە بەســەر ســێ ناوچەی 
هەژموونی ئەمریكی، رووســی و توركیدا دابەش 
بووە. بۆیە دەرهێنانی عەفرین لە بازنەی هەژموونی 
تورك رێگــە بۆ گەڕانــەوەی خەڵكەكەی خۆش 
دەكات. وەكو پێشــتر نابێت كە بەڕێوەبەرایەتی 
خۆســەر شــارۆچكەكەی بەڕێوەدەبــرد، بەڵكو 
پێشــبینی رێككەوتنێك دەكرێت لە نێوان كورد 
و رووســیا، لەسەر شــێوازێكی بەڕێوەبەرایەتی، 
لەوانەیە بەناوی ئیدارەی لۆكاڵی بێ یان ناوێكی 

دیكە". 
فەرمانــدەی هێزەكانــی  مەزڵــوم عەبــدی، 
ســووریای دیموكرات لە چەند بۆنەیەكدا باســی 
نزیكبوونــەوەی وادەی رزگاركردنــی عەفرینــی 
كــردووە. هەرە دوایــی لە هەڤپەیڤینێكدا لەگەڵ 
رۆژنامــەی )ئوزگور پۆلیتیــكا( لە 23ی مانگی 
رابردوو گوتی: "عەفرین بۆ خاوەنە راستەقینەكانی 

دەگەڕێتەوە".
بــۆ  رووســیا  ســوپای  چوونــی  دەنگــۆی 
نــاو عەفریــن چەنــد پرســیارێك دەوروژێنــێ، 
گرنگترینیــان ئەوەیــە: چارەنووســی گرووپــە 
چەكــدارەكان و ســوپای توركیا چــی دەبێت؟ 
رۆژنامەنووس محەممەد بیلۆ پێیوایە: "چاوەڕێ 
دەكرێ توركیا میلیشیاكان لە عەفرین دەربكات، 
هێزی پۆلیس كە توركیا دروستی كردووە لەگەڵ 
ئەنجوومەنەكان بمێننــەوە بۆ كاتێكی دیاریكراو 
كــە رووســیا و توركیــا لەســەری رێكدەكەون. 

لەگەڵ ئــەوەش دامەزراوە فەرمییەكانی دەوڵەت 
زەمینەیــان بۆ خــۆش دەكرێت تــا بگەڕێنەوە. 
دووریــش نییــە هێزەكانــی رزگاركردنی عەفرین 
بەشێوەیەكی نادیار بە رێككەوتن لەگەڵ رووسیا 

بگەڕێنەوە شارەكە".
ئــەو رۆژنامەنووســە كوردە پێیوایــە توركیا 
داگیركردنی عەفرین بە گەورەترین دەســتكەوتی 
خــۆی دادەنێت، چونكە توانــی بەڕێوەبەرایەتی 
خۆسەر لە ریشەوە هەڵكێشێ، بۆیە تاوەكو دڵنیا 
نەبێت لە نەگەڕانەوەی بەڕێوەبەرایەتی خۆسەر و 
سەرهەڵنەدانەوەی قەوارەیەكی كوردی، عەفرین 

جێناهێڵێت.
بەڵام رێزان حەدۆ، شرۆڤەكاری كورد كە پێشتر 
گوتەبێژی یەپەگە بوو لە عەفرین و ئێستا وازی 
لــە یەپەگە هێناوە، لە بایەخی چوونی رووســیا 
بــۆ عەفرین كەمدەكاتەوە و دەڵێت: "دۆســیەی 
عەفریــن نەهاتووەتــە ســەر مێز، لانیكــەم لەم 
كاتەدا. چوونی رووسیا بۆ عەفرین و جەندەرێس 
ئامــاژەی دیار هەڵناگرێت بۆ گەڕانەوەی عەفرین 
بــۆ ژێر ســەروەریی ســووریا و دەركردنی هێزی 

داگیركەری تورك".
لەگەڵ چوونی هێزەكانی رووسیا بۆ عەفرین، 
دەنگۆی رێككەوتنی رووســیا – توركیا لەبارەی 
روانگــەی  لــە  ئەگــەر  لەئارادایــە.  كۆبانێــش 
بەرژەوەندیی رووسیا، ئێران و توركیاوە سەیری 
مەســەلەی عەفریــن بكــرێ، دەكرێت هەرســێ 
دەوڵەت رێكبكەون لەسەر ئەوەی توركیا بەرامبەر 
بــە رێگــەدان بە چوونە نــاو كۆبانــێ، عەفرین 

جێبهێڵێ. 
تا گرووپە جیهادییەكانی ســەر بە توركیا لە 
عەفرین بن، هێرش بۆ ســەر بنكەی رووســەكان 
لــە حمێمیــم بــەردەوام دەبن. ئێــران وجوودی 
توركیــا و گرووپە جیهادییــەكان لە عەفرین بە 
مەترسی بۆ ســەر بەرژەوەندییەكانی لە سووریا 
دەزانێ. چونكــە عەفرین تەنیا 30 كیلۆمەتر لە 
هەردوو شــارەدێی نوبل و زەهرای شیعەنشینی 
ســەر بە ئەلعــەزاز دوورە كە لەژێــر هەژموونی 
ئێرانە. هەروەها رێگای بازرگانیی حەلەب –غازی 
عەنتــاب – وان – ئێــران كــە داهاتێكی زۆری 
دەبێت لەكاتی ئاساییبوونەوەی دۆخی سووریا، 

بەم ناوچەیەدا تێپەڕ دەبێت كە بەشــێكی لەژێر 
دەســتی رژێمی سووریا، میلیشیا ئێرانییەكان و 
حیزبوڵڵای لوبنانیدایە و بەشــەكەی دیكەشــی 

لەژێر دەستی هەسەدەیە.
لە ناوەڕاستی 2018 و ئاداری 2019 دا كاتێك 
رووســیا و توركیا رێككەوتن لەسەر رێگەدان بە 
سوپای توركیا و گرووپە چەكدارەكان تا پەلاماری 
تەل رەفعەت بدەن، میلیشیا شیعەكانی سەر بە 
ئێران رێگر بوون لە جێبەجێكردنی رێككەوتنەكە.
ئێســتاش دوای گەیشتنی هێزەكانی سوپای 
ســووریا بە رێــگای )M5(، بیانــووی مانەوەی 
توركیــا لــە عەفریــن لاواز دەبێــت. بۆیە ئەگەر 
ســەودایەك لەگــەڵ رووس بــكات و عەفرین بە 
كۆبانــێ بگۆڕێتــەوە، لــە دوو ســەرەوە قازانج 
دەكات. یەكەمیــان كورد كە بۆ توركیا ئامانجی 
سەرەكییە، لاوازتر دەكات لە رۆژهەڵاتی فورات، 
هەروەها لەگــەڵ ئەم هەنگاوەدا توركیا دەتوانێ 
مــەزاری ســولەیمان شــا بگەڕێنێتەوە شــوێنی 
پێشــووی لەســەر پردی قەرەقۆزاق، ئەمەش لە 
ناوخۆی توركیا پشــتگیرییەكی زۆر بۆ رەجەب 

تەیب ئەردۆغان بەدەستدێنێ. 
د.فەرید سەعدون، مامۆستای زانكۆی فورات، 
سیناریۆی گۆڕینەوەی عەفرین بە كۆبانێ بەدوور 
دەزانێ و دەڵێت: "حیساب لەسەر عەفرین نەبوو، 
بەڵام كاتێك رژێم و رووس ئیدلب وەردەگرنەوە، 
لە سنووری عەفرین نزیك دەبنەوە، بۆیە توركیا 

هیچ بیانوویەكی بۆ مانەوە لە عەفرین نامێنێ".
هەروەهــا دەڵێــت: " رووســەكان پێیانگوتم 
ئــەوان ناتوانــن رێ لــە توركیا بگــرن نەچێتە 
كۆبانێ. چونكە بەم شــێوەیە بێت ئۆپۆزسیۆن 
لەناودەچێت و پێگەی توركیاش لە سووریا لاواز 
دەبێت. ئەمەش لە كاتێكدا هێشــتا هەســەدە و 
یەپەگە كە توركیا وەكو دوژمن وێنایان دەكات، 

خاوەن هێزن".
ئــەو مامۆســتایەی زانكــۆ ئەگەری هێرشــی 
توركیا بۆ سەر كۆبانێ بەدوور نازانێ، بەتایبەتی 
دوای ئەوەی ســووریا و رووســیا پابەند نەبوون 
بــەو رێككەوتنەی لەگــەڵ توركیا كردبوویان كە 
 M4ئۆپەراسیۆنەكەیان بۆ سەر ئیدلب لە رێگەی

تێنەپەڕێ.
بــەڵام محەممــەد بیلۆ قســەكانی ســەعدون 
رەتدەكاتــەوە و دەڵێت: "توركیا لەوە بچووكترە 
بتوانێ كارێك بكات رووسیا تووڕە بكات، چونكە 
ئەوەی لەسەر خاكی سووریا رووداوەكان ئاراستە 

دەكات رووسیایە".
ســەبارەت بە ئاڵوگۆڕی عەفرین و كۆبانێ لە 
نێوان توركیا و رووســیادا، رێــزان حدۆ دەڵێت: 
"هیچ رێككەوتنێــك لەوبارەیــەوە نییە. توركیا 
داوای هەریەك لــە تەل رەفعەت، منبج، كۆبانێ 
تا رەققە دەكات، بەڵام ئەو داواكارییە رووبەڕووی 

ناڕەزایی ئێران و رووسیا دەبێتەوە.

توركیا و رووسیا، عەفرین و كۆبانێ دەگۆڕنەوە؟

وو

رووسەكان پێیانگوتم 
ناتوانن رێ لە 

هێرشی توركیا بۆ 
سەر كۆبانێ بگرن

مامۆستایەكی زانكۆ:

وو

بزووتنەوەی 
كوردی لە باكوور 

بۆ مەسەلەی زمان 
شتێكی ئەوتۆی 

نەكردووە

خاوەنی وەشانخانەی ئاڤێستا:

وو

چوونی رووسەكان 
بۆ عەفرین مانای 

دەرچوونی توركیا 
نییە لەو شارە

بەرپرسێكی پێشووی یەپەگە:

بەپێی توێژینەوەیەك:

لە باكووری كوردستان تەنیا 40 %ی خەڵك 
بە كوردی قسە دەكەن

وو

 90 %ی نەوەی نوێ 
بە كوردی قسە 

ناكەن

مامۆستایەكی پسپۆڕی 
زمانی كوردی:

باوكم 500 دیناری 
دایە عەزیز عەقراوی بۆ 

ئەوەی مەخفەرەكەی 
تەسلیم بكات

عەزیز عەقراوی 
هۆكاری تێكچوونی 

پەیوەندیی باوكم و 
مەلا مستەفا بوو

 )فۆتۆ: رووداو(

هەڤپەیڤین

)چەرمــەگا(  ئێــوە  بنەماڵــەی  رووداو: 
كــردووە،  عوســمانییەكانتان  بەربەرەكانێــی 
تەنانەت باجیشــیان نەداوە. ئێوە لە شۆڕشــی 

شێخ مەحمووددا رۆڵتان چی بووە؟
دارای حاجــی برایــم: لە ســەردەمی شــێخ 
مەحمــوود عەشــیرەتەكەی ئێمــە )عوزێــری( 
كــە چــوار بەرەبابین، هەموویان لەگەڵ شــێخ 
مەحمــوود بوون. عەلی باپیر ئاغا یەكێك بووە 
لەوانەی كە نوێنەری شێخ مەحموود بووە بۆ لای 
شــای ئێران، باپیری منە )باوكی دایكم(. مامە 
تالەمان هەبووە كە یەكێكە لە شۆڕشگێڕەكان. 
عەلی بەگ و حوســێن بــەگ و مەجید بەگ لە 
شۆڕشــەكەی شــێخ مەحموود لە ســییەكاندا 
شــەهید بوون. ئێستا خاڵە شەریفمان هەیە كە 
باپیرەی لەگەڵ هەشت كەسی دیكە لە شوعەیبە 

شەهید بوون. 
رووداو: ســەرۆك عەشیرەتەكان بە تایبەتی 
ئەگــەر باســی باوكــت بكەین، حاجــی برایمی 
چەرمەگا، پەیوەندی لەگەڵ عەبدولكەریم قاسمدا 

هەبوو؟ 
دارای حاجــی برایــم: نەخێــر پەیوەندییان 
نەبووە. مامۆســتا كەریــم زەند بە رەحمەت بێ 
بــۆی گێڕامەوە كە لە بەغــدا باوكم لە كۆلێژی 
مــاف خوێندوویەتی، لە شــەقامی رەشــید بە 
جلی كوردییەوە گــەڕاوە، لەوێ هەندێك كەس 
پێیانگوتــووە بــەدوای كەســێكدا دەگەڕێیــن 
عەریزەیەكمــان بۆ بنووســێ بــۆ عەبدولكەریم 
قاســم، عەریزەیەك ســەبارەت بە چاكســازیی 
كشــتوكاڵی. ئەویش پێیگوتبوون ئێوە جەنابی 
مەلا مســتەفاتان بینیوە لە خۆتانەوە شــتی وا 
دەكەن؟ ئەوانیش گوتبوویان نەخێر. گوتبووی 
باشە من مەوعیدێكتان بۆ دادەنێم. ئەوكات ماڵی 
مەلا مســتەفا لە وەزیرییە بــووە. لەوێ دەچنە 
خزمەت مەلا مســتەفا. كێشەكەی خۆیان باس 
دەكەن. ئەویش گوتبــووی ئەگەر عەبدولكەریم 
قاســم داواكارییەكــەی جێبەجــێ نەكردن چی 
دەكــەن؟ حاجــی برایمیــش گوتبــووی چەك 
هەڵدەگریــن. مەلا مســتەفا پێیگوتبوون ئێوە 

چەك هەڵبگرن، منیش پشتیوانتان دەبم. 
رووداو: ئەوەی كــە ئەوان خەڵكیان هانداوە 
مەسەلەی دژایەتیكردنی چاكسازیی كشتوكاڵی 

بووە یان مەسەلەی كوردایەتی؟
دارای حاجــی برایــم: نەخێــر پەیوەندی بە 
كوردایەتییەوە نەبووە، بەڵكو لەبەر بەرژەوەندیی 
خۆیان بووە، چونكە هەرچی موڵك هەیە لێیان 
بســەننەوە، ئەو دەســەڵاتەیان نامێنێ. حاجی 
برایمی چەرمەگا، كوێخا سمایل و عەباس ئاغای 
ســەركەپكان و شێخ تەیفوور، ئەوانە پەلاماری 
حكومەتیــان دا. ئــەو شــەڕە دروســت بوو كە 
پێیاندەگوت شــەڕی دەربەندی بازیان. ئەوكات 
پێشــمەرگە و شــتی وا نەبوو كە پێیاندەگوتن 
كۆمەڵــە. دواتــر حیــزب ســەرهەڵدەدات، مەلا 
ناسیح لەلای ئێمە بەرپرسی حیزبی بوو. باوكم 
و كۆمەڵێك چوون بوون بە پێشــمەرگە. دوایی 
هاتن تەشكیلەی پێشمەرگەیان دانا. عەشیرەتی 

ئێمە بەرەبابێكیان بوون بە پێشمەرگە. 
رووداو: پێش ئەوەی مەلا مستەفا بگەڕێتەوە، 
مام جــەلال و برایم ئەحمەد و خەڵكی دیكەش 
خەریكــی كاری حیزبــی بــوون، باوكــت هیــچ 

پەیوەندییەكی لەگەڵ ئەوان هەبووە؟
دارای حاجی برایم: من ئەو زانیارییەم نییە، 
بــەڵام خەڵكی حیزبیمان هەبــووە. هەندێكیان 

شیوعی بوون و هەندێكیشیان پارتی بوون.
رووداو: بەو حیسابە بێ دەبێ شیوعییەكان 

بەرگرییان لە جووتیارەكان كردبێ؟
دارای حاجــی برایــم: بەڵــێ بێگومان. هەتا 
ئــەوكات دروشــمێك هەبــوو: فــەلاح عــەرزی 

خۆیەتی، ئاغا باوكەڕۆیەتی.
رووداو: دەڵێــن باوكت لە ناوچەی دەربەندی 
بازیان رۆڵێكی گرنگی لە هەڵگیرسانی شۆڕشی 

ئەیلولدا بینیوە؟
دارای حاجــی برایم: بەڵێ وایە، باوكم كاتی 
خــۆی چووە بــۆ پێنجوێن بۆ لای شــێخەكانی 
نزارە و چوێســە. چووە بۆ نێو خزمانی جاف. 
بە پەنجا ئۆتۆمبێل خۆی كردووە بە سلێمانیدا و 
چووە دەربەندی بازیانی گرتووە. من منداڵ بووم 
مامۆســتایەكم هەبوو بەناوی مامۆســتا وەلی، 

كەركووكــی بوو. ئۆتۆمبێلێكــی پێبوو، هەموو 
رۆژێــك دەهات بە شــوێن مندا. مریشــكێكیان 
بــۆ باوكم ســوور دەكــردەوە بۆمــان دەبرد بۆ 
دەربەندی بازیان. خەڵك و چەكدارم دەبینی لە 

چواردەوری باوكم بوون.
رووداو: لە دەربەندی بازیان تێكدەشكێن یان 

پاشەكشە دەكەن؟
دارای حاجــی برایــم: بەرگەی ئەو گوشــارە 
ناگرن كە لەسەریان بوو. چونكە لە شیوەسوور 
مەجیــد رۆســتەم و چەنــد خزمێك شــەڕێكی 
گــەورە دەكەن و دەشــكێن. ئیدی بــە تۆپ و 
تەیــارە دەربەنــدی بازیان بۆردومــان دەكرێ. 
یەكــەم شــەهیدی شۆڕشــی ئەیلوولیــش هەر 
لــەوێ بوو كــە برایەكی كوێخا ســمایلی تەلان 
بوو. لە شیوەســووریش یەكێكی دیكە شەهید 
دەبێ. برینداریشــیان دەبــێ. ئەو كۆمەڵەیە بۆ 
ماوەیــەك دەمێننەوە، دوایی حیزب دەســت بە 
تەنزیمكردنیان دەكات. یەكەم شەڕ كە لە رێگەی 
دووكان كراوە، مەجید رۆســتەم و رەشــە قالە 
كردوویانە، خزمانی قەرەویســی كردوویانە. بۆ 
یەكەمجار ئەوان لە ئۆتۆمبێلی پۆلیس دەدەن. 

ئەوكات پێیاندەگوتن موسەلەحەی پۆلیس. 
رووداو: حاجــی برایم هیــچ كات حیزبایەتی 

كردووە؟
دارای حاجــی برایــم: نەخێــر. بــەڵام وەكو 
ئــەوەی ئیمانی بە پارتــی بووبێ، ئیمانی پێی 
هەبووە، هەتــا بارزانیی زۆر خۆشویســتووە و 
كوڕێكی بەنــاوی ئەو كردووە. لەنێو شۆڕشــدا 

بووە و ئەندامی سەركردایەتیی شۆڕش بووە. 
زوو  شــۆڕش  دەگوتــرێ  زۆرجــار  رووداو: 
دەســتیپێكرد، تەنانەت كاك مەســعوودیش لە 
پەرتووكەكەی خۆیدا باسی دەكات، كەواتە هەر 
ئەو خەباتە چەكدارییە بوو كە پارتی دەســتی 

بەسەردا گرت و ناوی نا شۆڕش؟
دارای حاجــی برایم: بەڵێ وابــوو. من ناوی 
مەلا ناسیحم هێنا. ئەو كادیرێك بوو لەو ناوچەیە 

هەموو شتەكانی گرتبووە ئەستۆی خۆی. 
رووداو: ساڵی 1964 كۆبوونەوەیەكی گەورە 
بــە عەشــیرەتەكان دەكــرێ، مەلا مســتەفاش 

بەشداری دەكات. لەسەر ئەوە چی دەزانی؟
دارای حاجــی برایــم: ئــەو كۆبوونەوەیە لە 
رانیە بوو لە ماڵی شێخ حوسێنی بۆسكێن. لە 
سەرەوە شوێنیان بۆ مەلا مستەفا دانابوو، بەڵام 
ئەو لە خوارەوە دادەنیشــێ. لەوێ قسە دەكات 
و دەڵــێ ئێمــە خەریكی دانوســتاندنین لەگەڵ 
حكومــەت، بــەڵام ئێوە خەریكــن تێكیدەدەن. 
ئــەوەی رۆڵە خراپەكەی بینــی عەزیز عەقراوی 
بوو. كاك مەسعوود خۆی بۆی باسكردم گوتی 
دارا من ئەوكات كاتبی مەلا مســتەفا بووم. كە 
هاتینــە دەرێ پێیگوتم مەســعوود بــاوەڕت بە 
كەسیان نەبێ، جگە لە حاجی برایمی چەرمەگا. 
چونكە كە گوتی شــتێك دەكــەم دەیكات، كە 

گوتی نایكەم نایكات. 

رووداو: ئەگەر باسی ناكۆكییەكانی نێو پارتی 
بكەین )باڵی جەلالی و مەلایی(، ئەوەش وابزانم 

هەر لە ناوچەی ئێوە سەریهەڵدا؟
دارای حاجــی برایــم: بەڵێ وایە. خۆی ئەوە 
جیابوونەوەیەكــی بە ئەدەبانە بــوو. مەكتەبی 
سیاســی بــاوەڕی بە شــتەكانی مەلا مســتەفا 
نەبــوو، ئەوان بانگەشــەی ئەوەیــان دەكرد كە 
مەلا مستەفا عەشایەرە و لە كەس ناپرسێتەوە. 
هەرچییــەك دەكات بــۆ خۆی دەیــكات و مەلا 
مستەفا كوردستانی بە مۆز و پرتەقاڵ فرۆشت. 
حاجــی برایــم چــووە خزمەت مەلا مســتەفا و 
جەنابی مام جەلال و ئەو مەكتەب سیاســییەی 
ئەوان باســیان دەكرد، بۆ ئەوەی رێكیانبخات. 
باپیرە حەسەنیشــی لەگەڵ بــووە كە پیاوێكی 
دانا بووە. بەڵام نەگەیشتوونەتە هیچ ئەنجامێك، 

باوكم گەڕاوەتەوە. 
رووداو: ئەگــەر زانیاریت هەبێ حاجی برایم 
لەگــەڵ جەماعەتی مام جەلال لە هەمەدان بوو، 
هیــچ پەیوەندییەكــی لەگــەڵ جەماعەتی مەلا 

مستەفا هەبوو؟
دارای حاجــی برایم: من ئــەوە نازانم، بەڵام 
ئەوە دەڵێم كە مام جەلال پیاوێكی سیاسی بوو. 
بە تۆی دەگوت خۆشمدەوێی، بە ئەوی دەگوت 
خۆشــمدەوێی، بە یەكێكی دیكــەی دەگوت تۆ 
پێشــمەرگەیەكی چاكی. ئەمــە كاری كردبووە 
ســەر حاجی برایم. دانیشــتنی حاجــی برایم و 
هاتنەوەی بۆ لای حكومەت هەر ئەو مەسەلەیە 

بوو. ویستیان لە زێوێ بیگرن.

رووداو: كێ ویستی بیگرێ؟
دارای حاجی برایم: عەزیز عەقراوی، چونكە 
خەباسەتی عەزیز عەقراوی بوو كە وایكرد مەلا 

مستەفا لە باوكم عاجز بێ. 
رووداو: عەزیز عەقراوی بۆچی وایدەكرد؟

دارای حاجی برایم: عەزیز عەقراوی مەخفەری 
هەبووە، كاتی خۆی باوكم 500 دیناری داوەتێ 
بۆ ئەوەی مەخفەرەكە تەسلیم بكات. ئەمە بووە 
هۆی ئەوەی كە عەزیز عەقراوی ببێتە پیاوێكی 
گەورە. ئەو ویستوویەتی ئەو لەكەیە بسڕێتەوە. 
عەزیز عەقراوی بروسكەیەكی بۆ پێشمەرگەكان 
كردبوو كە ئەگەر حاجی برایم هات بیكوژن. یان 
بیگــرن تا خۆم دێم. ئیــدی ئەوە بوو باوكمیان 
گرت. خزمانی خۆمــان لە زێوێ هێنایانەوە بۆ 

ئێرە.
رووداو: ئــەوە ســەرەتایەك بــوو بۆ ئەوەی 

بگەڕێتەوە لای حكومەت؟
دارای حاجی برایم: حكومەت دەیویست ئەو 
تەفرەقەیە هەبێ، بەڵام باوكم نەیدەویســت بە 
كەســێكی دژە كورد بناســرێ، رێككەوتنێكی 
لەگــەڵ حكومەت كرد، گوتی من لە ناوچەكەی 
خۆم دادەنیشم و چەك هەڵدەگرم و پارێزگاری 
بــەڵام راوە  لــە ناوچەكــەی خــۆم دەكــەم، 
پێشمەرگەتان بۆ ناكەم. ئیدی ئەو ناوچەیە هەر 
لە چەمچەماڵەوە هەتا عەربەت و دووكان بەهۆی 

باوكمەوە حەسایەوە. 
رووداو: دوای ئــەوەی جەماعەتی مام جەلال 
دەگەڕێنەوە بۆ دۆڵەڕەقە. شــێوە رێككەوتنێك 
دەبــێ لەگــەڵ باڵــی مەلاییەكان، بــەڵام دوای 
ماوەیــەك پەیوەندی بە حكومەتــەوە دەكەن. 
بــاس لــەوە دەكرێ باوكــت رۆڵی هەبــووە لە 

دروستكردنی ئەو پەیوەندییە؟
دارای حاجــی برایــم: ئــەوەی مــن زانیاریم 
هەبێ، پەیوەندییەكە عەباس ئاغای سەركەپكان 

دروســتی كرد لەگەڵ باوكم. هەتا پێیگوتبوون 
من ئێــوەم بۆ بەخێــو ناكرێ، چونكــە پارتی 
لێرە دەســەڵاتدارە و قســەیەكیش هەیە رەنگە 
بتانكــوژن. بۆیە خۆتــان بگەیەننە لای حاجی 
برایــم. ئیــدی هاتــن بــۆ ئێــرە. پەیوەندییان 
بــە باوكمــەوە كرد. مــام مەجیدیشــم رەفیقی 
مــام جــەلال بوو، كــە زانییان پارتــی بەنیازە 
بیانكــوژێ ئیــدی مــام مەجیــد و عەبدوڵڵای 
مەلا ســاڵح چوونە پاڵیان، ئیــدی باوكم ناچار 
بوو هێنانــی بۆ ئێرە. ماوەیەك لێــرەی دانان. 
ئــەو پەیوەندی بە حكومەتــەوە كرد كە ئەوانە 
دێنەوە. ئەوكات پیاوێكی عەرەب هەبوو جەلیل 
ئەحمەدیان پێدەگوت. لە خۆشەویســتی باوكم 
ناوی لە خۆی نابوو جەلیل چەرمەگا. راوێژكاری 
عەبدولڕەحمــان عارف بوو. من ئەوكات قوتابی 
بــووم لە ســلێمانی، كــە گەڕامــەوە و چوومە 
ژوورەوە بینیم چەند پیاوێك دانیشتبوون. مام 
جەلالم ناسی، چونكە ساڵی 1963 مام جەلالم 
بینیبوو. دوایی گوتیان باوكــت ئەوانی بردووە 

بۆ بەغدا.   
رووداو: حاجی برایم بوو بە جەلالی؟

دارای حاجــی برایم: نەخێر لە ژیانیدا نەبوو 
بە جەلالی. 

رووداو: ســاڵی 1970 كــە گفتوگــۆ لەگەڵ 
حكومەت دەســتپێدەكات، زۆر خەڵك بە باڵی 
جەلالییەكانیشەوە دەچنەوە پاڵ شۆڕش، بۆچی 

حاجی برایم نەچووەوە پاڵ شۆڕش؟
دارای حاجی برایم: كاتی خۆی كە بەیاننامەی 
11ی ئادار خوێندرایەوە، حكومەتی عێراق داوای 

كۆمەڵێك كەسی كرد كە بیانبات بۆ بەغدا. محێ 
هەركی بوو، باوكم، وابزانم لە سوورچییەكانیش 
یەكێكی تێدابــوو، لەگەڵ لەتیــف زێباری. من 
لەبیــرم دێت عەلــی كەمال، كەریــم قەرەنی و 
جەنابی شــێخ لەتیف و كابرایەكی بارزانیشیان 
لەگــەڵ بوو وابزانــم خاڵۆزا یان پــوورزای مەلا 
مستەفا بوو، هاتن بۆ لای باوكم و داوایان لێكرد 
بچێت بۆ لای مەلا مستەفا. ئەویش گوتی هەتا 
مەلا مســتەفا دەسەڵاتی هەبێ و من دەسەڵاتم 
بووبــێ، ملمان بەیەك ناوە. من مەلا مســتەفا 
دەخەمە سەر سەرم، بەڵام تەكلیفی گەڕانەوەم 
لێ مەكەن. نامەوێ بیبینم چونكە ئەگەر بیبینم 
هەندێك شــت بیری هەردوولامان دەكەوێتەوە، 

وەكو شتێكی نەفسیش پێمخۆش نییە بێم.  
باوكیشــت  دوایــی  كۆچــی  دوای  رووداو: 

پەیوەنــدی ئێــوە لەگــەڵ حكومەت بــەردەوام 
دەبێ، بە چ سیفەتێك بەردەوام بوو؟

دارای حاجی برایم: پەیوەندییەكە شەخسی 
بوو. ساڵی 1970 من لە بەغدا بووم. سەعدوون 
غێــدان وەزیری ناوخۆ بوو. ســەدام حوســێن، 
جێگری سەرۆك كۆمار بوو. محەممەد دەبدەب، 
بەرپرسی قوتابیان بوو، پەیوەندی شەخسیمان 
لەگەڵیان هەبوو. ئــەوان رێزی حاجی برایمیان 
دەگرت، دواتریش رێزی كوڕ و كەسوكارەكەیان 

دەگرت. 
رووداو: یەكەمجــار كــەی ســەدامت بینــی، 

چۆنت بینی؟
دارای حاجــی برایــم: مــن لە ســاڵی 1967 
بینیم، كابرایــەك هەبوو ناوی كەریم حەمدانی، 
ئەفسەری ئیســتخبارات بوو لە سلێمانی، كاك 
ئەحمەدی كەریم مەجیدیش خوا لێی خۆشبێ، 
زۆر پیاوانــە بــوو. ئەوانــە پەیوەندییان لەگەڵ 
ئەحمەد حەسەن بەكردا هەبوو. كەریم حەمدانی 
بەعســی بــوو، كاك ئەحمەدیــش زۆر رەفیقی 
سەركردەكانی بەعس بوو. رۆژێك جەنابی حاجی 
برایــم گوتی دارا ئۆتۆمبێلەكــەی كاك ئەحمەد 
بێنــە، هەندێــك تووتــن و هەنگویــن و گوێزی 
تێدابــوو، چووین بــۆ ناوچەیــەك پێیاندەگوت 
14ی تەمموز لەبەردەم ماڵێك رامانگرت. منیش 
شتەكانم لە پشتی ئۆتۆمبێلەكە دەرهێنا و بردم 
بۆ حەوشــەی ماڵەكە. جلی كوردیم لەبەر بوو، 
دوو كــوڕی گەنج هاتن گوتیان چ دەكەی لێرە؟ 
گوتــم باوكم لێرەیە. گوتیان كوڕی كێی؟ گوتم 
كــوڕی حاجی دارا، گوتیان ئەهــا مام حاجی. 
دوایــی باوكــم گوتی لەلای كەس باســی مەكە 

چووین بۆ كوێ. 
دوای 17ی تەممــوز دەعوەتی باوكمیان كرد 
لە بەغدا، ئێمەش چووین بۆ كۆشكی كۆماری. 
من لە دەرەوە لەژێر سێبەری دارێك وەستابووم. 
مارسیدسێكی رەش رەتبوو و گەڕایەوە. كەسێك 
بانگــی كردم و گوتــی وەرە بچین نان بخۆین. 
گوتم نایــەم. كە هاتنــە دەرەوە ئۆتۆمبێلێكی 
جــۆری شــۆڤرلێتی 68یان هێنــا. منیان بانگ 
كرد و گوتیان ئەوە سویچەكەی دیارییە بۆ مام 
حاجی. ئەو كەسە پێیگوتمەوە: ئەوە بۆ نەهاتی 
نانمان لەگەڵ بخۆی؟ كە ســواری ئۆتۆمبێلەكە 
بوویــن باوكــم گوتی: ئــەوە تۆ ســەدام چۆن 
دەناسی؟ گوتم سەدام كێیە؟ گوتی ئەو كەسەی 
بە تۆی گوت بۆ نەهاتی نان بخۆی؟ گوتم بەخوا 
باوكە نایناســم. كاتی خۆی ســەعدوون غێدان 
لێرە عەسكەر بوو، بەرپرسی كەتیبەی دەبابەی 
فەوجێك بوو، باوكم گواســتییەوە بۆ كۆشــكی 
كۆماری. پەیوەندییەكە لەمەوە دروست بوو.   

رووداو: پەیوەنــدی تــۆ لەگــەڵ كۆمەڵــەی 
رەنجدەران چۆن بوو؟

دارای حاجــی برایــم: كــورد هــەر كــوردە 
جــا لەگەڵ حكومــەت بێ یان شــۆڕش، دوای 
نسكۆی شۆڕش، دروستبوونەوەی شۆڕش وەكو 
ئەوە بوو گیانێكی دیكەمــان بەبەردا بكەنەوە. 
مامۆســتا عوســمان هەبــوو ناســیاوی خۆمان 
بــوو، چــووە دەرەوە و بوو بە كۆمەڵە. جارێك 
گەڕایــەوە و هات بۆ لای من. باســی كۆمەڵەی 
بــۆ كردم، ئیدی بــووم بە كۆمەڵە، ناوم هاوڕێ 
جەبار بوو، ژمارەكەشم 56 بوو. پەیوەندییەكی 
بەرفراوانم لەگەڵیان هەبوو. لەگەڵ كاك ئارام و 
كاك بەختیار و كاك ســالار و كاك نەوشیروان 

و مــولازم عومەر و قادری حاجی عەلی. ئەوانە 
وەكــو هاوڕێــم نەبــوون، بــەڵام حــەزم دەكرد 
یارمەتییان بدەم. بۆ ئیغتیالاتی ســلێمانی دوو 

دەمانچەی چواردەخۆرم بۆ كڕین.  
رووداو: پەیوەندی تۆ و كاك ئارام چۆن بوو؟
دارای حاجــی برایم: مــن نەمبینیوە، لەگەڵ 
عەلی ئامەخان و چەند كەسێكی دیكە هاتبوون 
بــۆ ئــەو ناوچەیە، چەكیــان پێنەبــوو. چەند 

كڵاشینكۆفێكم بۆ ناردن.
رووداو: جگــە لــە چــەك، كاریشــت لەگەڵ 
دەكردن، یان پەیوەندیی شەخســیت لەگەڵیان 

هەبوو؟
دارای حاجــی برایــم: پەیوەندییەكــە زۆرتر 
شەخســی بوو. ئەندامی كۆمەڵە بــووم، بەڵام 
بەشــداری كۆبوونــەوەم نەدەكــرد، بەڵكــو كە 
دەهاتــن داوای یارمەتییــان دەكرد بــۆم دابین 

دەكردن.
رووداو: كەواتــە یەكێتــی بــە چەكــی ئێوە 

دەستی بە شۆڕش كردەوە؟
دارای حاجــی برایم: بەڵێ یەكێتی بە چەكی 
ئێمە دەســتی بە شــۆڕش كرد، بەڵام ئایا كام 
یەكێتــی! ئەم یەكێتییەی ئێســتا! نەخێر. ئەو 

یەكێتییەی كە هەموومان قوربانیمان بۆی دا.

دارای حاجی برایمی چەرمەگا بۆ )رووداو(:

یەكێتی بە چەكی ئێمە 
دەستی بە شۆڕش كردەوە

كوڕی كەســایەتییەكی ناســراوی ســنووری پارێزگای ســلێمانییە، 
ئەویش حاجی برایمی چەرمەگایە كە سەرۆكی عەشیرەتی عوزێری بوو. 
دارای حاجی برایم، پەیوەندییەكی بەهێزی لەگەڵ لایەنە سیاســییەكان 
هەیە، چ ئێســتا و چ لە رابردووشــدا. لە بەرنامەی پەنجەمۆردا شایەتی 
لەســەر چەندین رووداوی مێژوویی دەدات كە زۆربەیــان پەیوەندییان 
بــە بنەماڵەی ئەوان و شۆڕشــەوە هەیە. هەروەها باســی پەیوەندیی 

بنەماڵەكەیان لەگەڵ رژێمی پێشووی بەعس دەكات.

هەڤپەیڤین: كاوە ئەمین
رووداو - سلێمانی 

عەزیز عەقراوی 
بروسكەی بۆ 

پێشمەرگە كردبوو 
كە باوكم بكوژن

پەیوەندیی نێوان 
جەلالییەكان و بەعس 

لەڕێی باوكمەوە 
دروست بوو

سەدامم لە ساڵی 
1967 ناسی

باوكم قەت نەبوو بە 
جەلالی

باوكم و سەرۆك 
عەشیرەتەكانی دیكە 
بۆ بەرژوەندیی خۆیان 
چەكیان هەڵگرت نەك 

كوردایەتی

حاحی برایمی چەرمەگا 
رێككەوتنی لەگەڵ 
حكومەت هەبوو كە 

راوە پێشمەرگەی پێ 
نەكەن

بۆ ئیغتیالاتی 
سلێمانی دوو 

دەمانچەی چواردەخۆرم 
بۆ برادەرانی كۆمەڵە 

كڕی  

بەشی یەكەم

وەزارەتی كشتوكاڵ نەیتوانی بەشداری پێشەنگایەكی نێودەوڵەتیدا بكاتئابووری
رووداو - هەولێر

بەشدارینەكردنی وەزارەتی كشتوكاڵی هەرێمی كوردستان لە پێشانگەیەكی جیهانیی میوە لە بەرلینی پایتەختی ئەڵمانیا، دەبێتە جێگەی نیگەرانیی رێكخەرانی 
پێشانگەكە ‌و لە نامەیەكدا بۆ وەزارتی كشتوكاڵ دەڵێن "شوێنەكەتان بە بەتاڵی زۆر ناشیرین بوو".

بڕیاربوو لە رۆژانی حەوت بۆ نۆی ئەم مانگە وەزارەتی كشتوكاڵی هەرێمی كوردستان لە بەرلینی پایتەختی ئەڵمانیا بەشداریی پێشانگەیەكی جیهانیی میوە بكات. 
حوســێن حەمەكەریم، گوتەبێژی وەزارەتی كشــتوكاڵ بە )رووداو(ی راگەیاند، هۆكاری بەشــدارینەكردنیان لەو پێشانگەیە بۆ ئەوە دەگەڕێتەوە كە ئەنجوومەنی وەزیران 

درەنگ رەزامەندییان دەبڕیوە بودجەیان بۆ دابین بكەن‌.

یەك رۆژ سەوزە لە 
نەجەفەوە نەیەت 
نرخەكەی زۆر بەرز 

دەبێتەوە

سەرپەشتیاری نووسینگەی فرۆشتی 
سەوزە گەڵاییەكان لە هەولێر:

45 %ی ئاژەڵ 
لە دەرەوەی 

كوشتارگەكان 
سەردەبڕدرێن

بەڕێوەبەری كوشتارگەی هەولێر:

رەوا عەبدوڵڵا
رووداو - هەولێر 

سەرپەشتیاری نووســینگەی فرۆشتی سەوزە 
گەڵاییــەكان لە هەولێــر دەڵێت خواســتێكی زۆر 
لەســەر ســەوزە هەیە، رۆژانە زیاتر لە 250 هەزار 
دەســكە سەوزە دەفرۆشرێ. لەم وەرزەشدا رۆژانە 
زیاتــر لە 2000 ســندوق ســەوزە لــە نەجەفەوە 

هاوردەی هەولێر دەكرێ.
لە تشرینی دووەم تاوەكو مانگی شوبات پلەی 
گەرما لە هەرێمی كوردســتان دادەبەزێ، ســەوزە 
گەڵاییــەكان لە شــوێنی كراوەدا بەرگەی ســەرما 
ناگرن، بۆیە بۆ وەڵامدانەوەی خواستی بازاڕ ماوەی 

چەند ســاڵێكە بەشــێك لە جووتیاران ســەوزەی 
وەك كــەرەوز، تەڕەتیزە، مەعدەنووس، جەرجیر، 
ســپێناخ و هەندێ ســەوزەی گەڵایــی دیكە لەژیر 
خانووی پلاســتیكی دەچێنن، بەڵام نەیانتوانیوە 
پێداویستی ناوخۆ پڕ بكەنەوە، بۆیە رۆژانە نزیكەی 
100 هەزار دەسك سەوزەی وەك كەرەوز ، شبیت 
و مەعدەنووس و كەوەر لە نەجەفەوە دێت كە بایی 

نزیكەی 13.5 ملیۆن دینار دەبێ.
سەرپەشــتیاری  عــەوڵا،  كاكــە  بەختیــار 
نووسینگەی كڕین و فرۆشتنی سەوزە گەڵاییەكان 
بە )رووداو(ی گوت: "لەشاری هەولێر خواستێكی 
زۆر لەســەر خواردنی ســەوزە گەڵاییــەكان هەیە، 
رۆژانــە 4 تاوەكــو 5 هەزار ســندوق كــە دەكاتە 

نزیكەی 250 هەزار دەســك، كــەرەوز، تەڕەتیزە، 
مەعدەنووس، جەرجیر، ســپێناخ، كەوەر، سڵق و 

توور لە هەولێر دەفرۆشرێت".
بــەڵام هەمــوو ئەو ســەوزەیە لــەو وەرزەدا لە 
شاری هەولێر بەرهەم نایەت، بۆیە بۆ پڕكردنەوەی 
پێداویســتی ناوخۆ پەنا بۆ ســەوزەی هاوردەكراو 
دەبرێ. بەختیار دەڵێ: "زیاتر لە 2000 ســندوق 
ســەوزە كە دەكاتە نزیكەی 100 هەزار دەسك لە 

نەجەفەوە دەهێنرێت".
بەپێــی خواســت و خســتنەڕوو رۆژانە نرخی 
سەوزە دەگۆڕێت، ساڵی رابردوو لەم وەرزەدا 100 
دەسك سەوزە بە 30 - 35 هەزار دینار بوو، بەڵام 

ئەمساڵ نیوەی ئەم نرخە دەكات.

بەختیــار كاكە عەوڵا دەڵێت: "ئەمســاڵ زیاتر 
لە ســاڵی رابردوو لە ژێر خانووە پلاستیكییەكانی 
هەولێر و سلێمانی سەوزە چێنراوە، بۆیە ئەمساڵ 
نرخی 100 دەسك سەوزە لە هەولێر لە 15 هەزار 

تێنەپەڕیوە و لە 12 هەزاریش دانەبەزیوە".
بەختیــار عــەوڵا دەڵێــت ســەوزەی نەجــەف 
هاوســەنگیی نرخی سەوزەی لە هەولێر راگرتووە، 
ئەگــەر یــەك رۆژ ســەوزە لە نەجەفــەوە نەیەت، 
نرخەكــەی زۆر بەرز دەبێتەوە. چونكە ســەوزەی 

خۆماڵی بەشی خواستی بازاڕ ناكات.
هاوردەكردنــی ســەوزەی نەجەف بــۆ هەولێر 
ئەمســاڵ لە كۆتایــی مانگی كانوونــی یەكەمەوە 
دەستیپێكردووە و پێشبینی دەكرێت تا سەرەتای 
مانگــی ئــادار بــەردەوام بێت، بەو پێــوەرە بێت 
هەولێــر رۆژانــە بەتێكڕا بایی 13 ملیــۆن و 500 
هــەزار دینار ســەوزەی لە نەجــەف كڕیوە، كۆی 
پــارەی دوو مانگیش دەكاتــە 810 ملیۆن دینار. 
ئەمە لەكاتێكدایە خانووە پلاستیكییەكان دەتوانن 

بەشی ناوخۆ سەوزە بەرهەم بێنن.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئــاو 23 هــەزار و 388 خانــووی 
پلاستیكی لە هەرێمی كوردستان هەن، بەڵام تەنیا 
نزیكەی 3200 خانوویان لەم وەرزەدا ســەوزەیان 

لێ چێنراوە.
كەمال محەممەد، بەڕێوەبەری پڕۆژەی خانووی 
پلاستیكی لە وەزارەتی كشتوكاڵ، دەڵێت: "پێشتر 

زۆربەی خانووە پلاستیكییەكان لە وەرزی زستان 
بــە بەتاڵــی دەمانــەوە، دواتر بــە رێنمایی ئێمە 
بەشێكیان دەستیان بە چاندنی بۆركلی و كەلەرم 
و قەڕنابیت و هەندێ بەرهەمی دیكە كرد، ماوەی 
چەند ساڵێكیشە ژمارەیەك جووتیار لەم وەرزەدا 
ســەوزە گەڵاییەكانی وەك كەرەوز، مەعدەنووس، 

تەڕەتیزە و جەرجیر دەچێنن". 
ئەگەرچــی چاندنی ســەوزە تێچووی كەمە، 
ســەوزەش بەردەوام لە بازاڕ خواستی لەسەرە، 
بــەڵام جووتیاران لە وەرزی زســتاندا نایچێنن. 
كەمال محەممەد دەڵێت: "لەبەر ئەوەی زۆربەی 
جووتیاران دەیانەوێت دوو وەرزە خەیار و بیبەر 
و هەنــدێ بەرهەمی دیكــە بچێنن، بۆیە فریای 

ئەوە ناكەون سەوزە بچێنن".
لــە پارێــزگای هەولێــر 2.877 خانــووی 
پلاســتیكی هــەن، بەرهەمی ســاڵی رابردووی 
ســەوزە گەڵاییەكانی ئــەم خانووانــە نزیكەی 
200 هــەزار ســندوق بووە، بەشــی زۆری ئەم 
بەرهەمــەش هی پرۆژەی ســوفی گرین هاوس 

بووە كە خاوەنی 590 خانووی پلاستیكییە.
گۆڤەند ئیبراهیم سۆفی، بەڕێوەبەری دارایی 
گروپی كۆمپانیاكانی سۆفی و سەرپەرشتیاری 
پرۆژەی ســۆفی گریــن هاوس بــە )رووداو(ی 
گوت: "بەهۆی بوونی خواســت لەســەر سەوزە 
لەم وەرزەدا، تەواوی خانووەكانمان بە ســەوزە 
گەڵاییــەكان چانــدووە، رۆژانــە نزیكەی 1300 

سندوق سەوزە دەخەینە بازاڕەوە".
گۆڤەند ســۆفی دەڵێت لە فرۆشتنی سەوزە 
بــەو نرخــەی ئێســتا زەرەر ناكــەن، بــەڵام 
قازانجیشــی زۆر نییە، هۆكارەكەشی بۆ زۆری 
تێچــووی چانــدن دەگەڕێنێتەوە، بــە تایبەتی 
گرانیــی كرێــی كرێــكار و خەرجیی ســاڵانەی 

نوێكردنەوەی نایلۆنی خانووەكان.
سەوزەی سلێمانی هەرزانە

فاروق ساڵح ســەلیم، جووتیارێكی ناوچەی 
بازیانی پارێزگای سلێمانییە، ماوەی پێنج ساڵە 
سەوزە دەچێنێ. رۆژانە 60 تاوەكو 70 سندوق 
سەوزەی خانووە پلاستیكییەكانی لە سلێمانی 

دەفرۆشێت.
 فــاروق دەڵێت: "بەهــۆی زۆریی بەرهەمی 

ســەوزە لە ســلێمانی، ئەمســاڵ لە سەرەتای 
مانگی تشــرینی یەكەمەوە نرخی 100 دەسك 
سەوزە لە نۆ هەزار دینار تێنەپەڕیوە، بەڵام لە 
هەولێــر 12 تاوەكو 14 هەزار دەكات، تەنانەت 
ئەگەر رۆژێك ســەوزە نەبێــت، ئامادەن بە 50 
هــەزار دینار بیكــڕن، بەڵام لە ســلێمانی ئەو 

پارەیە ناكات".
بە گوتەی فاروق، تێچووی چاندنی ســەوزە 
لە خانوویەكی پلاســتیكی لە وەرزی زســتاندا 
نزیكــەی 500 هــەزار دینــارە كــە 300 هەزار 
دیناری بۆ كرێی خانووە پلاستیكییەكەیە، 50 
هــەزار كڕینی تۆوەكەیە و 150 هەزار دیناریش 
خەرجــی پەییــن و كرێــكار و بــە بازاڕكردنی 
بەرهەمەكەیە، بۆیە لە فرۆشــتنی ســەوزە بەو 

نرخە زەرەر ناكەن ، بەڵام قازانجی زۆر نییە.
فاروق گوتی: "ساڵی رابردوو بازاڕی سەوزە 
زۆر باش بوو، بۆ نموونە بازرگانان دەهاتن لەناو 
كێڵگە 100 دەســك جەرجیریان بە 20 هەزار 

دەكڕی، ئێستا 9 هەزار دینار دەكات".
زۆرترین خانووی پلاســتیكی لــە پارێزگای 
سلێمانییە كە بەپێی ئاماری وەزارەتی كشتوكاڵ 
زیاتــر لە 16 هــەزار خانووی پلاســتیكی لەو 

پارێزگایەدا هەن.
 ســەرۆكی كۆمەڵەی گەشەپێدانی خانووی 
پلاستیكی لە پارێزگای سلێمانی، دەڵێت: "لە 
ســنووری پارێزگای سلێمانی ئەمساڵ نزیكەی 
2000 خانووی پلاستیكی بە سەوزە چێنراون، 
بەڵام گرفتی سەرەكیمان بە بازاڕكردنە، چونكە 
لێــرە وەبەرهێنی وەكــو نەجەفی تێدا نییە كە 
رۆژانــە بەرهەمەكــە كۆبكاتــەوە و هەنــاردەی 

عەلوەی پارێزگاكانی دیكەی بكات".
بــە گوتــەی دكتــۆر هەورامــان، كۆمەڵێك 
بازرگان هەن كە 100 دەسك سەوزە بە هەشت 
هەزار دینار لە جووتیارانی سلێمانی دەكڕنەوە 
و لــە هەولێــر و دهــۆك بــە 14 هــەزار دینار 
دەیفرۆشنەوە. بۆیە دەڵێت: "بۆ ئەوەی چیدی 
رەنجی جووتیاران لەلایەن مافیای عەلوەكانەوە 
بەفیڕۆ نەچێ، پرۆژەیەكی ستراتیژیمان داوەتە 
وەزیری كشتوكاڵ، لە داهاتوودا كۆمەڵەكەمان 
ئەركــی بە بازاڕكردنی بەرهەمەكان لە ئەســتۆ 

دەگرێت". 

هەولێر لە نەجەفەوە سەوزەی بۆ دێت

 )فۆتۆ: رووداو(  لەكۆی 23 هەزار خانووی پلاستیكی تەنیا لە 3200 خانوودا سەوزە دەچێنرێت

رەوا عەبدوڵڵا
رووداو - هەولێر 

بەپێــی ئامارێكــی وەزارەتــی كشــتوكاڵ، لە 
پێنــج ســاڵی رابــردوودا نزیكەی چــوار ملیۆن و 
800 هــەزار ئاژەڵ لــە كوشــتارگەكانی هەرێمی 
كوردســتان ســەربڕدراون، بــەڵام زیاتر لە نیوەی 
ئاژەڵە سەربڕدراوەكان هاوردەن چ بە یاسایی یان 

بە قاچاخ.
و  كشــتوكاڵ  وەزارەتــی  ئامــاری  بەپێــی 
داتــای  بــە  پشــتی  كــە  ئــاو  ســەرچاوەكانی 
كوشــتارگەكانی هەرێمی كوردستان بەستووە، لە 
مــاوەی پێنج ســاڵی رابردوودا 4 ملیــۆن و 113 
هــەزار مەڕ و بــزن، هەروەها 665 هــەزار و 714 
سەر رەشەوڵاخ تەنیا لە كوشتارگەكان سەربڕاون. 
بەپێی داتاكان، بارودۆخی ئابووری كاریگەری 
لەسەر خواست هەبووە، بەجۆرێك لە ساڵی 2015 
لە كوشتارگەكان 809 هەزار و 271 مەڕ و بزن و 
143 هەزار و 423 رەشەوڵاخ سەربڕاون، بەڵام لە 
ساڵی 2016دا 742 هەزار مەڕ و بزن و 116 هەزار 

و 83 رەشەوڵاخ سەربڕدراون.
 لە ســاڵی 2017 دا ئەم ژمارەیە زیادبووە 
بــۆ 847 هــەزار و 607 ســەر مــەڕ و بزن و 
138 هەزار و 436 رەشــەوڵاخ. ساڵی 2018 
خواست لەسەر گۆشتی مەڕ و بزن زیاد بووە 
و 876 هەزار و 396 سەر سەربڕدراون، بەڵام 
ســەربڕینی رەشــەوڵاخ بۆ 131 هەزار كەمی 
كردووە. ساڵی 2019 هاوكێشەكە پێچەوانە 
بووەتــەوە، خواســت لەســەر گۆشــتی مەڕ 
و بــزن كەمی كــردووە و 838 هــەزار ئاژەڵ 
ســەربڕدراون، لە بەرامبەردا خواست لەسەر 
گۆشتی رەشەوڵاخ زیاد بووە و 136 هەزار و 
669 رەشەوڵاخ سەربڕدراون. هەر لەو ساڵەدا 
5،467 تۆن گۆشــتی بەســتوو و 122،802 

ئاژەڵی زیندوو هاوردەی هەرێمی كوردستان كراون.
قــادر،  محەممــەد  فەرەیــدون  دكتــۆر 
سەرپەرشــتیاری كوشــتارگەكان لــە وەزارەتــی 
كشــتوكاڵ و سەرچاوەكانی ئاو، دەڵێت: "بەهۆی 
باشــبوونی بــاری ئابووریــی خەڵكــی هەرێمــی 
كوردســتان و زیادبوونــی ژمارەی گەشــتیاران و 
دانیشــتووان، ســاڵانە خواســت لەســەر گۆشتی 
ئــاژەڵ زیــاد دەكات. ئــەم خواســتەش لەگــەڵ 
بەرهەمی ناوخۆ یەكناگرێتەوە، بۆیە بۆ پارێزگاری 
لــە ژمارەی ئاژەڵــی خۆماڵی، لەڕێگــەی لێژنەی 
پارێــزگاكان مانگانــە رێگە بە هاوردنــی ئاژەڵ و 

گۆشتی بەستوو دەدەین".

لە هەرێمی كوردستان 28 كوشتارگە هەن كە 
بــە نرخێكی كەم ئاژەڵ بۆ خەڵك و كۆمپانیاكان 
سەردەبڕن، بەڵام لەگەڵ ئەوەشدا هێشتا دیاردەی 

سەربڕین لە دەرەوەی كوشتارگەكان هەیە.
هەمــوو  "لــە  دەڵێــت:  فەرەیــدون  دكتــۆر 
كوشــتارگەكان پزیشــكی ڤێترنەریمــان هەیە بۆ 
دڵنیابوون لە تەندروستیی ئاژەڵ و ئەو گۆشتەی 
لێی بەرهــەم دەهێنرێ. پێش ســەربڕین و دوای 
ســەربڕین پشكنین دەكرێت. هەر گۆشتێك شیاو 
نەبێت لــەوێ فڕێدەدرێت، بۆیە دڵنیایی دەدەینە 

هاووڵاتیان ئەو گۆشتەی لە كوشتارگەكان بەرهەم 
دەهێنرێت گۆشتێكی شیاوە بۆ خواردن".

دكتــۆر فەرەیــدون دەڵێت بــۆ كەمكردنەوەی 
دەرەوەی  لــە  ئــاژەڵ  ســەربڕینی  دیــاردەی 
كوشــتارگەكان و كەمكردنەوەی گوشــار لەســەر 
كوشــتارگە هاوچەرخەكان، لەپلانی چوار ساڵەدا 
داوایــان كــردووە ســێ كوشــتارگەی هاوچــەرخ 

دروستبكرێن.
وەزارەتی كشــتوكاڵ، پێویســتیی ســاڵانەی 
خواردنی گۆشــتی ســووری بۆ تاكێــك بە 14.4 

كیلۆگرام دیاریكردووە، بەپێی داتاكانی دەســتەی 
ئاماری هەرێمی كوردستان، ژمارەی دانیشتووانی 
هەرێمــی كوردســتان لــە كۆتایی ســاڵی رابردوو 
گەیشتە 6 ملیۆن و 33 هەزار كەس. بەو پێوەرە 
بێت ساڵی رابردوو پێویستیی هەرێمی كوردستان 
بە گۆشتی ســوور نزیكەی 86 هەزار و 887 تۆن 
بووە، بەڵام كۆی گۆشتی بەرهەمی كوشتارگەكان 
و هاوردە 72 هەزار تۆن بووە و ســاڵی 2018یش 

86 هەزار تۆن بووە.
بەگوێــرەی ئــەم داتایە، ســەرەڕای زیادبوونی 

ژمارەی دانیشــتووان، بڕی گۆشــتی بەكاربراو لە 
ســاڵی رابردوودا بەراورد بە ســاڵی پێشتر %13 
كەمیكردووە، واتە ساڵی رابردوو هەر هاووڵاتییەك 

2.4 كیلۆگرام گۆشتی خواردووە.
بەپێی ئامارەكان ساڵی رابردوو زۆرترین ئاژەڵ 
لەسەر ئاســتی هەرێمی كوردســتان لە سنووری 
پارێزگای ســلێمانی ســەربڕاون كە 421 هەزار و 
442 ســەر ئاژەڵــی بچووك و 57 هــەزار و 192 

رەشەوڵاخ بووە.
بەگوێــرەی داتاكانی بەڕێوەبەرایەتی ســامانی 
ئاژەڵی سلێمانی، ساڵی رابردوو 22 هەزار و 511 
تۆن گۆشت لەو پارێزگایە بەكاربراوە، بەڵام ئەگەر 
بەگوێــرەی پێوەرەكەی وەزارەتی كشــتوكاڵ بێ، 
ئەو پارێزگایە ساڵی رابردوو پێویستی بە 31 هەزار 

و 991 تۆن گۆشت بووە.
شــەوكەت عەزیز، بەڕێوەبەری ســامانی ئاژەڵ 
لــە پارێزگای ســلێمانی دەڵێت: "زیــاد خواردنی 
گۆشتی سوور لە سلێمانی پەیوەندی بە كولتووری 
خەڵكەكەیەوە هەیە، بەڵام خەڵك ئێستا هۆشیار 
بووەتەوە و ئێستا كەمتر لە جاران گۆشتی سوور 

دەخۆن".

بە گوتەی شــەوكەت عەزیز، ئەو 
مــەڕ و بزنانــەی لــە كوشــتارگەكان 
سەربڕدراون، زۆربەیان بەرهەمی ناوخۆ 
بووە، بەڵام رەشــەوڵاخەكان زۆربەیان 

هاوردە بوونە.
لــە  داتایانــەی  ئــەو  بەپێــی 
ئــاژەڵ  تەندروســتی  بەڕێوەبەرایەتــی 
 2019 ســاڵی  )رووداو(،  دراونەتــە 
بەراورد بە ساڵی 2018 ژمارەیەكی زیاتر 
ئــاژەڵ لە كوشــتارگەكان ســەربڕاون. لە 

2018دا 176،226 ئاژەڵــی بچــووك و 30.592 
ئاژەڵی گەورە ســەربڕدراون، بەڵام ساڵی رابردوو 
213،702 ئاژەڵــی بچــووك و 36،862 ئاژەڵــی 

گەورە سەربڕدراون.
هەڵمــەت هەمــزە، بەڕێوەبەری كوشــتارگەی 
هاوچەرخی هەولێر بە )رووداو(ی گوت: "نزیكەی 
90%ی ئەو رەشەوڵاخانەی لە كوشتارگەی هەولێر 
سەردەبڕدرێن، لە جۆرجیا و بەرازیل و ئەرمینیاوە 
هــاوردە كــراون. 50%ی ئاژەڵە بچووكەكانیش لە 
سووریاوە بە قاچاخ هێنراون". بەڵام دڵنیایی دەداتە 
هاووڵاتیان كە گۆشتی كوشتارگەكان سەلامەتە و 
دەڵێت: "پزیشــك پشــكنینی بــۆ دەكات، ئەگەر 
گۆشتەكە شیاو نەبوو فڕێدەدرێ، رۆژانەش نزیكەی 

تۆنێك گۆشت بەهۆی شیاونەبوون فڕێدەدەین".
بەڵام وەك ئەو دەڵێــت، 45%ی ئاژەڵەكان لە 
دەرەوەی كوشــتارگەكان لەلایەن قەســابەكانەوە 

سەردەبڕدرێن.
لەدوای 2015 وە هیچ ئامارێك لەسەر ژمارەی 
ئاژەڵ لە هەرێمی كوردستان لەبەردەست نییە، لە 
2015دا 4 ملیــۆن و 596 هــەزار و 944 ئاژەڵ لە 

هەرێمی كوردستان هەبووە.
فیــراس ســدیق، بەڕێوەبەری ســامانی ئاژەڵ 
لــە وەزارەتــی كشــتوكاڵ و ســەرچاوەكانی ئــاو 
دەڵێــت: "بەهۆی قەیرانی دارایی لە چەند ســاڵی 
رابردوودا نەمانتوانی سەرژمێری و كوتانی گشتگیر 
بــۆ ئاژەڵان بكەین، بەپێی ئــەو بەدواداچوونانەی 
كردوومانــە، رێژەی زیادبوونی ســاڵانەی ئاژەڵانی 
كوردستان لەگەڵ پێویســتییەكانی دانیشتووانی 
هەرێمی كوردستان بۆ گۆشت یەكناگرێتەوە، تەنیا 

45%ی پێداویستی دابین دەكات". 

رۆژانە 3174 مەڕ و بزن و 517 رەشەوڵاخ لە كوشتارگەكان سەردەبڕدرێن 

گۆشتی بازاڕەكانی كوردستان تەنیا 45 %ی خۆماڵییە

ئاماری سەربڕینی ئاژەڵ لە كوشتارگەكانی هەرێمی 
كوردستان لە 5 ساڵی رابردوودا

كۆی گشتی

2015

2016

2017

2018

2019

809.271

742.009

847.607

876.396

838,096

4.113.379
مەڕ و بزن

كۆی گشتی

2018

2017

2016

2015

131.103

138.436

116.083

143.423

665.714
رەشەوڵاخ

2019 136.669

952.694
858.092

986.043

1.007.499
974.765

كۆی گشتی

4.779.093

 )فۆتۆ: رووداو(

لەگەڵ دەستپێكی ساڵی نوێ، نرخی نەوت رووی 
لە بەرزبوونەوە كرد، لە هەفتەی یەكەمی ئەمساڵدا، 
نرخەكانــی نــەوت 65 دۆلاریــان تێپەڕانــد، بــەڵام 
بڵاوبوونەوەی ڤایرۆســی كۆرۆنــا و كاریگەرییەكانی 
لەســەر ئابووریی چین، بووە هۆی ئەوەی نرخەكانی 
نــەوت لــە كەمتــر لــە 15 رۆژدا بە بــڕی 15 دۆلار 
دابەزن. ڤایرۆسی كۆرۆنا بووە هۆی ئەوەی ئۆپێك و 
هاوپەیمانەكانی بڕیاری كۆبوونەوەی بە پەلە بدەن كە 

چوار رۆژی خایاند.
چیــن بــە دووەم گەورەتریــن بەكاربــەری نەوت 
دادەنرێت لەســەر ئاستی جیهان، بەپێی ئامارەكانی 
ئاژانســی وزەی چیــن، رۆژانە ئــەو وڵاتە 14 ملیۆن 
بەرمیل نەوت بەكاردەهێنێت، ئەمەش یەكســانە بە 
كۆی خواستی هەر یەكە لە وڵاتانی كۆریای باشوور، 
ژاپــۆن، بەریتانیا، ئیســپانیا، ئیتاڵیــا، ئەڵمانیا و 

فەرەنسا لە نەوت.
لەگەڵ بڵاوبوونەوەی ڤایرۆســی كۆرۆنا خواستی 
چیــن لەســەر نــەوت بەڕێــژەی 20% كەمــی كرد، 
بەرپرســانی كەرتی وزەی چین پێشبینی دەكەن لە 
مانگی شــوباتدا داوای وڵاتەكەیان لەســەر نەوت بە 
رێــژەی 25% دابــەزێ، كە دەكاتە زیاتر لە 3 ملیۆن 
بەرمیل لــە رۆژێكدا، واتە 3%ی كــۆی بەكارهێنانی 
جیهان. لە كاتی قەیرانی دارایی جیهان لە 2008ەوە، 
ئەوە یەكەمجارە خواســت بەو شــێوە بەرچاوە كەم 

بكات.
هەتا كۆتایی رۆژی هەینی رابردوو 636 كەس بە 
هۆی ڤایرۆســی كۆرۆناوە مــردوون، ژمارەی حاڵەتە 
تۆماركراوەكانیــش بــۆ زیاتــر لە 31 هــەزار حاڵەت 
بەرزبــووەوە. بڵاوبوونــەوەی خێــرای ئەو ڤایرۆســە 
نیگەرانی ئەوەی لای بازاڕە داراییەكان دروستكردووە 

كە گەشــەی ئابووریی جیهان دابــەزێ و كاریگەریی 
رێككەوتنە بازرگانییەكەی نێوان ئەمریكا و چین سفر 
بكاتــەوە. خاوبوونەوەی گەشــەی ئابووریی جیهان 
كاریگەریی راستەوخۆی لەسەر خواستی نەوت دەبێ. 
بەشــێك لە شــارەزایانی بازاڕە داراییەكان ترســیان 
لەوە هەیە ڤایرۆســی كۆرۆنا بەشــێوەیەكی خێراتر 
بڵاوبێتــەوە، ئەمەش ئەو وێنەیــە دووبارە دەكاتەوە 
كە لە بازاڕە داراییەكانی ئاسیا لەساڵی 2003 بەهۆی 

بڵاوبوونەوەی ڤایرۆسی سارسەوە روویدا.
رێكخــراوی ئۆپێك هیوایەكی هەبوو كە لەســەر 
ئاستی كورتخایەن بازاڕ خۆی رێكبخاتەوە، بەڵام لە 
ســەرەتای ئەم مانگە نرخی نەوتی خاوی تەكساس 
بــۆ 50.85 $ بۆ هەر بەرمیلێــك دابەزی. دواتریش 
دابەزینــی نرخی نەوتــی خاوی تەكســاس بۆ 49$ 

هۆشدارییەكی گەورە بوو لەلایەن بازاڕەوە كە ئەگەر 
خستنەڕوو كەم نەكرێتەوە، ئەوە بازاڕ ناتوانێ خۆی 

رێكبخاتەوە.
چــوار رۆژی كۆتایــی هەفتــەی رابــردوو پانێڵی 
تەكنیكــی ئۆپێــك و هاوپەیمانەكانــی لــە ڤیەننــا 
كۆبوونەوە، تاوەكو تاوتوێی هەنگاوی داهاتوویان بۆ 
بەرەنگاربوونەوەی كاریگەرییەكانی ڤایرۆسی كۆرۆنا 

بكەن.
ســێ ســەرچاوەی ئاگادار بە ئاژانسی )رۆیتەرز(
ی بەریتانییان راگەیاندووە كە پانێڵەكە پێشــنیازی 
كردووە بەشێوەیەكی كاتی 600 هەزار بەرمیلی دیكە 
لە بەرهەمی رۆژانەیان كەمبكەنەوە. هەفتەی رابردوو 
سێرگێی لاڤرۆڤ، وەزیری دەرەوەی رووسیا رایگەیاند 

كە وڵاتەكەی "پشتگیری لەو بیرۆكەیە دەكات".

ســەرەڕای لێدوانەكــەی لاڤرۆڤ، ســەرچاوەكان 
لە كۆبوونەوەكانی هەفتــەی رابردوو ئاماژە بۆ ئەوە 
دەكەن كە لایەنی رووسی كێشەی لەگەڵ دابەزاندنی 
زیاتری ئاستی بەرهەمهێنان هەیە. ئەگەر رووسیا بە 
پێشــنیازەكەی ئۆپێك رازی بێ، ئەوە كۆبوونەوەی 
وەزیرانی ئۆپێك لە مانگی ئادارەوە پێشــدەخرێ بۆ 

مانگی شوبات.
رابــردوو  ســاڵی  رێككەوتنــەی  ئــەو  بەپێــی 
نوێكراوەتــەوە، ئۆپێــك 1.7 ملیــۆن بەرمیلــی لــە 
بەرهەمی رۆژانــەی كەمكردووەتەوە. ســەرچاوەكان 
ئاماژە بۆ ئەوە دەكەن ئەگەر مۆســكۆ بە تەواوەتی 
لەســەر كەمكردنەوەكە یەكلاببێتەوە، ئەوە یەكسەر 
دەســت بە جێبەجێكردنــی دەكــەن و هەتا مانگی 

حوزەیرانیش بەردەوام دەبێ.

بڵاوبوونــەوەی ڤایرۆســی كۆرۆنــا هاوتەریب بوو 
لەگــەڵ بڵابوونــەوەی داهاتــی كۆمپانیــا نەوتییــە 
زەبەلاحەكانــی وەك ئیكســۆن مۆبیل، شــیڤرۆن ، 
كاتربیلەر. كە داهاتی كۆمپانیا نەوتییە زەبەلاحەكان 
روویــان لە دابەزینێكی بەرچاو كــرد، هۆكاری ئەوە 
هەڵوەشــانەوەی بەشی زۆری گەشتە ئاسمانییەكانە 

بۆ چین كە خواستی سەر نەوتی كەمكردووەتەوە.
ئەمــە جگە لەوەی بەپێی ئامارەكان، لە چارەكی 
چوارەمــی پارســاڵدا بەهــای ســامانی كۆمپانیــای 
شیڤرۆنی ئەمریكی لە نەوت و گاز بە بڕی 4.10 ملیار 
دۆلار كەمیكــردووە، ئەمەش بووە هۆكاری دابەزینی 
بەهــای پشــكەكانی هەر یەكە لە ئیكســۆن مۆبیل، 
شیڤرۆن و كاترپیلەر. دابەزینی بەهای ئەو كۆمپانیا 
زەبەلاحانەش كاریگەری نەرێنی كردە سەر پێنوێنی 

داوجۆنز كە بە پێنوێنی سەرەكی بازاڕە داراییەكانی 
ئەمریكا دادەنرێت و پێنوێنەكەی بەبڕی زیاتر لە 600 

خاڵ دابەزاند.
شــارەزایانی بازاڕە داراییەكان پێیانوایە قۆناغی 
یەكەمی رێككەوتنی بازرگانیی نێوان چین و ئەمریكا 
هەتــا رادەیەك ســەركەوتوو بووە، هــەر ئەوەش لە 
كۆتاییەكانی ساڵی 2019دا پاڵپشتی بەرزبوونەوەی 
نرخــی نەوتی كرد، بــەڵام بڵاوبوونەوەی ڤایرۆســی 
كۆرۆنــا بــووە هــۆكاری ئــەوەی دانوســتاندنەكانی 
نێــوان ئەو دوو وڵاتە رابگیرێــت، ئەمەش كاریگەری 
نەرێنی لەســەر نرخــی نەوت دروســتكرد، تەنانەت 
جێبەجێكردنــی قۆناغی یەكەمی رێككەوتنەكەشــی 

خستووەتە ژێر پرسیارەوە.
لەلایەكــی دیكــەوە وادەی راگەیاندنــی حاڵەتی 
لەنــاكاو لەلایەن رێكخراوی تەندروســتیی جیهانەوە 
هاوكات بوو لەگەڵ راگەیاندنی "رێككەوتنی سەدە" كە 
چاوەڕێ دەكرێ ببێتە هۆی دروستبوونی ئاڵۆزییەكی 
زۆر لە رۆژهەڵاتی نێوەڕاســتدا و كاریگەریی لەســەر 

ئاستی خستنەڕووی نەوت هەبێ.
بەم شــێوەیەش شــارەزایانی بــازاڕە داراییەكان 
پێشــبینی دەكــەن نرخی نەوت نەتوانێ ئاراســتەی 
بەرزبوونەوە بگرێتەوەبەر، لە كاتێكدا ئەگەری ئەوەش 
هەیە گوشــارەكانی ســەر نرخی نەوت هەتا كۆتایی 
چارەكی یەكەمی ئەمســاڵ بەردەوام بن. بازرگانان و 
وەبەرهێنەرانیــش لە چاوەڕوانــی ئاكامی بڕیارەكەی 
ئۆپێكــدان ســەبارەت بــە كەمكردنــەوەی زیاتــری 

بەرهەمهێنانی نەوت. 

* شارەزای بازاڕە داراییەكان

مەحموود بابان
رووداو- هەولێر

ئیدارەی ئەمریكی بەنیازە ماوەی ئەو چاولێپۆشینە 
بۆ عێــراق درێژ بكاتەوە كە بەهۆیــەوە دەتوانێ بێ 
رووبەڕووبوونەوە لەگەڵ سزا، غاز و كارەبا لە ئێرانەوە 
هاوردە بكات، ئــەوەش هەوڵێكە بۆ هێوركردنەوەی 
پەیوەندییەكانی بەغدا و واشــنتن كە لە یەك مانگی 

رابردوودا نادڵنیایی زۆری تێكەوت.
عێــراق بــە رێژەیەكی بەرچاو پشــت بــە غازی 
سروشتیی ئێران دەبەستێ بۆ بەرهەمهێنانی كارەبا 
و بڕێكی زۆریش كارەبا لەو وڵاتە دەكڕێ. بەگوێرەی 
داتاكانی وەزارەتی وزەی عێراق كە دەســت ناوەندی 
)میــس( كەوتوون، بــڕی كارەبای هــاوردەی ئێران 
لەلایــەن عێراقــەوە گەیشــتووەتە 1.57 گێــگاوات، 
جگــە لەمــە بەو 700 ملیۆن پێ ســێجا غازەش كە 
لە ئێرانەوە هاوردەی دەكرد، نزیكەی سێ گێگاواتی 
دیكــەی بەرهەمهێناوە. بەو پێیە ئێــران لە هاویندا 
٪28ی كارەبای عێراقی دابین كردووە و بە راستەوخۆ 
یان ناڕاســتەوخۆ لە بەرهەمهێنانــی ٪20ی كارەبای 

عێراقدا بەشدارە.
حكومەتی عێراق دەزانێ كارەبا خزمەتگوزارییەكی 
ئاســایی نییــە. هاوینــی 2018، هــەزاران كەس لە 
شــارەكانی باشــووری عێراق بەهۆی كەمبوونەوەی 
ســەعاتەكانی كارەبــا رژانە ســەر شــەقام، كاتێك 

ئێران بەهــۆی "بەرزبوونەوەی داوای نێوخۆیی" بڕی 
هەناردەی كارەبای بۆ عێراق كەمكردەوە.

جیا لەمە لە مانگی تشرینی یەكەمی پارساڵەوە، 
خۆپیشــاندانی سەرتاســەری بەغــدا و شــارەكانی 
باشــووری عێراقی گرتووەتەوە. ئەو خۆپیشاندانانە 
عادل عەبدولمەهدییان ناچار كرد دەســت لە پۆستی 

سەرۆكایەتی وەزیرانی عێراق بكێشێتەوە.
بەرپرســێكی ئەمریكــی بــۆ كاروبــاری ئێران بە 
رۆژنامەی )وۆڵ ستریت جورناڵ(ی ئەمریكی دەڵێ: 
"ئێمە دەمانەوێ بەردەوامی بە سیاســەتی ئەوپەڕی 
گوشار لەسەر ئێران بدەین، بەڵام ئەو سیاسەتە نابێ 
بە نرخی دروســتبوونی ناســەقامگیریی ئابووری لە 

وڵاتانی دراوسێی ئێران بێ".
بەگوێــرەی راپۆرتەكەی )وۆڵ ســتریت جورناڵ( 
هەندێك لە بەرپرسانی ئەمریكی لەگەڵ ئەوە نەبوون 
ماوەی لێخۆشبوونەكە بۆ عێراق درێژ بكرێتەوە، بەڵام 

راســپاردنی محەممــەد تۆفیق عەللاوی بۆ پۆســتی 
سەرۆكوەزیرانی داهاتووی عێراق هاوكێشەكەی بەلای 
ئەو لایەنەی كۆشكی سپیدا گۆڕی كە پشتگیرییان لە 
نوێكردنەوەی ماوەی لێخۆشبوونەكە دەكرد. ئیدارەی 
ئەمریكــی دەیــەوێ چانســێك بە ســەرۆكوەزیرانی 

راسپێردراوی عێراق بدات.
دۆناڵــد ترەمپ، ســەرۆكی ئەمریــكا، لە مانگی 
ئایــاری 2018 دەرچوونــی وڵاتەكەی لە رێككەوتنی 
ئەتۆمیی نێوان ئێران و كۆمەڵەی 5+1 راگەیاند و بە 
چەند قۆناغێك ســزای بەســەر دامەزراوە ئابووری و 
پیشەسازییەكانی ئێراندا سەپاندەوە، لەوانەش كەرتی 

نەوت و غاز و بانكەكانی ئێران.
ئەمریكا ســەرەتا بڕیاری لێخۆشبوونی بۆ هەشت 
وڵات دەركرد كە بەشــێوەیەكی بەرچاو پشــتیان بە 
هــاوردەی ســەرچاوەكانی وزەی ئێــران دەبەســت، 
یەكێك لەو وڵاتانەش عێراق بوو كە هەتا ئێســتاش 

غاز و كارەبا لە ئێرانەوە هاوردە دەكات. لە نزیكەی 
دوو ســاڵی رابــردوودا، ئەمریكا چەندین جار بڕیاری 
لێخۆشــبوونەكەی بۆ عێراق نوێكردووەتەوە. دوایین 
جار كە لێخۆشبوونەكە بۆ عێراق درێژكرایەوە مانگی 
تشرینی یەكەمی رابردوو بوو كاتێك ئیدارەی ئەمریكی 
بۆ ماوەی 120 رۆژ چاولێپۆشینی بۆ حكومەتی بەغدا 
درێژكردەوە و ماوەكەی لەم هەفتەیەدا تەواو دەبێ.

لە دوای كوژرانی قاســم سولەیمانی، فەرماندەی 
موهەندیــس  ئەبومەهــدی  و  قــودس  هێزەكانــی 
فەرمانــدەی كەتایبــی حیزبوڵڵای عێــراق لە نزیك 
فڕۆكەخانەی بەغدا، پەیوەندییەكانی حكومەتی عێراق 
و ئەمریكا ئاڵۆزیی زۆری تێكەوت، بە تایبەتیش دوای 
ئەوەی گروپە شیعەكانی پەرلەمانی عێراق داوایان لە 
حكومەتــی عێراق كــرد هێزەكانی ئەمریكا لە عێراق 
دەربــكات. عــادل عەبدولمەهدی، ســەرۆكوەزیرانی 
كاربەڕێكەری عێراق رایگەیاندووە كە جێبەجێكردنی 

ئەمریكا رێ بە عێراق دەدات 
كارەبا و غاز لە ئێران بكڕێ

كۆرۆنا، ئۆپێك ناچار بە كۆبوونەوە دەكات

 پێشنیاز كراوە 600 بەرمیلی دیكە لە ئاستی بەرهەمهێنانی نەوتی ئۆپێك پڵەس كەم بكرێتەوە

عێراق بەڵێنی بە ئەمریكا داوە تاوەكو 2022 پێویستی بە غازی ئێران نەمێنێ

ئەو داوایەی پەرلەمان بۆ ســەرۆكوەزیرانی داهاتووی ماوەی چاولێپۆشینی بۆ درێژ دەكرێتەوە
عێراق جێدەهێڵێ.

ســەرەتای مانگی داهاتــوو، عەلــاوی كابینەی 
حكومەتەكــەی رادەســتی پەرلەمــان دەكات كــە 
گروپە شــیعەكان تێیدا زۆرینە پێكدەهێنن. یەكێك 
لــەو تەحەدایانــەی رووبەڕووی عەلــاوی دەبێتەوە، 
دەستنیشــانكردنی قەبارە و شێوازی وجوودی هێزە 
ئەمریكییــەكان لە عێراق دەبێ. بەرپرســێكی باڵای 
عێراقــی بــە رۆژنامــە ئەمریكییەكــەی راگەیاندووە 

"ئەمریكا دەیەوێ هەلێكی بداتێ".
لــە چەنــد هەفتەی رابــردوودا، بنكە ســەربازی 
و دیپلۆماســییەكانی ئەمریــكا لە عێــراق كراونەتە 
ئامانجی هێرشی جۆراوجۆر، لەوانەش هێرشی گروپە 
شیعەكان بۆ ســەر باڵیۆزخانەی ئەمریكا لە بەغدا، 
هاوەنبارانكردنی ناوچەكانی نزیك لە باڵیۆزخانەكە. 
بــە گوتــەی بەرپرســانی عێــراق، ئەمریكییــەكان 
هۆشــدارییان داوە ئەگــەر لــەو چەنــد رۆژەی پێش 
بەسەرچوونی ماوەی لێخۆشبوونەكە هیچ ستافێكی 
ئەمریكــی لــە عێراق زیانــی پێبگات، ئــەوە بڕیاری 

نوێكردنەوەی لێخۆشبوونەكە هەڵدەوەشێننەوە.
ئیــدارەی ئەمریكی گروپە چەكدارەكانی شــیعە 
عێراقییەكانــی نزیك لە ئێران بەوە تۆمەتبار دەكات 
كە دەستیان لە هێرشەكانی چەند هەفتەی رابردوودا 
هەبووە و پێیوایە حكومەتی عێراق بۆ رێگری لێیان 

هەنگاوی پێویست نانێ،
بــەڵام ئێرانییــەكان و عێراقییەكانیش نیگەرانن 
لــەوەی تەنانەت ئەگــەر ماوەی لێخۆشــبوونەكەش 
درێژبكرێتــەوە، رێگــرە داراییەكان هەر لە شــوێنی 
بیــژەن  رابــردوو،  مانگــی  دەمێننــەوە.  خۆیــان 
زەنگەنــە، وەزیــری نەوتی ئێران، لــە لێدوانێكدا بۆ 
ئاژانســی )ئیلنا(ی ئێرانی ئاماژەی بۆ ئەوە كرد كە 
"عێراقییەكان بۆ ئەو غازەی لەلای ئێمەوە هاوردەی 
دەكەن، هیچ پارەیەك نادەن. عێراقییەكان هۆكاری 
ئەوە بۆ ســزاكانی ئەمریكا و بەربەستەكانی بەردەم 
سیســتەمی بانكیــی ئێــران دەگەڕێننــەوە، چونكە 
بەهۆی ســزاكانی ئەمریكاوە گواســتنەوەی پارە لە 
رێگەی كەناڵە داراییە ئاســاییەكان بووە بە شتێكی 

مەحاڵ".
گوتەبێــژی  زاری  لەســەر  )میــس(  ناوەنــدی 
و  غــاز  و  نــەوت  هەناردەكارانــی  ئەنجوومەنــی 
پێترۆكیمیایــی ئێران ئاشــكرای دەكات كە 5 ملیار 
دۆلار لــە هەژماری بانكێكــی عێراقیدا كەڵەكە بووە 
و ناتوانــن وەریگــرن، لەبــەر ئەوەی ئێــران بەهۆی 
ســزاكانەوە لە سیستەمی ســویفت بۆ گواستنەوەی 

پارە دەركراوە.
لــە 2018 دا ئەمریــكا بــە حكومەتــی عێراقــی 
راگەیاندبــوو بــەو مەرجــە لێخۆشــبوونی بــۆ درێژ 
دەكرێتەوە كە پلانێكی تۆكمە بۆ پەرەپێدانی كەرتی 
غــاز و كارەبای خۆی بخاتەڕوو، بۆ ئەوەی بەرەبەرە 
پێویســتی بە غاز و كارەبای ئێران نەمێنێ. پێشتر 
حكومەتــی عێراق بەڵێنی دابــوو هەتا 2022 چیدی 
پێویستی بە غازی بیانی نەمێنێ و پشت بە بەرهەمی 
نێوخۆ ببەستێ. ناوەندی میس پێیوایە تەواوكردنی 

پڕۆژەكانی غاز لە عێراق ساڵانێكی زۆری دەوێ.
جێبەجێكردنــی ئــەو پڕۆژانــە پێویســتیان بــە 

وەبەرهێنانــی دەرەكیــی گــەورە هەیــە. كۆمپانیــا 
ئەمریكییەكانی وەك ئیكســۆن مۆبیل، شــێڤرۆن و 
هیــوزی ئەمریكی لە هەوڵدان كۆمەڵێك گرێبەســت 
لەگــەڵ بەغــدا واژۆ بكــەن، بــەڵام ناكۆكی لەســەر 
جۆری گرێبەستەكان، خۆپیشاندانەكانی چوار مانگی 
عەبدولمەهــدی،  دەستلەكاركێشــانەوەی  رابــردوو، 
رووداوەكانی دوای كوژرانی سولەیمانی و موهەندیس 
بەربەستی گەورەیان بۆ بەرەوپێشچوونی هەوڵەكان 

دروستكردووە.
ســاڵی رابردوو كۆمپانیــای هۆنی وێڵی ئەمریكی 
لەگــەڵ كۆمپانیاكانــی بێچتێــل و ئەنــكای توركی 
گرێبەســتێكیان بۆ بەرهەمهێنانی غاز بەدەستهێنا، 
بەڵام بەگوێــرەی زانیارییەكانــی ناوەندی )میس(، 
كۆمپانیــا ئەمریكییەكــە دوودڵــە لــەوەی لە دۆخی 

ناسەقامگیری عێراقدا كار بكات.
رۆژنامــە  بــە  عەبدولمەهــدی  راوێژكارێكــی 
ئەمریكییەكــەی راگەیاندووە كــە حكومەت دەیەوێ 
ئەڵتەرناتیڤێك بۆ غــاز و كارەبای ئێران بدۆزێتەوە، 
بەرپــرس هــەن رێگــرن "دژی حكومــەت  بــەڵام 
و  بەغــدا  حكومەتــی  پەیوەندییەكانــی  دژی  و 
ئەمریــكا كاردەكەن". چاوەڕێ دەكــرێ ئەو گرژییە 
نێوخۆییانەی حكومەت لەسەر پاراستنی هاوسەنگی 
لە نێــوان پەیوەندییەكانیان لەگەڵ ئێران و ئەمریكا 

تەشەنە بستێنێ.
پێشتر ئیدارەی ئەمریكی دڵنیایی دابووە بەغدا كە 
درێژكردنەوەی ماوەی لێخۆشبوونەكە پەیوەندیی بە 
رێككەوتن یان رێكنەكەوتنی نێوان حكومەتی عێراق 
و كۆمپانیا ئەمریكییەكانەوە نییە، بەڵام هەوڵەكانی 
ئەمریكا بۆ پێشخســتنی كۆمپانیاكانی وڵاتەكەی لە 

عێراق بەردەوامن.
كاربەدەستانی عێراقی و ئەمریكی و بەرپرسێكی 
نێودەوڵەتیی بــواری نەوت ئاماژە بــۆ ئەوە دەكەن 
كە ئیــدارەی ترەمپ هانی حكومەتــی عێراقی داوە 
گرێبەســتە 50 ملیــار دۆلارییەكە لەگەڵ ئیكســۆن 
مۆبیل واژۆ بكات. گرێبەســتەكە كە ئێستا كێشەی 
تێكەوتــووە، لەســەر كێڵگــەی قوڕنــەی رۆژئاوایە 
لــە پارێــزگای بەســرە كــە بەرهەمهێنانــی غازیش 

لەخۆدەگرێ.

20%ی كارەبای 
عێراق لەلایەن 

ئێرانەوە بەرهەمدێ

عێراق رۆژانە 1.3 
گێگاوات كارەبا و 

700 ملیۆن پێ سێجا 
غاز لە ئێران دەكڕێ

كۆرۆنا و رێككەوتنی سەدە كاریگەریی بەرچاویان 
لەسەر خستنەڕووی نەوت هەبووە

گوشارەكانی سەر نرخی نەوت تاوەكو كۆتایی 
چارەكی یەكەمی ئەمساڵ بەردەوام دەبن

تاراوگە لە ئەمریكا فیلمێك لەسەر نادیە موراد نمایش دەكرێهونەری ئاینوور دۆغان زنجیرە كۆنسێرتێك سازدەكات
رووداو - هەولێر

ناوەندی كولتوور و هونەری پەیمانگەی رۆژهەڵاتی نێوەڕاســت بە هاوئاهەنگی لەگەڵ باڵیۆزخانەی كۆماری چیك لە ئەمریكا فیلمی "لەســەر شــانەكانی ئەو" 
نمایش دەكات، كە باس لە ژیانی نادیە موراد، چالاكڤانی ئێزدی و براوەری خەڵاتی نۆبڵی ئاشتیی 2018 دەكات. 

فیلمەكە لە دەرهێنانی ئالێكساندریا بۆمباكە و رۆژی سێشەممە 11ی شوبات لە هۆڵی نمایشی فیلمی پەیمانگە ئەمریكییەكە لە واشنتن نمایش دەكرێ. هاوكات 
لەگــەڵ فیلمەكــە گالەرییەكــی وێنــە و فۆتۆگرافیش لە باڵەخانەی پەیمانگەكە بۆ 9 هۆنەرمەندی كوردیش بەڕێوەدەچێ كە لە كانوونی یەكەمی پارســاڵەوە دەســتی 

پێكردووە و لە رۆژی 20ی شوبات كۆتایی دێ.

رووداو - هەولێر
ئاینوور دۆغان، خانمە هونەرمەندی باكووری كوردســتان، ئەلبوومێكی گۆرانی بەناوی "هەدوور" كە لە 8 تراك پێكدێت، بڵاوكردەوە و لەم مانگەشــدا زنجیرە 

كۆنسێرتێك سازدەكات.
ئاینوور دۆغان، ئاشكرایشی كردووە، كە لە مانگی شوبات و ئادار زنجیرە كۆنسێرتێك سازدەكات، لە رۆژانی25 و 26ی شوبات لە ئیستەنبووڵ و لە 28 شوباتیش 

لە ئەنقەرە و رۆژی 3ی ئاداریش لە روها و رۆژی 4ی ئادار لە ئامەد و رۆژی 5ی ئاداریش مێردین لە باكووری كوردستان. ئاینوور دۆغان كە لە ساڵی 1975 لە دێرسیم 
لە دایكبووە. یەكەمین ئەلبوومی خۆی لە ساڵی 2002 بڵاوكردووەتەوە. ئەلبوومی هەدوور دەبێتە پێنجەمین ئەلبوومی تایبەتی ئاینوور دۆغان.

هیوا سەڵاح
رووداو- هەولێر

ژەنیارێكــی بــە ئەزموونــی كــوردە و لە 
بناری چیای ســەفین لەدایكبــووە. تەمەنی 
تەنیــا نۆ ســاڵ بووە حــەز و خولیای زۆری 
بــۆ میوزیــك و هونــەر هەبــووە. لەوكاتەدا 
روو دەكاتــە فێرگەیەك بۆ فێربوونی ئامێری 
گیتــار و ســاز، بەڵام ســاز و گیتــار حەزی 
ئەو تێر ناكەن، بۆیە لە تەمەنی 13 ســاڵیدا 
دەســت بــۆ كەمان دەبــات و خــۆی فێری 
ژەنینی كەمان دەكات، ئیدی تاوەكو ئێســتا 

دەستی لە كەمان بەرنەداوە.
ئازاد خۆشــناو، لە ســاڵی 1983 بووەتە 
ئەندامــی كۆمەڵەی هونەرمەندان لە هەولێر، 
بۆ ماوەی چوار ســاڵ لەم كۆمەڵەیە چالاكی 
هەبــووە. پاشــان بووەتــە ئەندامی گرووپی 
ئــەوكات  میوزیكــی میللیــی هەولێــر كــە 

گەورەترین گرووپی میوزیكی بوو.
 ســاڵی 1991 دەگەڕێتــەوە شــەقڵاوە و 
دەیەوێــت خزمەت بەو شــارە بكات كە تێدا 
لەدایكبووە، بۆیە یەكەم كاری ئازاد خۆشناو، 
لە شەقڵاوە دامەزراندنی گرووپێكی میوزیك 
دەبێــت بەناوی گرووپی میوزیكی ســەفین. 
ئەو لەبارەی گرووپی سەفینەوە دەڵێت: "كە 

گەڕامەوە شــەقڵاوە، هەستم كرد ئەو شارە 
پێویســتی بە گرووپی میوزیك هەیە، بەهرە 
و توانای هونەریی زۆر لەو شارەدا هەبوون، 
توانیمــان هەموویان لەژێــر چەتری گرووپی 
میوزیكــی ســەفین كۆبكەینەوە و تا ســاڵی 
1995 بەردەوام بووین لە چالاكی هونەری".
گرووپەكــە لــە ماوەی ئەو چوار ســاڵەدا 
زۆر كاری بــۆ هونەرمەندان كرد، بە تایبەتی 
بــۆ  نیشــتیمانی  ســروودی  تۆماركردنــی 
هونەرمەندان. خۆشناو دەڵێت: "سروودەكان 
هەروەهــا  بــوون،  براكــوژی  شــەڕی  دژی 
سروودێكمان بۆ شــەهیدانی شەقڵاوە تۆمار 

كرد".
ئــازاد خۆشــناو وەكــو ســەتان كوردی 
دیكــە بەهــۆی شــەڕی براكــوژی و خراپیی 
رەوشــی ئابووریی ئەوســای كوردســتان لە 
ساڵی 1996 ســەری خۆی بەرەو هەندەران 
هەڵگــرت و لــە ئەڵمانیا گیرســایەوە. دوای 
بەشداریكردنی لە چەند كۆرسێكی فێربوونی 
زمانی ئەڵمانی، چەند كۆرسێكی میوزیكیش 
وەردەگرێ، بۆ ئەوەی بە شێوەی ئەكادیمی 

كاری میوزیك بكات.
دوای وەرگرتنــی كۆرســی میوزیــك لــە 
ئەڵمانیــا، دەبێتــە مامۆســتای میوزیك لە 
یەكێك لە قوتابخانەكانی شاری كۆڵن، بەڵام 
هەســت دەكات ئــەم قوتابخانەیە كاتی زۆر 
دەگرێــت و دووری دەخاتــەوە لــە میوزیك 
و گۆرانیــی كــوردی، بۆیــە دەســتبەرداری 
"دوای  دەڵێــت:  خۆشــناو  ئــازاد  دەبــێ، 
ئــەوەی لــەو قوتابخانەیــە دەســتم لــە كار 
هەڵگــرت، ئەلبوومێكــی میوزیكــم بەنــاوی 
ئاوازەكانــی چیــای كوردان بڵاوكــردەوە كە 

دەنگدانەوەیەكی باشی هەبوو".
لەبارەی ئەو كۆرسانەی لە بواری میوزیك 
لــە ئەڵمانیــا بینیویەتــی، ئــازاد خۆشــناو 
دەڵێت: "لە ســاڵی یەكەمی نیشتەجێبوونم 
لە ئەڵمانیا توانیم بەشــداری پێنج كۆرســی 
بەهێــزی میوزیك بكەم كە لەســەر ئاســتی 

كۆرســەكان  بــوون،  ئەڵمانیــا  زانكۆكانــی 
تایبــەت بــوون بــە داڕشــتنی هارمۆنی بۆ 
میلــۆدی، هەروەها داڕشــتنی ریتــم و نۆتە 
نووســینەوە و گوتنــەوەی وانــەی میوزیك. 
زۆر ســوودم لەم كۆرســانە وەرگــرت، هەر 
ئەم كۆرســانەش بووە هۆی ئەوەی لە چوار 
ئۆركێســترای ناوداری ئەڵمانیا ببمە ئەندام 
كــە لــە هەموویــان گەورەتر ئۆركێســترای 
Köln Orchestera Gesellschaft بــوو، 
لەگەڵ ئەوەشــدا كاتی زیاتــرم بۆ گۆرانی و 

میوزیكی كوردی تەرخان كرد".
ئازاد خۆشــناو، هەر تەنیا كاری لەســەر 
ژەنینــی ئامێــری كەمان نەكــردووە، بەڵكو 
هەوڵیداوە پەرتووكــی میوزیكی و راهێنانی 
میوزیــك بنووســێتەوە، تاوەكــو نەوەكانی 
داهاتــوو ســوود لــەو كتێبانــە وەربگرن بۆ 

فێربوونی ئامێری كەمان.
"یەكەمیــن  دەڵێــت:  خۆشــناو  ئــازاد   
پەرتووكم بەناوی راهێنانی رۆژانە بڵاوكردەوە 
كــە فێرخــواز دەتوانێت فێــری خوێندنەوە 
و نووســینەوەی نۆتــەی میوزیــك ببێــت، 
پێكهاتــووە لــە 50 را‌هێنــان كە سیدیشــی 
لەگەڵــە، ئەمــەش وەك ئاســانكارییەكە بۆ 

فێرخواز".
ئەلبوومــی ئاوازەكانی چیــای كوردان لە 
11 تــراك پێكهاتبــوون كــە بەشــێوەیەكی 

ئەكادیمــی بە ئامێری كەمان كاری لەســەر 
كردبــوو، یەكەمین تراكی بەناوی ســاو بوو 
كــە لە ئۆكراینا كاری كلیپكردنی بۆ كرابوو، 
تراكــی دووەمی بەنــاوی دەنگارە بوو كە لە 
ئــاوازی خۆیەتــی و لــە ئەڵمانیــا كلیپی بۆ 
كــراوە، ســیپانێ خەڵاتێ ســێیەمین تراكی 
ئەلبوومەكەیەتــی كــە لە ئــاوازی خۆیەتی. 

بەنــاوی  ئەلبوومەكــە  تراكــی  چوارەمیــن 
مەموزینــە كــە لــە ئــاوازی خۆیەتــی و لە 
ئەڵمانیــا كلیپی بۆ كــراوە، تراكی پێنجەمی 
بەناوی لێ لێ خەفشێ بوو، كە گۆرانییەكی 
محەممەد عارف جەزیرییە. مەزەدار یەكێكە 
لــە میوزیكەكانی نێــو ئەلبوومەكــەی ئازاد 

خۆشناو كە گۆرانییەكی بەناوبانگی حەسەن 
زیرەكە و لە ئۆكراینا كلیپی بۆ كراوە.

ئازاد خۆشــناو ئێســتا ئەلبوومێكی نوێی 
"ئەلبوومێكــی  دەڵێــت:  و  بەدەســتەوەیە 
میوزیكــم ئامادەیــە بۆ بڵاوكردنــەوە، جگە 
لەمەش هەشت سروودی نیشتمانیم ئامادەیە 
بــۆ تۆماركــردن، بــەڵام بەداخــەوە لەبــەر 
ئاســتەنگی ئابووری ناتوانم تۆماریان بكەم، 
هیــوادارم كۆمپانیایــەك یــان دەزگایەكــی 
بگرێتــە  كارەكانــم  سپۆنســەری  حكومــی 

ئەستۆی خۆی".
ئــازاد خۆشــناو جەخت لــەوە دەكاتەوە 
كە ئەو لە كارەكانیدا هەمیشــە كار لەســەر 
دوو لایــەن دەكات: لایەنــی تیۆری كە نابێ 
میوزیكەكەی هیچ هەڵەیەكی تێدابێ و لایەنی 
دووەم دەبــێ هەســت و چێژی كــوردەواری 

پێوە دیار بێ.
ئــازاد خۆشــناو زۆر نیگەرانــە لەو زۆری 
بۆرییەی ئێستای هونەری میوزیك و گۆرانی 
كوردی و دەڵێت: "بەداخەوە لە كوردســتان 
نێــو  كەوتووەتــە  زۆر  بۆرییەكــی  و  زۆری 
هونــەری میوزیــك و گۆرانــی و بەرهەمێكی 
زۆر بڵاودەكرێنەوە كە لەڕووی ئاواز و دەنگ 
و رەســەنایەتی زۆر لاوازن، ئەمــەش دیارە 
بەڕێوەبردنێكــی باشــتر و بەدواداچوونێكی 

زۆرتری دەوێ".

سەڵاح خزری، بەیتبێژی رۆژهەڵاتی كوردستان بۆ )رووداو(:

بەیتی )سەیدەوان(م بەشێوەی ئۆپێرا 
نووسیوەتەوە

رووداو: رەنگــە لە باشــوور كەمتر ناســرابیت، 
دەكرێت بزانین سەڵاح خزری كێیە؟

ســەڵاح خزری: من لە ســاڵی 1974 لە شــاری 
لەدایكبــووم،  كوردســتان  رۆژهەڵاتــی  مهابــادی 
لــەو كاتەی هەســتم بە خۆم كردووە، ســەروكارم 
لەگــەڵ میوزیك و گۆرانیدا هەبــووە. لە مەجلیس 
و دیوەخانــان گوێم لــە گۆرانی و میوزیكی كوردی 
گرتووە. بەهۆی ئەمەشەوە هەنگاوم بەرەو دونیای 
پــڕ بەرائەتی میوزیك و گۆرانی نا، ســەرەتا وەكو 
ژەنیار دەســتمپێكرد، دواتر دەستم بە گۆرانیگوتن 
كرد، دوای ئەوەی هەســتم كرد گۆرانی و میوزیكی 
كوردی زۆر دەوڵەمەندە و بەڵام بەهۆی پەرتەوازەیی 
و بــێ خاوەنی خەریكە لەنێو دەچێت، دەســتم بە 
توێژینەوە و لێكۆڵینەوە لەســەر میوزیك و گۆرانی 
كــوردی كرد. تاوەكو ئێســتا چەند توێژینەوەیەكم 

ئامادە كردووە.
رووداو: لە چ ساڵێكەوە كارت لەسەر میوزیك و 

سەڵاح خزری، لە رۆژهەڵاتی كوردستان ناوێكی دیاری هونەری 

كوردییە، بەتایبەتــی لە بواری گۆرانی و بەیــت و مەقام. دەمێك 

وەكــو بەیتبێژ و دەمێكیش وەكــو توێژەر و لێكۆڵــەری میوزیكی 

كوردی خۆی دەناســێنێ. خەمێكی زۆری لــە كۆڵناوە و دەیەوێت 

هەموو داســتان و چیرۆكە مێژووییەكانی كورد بەشــێوەی بەیت 

دووبارە زینــدوو بكاتەوە، لــەم هەڤپەیڤینەدا لەگــەڵ )رووداو(، 

سەڵاح خزری باس لە دوایین پرۆژەكانی خۆی دەكات.

هەڤپەیڤین: هیوا سەڵاح

رووداو- هەولێر

بەیت دەوڵەمەنترین 
بەشی هونەری 

كوردییە

زیاتر لە 200 
دۆكیۆمێنتاریم 

لەسەر دابونەریتی 
كورد دروستكردووە

كورد لە بواری 
گۆرانیی تایبەت بە 

كار و هەرەوەزی زۆر 
دەوڵەمەندە

گۆرانی كردووە؟
ســەڵاح خزری: ساڵی 1998 گرووپی میوزیكی 
لاوژەم دامەزرانــد، دواتر هەوڵماندا بەشــێوەیەكی 
گشــتی كار لەســەر بەیــت بكەین كە بــەڕای من 
دەوڵەمەندترین بەشی هونەری كوردییە، یەكەمین 
بەرهەمم لەســەر ئەركی ژن بوو لە نێو میوزیك و 
ئەدەبی كوردی كە بەناوی شەم و شەمزین بوو لە 
ســاڵی 1999 بڵاومان كــردەوە و دەنگدانەوەیەكی 
زۆری هەبوو. دەكرێت كاری زیاتر لەسەر گۆرانییە 
فۆلكلۆرییەكان بكەین و لە لەناوچوون بیانپارێزین، 
كاركردنی منیش لەســەر میوزیــك و گۆرانی هەر 
لەم روانگەیەوە بوو، دەمەوێت ئەو گۆرانیانە زیندوو 

بكەمەوە كە باس لە مێژووی نەتەوەیەك دەكەن.
رووداو: تۆ جگە لە گۆرانی و میوزیك، لە بواری 

سینەماش كارت كردووە، ئەمە چۆن بووە؟
ســەڵاح خزری: لە ساڵی 2000 خۆم فیلمێكی 
ســینەمایی كوردیــم بەنــاوی خــەج و ســیامەند 
بەرهەمهێنــا كە خــۆم كاری نوانــدن و دەرهێنانم 
بــۆ كــردووە، هەر لە رێگەی ئەو فیلمەوە ویســتم 
ئەو چیرۆك و داســتانانەی كورد زیندوو بكەمەوە، 
چونكە لە نێو كورد داستان و چیرۆكی ئەڤینداری 
زۆر بەهێــز و جوان هەیە، دەكرێت هونەرمەندان و 
ســینەماكاران زۆر سوودی لێ وەربگرن بۆ فیلم و 
دراما و، گۆرانی و بەیت دووبارە بەكاربهێنرێتەوە.

رووداو: چــۆن توێژینــەوە لەســەر میوزیك و 
گۆرانی كوردی دەكەی؟ سوود لە چ سەرچاوەیەك 

وەردەگری؟
ســەڵاح خــزری: مــن توێژینــەوە و گــەڕان و 
لێكۆڵینەوە لەســەر گۆرانییە رەسەنەكان دەكەم، 
تاوەكو ئێســتا زیاتر لــە 130 پرۆگرامم لەســەر 
میوزیــك و مەقامــی فۆلكلــۆری كــوردی بەناوی 
ژیلەمۆ دروســتكردووە و بڵاوكردووەتەوە، هاوكات 
زیاتــر لــە 200 بەرنامــە و بەڵگەفیلمــم لەســەر 
دابونەریتــی كــوردەواری هــەر چــوار پارچــەی 
كورســتان كردووە، ژمارەیەكــی زۆر توێژینەوە و 
لێكۆڵینــەوەم بڵاوكراوەتەوە. ئەرشــیفێكی زۆرم 
لــە بــارەی میوزیك و گۆرانی هەرچــوار پارچەی 
كوردســتان كۆكردووەتەوە و پارێــزراوە لای من، 
بــەڵام گرنگە زیاتر لێكۆڵینەوە لەســەر میوزیكی 

كوردی بكرێت.
رووداو: نوێترین ڤیدیۆكلیپیت بەناوی بێژینگ 
بڵاوكردەوە كە لەســەر دروێنەكردن بوو، باسێكی 

ئەوە بكە؟
ســەڵاح: نەتەوەی كورد لە هەموو نەتەوەكانی 
دیكــە زیاتــر گۆرانــی لەبــارەی ئیــش و كار و 

هــەرەوەزی هەیــە، بــۆ هەمــوو كارێــك گۆرانی 
هەیە، بۆ دروێنەكردن، كوڵاندنی ساوەر، كێڵانی 
زەوی، بۆ هەموو كارەكانی كشــتوكاڵی گۆرانی و 
بەیت و مەقامی هەیــە، بەڵام زۆر بەكەمی كاری 
لەســەر كــراوە، دەكرێــت زیاتر ئــەم گۆرانییانە 
ئیشی لەسەر بكرێت و دووبارە زیندوو بكرێنەوە. 
رەنگە بەشێكی زۆر لە گەنجانی ئێستا ئاگاداری 
ئەم هونــەرە دەوڵەمەندە نەبــن، لە رێگەی ئەم 
گۆرانیانــە زیاتــر ئاشــنای هونــەر و كولتوور و 

فەرهەنگی نەتەوەی خۆیان دەبن.
رووداو: دواییــن پرۆژەتان لە بواری میوزیك و 

گۆرانی چییە؟
ســەڵاح: من ئێســتا دوو ئەلبوومــی گۆرانیم 
ئامادەیە، یەكێكیان بەناوی سەیدەوانە كە بەیتێكی 
كوردییــە و میوزیكەكەی هەمووی ئامادە كراوە. 
سەیدەوان كوڕی عەبدولعەزیزی داسنی و ئێزدییە 
كە سێ كوڕی هەیە، بەناوی نێچیروان، مەلكەوان، 
سەیدەوان، ئەم بەیتەم بەشێوەی ئۆپێرا نووسیوە 
و ئامادە كردووە، دەكرێت وەكو ســەمفۆنیایەكی 
مەزن سەیری بكرێت، ئەگەر هاوكار و پاڵپشتێكم 

هەبێت دەتوانم بڵاوی بكەمەوە.

ئەلبوومێكی میوزیكم
ئامادەیە بۆ بڵاوكردنەوە

بەرهەمەكانی ئێستا 
لەڕووی ئاواز و دەنگ و 
رەسەنایەتی زۆر لاوازن

ئەندامی چوار 
ئۆركێسترای بەناوبانگی 

ئەڵمانیام

سوودێكی زۆرم لە 
كۆرسەكانی میوزیك لە 

ئەڵمانیا بینی

ئازاد خۆشناو، كەمانژەنی كورد بۆ )رووداو(:

شكار ئەحمەد
رووداو – هەولێر

لــەلای  شــێروان  لەمەوبــەر،  ســاڵ   11
كەســوكارەكەی گوتبــووی ســەفەری توركیــا 
دەكات، لە توركیا پەیوەندی بە خێزانەكەیەوە 
كردبوو كە بڕیــاری داوە بچێتە ئەوروپا. بەڵام 
لــەوە بــەدواوە پەیوەندی لەگــەڵ خێزانەكەی 

پچڕاوە و تا ئێستاش هیچ سۆراغێكی نییە.
بــە تەنیــا شــێروان نییــە كــە لــە رێگەی 
هەنــدەران ونبــووە، لە پێنج ســاڵی رابردوودا 
لەڕێگــەی  كــورد  كۆچبــەری   400 نزیكــەی 
هەنــدەران بوونەتــە قوربانی، لــەو ژمارەیەش 
زیاتر لە 150 كۆچبەر بێسەروشوێنن و تەرمی 
ئەوانــی دیكــە گەڕێنراونەتــەوە یــان هــەر لە 

دەرەوەی كوردستان بەخاك سپێردراون. 
شــێروان، تەمــەن 34 ســاڵ، تاقانە كوڕی 
خێزانەكەیەتــی و دوو خوشــكی هەیە. بەدیعە 
حەمەدەمینــی دایكــی بــە )رووداو(ی گــوت: 
"مێردەكەم بە كرێكاری منداڵەكانی بەخێوكرد، 
21 ســاڵ لەمەوبــەر كۆچــی دوایــی كــرد، بە 
هــەزار   150 مووچەیەكــی  و  چەرمەســەری 

دیناریی بێوەژنانە منداڵەكانم گەورە كرد".
بەگوتەی دایكی شــێروان، كوڕەكەی توانای 
كاركردنــی نەمابوو: "شــێروان لــە كارگەیەكی 
كاشی كاری دەكرد، سێ ساڵ پێش رۆیشتنی، 
تووشــی نەخۆشــیی گورچیلــە بوو، پزیشــك 
پێیگوت ئەو گورچیلەیــەت چیدی كارناكات و 
دەریانهێنا، بەو هۆیەشــەوە ماوەی ســێ ساڵ 

بوو نەیدەتوانی كار بكات".
شــێروان ســاڵی 2009 دەچێتــە توركیا و 
لەوێوە بە نایاســایی بــەرەو ئەوروپا دەڕوات. 
بەدیعە دەڵێ: "لێرەوە بە تەنیا چوو بۆ توركیا، 
لەوێ كە بڕیاری دا بڕوات پەیوەندیی پێوەكردم 
و گوتــی بەڕێگەی ئاویدا نــاڕۆم، چەند رۆژێك 
پێشــتر 21 كۆچبەری كورد لەنێــو یەختێكدا 
خنكابــوون، زۆر پێمگــوت لە تۆ زیاتر كەســم 
نییــە، بگەڕێوە ئێــرە و لەگەڵ مــن بمێنەوە، 
بــەڵام نەهاتەوە" ئەمە دوایین پەیوەندی نێوان 

شێروان و دایكی بووە.
 بەدیعــە دەڵــێ: "هــەر چــاوەڕوان بــووم 
شــەوی  12ی  ســەعات  بــەڵام  بگەڕێتــەوە، 
بــە خوشــكەكەی و  2009/1/4 پەیوەنــدی 
زاواكەمەوە كردبوو، پێیگوتبوون بەرەو ئەوروپا 

بەڕێدەكەوێت، ســەعات چــوار تەلەفۆنمان بۆ 
كرد داخرابوو، تائێستاش كە زیاتر لە 11 ساڵ 

تێپەڕیوە هیچ هەواڵێكی نییە".
رۆژگارێــك بەدیعە مــاڵ و منداڵ و هاوژینی 
هەبــوو، هەمــوو خێزانەكــە لەژێر ســەقفێكدا 
تەنیــا  ئێســتا  بــەڵام  دەژیــان،  بەیەكــەوە 
ماوەتــەوە، ئــەو دەڵێ: "21 ســاڵە مێردەكەم 
كــرد،  شــوویان  كچەكانــم  بەجێیهێشــتووم، 
كوڕەكەشم 11 ساڵە بێسەروشوێنە، 11 ساڵە 
چاوم لە دەرگایە، هەموو رۆژێك بە فرمێســك 
و گریانــەوە بەڕێدەكەم، بەڵام بێهیواش نەبووم 

لە گەڕانەوەی".
چەنــد ســاڵێكە دەزگایەكــی تایبــەت بــە 
كاروبــاری ئاوارە و پەنابــەران بەدواداچوون بۆ 
دۆسیەی بێسەروشــوێنەكانی رێگای هەندەران 
دەكات. ئــاری جەلال، سەرپەرشــتی دەزگای 
لوتكــە بــۆ كاروباری ئــاوارە و پەنابــەران بە 
)رووداو(ی گــوت: "پەنابەرانــی عێراقی لە 35 
وڵاتــی جیهانــدا داوانامەی مافــی پەنابەرییان 
كۆچــی  رێگــەی  لــە  كــردووە،  پێشــكەش 
نایاساییشدا بەشێكیان خنكاون و بەشێكیشیان 

بێسەروشوێنن".
دواییــن قوربانــی رێگــەی كــۆچ ئــەو 21 
كۆچبەرە كوردە بوون كە بەلەمەكەیان لە نزیك 
دوورگەی پاكسوس ژێر ئاو كەوت و تەنیا سێ 
لــەو كۆچبەرانە رزگاریان بوو، تەرمی پێنجیان 
دۆزرایــەوە و هێنرانەوە كوردســتان، بەڵام 13 
لەو كۆچبەرانە تاوەكو ئێستاش بێسەروشوێنن. 
و  كۆچبــەر  ئامــاری  لوتكــە  دەزگای 
تۆمــار  رابــردووی  قوربانییەكانــی 5 ســاڵی 
كــردووە، بەپێــی ئامارەكــە لە ســاڵی 2015 
ژمــارەی ئەوانەی لە عێراقەوە كۆچیان كردووە 
186 هەزار و 422 كەسن، 32 لەوانە لە رێگەی 
كــۆچ بوونەتە قوربانی كە 25ـیــان مردوون و 
حەوتیان بێسەروشوێنن، بەڵام لە ساڵی 2016 
ژمــارەی قوربانییەكان زیــادی كردووە بۆ 132 
كــەس ، 78 كەس لە رێگەی كــۆچ مردوون و 
54 هاووڵاتیش بێسەروشوێنن. لەو ساڵەدا 160 
هــەزار و 717 هاووڵاتی كۆچیان كردووە بەرەو 

ئەوروپا.
لە ســاڵی 2017ەوە ژمــارەی كۆچبەران و 
قوربانییەكانیــش كەمبووەتــەوە. لەو ســاڵەدا 

92 هــەزار و 691 كــەس كۆچیان كــردووە و 
96 قوربانــی هەبووە كــە 29 لەوانە مردوون و 
67 كەســیش بێسەروشــوێنن. لە 2018دا 69 
هەزار و 203 كەس كۆچیان كردووە، 72 كەس 
بوونەتە قوربانی لەو رێگایە، 54یان مردوون و 

18 كەسیش بێسەروشوێنن. 
ســاڵی رابردووش ژمارەكە بــۆ 53 هەزار و 
240 كۆچبەر دابەزیوە، لە 2019دا 57 كۆچبەر 
لــە رێگەی هەنــدەران بوونەتە قوربانی، لەوانە 

47یان مردوون و 10شیان بێسەروشوێنن. 
كــۆی گشــتی ئــەو كۆچبەرانەی لە ســاڵی 
 2019 مانگــی  كۆتایــی  تاوەكــو  2015ـەوە 
كۆچیــان كــردووە، 564 هەزار و 273 كەســە 
كە 233 كەســیان مردوون و 156 كەسیش تا 

ئێستا شوێنبزرن.
زۆربەی ئەو كەسانەی لە عێراقەوە كۆچیان 
كــردووە و بوونەتە قوربانی، كوردن و خەڵكی 
پارێزگاكانی باشووری كوردستانن. ئاری جەلال 
گوتــی: "ژمارەی ئەو عێراقیانەی ناوەڕاســت و 
خوارووی عێراق كە بەنایاسایی كۆچیان كردووە 
و مردوون یان بێسەروشوێنن زۆر كەمن، ناگەنە 

30 كــەس، ئەوانی دیكە هەموویــان كوردن و 
خەڵكی باشووری كوردستانن".

سەرپەرشــتیاری دەزگای لوتكە دەشــڵێت: 
"بەشــێك لەوانەی بێسەروشــوێن بوون، دوای 
چەند مانگێك بەدواداچوون لە گرتووخانەكانی 
بــە  توانیومانــە  دۆزیوماننەتــەوە،  وڵاتانــدا 
كەسوكارەكانیان شادیان بكەینەوە، جاری واش 
هەبــووە 20 بۆ 25 كەســمان بەیەكەوە لەنێو 
گرتووخانەیەك دۆزیوەتەوە و گەڕاندووماننەوە 

بۆ لای كەسوكاریان".
سەبارەت چارەنووسی بێسەروشوێنەكانیش، 

ئــاری جــەلال گوتــی: "ئەو 242 كەســەی بە 
مردوویــی دۆزراونەتــەوە، ژمارەیەكــی كەمیان 
تەرمەكانیان هێنراوەتەوە كوردســتان، ئەگینا 
هــەر لەو شــوێنەی لێی مــردوون یان خنكاون 
بــە  دیكــەش  ئەوانــەی  بەخاكســپێردراون، 
بێسەروشــوێن هەژمار دەكرێن و دۆسیەكانیان 
لەبەردەستی ئێمەدان، وڵاتانی توركیا و یۆنان 
و ئــەو وڵاتانەمان لێ ئــاگادار كردووەتەوە كە 

لێی ونبوون".
بە گوتەی سەرۆكی دەزگای لوتكە، زۆربەی 
ئــەو كۆچبەرانــەی دیــار نین یان مــردوون و 
خنــكاون، لەڕێگەی نێوان توركیــا – یۆنان و 
ئیتاڵیــا و بولگاریــا و لــە رێــگای ئاویی وەك 
دەریای رەش و دەریای ســپی، ئیجە و ئایۆن. 
رێگای وشكانیی نێوان توركیا و بولگاریا بووە. 
خەڵكیــش هەیــە لــە دەوروبەری فەرەنســا و 

ئیتاڵیا بێسەروشوێن بووە.
ئــاری جــەلال لەبــارەی ناســنامەی ئــەو 
بێسەروشوێنانە دەڵێ: "پیاو و ژن، كچ و كوڕ و 
مێرمنداڵیشیان تێدایە، زۆربەشیان دانیشتووی 
هەرێمی كوردســتان و ئەو ناوچانەن كە شــەڕ 
و پشــێوی تێدابــووە و خەڵكەكــەی ئــاوارەی 
هەرێمی كوردســتان بوون، لەوانەش كەركووك 
و دەوروبەری، خانەقین، دەوروبەری موســڵ و 

دیالە".

لە پێنج ساڵی رابردوودا

نیو ملیۆن كەس كوردستانیان بەجێهێشتووە

رووداو - ستۆكهۆڵم

 نیگار پێی شــەرمە لای هاوڕێ و مامۆســتاكانی 
ئاشــكرای بــكات كــە دایــك و باوكــی پــوورزای 
یەكدین. چونكە ئەو جۆرە هاوســەرگیرییە لە دیدی 
سوێدییەكاندا نەریتێكی نامۆیە و وەكو هاوسەرگیریی 

نێوان خوشك و برا وایە.
نیگار، تەمەن 14 ســاڵان، لە سوێد گەورە بووە. 
ئەو زانیاری لەبارەی هاوسەرگیریی دایك و باوكی لە 
هاوڕێ سوێدییەكانی شاردووەتەوە و دەڵێت: "ئەگەر 
بزانــن دایك و باوكم خزمن، توانجم لێدەدەن و وەك 

كەسێكی نائاسایی سەیرم دەكەن". 
هاوســەرێتی لە نێوان خزمان، بەتایبەتی لەگەڵ 
كەســی پلــە دوو یان ســێ، وەك پــوورزا، ئامۆزا و 
خاڵۆزا كە لە كوردستان و كۆمەڵگە رۆژهەڵاتییەكاندا 
ئاســاییە، لای ئەوروپییــەكان نائاســاییە و ئەمەش 
زۆر جــار كێشــەی دەروونــی بــۆ تاراوگەنشــینان 
دروســت دەكات و دەبێتــەوە بە بەشــێك لە گرێی 

خۆبەكەمزانین.
ئــەم جــۆرە هاوســەرگیرییە لای گەلانی دیكەی 
رۆژهەڵاتییــش هەیــە. بــەڵام نەوەی نوێــی كوردی 
نیشــتەجێی ســوێد، كێشــەیان لەگەڵ ئــەو جۆرە 
هاوســەرگیرییە هەیە كە پێشــتر لە نێوان باوانیاندا 
كــراوە و ئێســتا وەك شــەرمەزارییەك لــە هــاوڕێ 

سوێدییەكانیانی دەشارنەوە.
ئاواز محەممەد لە كوردستان هاوسەرگیری لەگەڵ 
كــوڕی خاڵــی خۆی كــردووە. ئێســتا خاوەنی دوو 
منداڵن. ئاواز دەڵێت: "كە هاتینە ســوێد یەكێكیان 
كەمێــك گەورە بوو، لە بابەتەكە تێگەیشــت، بەڵام 
بچووكەكەیانــم كــە لێرە فامی كرد، زۆر باســی ئەو 

دیاردەیەی دەكرد و ناچار لێمان شاردەوە".
بــەڵام بــە گەڕانەوەیــان بۆ كوردســتان، ئەوەی 
شــاردبوویانەوە ئاشــكرا بوو، ئەمەش كێشــەی بۆ 
نانــەوە. ئاواز دەڵێت: "كار گەیشــتە ئــەوەی وەك 
نواندن بۆ ماوەیەك جیابووینەوە، ئەوەندەی نەماوە 
جیابوونەوەكــە ببــێ بــە راســتی. ئێســتا ژیانمان 

لــێ تێكچووە و تــەواو بێزاری كردوویــن، بەداخەوە 
قوتابخانە و دەزگاكانی ســوێدیش رۆڵێكی باشــیان 

نەبووە".
ئەگەرچــی ســوێدییەكانیش لەوە تێگەیشــتوون 
كە ئەم جــۆرە هاوســەرگیرییە نەریتێكی كۆمەڵگە 
رۆژهەڵاتییەكانــە و هەندێكجار رێزی لێدەگرن، بەڵام 
بەڕای ئەوان كێشەی تەندروستی و بۆماوەیی هەیە، 
سەرەڕای ئەوەی لادانە لە نۆرمەكانی ئەو كۆمەڵگەیە، 
بۆیە زۆرجاریش راســتەوخۆ دژی دەوەستن و دەڵێن 

هیچ نەبێت سنووردار بكرێت.
كاروبــاری  پســپۆڕی  ئیندیرشــبیری،  یەلینــا 
كۆمەڵایەتی دەڵێت: "ئەمە نەوەیەكی ناتەندروســت 
دەخاتەوە، لەڕووی بایۆلۆژییەوە مەترســییە لەسەر 
كۆمەڵگــە، ئینجا ئەمە شــتێكی تــەواو نامۆیە بەم 
وڵاتــە و دەبێت ئــەوەی لێرە دەژی لەوە تێبگات كە 
رێگەپێدراو نییە، چونكە وەك هاوســەرگیری نێوان 

خوشك و برایە".
 گوتیشــی: "چۆن لە كۆمەڵگەی ئیسلامیدا پیاو 
ناتوانێ هاوسەرگیری لەگەڵ خوشكەزای خۆی بكات، 
لێرەش ئامۆزا و خاڵۆزا و پوورزا ناتوانن هاوسەرگیری 

بكەن".
پێشــتر پرۆژە یاســایەك هەبوو كە لە پەرلەمان 

چــووە  بەشێكیشــی  و  كــرا  بــۆ  خوێندنــەوەی 
بــواری جێبەجێكــردن، یاســاكە رێگری لــەو جۆرە 

هاوسەرگیرییە دەكات بۆ ئەوانەی دێنە سوێد.
بــەڵام وەك یەلینــا دەڵێــت: "ئەوانەی پێشــتر 
هەیــە،  منداڵیــان  و  كــردووە  هاوســەرگیرییان 
هیچیــان لەگەڵ ناكرێ، هەندێكیــان تازە ئەو جۆرە 
هاوسەرگیرییەیان كردووە، بەڵام لە دەرەوەی سوێد، 
دواتریش لەســەر ســوێد دەیكەن بە ئەمری واقیع". 
یەلینا بەردەوامبوونی ئەو جۆرە هاوســەرگیرییە بە 
"هەڕەشــە" دەزانێ و دەڵێت "پێویستە بكەرانی سزا 

بدرێن".
دلۆڤــان عومــەر، كۆمەڵناس و كــوردی دێرینی 
ســوێد دەڵێــت: "زۆر بابەتــی كۆمەڵایەتــی هەیــە 
كــە جیاوازییەكــەی لەگەڵ ئەم جــۆرە كۆمەڵگایانە 
گەیشتووەتە ئاستی ئابڕووچوون، یەكێك لەوانە كە 
كورد شــانازی پێوە دەكات، هاوســەرگیریی خزمی 
نزیكــە". ئەو دەڵێــت: "ئەمە رەنگدانەوەی لەســەر 
ئەدەب و كولتووریشــمان هەبووە، بۆ نموونە دەیان 
شــیعر و گۆرانی لەســەر پوورزا و ئامۆزا هەیە". ئەو 
نموونە بە گۆرانیی "ئامۆزاگیان" دێنێتەوە و دەڵێت: 
"جارێك گۆرانییەكەم بۆ هاوڕێ سوێدییە نزیكەكانم 

تەرجەمــە كرد، جگــە لە سەرزەنشــت، هەندێكیان 
تاسان".

ئەو كۆمەڵناسە پێیوایە كاتی ئەوە هاتووە كۆتایی 
بەو جۆرە هاوســەرگیرییە بهێنرێ. عومەر شــایەتی 
چەندین هاوسەرگیری لەو شێوەیە كە كێشەی بەدوای 
خۆیدا هێناوە و دەڵێت: "خۆم پێشتر دەیان كەیسی 
لەو شێوەیەم لەبەردەست بووە، بەشێكیان ئێستاش 
لە شیڵتەرەكانن، قسەی ئەو كچە گەنجەم ئێستاش 
لــە گوێدا دەزرینگێتەوە كــە دەیگوت ناتوانم لەگەڵ 
ئامۆزاكەم سێكس بكەم، وا دەزانم لەگەڵ براكەمم".

رەتكردنەوەی ئامۆزا كردی 
بە پاڵەوان

رۆمانی "شــەوە بێ ئەســتێرەكان" كە كوردێكی 
سوێد نووسیویەتی، لە ساڵانی 2010 بۆ 2012 بووە 
پڕفرۆشــترین رۆمان لە سوێد. ناوەڕۆكی ئەم رۆمانە 
باس لە هاوســەرگیریی نووســەری كتێبەكە لەگەڵ 

ئامۆزایەكی خۆی دەكات.
ئەركان ئەسعەد، نووسەری رۆمانەكە دوای ئەوەی 
دەگەڕێتەوە كوردســتان، بە ناچاری هاوســەرگیری 
لەگەڵ ئامۆزایەكی خۆی دەكات. دواتر هەست دەكات 
تاوانێكــی كــردووە. ئیدی لــە ســووریا وەك وڵاتی 
دووەمی كۆچیان لە كوردســتانەوە بۆ ســوێد، وازی 
لێدەهێنێــت و داوای لێبوردنی لــێ دەكات. چونكە 

پێیوابووە ئامۆزاكەی بۆ ئەو وەكو خوشك وایە.
رووداوەكانی ئەم چیرۆكە، وەك بۆمبێك لە سوێد 
تەقییەوە و نووسەرەكەشی كە خۆی خاوەنی چیرۆكە 

راستەقینەكەیە، بووە پاڵەوانی ساڵ. 
 رووداوەكانی نێو چیرۆكەكەی ئەركان بووە زادەی 
هەڵمەتێكی نیشــتمانی سەرتاســەریی ئەو وڵاتە بۆ 
هۆشیاركردنەوەی گەنجان و نەهێشتنی هاوسەگیریی 
لەگــەڵ خزمان. تەنانەت بووە هەوێنی دەرچوواندنی 
یاســایەك لە پەرلەمانی ســوێد لە ساڵی 2012، بۆ 
نەهێشتنی هاوسەرگیریی بەزۆر لە نێو گەنجانی بیانی 
كە بەشێكی زۆری بنەماكانی یاساكە سوود وەرگرتن 

بوو لە پێشنیازەكانی ئەركان. 
ئــەركان ئەســعەد نووســەری كتێبی شــەوە بێ 
"جیــاوازی  گــوت:  )رووداو(ی  بــە  ئەســتێرەكان 
كولتووریی نێوان دوو كۆمەڵگە، گەنج تووشی كێشە 
دەكات و وەســتانەوەش بەرامبــەری، قوربانییەكان 
دەكاتــە پاڵــەوان و دەبێتــە ســەرەتای گۆڕانكاریی 

گەورە". 
ئەركان لە روانگەی رووداوە راستەقینەكەی ژیانی 
خێزانیی خۆیەوە دەڵێت: "راســتە سەرەتا خێزانێك 
تووشی ترازان دەكات و پەرت دەبێت، بەڵام دواجار 
دەبێتە بنەمای پێكهێنانی كۆمەڵگەیەكی تەندروست".

گەنجانی كورد لە سوێد زانیاری لەبارەی 
هاوسەرگیریی باوانیان دەشارنەوە

گۆرانیی ئامۆزاگیانم 
بۆ سوێدییەكان 

تەرجەمە كرد، 
تاسان

كۆچبەرێكی كورد:

لەماوەی ئەو 
پێنج ساڵەدا 233 

كۆچبەری كورد لە 
رێگەدا مردوون

دەزگای لوتكە:

بێسەروشوێنمردوو ژ.قوربانیانژ.كۆچبەرانساڵ

ئاماری كۆچ و قوربانیانی كۆچ لە پێنج ساڵی رابردوودا

2015

2016

2017

2018

2019

ك.گشتی

186422

160717

92691

69203

53240

564273

32

132

96

72

57

389

25

78

29

54

47

233

7

54

67

18

10

156

لە پێنج ساڵی رابردوودا 156 کۆچبەری کورد لە رێگای هەندەران بێسەروشوێن بوونە

ژنان

 بە بۆری لێمدا و 
بە عەرەبانەیەك لە 
نیوەشەودا فڕێمدا

دایكی سایە لە ئیفادەیدا بۆ پۆلیس:

لە خەلیفان كچێك بە گوللە دەكوژرێ.
رووداو – هەولێر

رۆژی 2020/2/7 لە ناحیە خەلیفان كچێكی تەمەن 13 ســاڵ بەهۆی بەركەوتنی گوللەی دەمانچە كوژرا. پۆلیســی ســۆرانیش دەڵێ هێشــتا هۆكاری 
رووداوەكە نەزاندراوە. مقەدەم شەمال دێواری حامد، گوتەبێژی پۆلیسی سۆران بە )رووداو(ی راگەیاند: "سەعات 8:40 خولەكی شەوی 2020/2/7 تەرمی 

كچێكی 13 ساڵ بەناوی )ب. ر. ح( و دانیشتووی ناحیەی خەلیفان، پیشەی قوتابی گەیەندرایە نەخۆشخانەی فریاكەوتنی سۆران كە بەهۆی بەركەوتنی گوللەی 
جۆری دەمانچە گیانی لەدەســتدابوو". گوتەبێژی پۆلیســی سۆران گوتیشــی: "بە فەرمانی دادوەر تەرمی كچەكە بەمەبەستی دیاریكردنی هۆكاری كوژرانەكەی 

رەوانەی پزیشكی دادی سۆران كرا، دەستیش بەسەر چەكەكەدا گیرا، پەراوی لێكۆڵینەوەش بۆ دۆسیەكە كراوەتەوە".

دیمەن بورهان
رووداو – هەولێر

تەمەنی 31 ساڵە و دەڵێت خاوەنی شەش 
منداڵــە، كاتێك لێی دەپرســی: ئەی ســایە؟ 
دەڵێت بە سایەوە حەوت. )ب.پ( بە تۆمەتی 
كوشتنی سایەی كچی لە زیندانە. بەڵام نكۆڵی 
لــە تاوانەكــە دەكات و گومان دەخاتە ســەر 
هاوژینەكــەی، ئەگەرچی خۆی لە دانپێدانانیدا 
بــۆ پۆلیس دەڵێت بە بۆری لە كچەكەی داوە 

و دواتر فڕێیداوە.
ســایە یونــس، تەمەن 11 ســاڵ كە رۆژی 
2020/1/4 دیــار نەما، 16 رۆژ دواتر پۆلیس 
تەرمەكــەی لە گونــدی حەویجكەی ســەر بە 
ناحیەی گوێڕ دۆزییەوە. هەرزوو گومان خرایە 
ســەر دایك و نەنكی ســایە، هەفتەی رابردوو 
پۆلیس دەستگیری كردن و ئێستا لە زیندانن.
چیرۆكــی تراژیــدی ســایە لــە ســەرەتای 
تەمەنییــەوە دەســتپێدەكات، كاتێــك لەگەڵ 
ســنەی خوشــكی بە حەوت مانگــی لە دایك 
دەبن. ســایە كــە لە دایك بــووە هێندە لاواز 
و كێشــی كەم بووە، پزیشــك رێنمایی دایكی 
كــردووە كــە چاودێریی زیاتری بــكات، بەڵام 
دایكی لە جیاتی ئەوە دەیبەخشێتە خێزانێك.
)ب.پ( كە لە نێو زیندان شــیری خۆی بە 
كوڕە تەمەن دوو ساڵەكەی دەدا، كۆرپەیەكی 
چــل شــەوەی كوڕیشــی لــە تەنیشــت خۆی 
دانابــوو. ئەو باســی ژیانی ســایەی كچی لەو 
رۆژەی لەدایكبــووە بــۆ )رووداو( گێڕایەوە و 
گوتــی: "دوو كچــم یەك لــە دوای یەك بوو، 
كاتێــك دووگیان بوومەوە بە ســێیەم منداڵ، 
دووانە دەرچوو كە ســایە و ســنە بوون و بە 
حــەوت مانگــی هاتنــە دونیــا، دوو كچەكەی 
دیكەم هێشــتا بچووك بــوون. بەخێوكردنیان 
ســەخت بوو، بۆیە ســایە تەمەنی تەنیا چوار 
رۆژ بــوو دامان بە خوشــكی زاوایەكی باوكی 
سایە كە شەش مانگ لەلای ئەو بێت و دواتر 

بۆمان بگەڕێنێتەوە".
ســایە  مانگەكــە،  شــەش  دوای 
دەگەڕێندرێتــەوە بۆ لای دایكــی، بەڵام وەك 
دایكی دەڵێت، ئەو منداڵە بە هیچ شتێك ژیر 
نەدەبووەوە، بۆیە دەیگەڕێنێتەوە لای ژنەكە. 
)ب( دەڵێــت: "كاتێك ســایە تەمەنی بوو بە 
چــوار ســاڵ، ئەو ژنــەی بەخێــوی دەكرد لە 
هاوژینەكــەی جیابــووەوە، زاوای هاوژینەكەم 
رێگەی نەدا خوشــكەكەی ســایە بەخێو بكات 
و بــۆی گەڕاندینەوە. لەو كاتەوە ســایە وەكو 
شــێتی لێهات، هەر كــە چاوم لێــی نەبووایە 
هەڵدەهات، چەندینجار بە بانگەوازی مزگەوت 

و تەلەفزیۆن دۆزیومانەتەوە".
هەفتەنامــەی )رووداو( ســاڵێك لەمەوبەر 
چیرۆكی پڕ لە تراژیدیی ســایەی بڵاوكردەوە. 
سایە كە ئەوكات شوێنەواری ئەشكەنجەدانێكی 
زۆر بە جەســتەیەوە دیار بوو، لە ماڵی مامی 
بــوو، دەیگوت هەرگیز حەزنــاكات بگەڕێتەوە 
ئــەو ماڵــەی تێیدا ئەشــكەنجە دراوە، ســایە 
باسی لەوە كردبوو كە لەلایەن دایكی و نەنكی 

)دایكی دایكی(یەوە ئەشكەنجە دراوە.
دایكــی ســایە دەڵێــت: "دوای ئــەو ژنــە، 
جارێكیــان ماڵی شــووبراكەم لە خۆیان گرت، 
بەڵام لەوێ فێریان كردبوو قســە بە من بڵێ، 
بۆیــە هێنامانــەوە لای خۆمــان، دواتر باوكی 
بەخشــی بە ماڵێكی دیكە. بە ماڵی خۆمانەوە 

چوار ماڵی بینی".

دایكی سایە رەتیكردەوە بۆ كچەكەی خۆی 
خــراپ بووبــێ و گوتی: "كچەكــەم لەلای ئەو 
ژنە وا سەرشــێت بوو كە یەكەم جار پێماندا، 
چونكــە ئــەوی بە دایكــی خــۆی دادەنا. من 
هەرگیــز رقم لە ســایە نەبــووە، مرۆڤ چۆن 
رقــی لە جەرگی خــۆی دەبێ؟". بەڵام نكۆڵی 
لــەوە ناكات كــە چەندینجار لە ســایەی داوە 
و دەڵێــت "چەندینجار لێمــان دەدا بۆ ئەوەی 
نەڕوات، ســوودی نەبوو، زۆر جــار باوكی بە 
دار و شەق لە سەری داوە، تەنانەت سەریشی 
تەقیوە. هەردووكمان لێمان دەدا، بەڵام لەبەر 
ئەوە نەبووە كە رقمان لێی بووبێتەوە، بەڵكو 

بەهۆی سەرشێتییەكەی بوو".
كاتێــك لێمپرســی چەنــد منداڵــت هەیە؟ 
گوتی: شــەش. پرسیم بە سایەوە؟ گوتی: نا 

حەوت، سایەم لەبیرچوو.
دوای  دەڵێــت  پۆلیــس  ئەگەرچــی 
لێكۆڵینەوەیەكــی ورد توانییان بكوژی ســایە 
بدۆزنــەوە و بكوژەكــەش دایكی بــووە، بەڵام 
دایكی نكۆڵی لەوە دەكات. دایكی سایە دەڵێت 
"من ســایەم نەكوشــتووە، لە قسەكانیشم بۆ 
پۆلیــس گوتم من نەمكوشــتووە، مــن نازانم 
پۆلیس چی نووسیوە و چی پێ ئیمزا كردووم، 

چونكــە من نەخوێنــدەوارم، بەهیــچ جۆرێك 
باســی كوشتنی ســایەم نەكردووە ، تەنانەت 
خەڵكــی پێمدەڵێن كێ دەڵێت هاوســەرەكەت 
نەیكوشتووە، ئێستا كەوتوومەتە گومانەوە". 
دایكــی ســایە باســی ونبوونــی كچەكەی 
دەكات و دەڵێــت: "كاتێــك ســایە ونبــوو، 
تەنیــا دوو رۆژ بــوو منداڵــم بووبــوو. ســایە 
چووبــووە دەرەوە، تەلەفۆنــم بــۆ باوكی كرد 
كە پێشمەرگەیە، بەڵام مۆڵەتیان پێنەدابوو". 
ئەو پێیوایە خۆی و دایكی قوربانین و دەڵێت: 
"لەكاتی دیارنەمانی، ســایە لەلای من نەبووە، 
بۆ تەنیا من و دایكم گیراوین، پێشتر كەس لە 
خۆی نەدەگرت، خێرە ئێستا هەموویان بوون 

بە كەسوكاری؟".
دوای دۆزینــەوەی تەرمــی ســایە، عەمید 
پۆلیســی  بەڕێوەبــەری  نەجــات،  دلێــر 
هەولێــر رایگەیانــد، مــاوەی دوو شــەو و رۆژ 
لێكۆڵینەوەیــان لەگەڵ دایكی ســایە كردووە 
و دواجار دانی بــە تاوانەكەدا ناوە. بەگوتەی 
بەڕێوەبەری پۆلیســی هەولێر، دوای كوشتنی 
ســایە، دایكــی تەرمەكــەی لــە دووریی 700 
مەتر لــە ماڵی خۆیان فڕێداوە، تاوانەكەشــی 
لە هاوســەرەكەی خۆی شاردووەتەوە و پاش 
چــوار رۆژیــش هەواڵی ئەوەی بــە پیاوەكەی 

داوە كە سایەی كچیان دیار نەماوە.
دایكی سایە كە ئێســتا لە زیندانە، بەپێی 

ماددە 406 لە یاسای سزاكانی عێراق دۆسیەی 
بۆ كراوەتەوە. قســەكانی لە نێو دۆسیەكەیدا 
بــە جۆرێكی دیكــەن. لەوێ دەڵێت: "ســایە 
دەیویست بڕوا و ڕانەدەوەستا، دوای مەغریب 
بــوو، لێــی تووڕە بووم و بە پارچە ئاســنێك 
لێمــدا، لە نیوە شــەودا بە عەرەبانەیەك بردم 

فڕێمدا" .
ســاڵێك لەمەوبەر مامی سایە بە )رووداو(
ی گوتبوو: "ئەو منداڵە لە ژیانێكی ســەختدا 
منداڵەكانــی  خواردنــی  بەرمــاوەی  دەژی، 
دیكەی دەدەنــێ. چەندینجار لە نێو بەیتوونە 
خەواندوویانــە، كــە بینیمان ژیانــی وەهایە، 
ویژدانمــان قبوڵــی نەكــرد و هێنامان بۆ لای 

خۆمان".
یوســف حەمید، مامی ســایە ئێســتا تاكە 
كەسە مژولی دۆسیەكەی سایە دەخوا. یوسف 
بــە )رووداو(ی گــوت: "تەنیا من ســكاڵام لە 
دژی دایــك و نەنكــی ســایە تۆمــار كردووە، 
باوكی ســایە تا ئێســتا سكاڵای نەنووسیوە و 

هیچ ناڵێت".
یوســف یەكێكــە لەوانەی تەرمی ســایەی 
بینیــوە و دەڵێــت: "تەرمی ســایەم بینی، بە 
دار و بۆری لێیدرابوو، تەنانەت چاوی راســتی 

دەرپەڕیبوو".
و  بــە چارەنووســی خوشــك  ســەبارەت 
براكانی ســایە، یوسف گوتی: "ئەوان لە ماڵی 
باپیریانــن، نازانم براكەم دەیانباتەوە یان نا". 
ئەو باســی لەوەشــكرد كە ئــەو ژنەی دەكاتە 
دشی خوشكی و بۆ ماوەی چوار ساڵ سایەی 
بەخێوكردووە، لە رەوشــێكی زۆر خراپدایە و 

بۆ مەرگی سایە تازیەبارە.
كۆمەڵایەتــی  توێــژەری  رزگار،  رێــكان 
ســەبارەت بەو تۆمەتــەی دراوەتە پاڵ دایكی 
ســایە دەڵێت: "ئەمە كارێكــی مەحاڵە، تەنیا 
كاتێك رێی تێدەچێت كە ئەو دایكە نەخۆشیی 

دەروونیی ئاڵۆزی هەبێت".

هانا لینچ
رووداو - هەولێر

حكومەتــی هەرێمی كوردســتان دانــی بەوەدا 
ناوە كە لەناو ســنوورەكانیدا كێشــەی بازرگانیی 
بە مرۆڤ هەیە و هەنگاویش بۆ بەرەنگاربوونەوەی 
ئەو تاوانە هاوێژراوە، بەڵام متمانە بەو سیستەمەی 
كــە دەبێ پارێــزگاری لە قوربانیــان بكات لاوازە. 
دادوەریــی  سیســتەمی  پێیانوایــە  شــارەزایان 
كوردســتان كێشــەی تێدایــە و ئەگــەر تاوانباران 
نەهێنرێنــە بــەردەم دادگا، ئەوە ئــەو ئافرەتانەی 
كەوتوونەتــە داوی تۆڕەكانی بازرگانی بە مرۆڤەوە 

پارێزراو نابن. 
وەهبیــە زرار، پارێــزەر و خــاوەن 10 ســاڵ 
ئەزمــوون لــە بــواری مافەكانــی مــرۆڤ دەڵێت: 
"قوربانیــان بڕوایان وایە كــە تاوانباران بەهێزن و 

هێشتاش دەتوانن زیانیان پێ بگەیەنن".
بیانییــەكان  كرێــكارە  ئەمنــی  دەســەڵاتی 
دەگەڕێننــەوە بۆ ئەو ئاژانســەی ئەوانی هێناوەتە 
كوردســتان، ئــەوەش لــە كاتێكــدا كــە هێشــتا 
لێكۆڵینــەوە لە دۆســیەكەیان بەردەوامە. حاڵەتی 
دیكــەش هەبوون كــە قوربانییەكە بۆ شــوێنێكی 
كاتی گوازراوەتەوە، بەڵام لەوێش نەیتوانیوە خۆی 

لە دەستدرێژیكارەكان بپارێزێ. 
رەیچــڵ، ســاڵانێك ئەزموونــی كاركردنــی لــە 
وڵاتانــی دەرەوە هەبــوو، لەوانەش ژاپۆن، قەتەر، 
عوممان، ئیمارات و سعودیە، كاتێك دوایینجار لە 
چیــن ناوی خۆی بۆ كارێكی نــاو ماڵ لە هەرێمی 
كوردســتان تۆمار كــرد، دوای گفتوگۆ بۆ كارەكە 
وەرگیــرا. هەموو شــتەكان بە باشــی دەڕۆیشــتن 
هەتــا ئــەو كاتــەی داوای لێكــرا پارەی شــوێنی 

حەوانــەوەی بــدات. رەیچــڵ پێیگوتن كــە پارەی 
ئەوەی نییــە، ئەوانیش پێیانگــوت كە پارەكە لە 
مووچەكــەی دەگێڕنــەوە، واتە ئــەو پارەیەی كە 
بڕیــار بوو لە حەوت مانگی كاركردنیدا وەریبگرێ. 
رێككەوتنەكــە بێمانا دیار بوو، بۆیە هەوڵی دا واز 
لە كارەكە بهێنێ، بەڵام ئیدی درەنگ بوو، چونكە 
پاسپۆرتەكەی رەیچڵ لای ئاژانسەكە بوو، بەوەش 

دەستیان بەسەر چارەنووسیدا گرتبوو. 
هێنرابــووە   2018 ســاڵی  لــە  ئافرەتەكــە 
كوردســتان و بــۆ كاری خاوێنكردنــەوە رەوانەی 
ماڵێك كرابوو كە دایكێك و دوو كوڕ و كرێكارێكی 
دیكــەی ژن بەناوی )پەتی( تێیدا دەژیان. ماڵەكە 
بــە "ناپارێــزراو". ناســرابوو، رەیچڵ هــەر لەگەڵ 
هاتنــی بــۆ ماڵەكە ئــاگادار كرابــووەوە كە "دلێر 
حەزی لە مەســاجە". رەیچڵ ســێ مانگ بوو لەو 
ماڵــەدا كاری دەكــرد و بێدەنگیــی لــەو گێچەڵە 

سێكسییانە كردبوو كە دلێر پێی دەكرد. 
قوربانیانی بازرگانی بە مرۆڤ هەتا ئەو كاتەی 
هەقدەســتی كارەكەیــان وەردەگــرن، لەگەڵ ئەو 

جۆرە حاڵەتانەشــدا هەڵدەكەن. بەڵام رۆژێكیان، 
دلێر بە توندتیژی دەســتدرێژی كردە سەر پەتی. 
رەیچــڵ پەیوەنــدی بــە باڵیۆزخانــەی وڵاتەكەی 
لــە بەغــدا كــرد و ئەوانیــش دامــەزراوەی ســید 
)SEED(یان پێناســاند. ســید لەلایــەن خۆیەوە 
بەڕێوەبەرایەتــی بەرەنگاربوونــەوەی توندتیژیــی 
دژی ئافرەتانــی هێنایە ســەرخەت. خاوەنكارەكە 
لەسەر داوای دەزگا ئەمنییەكان پەتی بۆ پشكنین 
هێنــا، دواتریــش بردییــەوە بۆ ئەو ئاژانســەی لە 
سەرەتاوە و رەیچڵ و پەتی هێنابووە كوردستان.

رەیچڵ كە بە تەنیا لە ماڵەكەدا مابوو دەترسا، 
بۆیــە داوای لــە )ســید( كــرد ئەویش لــەو ماڵە 
دەربكــەن، چونكــە وەك خــۆی دەڵێ "ســەرەتا 
دەترسام، چونكە لە هەموو ژیانمدا ئەوە یەكەمجار 

بوو شتێكی وا ببینم".
دوو ئافرەتەكــە بە یارمەتی دامەزراوەی ســید 
دۆســیەیەكیان لە پۆلیس كــردەوە و هۆتێلێكیان 
بۆ گرتن هەتا دۆســیەكەیان یەكلادەبێتەوە. بەڵام 
رەیچــڵ و پەتی لەوێش پارێزراو نەبوون. دلێر ئەو 
ژنــەی دۆزییەوە كە لە نزیك هۆتێلەكە پیاســەی 
دەكــرد و جارێكــی دیكــە دەســتدرێژی كــردەوە 
سەری، بۆیە جارێكی دیكە رەیچڵ و پەتی روویان 
لــە بنكــەی پۆلیس كردەوە و ســكاڵایان لەســەر 
دووەم دەســتدرێژیی دلێر تۆمار كرد، ئەمجارەیان 
ئــاگادار كرانەوە كــە خاوەن كارەكەیــان بە دزی 

تۆمەتباری كردوون.
پۆلیــس لەبری ئەوەی ئــاگای لەو دوو ئافرەتە 
بێ، هەردووكیانی دەستبەسەر كرد و وەسیقەیەكی 
12 هەزار دۆلاری لەســەر كەیسەكەیان دانا. دواتر 
دەركــەوت یەكێك لە ئەندامانی پۆلیس خزمایەتی 

لەگەڵ دلێر هەیە.

دواتــر خێزانەكــە رازیبــوون واز لــە تۆمەتــی 
دزییەكــە بهێنــن ئەگــەر رەیچــڵ و پەتــی واز لە 
تۆمەتی دەســتدرێژی و بازرگانی بە مرۆڤ بهێنن. 
وەزارەتــی ناوخۆ دەڵێ دەبووایە ناوبانگی خێزانی 
دلێــر لەبەرچــاو گیرابا. رەیچڵ ســەرەڕای ئەوەی 
وازی لە دۆسیەكە هێناوە و تەنانەت كوردستانیشی 
جێهێشــتووە، لەسەر قســەكەی خۆیەتی و دەڵێ: 
"هەموو كەســێك دەزانێ چــی روویدا، چونكە من 

بۆم گێڕانەوە... ئێمە بۆمان گێڕانەوە".
زۆر كەیســی بازرگانی بە مرۆڤ لەم رێگەیەوە 
یــەكلا دەكرێنــەوە. لــە زۆربــەی حاڵەتەكانــدا، 
كرێــكارە بیانییەكانــی وەك رەیچڵ و پەتی پێیان 
باشــترە هەرچــی زووتــرە كوردســتان جێبهێڵن، 
چونكە دادگا پڕۆســەیەكی درێــژی بەدەمەوەیە و 
قوربانییــەكان نایانەوێ لە شــوێنێكدا بخولێنەوە 
كە سیســتەمەكەی پشــتی ئەوان ناگرێ و زۆرجار 
ئەگەر زۆر لەســەر دۆســیەكەی خۆیــان پێداگری 

بكەن، رووبەڕووی كاردانەوە و تۆمەت دەبنەوە.
بــە گوێــرەی راپۆرتێكــی دامەزراوەی ســید، 

لەدوای بەدواداچوونەكەیان زیاتر لە 38 ئاژانســی 
دامەزراندنی كرێكارە بیانییەكان خراونەتە لیستی 
رەشــەوە، بــەڵام وەك وەهبیــە زرار دەڵێ: "هیچ 

كەسێك دادگایی تەواو نەكراوە". 
وەهبیــە هەروەها دەڵێ: "بە گوێرەی یاســای 
بازرگانیكــردن بە مــرۆڤ، تەنانەت لە دۆســیەی 
هــەر  تاوانبارەكــە  دانوستاندنیشــدا  و  گفتوگــۆ 
دەبــێ ســزا بــدرێ. بــەڵام ئێســتا كەیســەكان 
دەخرێنە چوارچێوەی یاســای جیاوازەوە و كاتێك 
دادەخرێن، تاوانبارەكە بەبێ سزا بۆی دەردەچێ".
دادوەر محەممەد رێكانی، داواكاری گشــتی لە 
دادگای تاوانی هەولێر دەڵــێ دادگاكانی خوارەوە 
كاریــان لــە چەندیــن كەیســی بازرگانیكــردن بە 
بــە گوێــرەی  كــردووە، زۆر كەیســیش  مــرۆڤ 
یاســای دیكە دادگایی كراون، وەك پێشــێلكردنی 
مافــی نیشــتەجێبوون، ســواڵكردن و دزی، نەك 
بازرگانیكــردن بە مــرۆڤ، چونكــە لێكۆڵەرەكان 
گەیشــتوونەتە ئەو ئەنجامەی كە تاوانەكان ناچنە 

خانەی بازرگانیكردن بە مرۆڤەوە.
بــەڵام وەهبیــە زرار پێیوایــە هەموو كەســێك 
لێكۆڵــەرە  دەگاتــە  هەتــا  داواكارەكانــەوە  لــە 
بــە  پێویســتیان  دادوەرەكان  و  دادوەرییــەكان 
راهێنــان و رێنمایــی تایبەتە، چونكــە "دادگاكان 
هەتا ئێستاش دەستیان بە جێبەجێكردنی یاسا و 
پاراستنی مافی قوربانیانی بازرگانیكردن بە مرۆڤ 
نەكــردووە. لەبەر ئەوەی قوربانیان دەســتیان بە 
سیســتەمی یاسایی راناگات و هەموو دەسەڵاتەكە 
لەدەســتی خاوەنــكار یــان بازرگانەكەدایە، بۆیە 
زووتــرە  هەرچــی  ئەوەیــە  رێــگا  ســەلامەتترین 

قوربانییەكان بگەڕێنرێنەوە وڵاتی خۆیان".
ئەم چارەســەرە بە هەموو كێشەكانی خۆیەوە، 

قوربانیانی بازرگانی
بە مرۆڤ لە كوردستان هەڵدێن

دایكی سایە بۆ )رووداو(:

دوو جار دەستدرێژی كردە سەری و كردیشی بە دز

دوای 16 رۆژ لە ونبوونی، پۆلیس تەرمی سایەی لە چۆلەوانییەکدا دۆزییەوە  

زۆر جار لەگەڵ 
مێردەكەم لە 

سایەمان دەدا

 خۆم تەرمی 
سایەم بینی لەژێر 

ئەشكەنجەدا 
چاوێكی دەرپەڕیبوو

مامی سایە:

تۆمەتبارانی 
بازرگانی بە مرۆڤ 

بە یاسای دیكە 
دادگایی دەكرێن

پارێزەرێك:

كەسانی بەهێز 
باڵادەستن بەسەر 

دەستەی دەسەڵاتی 
دادوەریدا

ئەندامێكی داواكاری گشتی:

زۆر باشــترە لــەو چارەســەرەی بــۆ ئــەو خەڵكە 
كــورد و عێراقییەی كەوتوونەتــە داوی تۆڕەكانی 
بازرگانیكردن بە مرۆڤەوە دەكرێ. شــێری كراهام 
تاڵەبانــی، ســەرۆكی دامــەزراوەی ســید دەڵــێ 
یارمەتیدانی رزگاربووە خۆجێیەكان "تەحەدایەكی 

زۆر گەورەترە".
قوربانییــە خۆجێییــەكان ناتوانــن بگەڕێنەوە 
بــۆ لای خێزانەكانــی خۆیــان، چونكــە دووبــارە 
رووبەڕووی توندوتیژی دەبنەوە، بە تایبەتی ئەگەر 
كەوتبنە داوی بازرگانیی سێكســەوە. ئەو خەڵكە 
لەلایــەن سیســتەمی دادوەرییەوە بــە تاوانبار لە 
قەڵەم دەدرێن یان دەبنە قوربانیی سیستەمەكە.

ئاشــنا عەبدولقــادر، ئەندامــی كاتیــی لیژنەی 
كوردســتان،  پەرلەمانــی  ئافرەتانــی  كاروبــاری 
پێیوایە كێشــەی بازرگانی بە مرۆڤ كێشــەیەكی 
دامەزراوەییــە لــە هەرێمــی كوردســتان و دەڵێ: 
"یاسا سەروەر نییە و دەزگای دادوەری سەربەخۆ 
نییە". گوتیشــی: "ئەگەر تۆ ســكاڵایەك لە دادگا 
بەرز بكەیتەوە و تۆمەتبارەكە پشتیوانیی سیاسی 
هەبــێ، ئــەوە هیچ گومانــت نەبێ كە كەیســەكە 

دەدۆڕێنی".
ئەنجوومەنی دادوەریی كوردستان ئامادە نەبوو 
لەوبارەیــەوە لێــدوان بــۆ )رووداو( بــدات، بەڵام 
داواكار رێكانی ئاماژەی بۆ ئەوە كرد كە كەســانی 
بەهێز باڵادەســتن بەســەر دەســتەی دەســەڵاتی 
دادوەریــدا، ئەوەش كێشــەی بۆ هەوڵەكانی ئەوان 

بۆ بەرگریكردن لە قوربانییەكان دروستكردووە. 
رێكانی دەڵێت تاوانی بازرگانیكردنی بە مرۆڤ 
لەلایەن خەڵكانی بەدەســەڵاتەوە دەكرێ، چونكە 
ئــەوە تاوانێكــی رێكخــراوە و لە نێــوان زیاتر لە 
وڵاتێكــدا دەكرێ. دەشــڵێت ئــەو خەڵكانەی لەو 
جــۆرە تاوانــەدا تێــوەگلاون پەیوەندییــان لە ناو 
دامەزراوەكانــدا هەیــە، لەوانــەش پۆلیــس، هەر 
ئــەوەش وادەكات "بەرەنگاربوونــەوەی ئەو تاوانە 

هەندێكجار زەحمەت بێ".
داواكارەكە پێیوایە چارەســەری ئەو كێشــەیە 
"پێویســتی بــە ویســتێكی سیاســیی بەهێزە كە 
بــكات  یاســاییەكان  رێوشــوێنە  لــە  پشــتگیری 
چونكــە  ببێتــەوە،  تاوانــە  ئــەو  بەرەنــگاری  و 
ئــەوە تاوانێكــی نێودەوڵەتییــە. هــەر لەبەر ئەو 
هۆكارانەشــە كــە دەبینیــن هەندێكجــار گرتنــی 

تاوانباران زۆر سەختە".
ئێســتا  ئــەوەی  ئەوانــە،  ســەرەڕای هەمــوو 
هەیــە ئەوەیــە بازرگانەكانــی مــرۆڤ بــە ئازادی 
دەســووڕێنەوە، لــە كاتێكدا قوربانییــەكان نازانن 
ســەرلەنوێ  خۆیــان  تێكشــكاوی  ژیانــی  چــۆن 

كۆبكەنەوە.

ئیعترافم لەسەر كوشتنی 
كچەكەم نەكردووە

پێشمەرگەیەك خۆی دەكوژێتکۆمەڵایەتی
رووداو - هەولێر

رۆژی 2020/2/9 لە ناحیەی وارماوای سەر بە قەزای شارەزوور، پێشمەرگەیەك خۆی كوشت.
رزگار غەفوور، قایمقامی شــارەزوور بە )رووداو(ی راگەیاند: "ئەو پیاوەی خۆی كوشــتووە ناوی )رێبوار حوســێن(ە و تەمەنی 35 ســاڵە، خێزاندارە و خاوەنی 

منداڵێكە، پێشــمەرگە بوو، گوللەیەكی لە ســەری خۆی داوە و خۆی كوشــتووە". گوتیشی "ســەرلەبەیانی ئەو رۆژە گەیەندراوەتە نەخۆشخانەی فریاكەوتنی شەهید 
رەئووف بەگ. دواتر تەرمەكەی رەوانەی پزیشكی دادی سلێمانی كراوە، پەراوی لێكۆڵینەوە بۆ رووداوەكە كراوەتەوە، بەڵام هێشتا هۆكاری خۆكوشتنەكەی نەزاندراوە، 

لێكۆڵینەوەش لە رووداوەكە بەردەوامە".

ساڵانە زیاتر لە 5 
نەوجەوان بەهۆی 

دەرنەچوون لە 
تاقیكردنەوە خۆیان 

دەكوژن

توێژەرێكی كۆمەڵایەتی:

دیمەن بورهان
رووداو - هەولێر

حــەوت مانگ لەمەوبــەر، دالیای تەمەن 17 
ساڵ، لە نیوەشەودا لەنێو گەرماوی ماڵەكەیاندا 
خــۆی ســووتاند و مرد، پێشــتر نامەیەكی بۆ 
دایكی جێهێشتبوو، تێیدا نووسیبووی "بەهۆی 
توندوتیژیــی بــاوك و براكــەم نامــەوێ بژیم و 
كۆتایــی بە ژیانم دێنم، تەنیا ئــاگاداری خۆت 
بە، خۆشمدەوێی دایە، بەڵام باوكە تۆ هیچكات 
نەیەی بۆ لای من. براكەم گەردنت ئازاد ناكەم".
شــەونم، دایكی دالیا، دوای 7 مانگ هێشتا 
بەكــوڵ بۆ مردنی كچەكــەی دەگری و دەڵێت: 
"كچەكــەم پەیوەندیــی خۆشەویســتی لەگەڵ 
كوڕێك هەبوو، كاتێك باوك و براكەی پێیانزانی 
ئەوەندەیان لێدا، نیوە رۆحیان كرد". بەگوتەی 
دایكــی دالیا، كوڕەكە هات بۆ خوازبێنی، بەڵام 

باوكی دالیا لە ماڵەكەی دەریكردبوو، پێیگوتبوو 
"تۆ ناوی بنەماڵەكەمانت زڕاندووە و شــەرەفت 
بردوویــن". دایكــی دالیــا دەڵێــت: "كچەكەم 

بەرگەی ئەوەی نەگرت و خۆی سووتاند".
بەپێــی ئــەو ئامارانەی لــە بەڕێوەبەرایەتی 
پۆلیسی هەرێمی كوردستان دراونەتە )رووداو(، 
لە ماوەی دوو ســاڵی رابردوودا 190 نەوجەوان 
كــوژراون یان خۆیان كوشــتووە. زۆربەشــیان 

تەمەنیان لە نێوان 15 بۆ 17 ساڵان بووە. 
توێژەرێكی كۆمەڵایەتی دەڵێ ساڵانە زیاتر لە 
5 قوتابــی نەوجەوان بەهۆی دەرنەچوونیان لە 

قوتابخانە خۆیان دەكوژن.
ســاڵی رابردوو لە هەولێر مێرمنداڵێكی 14 
ساڵان بەناوی محەممەد ئیبراهیم بەهۆی كەوتنی 
لە چوار وانە، بە كڵاشینكۆفەكەی باوكی خۆی 
كوشــت. ئیبراهیم عوســمان، باوكی محەممەد 
بــە )رووداو(ی راگەیانــد: "كوڕەكــەم قوتابی 
پۆلــی حەوتی بنەڕەتی بــوو، زۆر هەوڵی دەدا 
بــەڵام كە دەچووە نێو تاقیكردنەوە دەترســا، 
بۆیە دەرنەدەچــوو، زۆر ئامۆژگاریمان دەكرد، 
هەندێكجــار وەكو هەر دایــك و باوكێكی دیكە 
لێشــی توڕە دەبووین، بەڵام لەگەڵی توندوتیژ 

نەبووین".
باوكــی محەممــەد هــۆكاری خۆكوشــتنی 
لەلایــەن  سەرزەنشــتكردنی  بــۆ  كوڕەكــەی 
دەڵێــت  و  دەگەڕێنێتــەوە  مامۆســتاكانی 
"پێموایــە تەنیــا هــۆكاری خۆكوشــتنی ئەوە 
بووبێــت مامۆســتا و هاوپۆلەكانــی گاڵتەیان 
پێكــردووە، چونكە بەپێی قســەی هاوڕێكەی، 
هــەر قوتابییەك دەرنەچووبایە یان لە وانەیەك 
بكەوتبایە مامۆســتاكانی لێی تووڕە دەبوون و 
توانجیان لێــدەدا، چەند جارێكیش لەبەردەمی 

هاوپۆلەكانیدا محەممەدیان شكاندووەتەوە".
بەڵام مامۆستا سروود عەلی كە وانەی كوردی 
بــە محەممــەد دەگــوت، پێیوایــە خێزانەكەی 
هۆكاری خۆكوشــتنی محەممــەد بوون، ئەو بە 
)رووداو(ی راگەیانــد: "محەممەد و گەنجەكانی 
توندوتیژیــی  و  هەڕەشــە  بەهــۆی  دیكــەش 
خێزانەكانیــان پەنــا دەبەنە بەر خۆكوشــتن، 
زۆرجــار ئەو قوتابیانەی ئاســتیان خراپە، كە 
كارت وەردەگرنــەوە پێیــان دەڵێیــن دەبێــت 
بیبەنــەوە باوكتــان واژۆی بكات، بــەڵام ئەوان 
لەترســی لێــدان و توندوتیژیــی خێزانەكانیان 

خۆیان واژۆی دەكەن".
لــە دوو ســاڵی رابردوودا چەندیــن رووداوی 
گیانلەدەســتدانی جیاواز لەنێــو نەوجەوانان و 
مێرمنــداڵان لــە هەرێمی كوردســتان روویداوە 
وەك: سووتاندنی سێ منداڵ لەلایەن باوكیانەوە 
لــە چەمچەمــاڵ ، ئەشــكەنجەدانی منداڵێكی 
حەوت ســاڵە لــە زەڕایــەن لەلایــەن دایكی و 
گیانلەدەستدانی. سەرەڕای خۆكوشتنی چەندین 
كوڕ و كچی نەوجەوان كە هۆكاری سەرەكییان 
كێشەی سۆزداری و كۆمەڵایەتی و دەرنەچوون 

لە قوتابخانە بووە.

126 نەوجەوان و منداڵ خۆیان 
كوشتووە

بەپێی ئەو ئامارەی بەڕێوەبەرایەتی گشتیی 
پۆلیســی هەرێمی كوردســتان، لە دوو ســاڵی 
رابــردوودا 126 نەوجەوان و منداڵ بە هۆكاری 
جیاجیــا خۆیان كوشــتووە. ســاڵی 2018 لە 
هەولێــر 17 نەوجــەوان و منــداڵ )9 نێر و 8 
مێ(، بەڵام لە ساڵی 2019 دا ژمارەیان بۆ 27 
بەرزبووەتــەوە ) 14 نێــر و 13 مێ(. زۆربەی 
رووداوەكانی خۆكوشتنی نەوجەوانان و منداڵان 
بەهــۆی هەڵــە دەســتكاریكردن و یاریكــردن 
بــە چــەك، كێشــەی كۆمەڵایەتــی و خێزانی، 
دەرنەچــوون لــە تاقیكردنەوەكانــی قوتابخانە 

بووە.
ســاڵی 2018 لە دهــۆك 20 نەوجــەوان و 
منــداڵ )9 نێر و 11 مێ( خۆیان كوشــتووە، 
بەڵام ساڵی رابردوو 13 نەوجەوان )8 نێر و 5 

مێ( خۆیان كوشتووە. لە پارێزگای سلێمانیش 
لــە ســاڵی 2018دا 25 نەوجــەوان )14 نێر و 
11 مێ( خۆیان كوشــتووە، بەڵام ساڵی 2019 
ژمارەكــە كەمی كــردووە بــۆ 13 نەوجەوان و 

منداڵ )8 نێر و 5 مێ(.
هەر لە ماوەی ئەو دوو ساڵەدا لە پارێزگای 
هەڵەبجــە دوو رووداوی خۆكوشــتن )كــچ و 
كوڕێــك( و لە ســۆرانیش 4 نەوجــەوان كە 3 
لەوانە كوڕن و یەكێكیش كچە تۆمار كراوە. لە 
راپەڕینیش 4 حاڵەتی خۆكوشتن كە یەكێكیان 
مێیــە و لە گەرمیان یەك حاڵەتی خۆكوشــتن 

)نێر( تۆماركراون.
خۆكوشــتنی  هۆكارەكانــی  لەبــارەی 
توێــژەری  فــارووق،  جــوان  نەوجەوانــان، 
كۆمەڵایەتی دەڵێت: "هــۆكارەكان زۆرن، بەڵام 
سەرەكیترینیان خەمۆكییە، كە بەهۆی گۆڕانی 
بایۆلــۆژی و فســیۆلۆژی، مــرۆڤ هەندێكجــار 

تووشــی خەمۆكــی دەبێت و پەنــا دەباتە بەر 
خۆكوشتن".

ئــەو توێــژەرە كۆمەڵایەتییــە گوتیشــی: 
"هۆكارێكی دیكە كێشە و توندوتیژیی كۆمەڵایەتی 
و خێزانییە كە كەسانی گەورە رەچاوی تەمەن 
و قۆناغــی هەرزەكاریــی گەنجەكــە ناكەن، بە 
كەم تەماشــا دەكرێن، سەرزەنشــت دەكرێن و 
دەشــكێندرێنەوە، بۆیە خۆیــان دەكوژن، ئەم 
رووداوانــەش زیاتر لەنێو قوتابیاندا روودەدەن، 
كە بەپێی بەدواداچوونی ئێمە ساڵانە زیاتر لە 5 
قوتابی بەهۆی كەوتن و هەڕەشەی كەسوكار و 
مامۆستایانیان خۆیان دەكوژن، تەنیا لە وەرزی 
یەكەمی ئەمســاڵدا ســێ قوتابی لــە راپەڕین، 
گەرمیــان، گوندێكی ســەر بەناحیەی هەریری 
شاری هەولێر خۆیان كوشتووە". بەگوتەی ئەو 
توێژەرە، هۆكاری دیكەش لە پشت خۆكوشتنی 
نەوجەوانانــن، لەوانــەش هۆكاری ئابــووری و 

پەیوەندیی خۆشەویستی.
هەرێمــی  پۆلیســی  ئامارەكانــی  بەپێــی 
كوردســتان، زۆربەی ئەو نەوجەوانانەی خۆیان 
كوشــتووە، تەمەنیان لەنێوان 15 بۆ 17 ساڵ 
بووە. زۆربەشــیان خۆیــان خنكاندووە. یان بە 

چەك خۆیان كوشتووە.
هەندێك لــە روووداوەكانیش بە ئەنقەســت 

لە دوو ساڵی رابردوودا:

190 نەوجەوان لە كوردستان كوژراون 
یان خۆیان كوشتووە

لەنێو نەوجەواناندا 
كوڕان زیاتر لە كچان 

خۆیان دەكوژن

زۆربەی كوشتنی كچانی 
نەوجەوان بە دەستی 

كەسوكار بووە 

زۆرترین نەوجەوانی كچ 
لە پارێزگای سلێمانی 

كوژراون

زۆرترین ئەو 
نەوجەوانانەی خۆیان 

كوشتووە لە پارێزگای 
هەولێر بووە 

نەبــووە و زۆر جار بەهۆی دەســتكاریی چەك 
بووە.

64 نەوجەوان كوژراون

هەر بەپێی ئامارەكەی پۆلیس، لە دوو ساڵی 
رابردوودا 64 نەوجەوان لە هەرێمی كوردســتان 
كوژراون. لە ســاڵی 2018 لە پارێزگای هەولێر 
12 نەوجەوان كوژراون )6 نێر و شەش مێ( لە 
2019دا 7 نەوجەوان كوژراون )2 نێر و 5 مێ(.
لە ســنووری پارێزگای ســلێمانی، لە ساڵی 
2018دا 12 نەوجــەوان كــوژراون )6 نێر و 6 
مێ( لە ســاڵی 2019شــدا هەشــت نەوجەوان 
كــوژراون كە ســەرجەمیان مێن. لە ســنووری 
پارێــزگای دهــۆك لــە ســاڵی 2018دا چــوار 
نەوجەوان كوژراون )1 نێر و 3( مێ، لە ساڵی 
2019دا ئامارەكە گۆڕانكاری بەسەردا نەهاتووە 

و یەك نەوجەوانی نێر و سێی مێ كوژراون.
لــە پارێــزگای هەڵەبجە لە ســاڵی 2018دا 
دوو نەوجەوانــی مــێ كــوژران و لــە 2019دا 
یەك كچــی نەوجەوان كوژراوە. لە ســۆرانیش 
لــە 2018دا یــەك نەوجەوانی كچ و لە 2019دا 
دوو نەوجەوانی كچ و دوو كوڕیش كوژراون. لە 
راپەڕین لە ســاڵی 2018دا دوو نەوجەوانی كچ 
كوژراون، لە ســاڵی 2019شدا سێ نەوجەوانی 

كچ و یەك كوڕ كوژراون.
حاڵەتەكانی كوشــتن لەنێــو نەوجەوانان و 
منداڵاندا لە تەمەنی یەك ســاڵ تا 17 ســاڵی 
تێدایە. كوشــتنەكانیش زۆربەیان لە دەرەوەی 
مــاڵ بــووە و فڕێــدراون. كچــەكان بەهــۆی 
دەرنەچوون لە قوتابخانە و كێشــەی سۆزداری 
و كۆمەڵایەتی، كوڕەكانیش بەهۆی شــەڕكردن 

لەگەڵ هاوڕێ و كێشەی خێزانی كوژراون. 
رائیــد هۆگــر عەزیــز، گوتەبێژی پۆلیســی 
هەولێر بــە )رووداو(ی راگەیاند: "رووداوەكانی 
كوشــتن و خۆكوشــتن بــۆ هەڵەی خێــزان و 
كۆمەڵگا دەگەڕێتەوە، چونكە هۆكاری زۆربەی 
كەیســەكانی كوشتن، كێشــەی كۆمەڵایەتی و 
خێزانین، كوشتن لەسەر مۆبایل، دەستدرێژی و 
پارە و كوشتنیشمان هەیە بە هەڵە بووە، یان 
لەئەنجامی رووداوێكی نەخوازراوی وەك ئەوەی 
لە ماجیدی لاند روویدا و سێ نەوجەوانان بوونە 

قوربانی".
نەوجەوانانیــش،  خۆكوشــتنی  لەبــارەی 
گوتەبێژی پۆلیســی هەولێر دەڵــێ: "هۆكاری 
زۆربــەی حاڵەتەكانــی خۆكوشــتنی كچانــی 
درامــا  و  فیلــم  و  چاولێكــەری  نەوجــەوان 
لەڕێگــەی  دۆبلاژكراوەكانــە كــە زیاترینیــان 
خۆخنكاندنە، لە كوڕانیشدا زۆربەی حاڵەتەكان 
بەهــۆی گوێنەگرتــن و توندوتیژی خێزانین كە 
لەكاتی هەڵەیەكی ئــەم نەوجەوانە رووبەڕووی 
دەبێتەوە، كۆمەڵگاش زوو ناوی دەزڕێنێت، بۆیە 

یاخی دەبێت و پەنا دەبەنە بەر خۆكوشتن".

تریسكە شێرزاد
رووداو - هەولێر

چــالاك و فریــادی پــوورزای، پێكەوە رۆیشــتن 
بــۆ ئــەوەی چارەی ئەو كێشــەیە بكەن كــە فریاد 
تێیكەوتبــوو، بەڵام لە رێگادا دەســتڕێژی گوللەیان 

لێدەكرێ و هەردووكیان دەكوژرێن.
چالاك عەلی، تەمەن 35 ساڵ، باوكی سێ منداڵ 
و دانیشــتووی گەڕەكی سێتووانی شاری سلێمانی، 
لەگــەڵ فریاد مەحموود، تەمەن 36 ســاڵ و باوكی 
سێ منداڵ كە دانیشتووی گەڕەكی تاسڵوجەی شاری 
سلێمانی بوو، سەعات حەوتی ئێوارەی 2020/1/22 

لە رێگەی نێوان عەربەت – قەرەداغ كوژران.
نەقیب سەركەوت ئەحمەد، بەرپرسی راگەیاندنی 
پۆلیسی سلێمانی بە )رووداو(ی گوت كە تەرمەكانیان 
بۆ پشكنین رەوانەی پزیشكی دادی سلێمانی كردووە.
نەقیب سەركەوت لەبارەی وردەكاریی رووداوەكە 
گوتــی: "ئەو دوو كەســە ســەعات حەوتــی ئێوارە 
لەســەر رێگای نێــوان عەربەت و قــەرەداغ لەلایەن 
چەند كەسێكەوە دەستدڕێژی گوللەیان لێكراوە، بە 
هەردووكیــان زیاتر لە 14 گوللەیان لێــدراوە و هەر 

لەوێ گیانیان دەرچووە".
ســەبارەت بــە هــۆكارەی رووداوەكــەش گوتی: 
"ئیفادەی كەســوكاری كوژراوەكانمــان وەرگرتووە، 

بۆ سوڵح چوون و كوژران

دوو ساڵ لەمەوبەر دوو كەس لە بەردەم ماڵی فریاد كوژراون

زۆربەی ئەو نەوجەوانانەی خۆیان دەكوژن 
تەمەنیان لە نێوان 15 بۆ 17 ساڵان بووە

ئەوان دەڵێن نازانین بۆچی كوژراون و كێن ئەوانەی 
تەقەیــان لێكــردوون. تاوانبارەكانیــش دەســتگیر 
نەكراون، بۆیە تا ئێســتا هــۆكاری رووداوەكە روون 

نییە".
بــە گوتــەی كەســوكاریان، چــالاك و فریاد كە 
پوورزای یەكدین، پێكەوە مامەڵەی كڕین و فرۆشتنی 

ئۆتۆمبێلیان كردووە.
 عەزیز عومەر كە ئامۆزای چالاكە بە )رووداو(ی 
گوت: "چالاك كێشــەی لەگەڵ هیچ كەسێك نەبوو، 
ئــەو هیچ پەیوەندی بــەو رووداوەوە نەبوو، بە غەدر 

كوژرا".
كەسێكی نزیكی فریاد باس لەوە دەكات كە فریاد 
كێشەی لەگەڵ هاوبەشێكی خۆی هەبووە. ئەو كەسە 
كە نایەوێ ناوی بڵاوبكرێتەوە، باسی كێشەكەی كرد 
و گوتی: "فریاد لەگەڵ كەسێك پێكەوە دووكانێكیان 
هەبووە، شەریكەكەی بەبێ ئیزنی فریاد دووكانەكەی 
فرۆشتبوو، فریادیش كاتێك پێی زانیبوو، قوفڵێكی لە 
دووكانەكە دابوو، لەسەر ئەوە كێشە كەوتە نێوانیان".
 ئەو كەســە نزیكــەی فریاد ئاماژەی بەوەشــدا 
كە دوو ســاڵ لەمەوبەر ئەو هاوڕێیەی پەیوەندی بە 
فریــادەوە دەكات و پێیدەڵێت من لە پێش دەرگای 
ماڵەكەتم، ئەگــەر نەگەڕێیتەوە ماڵــەوە ژنەكەت و 
منداڵەكانت دەكوژم. لەو كاتەدا فریاد لەگەڵ یەكێك 
لــە هاوڕێیەكانــی گەڕابووەوە، بووبوو بە شــەڕیان، 
شەریكەكەی فریاد و كەسێكی دیكە كوژرابوون، بەڵام 

فریاد دەیگوت دەستی لە كوشتنی ئەواندا نەبووە.
ئەگەرچــی لــەو شــەڕەدا دوو كەس كــوژران و 
فریاد بەشــێك بــووە لە شــەڕەكە، بــەڵام نەگیرا. 
كەســە نزیكەكەی فریاد دەڵێت: "كەســوكاری ئەو 
دوو كەســەی كوژران، سكاڵایان لەسەر فریاد تۆمار 
نەكرد و گوتیان ئێمە تۆڵەی خۆمان دەكەینەوە". ئەو 

كەسە گوتیشی: "لەو رۆژەی ئەو دوو كەسە كوژران، 
فریاد دەیویست سوڵحیان لەگەڵ بكات، بەڵام ئەوان 

رەتیاندەكردەوە".
عەزیز كە ئامۆزای چالاكە، باســی ئەو شەوەی 
كرد كە فریاد و چالاك كوژران و گوتی: "ئەو شەوە 
چالاك لەگــەڵ فریاد میوانی هاوڕێیەكیان بوون لە 
دەرەوەی شــار، دوای نانخــواردن تەلەفۆنێكیــان 
بــۆ هاتبــوو، ئیزنیان لــە هاوڕێكەیــان وەرگرتبوو 

رۆیشتبوون".
بە گوتــەی عەزیز، هاوڕێیەكیــان تەلەفۆنی بۆ 
كردبوون بۆ ئەوەی بچن قســە لەســەر كێشەكەی 
فریــاد بكــەن و رێگەیەك بدۆزنەوە و ســوڵحی بۆ 
بكەن. لە رێگا بوون بۆ لای هاوڕێكەیان، بەڵام دوای 
ئەوەی لــە عەربەت دەرچووبوون بــەرەو قەرەداغ، 
دەستدڕێژی گوللەیان لێكرا و هەردووكیان كوژران. 
 عەزیز دەڵێت: "چالاك رۆیشــتبوو بۆ ســوڵح، 
بــەڵام بــووە قوربانی تاوانێك كە هیــچ پەیوەندی 
بەوەوە نەبــوو، فریادیش هەتا كوژرا هەر دەیگوت 
دەســتم لە كوشــتنی ئەو دوو كەسەدا نییە، بەڵام 
تاوانەكەیان خستووەتە ئەستۆی من. تەنیا لەپێناو 
ئــەوەی منداڵەكانــی بێ بــاوك نەبــن، ئامادەبوو 

سوڵحیان لەگەڵ بكات".
ئەگەرچــی بنەماڵەی چالاك و فریاد لە پۆلیس 
ســكاڵایان تۆمــار كــردووە، بەڵام عەزیــز دەڵێت: 
"ئێمە نازانین كێ ئــەو تاوانەی كردووە، گومانمان 
لە كەســوكاری ئەو دوو كەســە هەیە كە دوو ساڵ 

لەمەوبەر لەبەردەم ماڵی فریاد كوژران".
فریــاد و چالاك چوون ئاوێك بەو ئاگرەدا بكەن 
كە دوو ساڵ بوو ژیانی لە فریاد تاڵ كردبوو، بەڵام 
بــە كوژرانی ئەوان ئاگری كێشــەكە نەك خامۆش 

نەبووەوە، بەڵكو بەگوڕتر بوو". 

126
67
59
44
38
33

نەوجەوان خۆیان 
كوشتووە

كوڕی نەوجەوان 
خۆیان كوشتووە

كچی نەوجەوان خۆیان 
كوشتووە

نەوجەوان لە هەولێر 
خۆیان كوشتووە

نەوجەوان لە سلێمانی 
خۆیان كوشتووە

نەوجەوان لە دهۆك 
خۆیان كوشتووە

64
45
19

20
8

نەوجەوان كوژراون

 نەوجەوانی كچ 
كوژراون

 نەوجەوانی كوڕ 
كوژراون

نەوجەوان لە هەولێر 
كوژراون

نەوجەوان لە 
سلێمانی كوژران

نەوجەوان لە 
دهۆك كوژراون

ئاماری كوشتن و خۆكوشتنی نەوجەوانان )2018 – 2019(: 

خۆكوشتنی نەوجەوانان:

19



14 ژمارە ) 591 ( - دووشەممە 2020/2/10
راپۆرت

لە هەشت مەزرەعەی 
سەر رێگەی پیرمام 

حەوتیان كارەبایان 
دزیبوو

شكار ئەحمەد
رووداو - هەولێر

لەمــاوەی 6 رۆژدا لە هەولێر و قەزا و ناحیەكانی 
دەوروبــەری 307 هاوبەشــی كارەبــا ســزادراون و 
كارەبایان بڕدراوە كە ماڵ و باخچەی بەرپرس، ڤێلا، 
نەخۆشــخانە، هۆتێل، مۆڵ و چێشتخانەی گەورەی 
تێدایە. یەكێ لە شارە گەشتیارییەكانی سەر رێگای 
پیرمامیش بە نایاســایی بەشــی گەڕەكێكی هەولێر 

كارەبای بۆ راكێشراوە.
دوای ئــەوەی لەلایــەن وەزیری كارەبــا، وەزیری 
ناوخــۆ و پارێزگاری هەولێرەوە هەڵمەتێك بۆ بڕینی 
زێدەڕۆیی سەر تۆڕەكانی كارەبا راگەیەندرا، لە رۆژی 

2020/2/2 هەڵمەتەكە دەستیپێكرد.
حوســێن حەمەد، بەڕێوەبەری گشــتیی كارەبای 
"ســەرەتای  راگەیانــد:  )رووداو(ی  بــە  هەولێــر 
هەڵمەتەكە لەو گەڕەكانەوە دەستیپێكرد كە رووبەری 
خانووەكانیــان گەورەیــە و بــە خەڵكــی بەرپرس و 
دەستڕۆیشــتوو ناودەبرێــن، لەوانــەش گەڕەكەكانی 
وەزیران، مامۆستایان )ئەمین عامەكان( و دۆلاراوە، 
دواتریــش لــە مەزرەعەكانی ســەر رێــگای پیرمام، 
قەزاكانی دەشتی هەولێر، ســۆران، چۆمان، رواندز، 
كۆیە و چەنــد قەزا و ناحیەیەكی دیكە بەڕێوەچوو، 
بەڵام بەهۆی ســاردیی كەشــوهەوا لە مێرگەســوور 
هەڵمەتەكــە بەڕێوەنەچــوو، بــەم زووانــە لەوێــش 

دەستپێدەكەین".
بەڕێوەبەری گشــتیی كارەبای هەولێر گوتیشی: 
"تاوەكو رۆژی 2020/2/6، 1620 هاوبەشــی كارەبا 
پشــكنراون، 307یان سەرپێچییان لەسەر تۆڕەكانی 
كارەبا كردبوو، زیاتر لە 50%ی لەنێو شاری هەولێر 
بــووە، ئەوەی دیكە لە دەوروبەر و قەزا و ناحیەكان 
بــووە، ئــەو شــوێنانەش تەنیا مــاڵ نیــن، دوكان، 
نەخۆشــخانەی ئەهلی، ڤێلا، هۆتێل و چێشتخانەی 

گەورە و مۆڵی تێدایە".
ناوی زۆر بەرپرس و شوێن دەهێنرێت كە كارەبای 
ماڵ و ڤێلا و باخچەكانیان بە دزی راكێشاوە، حوسێن 
حەمەد دەڵێت: "ناتوانم بەوردی زانیاری لەسەر هیچ 
هاوبەشێك بدەم، چونكە كاری ئێمە ناوزڕاندنی هیچ 
كەســێك نییە، بەڵام هەڵمەتەكەمان لەو شــوێنانە 

بــوو كە ماڵ و باخچەی بەرپرس و دەوڵەمەندەكانی 
تێدایە، كارەبایان بڕدراوە و سزاش دراون، بۆیە هیچ 

شوێن و كەسێك بەدەر نییە لەو هەڵمەتە".
لەبــارەی كاریگەریی بڕینی ئەو ســەرپێچییانەی 
كارەباش لەسەر باشبوونی دۆخی كارەبا، بەڕێوەبەری 
گشتیی كارەبای هەولێر دەڵێ: "570 هەزار هاوبەشی 
كارەبامان هەیە، بە پشكنینی تەنیا 1620 هاوبەش 
و بڕینــی كارەبای 307 ســەرپێچیكار دۆخی كارەبا 
باش نابێت، بەڵام هەڵمەتەكە چەند مانگێك نییە و 
بەردەوام دەبێت، بۆیە لە داهاتوودا كاریگەریی زۆری 
دەبێت لەسەر باشتركردنی دۆخی كارەبا و زیادكردنی 

سەعاتەكانی كارەبا".
ئەو بەرپرسەی وەزارەتی كارەبا داوا لە هاووڵاتیان 
دەكات، سەردانیان بكەن و خۆیان سەرپێچییەكانیان 
لاببەن، تاوەكو تووشــی ســزا و بڕینی كارەبا نەبن، 
چونكــە دوای بڕینــی كارەباكەیان، مــاوەی 5 رۆژی 
پێویســتە تاوەكو كێشەكەیان چارەســەر دەبێت و 

كارەبایان بۆ دەبەسترێتەوە".
ســەبارەت بە جۆری ئەو ســەرپێچیانەی كراون، 
نەبــەز عەبدولحەمید، قائیمقامی ناوەندی هەولێر بە 
)رووداو(ی راگەیانــد: "زۆربــەی ســەرپێچیكارەكان 
دەستكاریی پێوەری كارەباكەیان كردووە، ئەمەش بە 
كەسی شارەزا دەكرێت، پێش ئەم هەڵمەتەش ئێمە 
چەند كەسێكمان دەستگیركردبوو، لەم هەڵمەتەشدا 
زیاتر لە 7 فەرمانبەری كارەبامان دەســتگیر كردووە 
و دۆسیەكانیان دەدرێتە دادگا، ناوی چەند كەسێكی 
دیكەشمان لەلایە، دوای دڵنیابوونەوە رێكاری یاسایی 

دژی ئەوانیش دەگرینەبەر".

لەبارەی هەڵمەتەكەش، قائیمقامی هەولێر دەڵێ: 
"ئامانجی هەڵمەتەكە گەڕاندنــەوەی كارەبای دزراوە 
و جیــاوازی لەنێوان هــەژار و دەوڵەمەند و بەرپرس 
ناكــرێ، ناوی كــەس ناڵێم، بــەڵام لەنێویاندا ماڵی 
بەرپــرس هەیە كە كارەباكەیان بــڕدراوە، بێجگە لە 
ســزای دارایی و بڕینی كارەباكەیان، بەشێكیشــیان 

رووبەڕووی یاسا دەكرێنەوە".
هەڵمەتەكــە رۆژی 2020/2/5 لــە مەزرەعەكانی 
ســەر رێگەی نێــوان هەولێر - پیرمــام بەڕێوەچوو. 
ئیبراهیم شــێخەڵڵا، قائیمقامی دەشــتی هەولێر بە 
)رووداو(ی راگەیانــد: "لەو هەڵمەتەدا پشــكنین بۆ 
8 مەزرەعــە كرا، 7 لەوانە ســەرپێچییان كردبوو كە 
ئــەو مەزرەعانە هی خەڵكــی دەوڵەمەند و بەرپرس 

بوون. لەلایەن تیمەكانەوە ئیجرائاتیان لەگەڵ دەكرێ، 
یەكەمجار پێبژاردنی دوو ســاڵی بــۆ دەكرێ. ئەگەر 
دووبــارەی كــردەوە، لەڕێگەی داواكاری گشــتییەوە 
داوای یاسایی لەدژی تۆمار دەكرێ و دەدرێتە دادگا".

شاری گەشتیاری كارەبا دەدزێ! 
ئیبراهیم شــێخەڵڵا دەڵــێ: "رۆژی 2020/2/6 
تیمی بڕینی ســەرپێچییەكانی ســەر تۆڕی كارەبا 
چووینــە شــاری گەشــتیاریی )بەفریــن ســتی(، 
دەركــەوت كارەبای هەموو شــارەكە بە نایاســایی 
راكێشراوە، سەرپێچییەكە لە سێ فەیسی گەورەوە 
كراوە كە هەریەكەیان 650 ئەمپێر كارەبا بۆ هەموو 
شــارە گەشــتیارییەكە دەبات، واتە نزیكەی 2000 

ئەمپێر كارەبا دزراوە و لەلایەن تیمەكانەوە بڕدرا".
قایمقامــی دەشــتی هەولێر گوتیشــی: "جۆری 
ئەم ســەرپێچییە ئاسایی نییە و لەلایەن خەڵكێكی 
ئاساییەوە نەكراوە، بۆیە ئەم دۆسیەیە پێویستی بە 
لێكۆڵینەوەی زیاتر هەیە، لەوانەیە بێجگە لە بڕینی 

كارەبا و سزای دارایی بدرێتە دادگاش".
بەگوتــەی ئیبراهیــم شــێخەڵڵا، هەڵمەتەكە لە 
دەشتی هەولێر و قەزا و ناحیەكان بەردەوام دەبێت: 
"هەفتــەی داهاتــوو لەنێو بنەســاوە و ناحیەكانی 
دیكەی سنووری قەزای دەشتی هەولێر هەڵمەتەكە 
بــەردەوام دەبێــت، چاوپۆشــی لە هیچ شــوێنێك 
ناكرێت، هەر كەســێك لە هەر پلە و پۆستێك بێت 
بەرگری لەو سەرپێچیكارانە بكات لەڕووی یاساییەوە 

قبوڵكــراو نییــە، تیمەكــە كاردانــەوەی بەرامبــەر 
ئەوانیش دەبێت".

بەپێــی ئــەو زانیاریانــەی لــە ســەرچاوەیەكی 
باوەڕپێكراوەوە دەســت )رووداو( كەوتووە، یەكێك 
لە نەخۆشــخانە ئەهلییــە بەناوبانگەكانــی هەولێر 
سەرپێچی لە راكێشانی كارەبای نیشتمانی كردووە و 
لەو هەڵمەتەدا كارەباكەی بڕدراوە و سزای داراییش 

دراوە.
رۆژی 2020/2/5 فرســەت ســۆفی، پارێزگاری 
هەولێر لــە كۆنگرەیەكی رۆژنامەڤانیــدا رایگەیاند: 
هەمووانــە،  بــۆ  و  سەرتاســەرییە  "هەڵمەتەكــە 
ئــەو هەنــگاوە بــۆ تۆڵەســەندنەوە نییــە، بەڵكو 
رێكخســتنەوەی كارەبایــە و زیادكردنــی پێدانــی 

كارەبایە بە هاووڵاتییان".
فرســەت ســۆفی ئامــاژەی بــۆ ئەوە كــرد كە 
كۆمەڵێــك كەس هەن "ئیشــی رەش" بە كارەباوە 
دەكــەن، زێدەڕۆیــی دەكەنە ســەر كارەبــا، رۆژی 
كەســانەیان  لــەو  هەندێــك  2020/2/4ـیــش 
دەســتگیركرد كە وەكو باندیــان لێهاتووە و كاریان 
دزینــی كارەبــا بــووە. هەندێــك نــاوی دیكــەش 
و  دەكرێــن  دەســتگیر  و  لەســەرە  چاودێرییــان 

هەمووشیان دەدرێنە دادگا.

 )فۆتۆ: رووداو(

 )فۆتۆ: رووداو(

شاری گەشتیاریی 
بەفرین ستی 2000 

ئەمپێڕ كارەبای 
دزیوە

قایمقامی دەوروبەری هەولێر:

لە كوردستان رۆژانە 20 كەس بەهۆی 
رووداوی هاتوچۆ بریندار دەبن

هەر رۆژێك 4700 سەرپێچیی هاتوچۆ 
تۆمار دەكرێن

ملیۆنێك و 743 هەزار ئۆتۆمبێل 
لە كوردستان تۆمار كراون

حەوت فەرمانبەری كارەبا دەدرێنە دادگا

لە شەش رۆژدا 307 كەس بەهۆی دزینی 
كارەبا سزادراون

 هەفتەی داهاتوو هەڵمەتی برێنی سەرپێچییەکانی کارەبا لە بنەسڵاوە و ناحیەكانی دیكەی سنووری قەزای دەشتی هەولێر بەردەوام دەبێت

سەرباز سیامەند
رووداو - هەولێر

گشــتی  بەڕێوەبەرایەتــی  ئامارەكانــی  بەپێــی 
هاتوچۆی هەرێمی كوردســتان، لە ماوەی 4 ســاڵی 
رابردوودا لە هەرێمی كوردستان )هەولێر، سلێمانی، 
دهۆك، گەرمیان( 17 هەزار و 531 رووداوی هاتوچۆ 
روویانداوە. بەو هۆیەوە 2 هەزار و 737 كەس مردوون 

و 29 هەزار و 839 كەسیش بریندار بوون.
ئەو ئامــارە كە ئاماری فەرمــی بەڕێوەبەرایەتیی 
گشــتی هاتوچۆی هەرێمــی كوردســتانە، زۆرترینی 
لە ســاڵی رابردوودا بــووە كــە 4،479 رووداو بووە. 
كەمترین رووداوی هاتوچۆ لە ساڵی 2018 تۆماركراوە 
كــە 4،208 رووداو بووە، لە ســاڵی 2016دا 4،434 
رووداو روویانداوە. لە ساڵی 2017شدا 4،410 رووداو.
لــە ئامارەكەی هاتوچــۆی هەرێمی كوردســتاندا 
ئامــاژە بــەوە كراوە، لە مــاوەی 4 ســاڵی رابردوودا 
لــە هەرێمی كوردســتان 17 هــەزار و 531 رووداوی 
هاتوچۆ بووە كە زۆرترینی لە ســاڵی 2019 دا بووە 
)4479 رووداو(، كەمترینی لە ســاڵی 2018 دا بووە 
)4208 رووداو(. هەروەهــا ســاڵی 2016 دوابەدوای 
ســاڵی 2019 بەپلــەی دووەم دێت لــەڕووی ژمارەی 
رووداوەكانی هاتوچۆوە كە 4434 رووداو بووە، بەڵام 
ساڵی 2017 ریزبەندی پلەی سێیەمی وەرگرتووە كە 

4410 رووداو تۆمار كراوە.
بە گوێــرەی ئامارەكانی هاتوچۆ، ســاڵی رابردوو 
بە بــەروارد بــە ســاڵی 2018 رووداوەكانی هاتوچۆ 
زیادیــان كــردووە. لە ســاڵی رابــردوودا 271 رووداو 

زیادی كردووە.
رووداوەكانــی هاتوچــۆ لە مــاوەی چوار ســاڵی 
رابــردوودا جگــە لــە زیانی مــاددی، زیانــی گیانیی 
زۆریشــیان بەدواوە بووە، بــە جۆرێك لە ماوەی ئەو 
چــوار ســاڵەدا 2.737 كــەس بەهــۆی رووداوەكانی 
هاتوچــۆوە مردوون، كە بە تێكڕا رۆژانە نزیكەی دوو 

كەس دەكات.
زۆرتریــن ئــەو كەســانەی بــە رووداوی هاتوچــۆ 
مردوون لە ســاڵی 2016 بووە كە 817 كەس بووە. 
كەمترینیشی لە ساڵی رابردوو بووە كە 575 حاڵەت 
بــووە. لــە ســاڵی 2017دا 690 كەس و لە ســاڵی 
2018شــدا 655 كەس بەهۆی رووداوەكانی هاتوچۆ 

مردوون.
بەپێــی ئامارەكان ژمــارەی قوربانیان لە ســاڵی 
2019دا بــە بــەراورد لەگــەڵ 2018 كەمی كردووە و 

جیاوازییەكەیان 80 حاڵەتە.
ســەبارەت بــە برینداربوونیــش بە گوێــرەی ئەو 
ئامارە، لە ماوەی ئەو چوار ساڵەدا 29 هەزار و 839 
كەس بەهۆی رووداوەكانی هاتوچۆوە بریندار بوون كە 

رۆژانە دەكاتە زیاتر لە 20 كەس.

زۆرترین حاڵەتەكانی برینداربوون بە رووداوەكانی 
هاتوچۆ لە ساڵی 2016 دا تۆمار كراوە كە 11 هەزار 
و 188 حاڵــەت بــووە. كەمتریــن برینداربوونیش لە 
ساڵی 2018 بووە كە 4،844 بریندار بووە. لە ساڵی 
2017دا 7،016 كەس و لە ســاڵی 2019شدا 6،791 

كەس بەهۆی رووداوەكانی هاتوچۆوە بریندار بوون.
بەگوێرەی ئامارەكــە حاڵەتەكانی برینداربوون بە 
رووداوەكانی هاتوچۆ لە ســاڵی 2019 بە بەراورد بە 

ساڵی 2018، 1،947 حاڵەت زیادی كردووە.
لەماوەی ساڵانی -2016 2019دا بەگشتی 8 هەزار 
و 317 رووداوی هاتوچۆ لەناو شار و 9 هەزار و 214 
رووداویــش لە دەرەوەی شــار روویانداوە. هەروەها 5 
هەزار و 796 رووداوی هاتوچۆ لە شــەو روویانداوە و 
11 هەزار و 717 رووداویش لە كاتی رۆژدا روویانداوە.
بەڕێوەبەرایەتــی  گوتەبێــژی  تەهــا،  ئــازاد 
هاتوچۆی پارێزگای دهۆك بــە )رووداو(ی راگەیاند: 
"رووداوەكانــی دەرەوەی شــارەكان لەوانەی ناوەوەی 
شــارەكان زیاتــر قوربانییــان بەدواوەیــە. هــۆكاری 
زۆریشی خۆسەرقاڵكردنی شۆفێران بە مۆبایل و تۆڕە 
كۆمەڵایەتییەكانە، هەروەها لێخوڕینە بە خێراییەكی 

زۆر".

هۆكارەكانی رووداوی هاتوچۆ چین؟

سەبارەت بە هۆكاری ئەو رووداوانەی لە چوار ساڵی 
رابردوودا روویانــداوە، دەركەوتووە 5 هەزار و 736ی 
رووداویان بەهۆی خێرایی لێخوڕین بووە. 10 هەزار و 
465ی هۆكارەكەی دیكە كەمتەرخەمیی شــۆفێران و 
بەكارهێنانــی مۆبایل و تۆڕە كۆمەڵایەتییەكان بووە، 
تەنیا هەزار و 330 حاڵەتی هۆكارەكەی پەیوەندی بە 

توندوتۆڵیی ئۆتۆمبێلەكەوە هەبووە.
عەقید ئەســعەد مەلا كەریم، گوتەبێژی پۆلیسی 
هاتوچۆی هەرێمی كوردســتان دەڵێت: "هۆشــیاریی 
هاتوچۆ لە هەرێمی كوردســتان وەكو پێویست نییە، 
بۆ نموونە شەقامێكی وەكو 120 مەتری لە هەولێر كە 
بەپێی ستانداردەكانی جیهان دروستكراوە، بەڵام ئەو 
رووداوانەی هاتوچۆ كە لێی روودەدات جێگای داخە. 
خێرایی زۆر هۆكاری زۆربەی رووداوەكانی هاتوچۆیە، 
بەپلەی دووەم بەكارهێنانی مۆبایل هۆكارێكی دیكەی 

زۆربوونی رووداوەكانی هاتوچۆیە."
بــۆ كەمكردنەوەی رووداوەكانــی هاتوچۆ، عەقید 
ئەســعەد مــەلا كەریــم، بــە پێویســتی دەزانێت كە 
هۆكارەكانی گواســتنەوەی گشتی پەرەیان پێ بدرێ 

و رێگاكانی دەرەوەش بكرێن بە جووتساید كە ئێستا 
80%یان تاكسایدن.

سەرپێچییەكان

هەرچەنــدە بەڕێوەبەرایەتییەكانــی هاتوچــۆ لــە 
هەوڵەكانیان بە ئاراستەی كەمكردنەوەی رووداوەكان 
كار دەكەن، بەڵام كۆی ئاماری ســاڵانی 2019-2016 
دەریدەخات بە گشتی 6 ملیۆن و 869 هەزار و 738 
حاڵەتی ســەرپێچی لەلایــەن بەڕێوەبەرایەتییەكانی 
هاتوچــۆی هەرێمی كوردســتانەوە تۆمــار كراون كە 

رۆژانە دەكاتە زیاتر لە 4700 سەرپێچی.
لەئامارەكەدا دەركەوتووە، ساڵی رابردوو زۆرترین 
ســەرپێچی تۆمــار كراوە كە 2 ملیــۆن و 388 هەزار 
و 129 ســەرپێچی بــووە، ســاڵی 2016 كەمتریــن 
ســەرپێچی تۆماركراوە كە ملیۆنێــك و 320 هەزار و 
243 ســەرپێچی بووە، ســاڵی 2018 بە ملیۆنێك و 
691 هــەزار و 726 ســەرپێچی و ســاڵی 2017 بــە 
ملیۆنێــك و 469 هەزار و 640 ســەرپێچی بە پلەی 

دووەم و سێیەم دێن.
لە ســاڵی 2019 بەراورد بە ساڵی 2018 ژمارەی 
سەرپێچییەكان زیادی كردووە، جیاوازییەكەش 696 

هەزار و 403 سەرپێچی بووە.
فازڵ حاجی، گوتەبێژی بەڕێوەبەرایەتی پۆلیسی 
پارێزگای هەولێر، پێیوایە بارهەڵگرەكان لە رێگاكانی 
دەرەوە تاڕادەیــەك رۆڵیان لە رووداوەكانی هاتوچۆدا 
هەیــە. لەنــاو شــارەكاندا رووداوەكان زیاترن، بەڵام 
رووداوەكانی دەرەوە قوربانیی زیاتریان لێدەكەوێتەوە. 

قوربانیانی رووداوی هاتوچۆ لە هەڵكشاندایە

بە تێكڕا رۆژانە لە كوردستان دوو كەس 
بە رووداوی هاتوچۆ دەمرن

چونكە زۆربەی رێگاكانی دەرەوە یەكسایدن و خێرایی 
رێگاپێدراو زیاترە. لەكاتێكدا لە ناو شارەكان زۆرترین 
خێرایی لەنێوان -60 80 كیلۆمەتردایە لە سەعاتێكدا.

دەربــارەی تەمەنــی ئەوانــەی تووشــی رووداوی 
هاتوچۆ دەبن، گوتەبێژی هاتوچۆی هەولێر، دەڵێت: 
"ئەوانــەی تووشــی رووداوی هاتوچــۆ دەبــن زیاتــر 

تەمەنیان لە نێوان -18 25 ساڵە."
ژمارەی ئۆتۆمبێل نزیك دەبێتەوە لە 

دوو ملیۆن
بەگوێــرەی ئامارەكانی بەڕێوەبەرایەتیی گشــتی 
پۆلیســی هەرێمی كوردستان. تاوەكو كۆتایی ساڵی 
2019 ژمــارەی ئۆتۆمبێلی تۆماركراو گەیشــتووەتە 
ملیۆنێــك و 742 هەزار و 815 ئۆتۆمبێل. لەكاتێكدا 
تاوەكو ســاڵی 2016 ملیۆنێك و 391 هەزار و 954 
ئۆتۆمبێلی تۆماركراو هەبووە، لە ساڵی 2017 بووە بە 
ملیۆنێك و 469 هەزار و 887 ئۆتۆمبێل و لە ســاڵی 
2018یشدا ملیۆنێك و 589 هەزار و 611 ئۆتۆمبێلی 

تۆماركراو.
ســاڵی رابردوو بە بەراورد بە ســاڵی 2018، 153 

هەزار و 204 ئۆتۆمبێل زیادیان كردووە.
فازل حاجی دەڵێت گوتی:"ئامارەكان پێماندەڵێن 
بەبەراورد بەزۆر بوونی ژمارەی ئۆتۆمبێل رووداوەكانی 
هاتوچــۆ كەمیان كردووە، لەماوەی ســاڵی رابردوودا 
لــە هەولێر 300 هــەزار ئۆتۆمبێلی نوێ تۆماركراون. 
زۆربــەی هــۆكاری رووداوەكانیــش هۆكارەكــەی بۆ 

شوفێران دەگەڕێتەوە."
مۆڵەتی شوفێری

تاوەكــو كۆتایی ســاڵی 2019 ژمــارەی ئەوانەی 
مۆڵەتی شۆفێرییان درەهێناوە گەیشتووەتە ملیۆنێك 
و 785 هەزار و 161مۆڵەت، لەكاتێكدا تاوەكو ساڵی 
2016 ملیۆنێك و 578 هەزار و 186 كەس مۆڵەتیان 
وەرگرتــووە، لــە ســاڵی 2017 بووە بــە ملیۆنێك و 
647 هەزار و 836 ئۆتۆمبێل و لە ســاڵی 2018یشدا 
ملیۆنێك و 715 هەزار و 202 مۆڵەت. ئەگەر ئاماری 
ســاڵی 2018 لەگەڵ ســاڵی 2019 بــەراورد بكەین، 
دەبینین تەنیا ساڵی رابردوو 69 هەزار و 954 مۆلەتی 

شوفێری زیادی كردووە.

 ئەو رووداوانەی لەدەرەوەی شارەکان روودەدەن، زۆرترین قوربانییان لێدەکەوێتەوە

رۆژ لــە دوای رۆژ، نهێنیــی گرنــگ و كاریگــەر لەبــارەی 
ڤایرۆســی كۆرۆنــاوە دزە دەكــەن، بەتایبەتیــش بــۆ نێــو 
نێوەنــدە پزیشــكییەكان، هــۆكارە سیاســی و ئابوورییەكان 
رێگــرن لە بڵاوبوونەوەی بەشــێكیان، بــەڵام ئەمە رێگر نییە 
لە كەڵەكەبوونی شــاخێك لە پرســیار و گومان لە مێشك و 

خەیاڵی زانایان و توێژەرانی بواری پزیشكیدا.
مردنی گوماناویی دكتۆر لی، ئەو پزیشكەی بۆ یەكەمجار 
هۆشداری بڵاوبوونەوەی "پەتایەكی نوێ"ی لە چین راگەیاند، 
بــە هۆكارێكی نادیــار و بەو هەموو لێڵی و شــڵەژاوییەی بە 
راگەیاندنــی هەواڵەكــەوە دیاربــوو، گومانەكانــی لــە بارەی 

سەرچاوەی ڤایرۆسەكە قووڵتر كردوونەتەوە.
هۆكارێكی سەرەكی مردن بە كۆرۆنا "پەككەوتنی كتوپڕی 
كۆئەندامی هەناســەدان"ی كەسی تووشــبووە كە ئەمە وەك 
مانگەشــەو لە "سیتی سكان"ی قوربانییەكاندا دەناسرێتەوە، 
پرســیارە ســەرەكییەكە ئەوەیە، بۆچی تاوەكو ئێســتا چین 
ئامادە نییە تاكە بەڵگەیەك، شــیكارییەك، تیشكێك، سیتی 
سكانێكی دكتۆر لی بڵاوبكاتەوە بۆ ئەوەی دەریبخات بەڕوونی 
بەچی مردووە، بە دوو دێڕ و لە بەینی دوو كەوانەدا گوتیان بە 

كۆرۆنا مردووە و بڕایەوە.
ئەمــە لەكاتێكدایە كە "لی" بۆ یەكەمجــار هەواڵەكەی لە 
گروپێكی وی چاتدا بڵاوكردەوە و هاواری دەكرد فریای ووهان 
بكــەون، پەتاكــە زۆر خێرا و بكــوژە، كاربەدەســتانی چین 
دەستبەسەریان كرد و دڵسۆزییەكەی ئەویان بە "رووشاندنی 

ئاسایشی میللیی چین" دانا.
توێژینەوەكان بەردەوامن لەسەر كۆرۆنا، سەرنجڕاكێشترینیان 
دانەیەكی هیندییە كە پرۆفیسۆرانی ئینستتیوتی تەكنەلۆژی 
و زانكــۆی دلهــی بە هاوبەشــی كردوویانە. توانا زانســتی و 
تەكنەلۆژییەكانی هەردوو دەزگا زانســتییەكە لەســەر ئاستی 
جیهان كەمهاوتان، بۆیەش توانیویانە بە خێراییەكی زۆر بگەنە 

ئەنجامێك كە رەنگە لە داهاتوودا ئاراستەی كۆرۆنا بگۆڕن.
بەگشتی كۆرۆنا نوێیەكە لە خێزانی " Coronaviridae"ـە 
كــە 11 ڤایرۆســن و هــەر جارێــك بــە شــێوەیەك خۆیــان 
دەردەخەن، خاســیەتەكانیان هێنــدە نزیكن لەیەكەوە كە بە 
یەك خێزان ریزبەند كراون، بەڵام توێژینەوە سەرنجڕاكێشەكە 

خاسیەتی دیكەی دۆزیوەتەوە.
من توێژینەوەكەم لە ســەرچاوەیەكی پزیشــكانی سنگ و 
هەناسەی جیهانیدا دەستكەوت، پوختەی كۆتایی توێژینەوە 
زانســتییە وردەكە هەندێك گۆڕانكاری "سەرسامكەر و شێوە 
دەســتكرد"ی لە ریشــاڵەكانی ڤایرۆســەكەدا دەرخســتووە، 
زاناكانــی دوو دەزگا هیندییەكــە بەراوردێكــی زانســتی و 
وردیان لەنێــوان كۆرۆنای نوێ و هەموو كۆرۆناكانی دیكە بە 
تەكنەلۆژیــای " MultiAlin software" كردووە، دەركەوتووە 
ناوكی ڤایرۆســی كۆرۆنای نوێ هــی خێزانەكەیە، بەڵام چوار 
ریشــاڵە پرۆتینییەكــەی دەوری ناوكەكە لــە هیچ یەكێك لە 
ئەندامانــی دیكەی خێزانی كۆرۆنا ناچن، ئەوان بە راشــكاوی 
دەڵێن "هیچ بنەمایەكی زانستی ناتوانێت باوەڕ بەوە بكات ئەم 
گۆڕانكارییە گەورەیە لە سروشتی ڤایرۆسەكە بەو كاتە خێرایە، 

سروشتی و ئاسایی بێت".
لەوە سەیرتر ئەوەیە كە دەڵێن خاسیەتەكانی چوار ریشاڵە 
نوێیەكە زۆر نزیكن لە خاســیەتەكانی ریشاڵە پڕۆتینییەكانی 
"HIV"، ئــەم لەیەكچــوون و خزمایەتییــە نوێیــەی نێــوان 
كۆرۆنا و ڤایرۆســی تووشــكەری ئەیدز بەلای زانا و توێژەرە 
هیندییەكانــەوە بەرەو ئەوەیان دەبــات بیر لەوە بكەنەوە كە 

كۆرۆنای نوێ ڤایرۆسێكی دەستكردە!
لــە ووهان، ئەو شــارەی كۆرۆنای نوێی تێــدا دۆزرایەوە، 
تاقیگەیەكــی گــەورە هەیە كــە كاری توێژینــەوەی گەورە و 
جیهانییە لەســەر ڤایرۆس و میكرۆبە جۆراوجۆرەكان، ئەگەر 
لێكدانەوەكــەی توێژەرانــی دلهــی دروســتبێت، ئەنجامەكــە 
دەمانباتــەوە بــۆ ئــەو دوو گریمانە ترســناكەی كە هێشــتا 
پزیشكان نایانەوێت بیدركێنن، یەكەمیان رەنگە پرۆسەیەكی 
زانســتی لەسەر ڤایرۆسێك لە تاقیگەكەی ووهان لە كۆنترۆڵ 
دەرچووبێــت و بووبێتــە هــۆی بڵاوبوونەوەی ڤایرۆســەكە، 
گریمانەی دووەمیش رەنگە جەنگێكی بایۆلۆژی بێت و ئەمریكا 
لە دژی چین بەرپای كردبێت تاوەكو بەر بە هەڵكشانی خێرای 
ئابووریــی چیــن بگرێ كە تاكە مەترســی ئابوورییە لەســەر 

ئەمریكا لە داهاتوودا.
تــۆ لەمانــە گەڕێ، ئەی ئەگــەر كۆرۆنا هاتە كوردســتان 

چیمان بەسەردێت؟
چیــن بەو زلهێزییەوە هێشــتا دەرەقەتــی كۆرۆنا نایەت، 
كوردســتان زۆر لەوە لاوازترە و ئەگەر بە جددی خۆمانی بۆ 
ئامادە نەكەین، كۆرۆنا دەتوانێت قیامەتی كوردستان بهێنێتە 
پێشــەوە، چین بەو هەموو توانا ئابوورییەوە هێشــتا ناتوانێ 
تەنانەت ماسكیش دابین بكات، ئینجا كۆرۆنا هێشتا لە ووهان 
بوو نرخی ماســك لە كوردستان بۆ چوار هێندە بەرزبووەوە، 

ئەی ئەگەر گەیشتە ئێرە چی دەقەومێ؟ 
چین بــەو ژێرخانە گەورەیەی كە هەیەتی دەتوانێ لە 10 
رۆژدا نەخۆشــخانەیەك دروســتبكات و كردیشــی، ئەی ئێمە 
دەتوانین چی بكەین كە ژێرخانی تەندروســتییەكی فشۆڵمان 
هەیە و تەندروســتی هەرگیز كاری لەپێشــینەی حكومەت و 

سیاسییەكانمان نەبووە و نییە.
كامــە تاقیگەی حكومی و ئەهلی لە كوردســتان و عێراق 
دەتوانێــت كۆرۆنا بناســێتەوە؟ بێگومان نیمانە، كامە تیمی 
پزیشــكیی تایبەتمەنــد دەتوانێت دۆخەكە كۆنتــرۆڵ بكات؟ 

دڵنیام و هەمووانیش لەمن باشتر ئەوە دەزانن كە نیمانە.
وەرگرتنی پلەی گەرمیی جەستەی گەشتیار لە فڕۆكەخانە 
"اچعــف الایمان"یش تــەواو نییە، ئەی ئەگەر گەشــتیارەكە 

پانادۆڵێكی خواردبوو پلەی گەرمیی جەستەی دابەزیبوو؟
من ئەمانە ناڵێم تاوەكو بتانترســێنم، مەبەستیشــم نییە 
حكومــەت یــان هەر كەســێك برینــدار بكــەم، ئامانجمە بە 
راشــكاوی، راســتگۆیی و دڵســۆزی پێتانبڵێم، كوردســتان 
بەرگــەی هیچ جۆرە پەتایەكی كوشــندە ناگرێت، نە ســیری 
كوردی و نە ئەو شۆیەی كە پێشانی خەڵك دەدرێت، دەتوانن 
رێگری بكەن لە هاتنی هیچ پەتایەك، بۆیە تكای دڵسۆزانەی 
من لە بەرپرسە باڵاكانی وڵات ئەوەیە بۆ پاراستنی خۆتان و 
هاووڵاتیان بایەخی جددی و شایســتە بە كەرتی تەندروستی 
بــدەن، دوایی كە كۆرۆنا یان هەر پەتایەكی هاوشــێوە هات، 
ناپرســێت كێ ســەرۆكی هەرێمە، كێ ســەرۆكی حكومەتە و 
كێ ســەرۆكی پەرلەمان؟ دەچێتە هەناسەی هەموومانەوە بێ 

جیاوازی!

رووداو -  مێدیكاڵ نیوز

بەهــۆی ژیانــی مۆدێرنەوە رۆژانــە زیاتر و 
زۆرتر رووبەڕووی گوشاری دەروونی دەبینەوە، 
ئەمەش ئەگــەر بۆماوەیەكی درێژخایەن بێت، 
چەندیــن كاریگــەری خراپــی لەســەر لایەنی 

جەستەیی و دەروونی جێدەهێڵێت.
تــا ئێســتا چەندیــن توێژینــەوە ئەوەیــان 
دەرخســتووە گوشــاری دەروونی دەبێتە هۆی 
سپی هەڵگەڕانی قژ، بەڵام توێژینەوەیەكی نوێ 
كە لەلایەن زانكۆی هارڤارد كراوە، پەیوەندیی 
نێوان گوشــاری دەروونی و سپیبوونی قژی بە 

وردی دۆزیوەتەوە.
د.یاچــی هیســو، پرۆفیســۆری بایۆلۆژی و 
یەكێك لەوانەی بەشــداری لــە توێژینەوەكەدا 
كــردووە، دەڵێــت: "بۆمان دەركەوتــووە ئەو 
كەسانەی زۆرتر رووبەڕووی گوشاری دەروونی 

دەبنەوە، زووتر قژیان سپی دەبێت."
لــە توێژینەوەكــەدا هاتــووە هۆرمۆنەكانی 

گوشــار بەگشــتی و )نۆرئیپنفرین( بەتایبەتی 
چالاكبوونــی  پێشــوەختە  هــۆی  دەبنــە 
قەدەخانەكانــی بۆیــەی قــژ. بۆیــە بــە لــە 
ناوچوونیــان ئــەو بۆیەیــە دروســت نابێــت 
كــە رەنــگ بە قژ دەبەخشــێ و ئــەم زیانەش 

هەمیشەییە.
بەڵام مەرج نییە گوشاری دەروونی هۆكاری 
ســەرەكی ســپیبوونی قــژ بێت، پزیشــكێكی 
پســپۆڕی پێست لە زانكۆی كۆڵۆمبیا بە ناوی 
دكتۆر لیندسی بۆردۆن دەڵێت: "سپیبوونی قژ 
ئەو كاتە روودەدات كە ئەو خانانەی بەرپرسن 
لە بەخشــینی بۆیە بە قژ لەنێودەچن، ئەمەش 
لەگەڵ هەڵكشــانی تەمەن روودەدات، زۆربەی 
جاریش هۆكارەكــە بۆماوەییە، بەڵام دەكرێت 
فاكتــەری دەرەكیــی دیكە ببنە هــۆی ئەوەی 

حاڵەتەكە زووتر دەربكەوێت."
پزیشكانی زانكۆی هارڤارد دەڵێن، هەریەكە 
لە جگــەرە، كەمیــی پڕۆتینــەكان، ڤیتامینی 
B-12 و ئاسن رۆڵیان هەیە لە سپیبوونی قژ.

توێژینەوەیەكی نوێ:

گوشاری دەروونی و 
سپیبوونی قژ

WHO - رووداو

خەتەنەكردنی كچان تاوەكو ئێستاش لەلایەن 
هەندێك كۆمەڵگە بە تایبەتی لە ئاسیا و ئەفریقا 
درێــژەی پێدەدرێ كە تێیدا بەشــێك یان هەموو 
ئەندامــی زاوزێی مێیینە دەبڕدرێــت. بەگوێرەی 
ئامارەكانــی رێكخــراوی تەندروســتیی جیهانی، 
تاوەكو ئێستا 200 ملیۆن كچ لە وڵاتانی ئەفریقا 
خەتەنەكراون. ساڵانەش نزیكەی 100 ملیۆن كچ 
مەترســیی خەتەنەكردنیان لەسەرە، هەر بەپێی 
ئــەو ئامارانەی لەلایەن ئــەو رێكخراوە جیهانییە 
بڵاوكراونەتــەوە، زۆربەی كچان لە تەمەنی 15-4 
ساڵی خەتەنە دەكرێن، ئەو وڵاتانەشی كە زۆرترین 
رێژەی خەتەنەكردنــی كچانی تێدایە بریتین لە، 
وڵاتانی ئەفریقا، یەمەن، عێراق، سعودیە، عومان، 

ئیندۆنیسیا و هیندوستان.
رێكخراوی تەندروســتیی جیهانی لە ماڵپەری 
فەرمی خۆی نووسیویەتی "خەتەنەكردنی كچان 
هیچ سوودێكی تەندروستی نییە، بگرە بە خراپی 
كار دەكاتە ســەر لایەنی جەستەیی، دەروونی و 

ژیانی سێكسیی كچەكە".

زیانە جەستەییە كورتخایەنەكانی 
خەتەنەكردنی كچان بریتین لە:

- ئازار: بەهۆی بڕینی شانەكان و دەمارەكان.
- خوێنبەربــوون: بەهــۆی بڕینــی لوولەكانی 

خوێن.
- هەڵئاوسان: بەهۆی دروستبوونی هەوكردن.
- هەوكردن: ئەو ئامرازانەی بەكاردێن هۆكارن.
- مردن: بەهۆی خوێنبەربوون و هەوكردنەوە.

 جگە لەو زیانانەی ســەرەوە، خەتەنەكردنی 
كچــان كۆمەڵێكــی زیانــی دیكــەی هــەن كــە 
درێژخایەنــن و بەدێژایی ژیانی خانمەكە لەگەڵی 
دەمێننــەوە لەوانەش: كەمبوونــەوەی ئارەزووی 
سێكس، ئازار لەكاتی جووتبوون، زەحمەتكردنی 
پرۆسەی منداڵبوون، هەوكردنی بەردەوامی زێ و 

گرفتی میزكردن.
رێكخــراوی تەندروســتیی جیهانی دەڵێت ئەو 
خانمانەی خەتەنە دەكرێن زیاتر تووشــی گرفتە 
دەروونییــەكان دەبــن بەتایبەتــی خەمۆكــی و 

دڵەڕاوكێی بەردەوام.

د. ئاراس برادۆستی خەتەنەی كچان و زیانەكانی

كۆرۆنا ڤایرۆسێكی 
دەستكردە؟

رووداو - مێدیكاڵ نیوزتودەی

ســوودەكانی  لەبــارەی  زۆر  توێژینــەوەی 
خواردنی ســەوزە كراون، بەشــێوەیەكی زانستی 
ئــەوە ســەلمێنراوە خواردنی ســەوزە كۆمەڵێك 
سوودی بۆ جەســتە هەیە، پزیشكان دەڵێن ئەو 
كەسانەی لە ژەمە خۆراكییەكانیاندا زیاتر سەوزە 
دەخۆن، مەترســیی تووشــبوونیان بــە چەندین 

نەخۆشی كەمتر دەبێتەوە.
تیمێكــی پزیشــكانی زانكــۆی پزیشــكی لــە 
تایــوان ســوودێكی دیكەی خواردنی ســەوزەیان 
دۆزیوەتــەوە، ئەویش كەمبوونەوەی مەترســیی 

تووشبوونە بە هەوكردنی میزەڕۆ.
هەوكردنــی میزەڕۆ گرفتێكی بەربڵاوە و زیاتر 
خانمان بەدەســتییەوە گیرۆدەن. بەگوێرەی ئەو 
ئامــارە جیهانییانەی بەردەســتن، نزیكەی 150 
ملیۆن كەس ســاڵانە جارێك تووشــی هەوكردنی 
میزەڕۆ دەبن كە نیشــانە بەربڵاوەكانیشی بریتین 
لــە هەســتكردن بــە ئــازار لەكاتــی میزكــردن، 

خوێناویبوونی میز و ئازاری خوارەوەی سك.
تیۆرییەكەی پزیشــكانی زانكۆی پزیشــكی لە 
تایوان ئەوەیــە، یەكێك لەو بەكتریا بەربڵاوانەی 
دەبێتــە هــۆی هەوكردنــی میــزەڕۆ بریتییــە لە 
)E.coli( كــە دەكرێــت هەنــدێ جــۆری ئــەو 
بەكتریایــە لــە رێگەی خواردنی گۆشــتەوە بچنە 
نێو جەستە و تووشی هەوكردنی میزەڕۆت بكەن. 
ئەو كەسانەشــی كە رووەكخــۆرن و لە خواردنی 

گوشت دوورن كەمتر تووشی گرفتەكە دەبن.
لــە پزیشــكە  یەكێــك  لــی،  لــۆن  د.چیــن 
سەرپەرشــتەكانی توێژینەوەكــە دەڵێت: "بۆمان 
و  دەخــۆن  ســەوزە  ئەوانــەی  دەركەوتــووە 
رووەكخــۆرن كەمتــر تووشــی هەوكردنی میزەڕۆ 

دەبن بە تایبەتی خانمان".
پزیشــكانی تایوان كــە توێژینەوەكەی خۆیان 
 )Scientific Reports( لە جۆرناڵی پزیشــكیی
بڵاوكردووەتــەوە، دەڵێــن زۆر خواردنی ســەوزە 
مەترســیی تووشــبوون بــە هەوكردنــی میزەڕۆ 

بەڕێژەی 16% كەمدەكاتەوە.

رووەكخۆرەكان تووشی 
هەوكردنی میزەڕۆ نابن

سەربازییەكانی ئاشكرا ناكات.
حكومەتــی ســووریا و هاوپەیمانەكانــی لــە 
كانوونــی یەكەمــی پارســاڵەوە هێرشــی ســەر 
پارێــزگای ئیدلبیان دەســتپێكردووە، بەگوێرەی 
داتاكانی نەتــەوە یەكگرتووەكان، لە دوو مانگی 
رابــردوودا زیاتر لە 580 هــەزار خەڵكی مەدەنی 
پارێزگاكە لە ترســی هێرش ماڵ و حاڵی خۆیان 

جێهێشتووە.
بەشی زۆری ئاوارەكان روویان لە سنوورەكانی 
ســووریا و توركیا كردووە و بەشێكی كەمیشیان 
بــەرەو رۆژئــاوای پارێزگاكە رایانكــردووە. پێش 
دەســتپێكی شــەڕی نێوخۆی ســووریا، ژمارەی 
دانیشــتووانی پارێزگاكە تەنیا یەك ملیۆن كەس 
بوو، بەڵام لە نۆ ســاڵی رابــردوودا زیاتر لە دوو 
ملیۆن ئاوارەی ناوچە سوننەنشــینەكانی دیكەی 

سووریا روویان لەو پارێزگایە كردووە. 
توركیــا نیگەرانــە لەوەی لێشــاوێكی دیكەی 
كۆچبەرانی ســووری روو لە وڵاتەكەی بكەن، لە 
كاتێكدا ئێســتا میوانداریــی زیاتر لە 3.5 ملیۆن 

ئاوارەی سووری دەكات.
كۆنســتانتین كۆســاچیڤ، ســەرۆكی لیژنەی 
كاروبــاری دەرەوەی پەرلەمانــی رووســیا، لــە 
لێدوانێكدا بۆ )تایمــز(ی بەریتانی دەڵێت: "ئەو 
دۆخە مایەی نیگەرانییە. ئەمە تاقیكردنەوەیەكی 
جدییــە بۆ رێككەوتنەكانی ئێســتای رووســیا و 

توركیا".
نێوخــۆی  شــەڕی  لــە  رووســیا  و  توركیــا 
سووریادا پشتگیری لەدوو لایەنی دژبەر دەكەن، 
هــەر ئــەوەش تەحــەدای گــەورەی لەبــەردەم 
قووڵتربوونــەوەی پەیوەندییەكانی ئەو دوو وڵاتە 
دروســتكردووە. بــەڵام ســاڵی رابــردوو توركیا 
دواجار سیســتەمی دژەمووشــەكی ئێس 400ی 
رووسی كڕی كە دژایەتییەكی گەورەی ئەمریكا و 
وڵاتانی ئەوروپای لێكەوتەوە. توركیا پێیوایە بۆ 
پاراستنی بەرژەوەندییەكانی خۆی لە ناوچەیەكی 

وەك رۆژهەڵاتــی نێوەڕاســت دەبــێ پــەرە بــە 
پەیوەندییەكانــی لەگــەڵ زلهێــزە جیاجیاكانــی 

جیهان بدات، یەك لەوانەش رووسیایە.
بــەڵام پەیوەندیــی لەگەڵ رووســیا كە هێزی 
باڵادەســتی ســووریایە كارێكــی ئاســان نییــە. 
شارەزایان پێیانوایە هۆكاری كێشەكانی ئەنقەرە 
بۆ ئەوە دەگەڕێتەوە كە پێگەی توركیا لە زۆر لە 
بوارەكاندا لە هی رووســیا لاوازترە، هەر ئەوەش 
دەرفەتی خۆسەپاندنی بە رووسیا داوە. لە چەند 
ســاڵی رابــردوودا وڵاتانی رۆژئاوایــی بە كردەوە 
وازیــان لــە بژارەی ســەربازی بۆ لادانــی رژێمی 
ســووریا هێنــاوە، ئــەوەش توركیا لــە دژایەتی 

بەشار ئەسەددا بە تەنیا هێشتووەتەوە.
هەرچەند رووسەكان دەڵێن كێشەی ئیدلب بە 
دانوستاندن چارەســەر دەكەن، بەڵام ئەزموونی 
رابردوو پیشــانی داوە كە رووســەكان ئەو جۆرە 
هەوڵە دیپلۆماسیانە بۆ كڕینی كات بەكاردەهێنن 
و ئیدلــب درەنگ یــان زوو دەكەوێتەوە دەســت 

هێزەكانی لایەنگری بەشار ئەسەد.
هەموو ئەو شــتانەی كە توركیا لە ســووریای 
لەژێــر  دەزانــێ،  دەســتكەوتیان  بــە  ئێســتا 
رەحمەتی رووسیادان، لەسەرووی هەمووشیانەوە 
چارەنووســی پارێزگای ئیدلب و دوورخستنەوەی 
هێزەكانــی ســووریای دیموكــرات )هەســەدە( 
لــە ســنوورەكانی توركیا. شــارەزایان پێیانوایە 
رووداوەكانــی ئیدلــب ناتوانــێ پەیوەندییەكانی 
یــەك  لەبــەر  توركیــا  و  رووســیا  ئێســتای 

هەڵوەشێنێ.
ئەســلی ئایدیــن تاشــباش، لــە ئەنجوومەنی 
پەیوەندییەكانــی دەرەوەی یەكێتیــی ئەوروپــا 
لەخــۆی  رووســیا  ناتوانــێ  "توركیــا  پێیوایــە 
دووربخاتەوە، راســتە توركیا داردەستی رووسیا 
نییە، بــەڵام )بەرژەوەندییەكانــی( توركیا وەها 
بەستراونەتەوە بە مۆسكۆوە، كە توركیا ناتوانێ 

لە یەكەم قەیراندا لەو پەیوەندییانە دەربچێ".

)AFP :فۆتۆ( 

)AFP :فۆتۆ( 

رووسیا چیدی ئامادە نییە 
لە نرخی نەوت داشكاندن 

ووبۆ بیلاڕووس بكات

وو

ئەمریكــی  لێكۆڵینــەوەی  ناوەندێكــی 
ئاشــكرای دەكات لە 18 ســاڵی رابــردوودا 
ئەمریكا زیاتر لە 2 ترلیۆن دۆلاری راستەوخۆ 
لەشەڕی دژی تیرۆردا خەرج كردووە و چەند 
سەد ملیار دۆلاریشــی وەك سوودی قەرزی 
ئەو شــەڕە لەســەر كەڵەكە بووە كە ئەگەر 
نەدرێنەوە هەتا كۆتایی ئەم دەیەیە دەگەنە 

چەند ترلیۆن دۆلارێك.
كاروبــاری  بــۆ  واتســن  پەیمانگــەی 
نێودەوڵەتیــی گشــتی لە دواییــن راپۆرتی 
خۆیــدا ئاماژە بۆ ئەوە دەكات كە "خەرجیی 
شــەڕەكانی دوای 11ی ســێپتەمبەر تەنیــا 
كەرەســتە  ئۆپەراســیۆنەكان،  تێچــووی 
سەربازییەكان و ستافی سەربازی ناگرێتەوە، 
بەڵكو خەرجیی دانەوەی سوودەكانی قەرزی 
شــەڕەكەش دەگرێتەوە". لە كاتێكدا ئەگەر 
"پــارەی شــەڕ لە رێگــەی قــەرزەوە دابین 
بكرێ، ئەوە خەرجییەكانی شــەڕ زۆر زیاتر 
دەبێ لەوەی ئەگەر خەرجییەكان لە رێگەی 
)بەرزكردنــەوە( بــاج و داهاتەكانی دیكەوە 

دابین بكرێ".
پەیمانگە ئەمریكییەكە لــە چوارچێوەی 
پڕۆژەیەكدا بەناوی )20 ساڵ شەڕ(، ساڵانە 
راپۆرت لەسەر خەرجییەكانی شەڕی ئەمریكا 
بڵاودەكاتــەوە. لە راپۆرتەكەی ئەمســاڵیدا 
دەڵێــت خەرجییە راســتەوخۆكانی شــەڕی 
دژی تیرۆر لە نزیكەی 18 ساڵی رابردوودا 2 

ترلیۆن و 22 ملیار دۆلار بووە.
خەرجی شــەڕی تیرۆر لە ســاڵی 2001 
، واتــە كاتــی هێرشــی ئەمریــكا بۆ ســەر 
ئەفغانســتان، 16 ملیار دۆلار بــووە، بەڵام 
قەرزەكانی شــەڕی راســتەوخۆی ئەو ساڵە 
لە 2020 گەیشــتووەتە 24.58 ملیار دۆلار. 
ئەمریــكا لە 18 ســاڵی رابــردوودا 925.93 
ملیــار دۆلار قــەرزی خەرجییەكانــی ئــەو 

شەڕەی لەسەر كۆبووەتەوە.

لە ساڵی 2002ـەوە خەرجییەكانی شەڕی 
راستەوخۆی دژی تیرۆر بە شێوەیەكی بەرچاو 
بەرزدەبێتــەوە، بــە جۆرێــك لــە 2002 بۆ 
2003، خەرجییەكان بە رێژەی زیاتر لە سێ 
هێندە بەرزبووەتەوە و گەیشتووەتە 76.67 
ملیــار دۆلار. لە 2004ـەوە هەتا ســەرەتای 
2015، هیچ ســاڵێك نەبووە خەرجییەكانی 
شەڕی راستەوخۆی دژی تیرۆر لە 90 ملیار 

دۆلار كەمتر بووبێ.
زیاترین خەرجیی شــەڕی راســتەوخۆی 
دژی تیرۆری ئەمریكا لە ساڵی 2008 بووە، 
كاتێــك ئەمریكا 202 ملیــار و 120 ملیۆن 
دۆلاری لەو شــەڕەدا خەرج كرد. لەو ساڵەدا 
بڕی ســوودی قەرزەكانی شەڕەكە 663.58 

ملیار دۆلار بووە. 
مانگی رابردوو، زۆرینەی گروپە شیعەكانی 
پەرلەمانــی عێــراق داوایــان لــە حكومەتی 
وڵاتەكەیان كرد بڕیاری دەركردنی هێزەكانی 
ئەمریــكا لــە عێــراق دەربــكات. راپۆرتەكە 
پێشــبینی دەكات تەنانەت ئەگەر ئەمســاڵ 
هێزەكانــی ئەمریــكا لە عێراق بكشــێنەوە، 
شــەڕی دژی تیرۆریش بوەستێنرێ و هەموو 
خەرجییەكانی ئەو شەڕەش رابگیرێن، ئەوە 
ســوودی قەرزەكانی شەڕەكە لە 2010ـەوە 
هەتا 2030 دەگاتە 2.14 ترلیۆن دۆلار و لە 

2050 دەگاتە 6.5 ترلیۆن دۆلار.
ســاڵی رابردوو بڕی قەرزە گشــتییەكانی 
حكومەتی ئەمریكا گەیشتە 22 ترلیۆن دۆلار 
كە بەرزترین ئاستی قەرزی گشتییە ئەمریكا 

لە مێژووی خۆیدا تۆماری كردبێ. بەگوێرەی 
داتاكانــی وەزارەتی گەنجینــەی ئەمریكا، 2 
ترلیــۆن لەو قــەرزە لە ســەردەمی ئیدارەی 

ئێستای ئەمریكادا بەرزبووەتەوە.
ئەو 2.02 ترلیۆن دۆلارەی لە راپۆرتەكەی 
پەیمانگــەی واتســندا ئامــاژەی بــۆ كراوە 
خەرجیی راستەوخۆی شەڕن و زۆر خەرجی 
دیكــە لەخۆناگــرن كە بەهۆی شــەڕی دژی 
تیــرۆرەوە لەســەر ئەمریكا كەڵەكــە بوون. 
راپۆرتێكی مانگی تشــرینی دووەمی واتسن 
ئامــاژە بــۆ ئــەوە دەكات كــە خەرجییــە 
راستەوخۆكان و خەرجییە پەیوەندیدارەكانی 
ئەو شــەڕە زیاتر لــە 6.4 ترلیــۆن دۆلارە. 
عێراق، ئەفغانســتان و دواتریش سووریا، لە 
خەرجییە راســتەوخۆكانی جەنگدا پشــكی 
شێریان بەردەكەوێ. لە 2003 هەتا 2010، 
ئەمریــكا 880 ملیار دۆلاری لە چوارچێوەی 
خەرجییە راستەوخۆكانی شەڕی تیرۆردا لە 
عێراق و ســووریا خەرجكردووە، واتە ساڵانە 

44 ملیار دۆلار.
نێتا سی. كرۆفۆرد، یەكێك لە بەڕێوەبەرانی 
پڕۆژەكەی واتسن، لە راپۆرتێكدا بۆ ماڵپەڕی 
)كۆنزەرڤەیشــن(ی ئەمریكــی دەڵێــت لــە 
چوارچێوەی خەرجییە گشتییەكانی شەڕی 
دژی تیــرۆردا 1.922 ترلیۆن دۆلار لە عێراق 
خەرجكــراوە. ئــەوەش جگە لــە خەرجییە 
راســتەوخۆكانی شەڕ، سوودی تێچووەكانی 
شــەڕیش دەگرێتەوە كە وەزارەتــی دەرەوە 
و بەرگریی ئەمریكا بەهۆی شــەڕی تیرۆر لە 

عێراق خەرجی كردوون و بەشــەكەی عێراق 
خۆی لە 444 ملیار دۆلار دەدات. 

جیا لەمە، خەرجی چاودێریی تەندروستی 
و قەرەبــووی دارایی ســەربازە بریندارەكانی 
پێشووی ئەمریكا لە عێراق 199 ملیار دۆلارە، 
بەشــێك لەو خەرجییە هەتــا كۆتایی ژیانی 
ســەربازەكان بەردەوام دەبێ. لە دوای 11ی 
سێپتەمبەرەوە 4.1 ملیۆن سەربازی ئەمریكا 
كەوتوونەتە ژێر چاودێری دارایی ئەمریكاوە. 
لــە ســاڵی 2003 وە ئەمریــكا 59 ملیــار 
 )USAID( دۆلاری لە چوارچێوەی پرۆگرامی
لــە عێراق و ســووریا خەرجكــردووە كە بۆ 
ئاوەدانكردنەوە،  دیموكراســی،  پەرەپێدانی 

راهێنان و هەڵگرتنەوەی مین خەرجكراوە.
بەگوێرەی راپۆرتەكەی )كۆنڤێرزەیشن(، 
زیاتریــن خەرجــی ســاڵانەی ئەمریــكا لە 

عێــراق لــە 2008 بووە، كاتێــك ئەمریكا 
140 ملیــار دۆلاری لــە شــەڕی تیرۆر لە 

عێراق خەرجكرد.
نزیكــەی دوو دەیە شــەڕی دژی تیرۆر، 
زیانی گیانی گەورەشــی بە ئەمریكییەكان 
و خەڵكی ئەو وڵاتانە گەیاندووە كە خاكی 
وڵاتەكەیــان گۆڕەپانــی شــەڕەكە بــووە. 
بەپێــی راپۆرتەكــەی تشــرینی دووەمــی 
2009ی پەیمانگــە ئەمریكییەكــە، لە 18 
ساڵی شەڕەكەدا نزیكەی 800 هەزار كەس 
كوژراون، لەو ژمارەیە 7000یان سەربازی 
ئەمریكیــن و 4752 كەســیان لــە عێــراق 
كــوژراون. بــەدەر لــەوە 7950 بەڵێندەر 
و هاووڵاتــی ســڤیل و 22 فەرمانبــەری 
وەزارەتی بەرگریی ئەمریكا لە رووداوەكانی 
شــەڕی دژی تیرۆردا كــوژران، كە 3603 

حاڵەتیان لە عێراق بووە.
رابــردوودا،  دەیــەی  دوو  نزیــك  لــە 
184 بــۆ 207 هــەزار هاووڵاتــی مەدەنی، 
48 هــەزار و 337 بــۆ 52 هــەزار و 337 
سەرباز و پۆلیسی عێراقی، 277 میدیاكار 
 63 میدیاییــەكان،  دەزگا  كارمەنــدی  و 
فەرمانبەری رێكخراوە مرۆییەكان لە عێراق 
كوژراون. كۆی ژمارەی ئەو كەســانەی لە 
18 ســاڵی رابــردوودا بە راســتەوخۆ یان 
ناڕاســتەوخۆ لە ناوچەكانی شەڕی عێراق 

كوژراون 286 بۆ 308 هەزار كەسە.
ئەمریــكا لــە كۆتاییەكانــی 2014ەوە 
بەشــداری لــە شــەڕی دژی داعــش لــە 
ســووریادا كــردووە. بــەو پێیەی بەشــی 
زۆری شــەڕە مەیدانییەكان لەســەر شانی 
هێزەكانی سووریای دیموكرات بووە، بۆیە 

ئەمریكا لە شەڕی تیرۆردا دوو ترلیۆن دۆلاری خەرج كردووە

بەرپرسانی ســەربازی و هەواڵگریی عێراق هەتا 
ئێســتاش گومانیان هەیە لەوەی كەتایبی حیزبوڵڵا 
هێرشــەكەی سەر )كەی وان(ی لە نزیك كەركووك 
ئەنجامدابێ كە خەریك بوو ئێران و ئەمریكا تووشی 
جەنگێكی راســتەوخۆ بكات. ئەمریكییەكان دەڵێن 
بەڵگەیان هەیە كەتائیب لە پشــت هێرشەكە بووە، 
بەڵام عێراقییەكان هێشتا گومانیان بۆ داعش دەچێ.
 ،2019 ســاڵی  كۆتایــی  پێــش  رۆژ  چــوار 
بارهەڵگرێكی ســپیی جــۆری كیا لــە ناوچەیەكی 
كەركووكــەوە بنكــەی كەی وانی رۆكێتبــاران كرد، 
لە هێرشــەكەدا شــەش كەس بریندار بوون و یەك 
بەڵێنــدەری ئەمریكیــش كــوژرا. ئــەو هێرشــە و 
وەڵامدانــەوەی هێزی ئاســمانیی ئەمریــكا لە دژی 
بنكەكانــی كەتایبی حیزبوڵڵا لە عێراق و ســووریا 
كۆمەڵێك رووداوی بەدوادا هات كە دەكرا سەرەتای 

جەنگێكی هەمەلایەنی ناوچەیی بێ.
بەرپرســانی ســەربازی و هەواڵگریی عێراق كە 
قسەیان بۆ رۆژنامەی )نیویۆرك تایمز(ی ئەمریكی 
كــردووە، گومانیان هەیە لەوەی كەتایبی حیزبوڵڵا 
هێرشــێكی لەو جــۆرەی كردبێ، لــە كاتێكدا هیچ 
بەڵگەیەكی روونیشیان بەدەستەوە نییە بیسەلمێنێ 
چ گروپێك لە پشــت هێرشــەكەوە بووە. لەلایەكی 
دیكەشەوە كاربەدەستانی ئەمریكی سوورن لەسەر 
ئــەوەی بەڵگەیــان بەدەســتەوەیە كــە كەتائیــب 

هێرشەكەی كردووە.
هیچ گروپێك بەرپرســیارێتی هێرشەكەی 27ی 
كانوونی یەكەمی نەگرتە ئەســتۆ، ئەمریكاش هەتا 
ئێستا ئەو بەڵگانەی بۆ رای گشتی نەخستووەتەڕوو. 
هاوكات بەشــێك لە هێــزە ئەمنییەكانی عێراقیش 
پەیوەندیــی نزیكیان لەگەڵ ئێــران هەیە و ئەوەش 
گومانی ئەوە دروست دەكات كە نەیانەوێ هێزەكانی 
نزیك لە تاران لە هێرشــێكی ئاوها بە بەرپرســیار 
بزانن. كەتائیبی حیزبوڵڵا رەتی كردووەتەوە دەستی 

لەو هێرشەدا هەبووبێ.
كاربەدەســتانی عێراقــی بەپێــی هەلومەرجــی 
هێرشــەكە گومانیان بۆ دروســتبووە، لەبەر ئەوەی 
رۆكێتەكان لە ناوچەیەكی سوننەنشــینی پارێزگای 
كەركووكەوە ئاراستەی كەی وان كراون و بە ئەستەم 
دەزانــرێ گروپێكــی وەك كەتائیبی حزبوڵڵا كە لە 
ســاڵی 2014 وە لە پارێزگای كەركووك ئامادەگی 
نەماوە، بتوانێ ئەو ناوچەیە بۆ هێرش بەكاربهێنێ.

بەگوێــرەی راپۆرتەكەی )نیویــۆرك تایمز(، لە 
10 رۆژی پێش هێرشــەكەی كانوونی یەكەم داعش 

سێ هێرشی بۆ سەر ناوچەكانی نزیك لە كەی وان 
كردبوو، هەواڵگریی عێراقیش لە تشــرینی دووەم و 
كانوونی یەكەمی پارســاڵ ئەمریكییەكانیان ئاگادار 
كردووەتــەوە كــە داعش بەنیازە بنكــەی كەی وان 
بكاتە ئامانج. بارهەڵگرەكە 1000 مەترێك دوور لەو 
شــوێنە دۆزرابووەوە كە تێیــدا داعش لە ئەیلوولی 
پارســاڵ پێنج خاوەن گامێشی شیعەی ناوچەكەی 

كوشتبوو.
ئەحمەد عەدنان، بەرپرســی بەشی هەواڵگریی 
پۆلیســی فیدراڵی لە بنكەی كەی وان، بە رۆژنامە 
ئەمریكییەكــەی راگەیاندووە "هەموو ئاماژەكان بۆ 
ئەوە دەچن داعش لە پشــت هێرشــەكەوە بووبێ. 
ئێمە كە هێزی عێراقیشــین ناتوانین لەو ناوچەیە 
نزیــك بكەوینــەوە، چونكە پارێــزراو نییە. چۆن 
دەكرێ كەســێك كە ناوچەكە ناناسێ بێتە ئێرە و 

لێرەوە هێرش بكات؟".
ئەمریكییــەكان ئــەو بۆچوونــە رەتدەكەنەوە. 
دوو كاربەدەســتی حكومەتــی واشــنتن ئاماژە بۆ 
ئەوە دەكەن كە ئەوان بارهەڵگرەكەیان پشــكنیوە 
و لەوێــوە بەڵگەیان دەســتكەوتووە كە كەتائیبی 
حیزبوڵڵا لە پشــت هێرشــەكە بووە. بەرپرسێكی 

دیكەش باس لــە دزەكردنە نــاو پەیوەندییەكانی 
كەتائیب دەكات كە بەڵگەی دیكەیان بەدەســتەوە 
داوە لەبــارەی ئــەوەی ئــەو گروپــە دەســتی لە 

هێرشەكەدا هەبووە.
پێشــتر ئاژانســی )رۆیتــەرز(ی بەریتانــی لە 
زاری بەرپرســانی عێراقییــەوە ئاشــكرای كردبوو 
میلیشیاكانی حەشد بڕیاریان دابوو هێرشەكانیان 
بۆ ســەر ئــەو بنكانــە زیاتر بكەن كە ســەربازی 
ئەمریكییــان لێیــە، بــۆ ئــەوەی ئەمریــكا ناچار 
بكــەن دەســتبكاتەوە و لەوێشــەوە ئاراســتەی 
بــۆ  ئێرانــەوە  لــە دژایەتــی  خۆپیشــاندانەكان 
دژایەتی ئەمریكا بگــۆڕن. بەگوێرەی راپۆرتەكەی 
رۆیتــەرز، ئەبومەهدی موهەندیس كە لە هێرشــە 
ئاســمانییەكەی ســێی كانوونی دووەمی ئەمساڵ 
لەگەڵ قاسم سولەیمانی كوژرا، سەرپەرشتی ئەو 

هەوڵەی دەكرد.
مانگی رابردوو، هیشــام ئەلهاشمی، لێكۆڵەری 
كاروباری ئەمنیی عێــراق و راوێژكاری حكومەتی 
پێشــووی عێــراق بــە )رووداو(ی گــوت كــە "لە 
نێــوان ئابی 2018 هەتا كانوونی یەكەمی 2019، 
گروپەكانی ســەر بە میحوەری بەرگری لە حەشد 

زیاتــر لە 33 هێرشــیان بۆ ســەر ئەمریكییەكان 
كردبــوو" ئەمریكا كاردانــەوەی بەرامبەر هیچیان 
نەبوو، چونكە بە گوتەی ئەلهاشمی "مەترسییەكی 

راستەخۆیان دروست نەدەكرد".
كاربەدەســتانی عێــراق گلەیــی ئەوەیان هەیە 
كــە ئەمریكا نە بەڵگەكانی ئاشــكرا كردووە و نە 
پێش ئاشــكراكردنی ئەنجامــی لێكۆڵینەوەكەیان 
هیچ پرســێكیان پێكردوون. محەممەد ئەلبەیاتی، 
فەرماندەیەكی ســەر بە ســوپای بەدر، لەوبارەوە 
دەڵــێ: "داوامان لە ئەمریكییەكان كردووە هەموو 
زانیاری و بەڵگەكانمــان بدەنێ، بەڵام ئەوان هیچ 

زانیارییەكیان نەدا".
ئەبوو عەلی ئەلبەســری، بەڕێوەبەری گشتیی 
دەڵێــت  عێراقیــش  دژەتیــرۆری  و  هەواڵگــری 
ئەوان پێش هێرشــی ســەر بنكەكانــی كەتائیبی 
حیزبوڵڵا لە رۆژی 29ی كانوونی یەكەمی پارساڵ 
هیــچ پــرس و رایەكیــان پێنەكراوە. ئەلبەســری 
دەڵــێ: "ئەمریكییــەكان داوای شــرۆڤەی منیان 
لەبــارەی رووداوەكــەی كەركــووك نەكــرد و هیچ 
زانیارییەكیشــیان نــەدا، جــاران هــەم راوێژیــان 
پێدەكردین و هەم زانیارییان لەگەڵ دەگۆڕینەوە".

هێزەكانی ئەمریــكا و عێراقییەكان لە هاوینی 
زانیارییــە  بەگۆڕینــەوەی  دەســتیان  2014ەوە 
هەواڵگرییــەكان كردووە. بەڵام وەك بەرپرســانی 
ئەمریكــی ئامــاژەی بــۆ دەكــەن، ئێــران دزەی 
كردووەتە ناو دامەزراوە فەرمییەكانی عێراق، بۆیە 
زانیارییە هەســتیارەكان نــادەن بە عێراقییەكان، 

چونكە دەترسن بگەنەوە دەست ئێران.
ســەبارەت بە ژمــارەی رۆكێتەكانیش ناكۆكی 
هەیە لە نێوان هەواڵگریی عێراق و ئەمریكییەكان. 
ســوپای ئەمریــكا رایگەیاندبــوو كــە 31 رۆكێت 
ئاراستەی كەی وان كراوە، لە كاتێكدا عێراقییەكان 
باس لە 11 رۆكێت دەكەن. ئەو عێراقییانەشی لە 
بنكەی كەی وان بوون باسی 16 رۆكێت دەكەن. 
عەلــی فەرحان، جووتیــار و موختاری گوندی 
نەپتیــس، دەڵێــت ئەو بــە رێكەوت لــەو كاتەدا 
لەگــەڵ براكەی لە دەرەوە بوون و باســی كێڵانی 
زەوییەكەیــان دەكرد، كاتێك بارهەڵگرە كیاكە لە 
باشــووری رۆژئاواوە دەركەوت و لایدا سەر رێگای 
قــوڕ و دوای نیــو میل رۆیشــتن لەپڕ وەســتا و 
لایتەكانی كوژاندەوە. سەعات 7:20 خولەك یەكەم 

رۆكێت لە بارهەڵگرەكەوە هەڵدرا.
عەلــی  تەلەفۆنــی  دوای  عەدنــان  ئەحمــەد 
فەرحان خۆی گەیاندبووە شــوێنەكە و بینیبووی 
هێرشەكە دەكرا زۆر لەوە قورستر بێ كە كرابوو، 
چونكــە لە پشــت بارهەڵگرەكە ســێ دەســتەی 
12 دانەیــی رۆكێتــی دۆزیبــووەوە كــە كەمتر لە 
نیوەیان بەكارهێنرابوون و چواریشیانی نەتوانیبوو 
بەكاربهێنــێ، بۆیــە گومــان دەكــرێ 14 رۆكێت 

ئاراستەی كەی وان كرابن. 
فەرماندەكــەی هەواڵگریــی پۆلیســی كــەی 
وان دەڵــێ ئــەوان لە كاتــی نانخواردنی نیوەڕۆی 
رۆژی هێرشــەكەدا هۆشدارییان بە ئەمریكییەكان 
دابوو كــە ئەگەری هێرش هەیــە. فەرماندەیەكی 
پۆلیســی فیدراڵیش ئاماژە بۆ ئەوە دەكات كە لە 
ئەمریكییەكان پاڕاوەتەوە باڵۆنی سیخوڕییەكە بە 
ئاسمانی بنكەی كەی وانەوە بهێڵنەوە، بەڵام ئەو 
رۆژە باڵۆنەكە بۆ چاككردنەوە هێنراوەتە خوارەوە.
پرســیاری  زۆر  عێراقــی  بەرپرســانی 
وەڵامنەدراوەیان هەیە. عەبدولحوسێن ئەلحونەین، 
راوێژكاری عادل عەبدولمەهدی، ســەرۆكوەزیرانی 
كاربەڕێكەری عێــراق بە )نیویۆرك تایمز( دەڵێ: 
"هەتا ئێســتا ناسنامەی هێرشكەرەكە پشتڕاست 
نەكراوەتــەوە. هەندێــك گومان هەیــە، من ناڵێم 
هەمــوو شــتێك دەزانم، بەڵام دەكرێ هێرشــەكە 

لەلایەن داعش یان بەعسییەكانەوە كرابێ".

گومان دەخرێتە سەر هێرشەكەی كەی وان

ژمارەی كوژراوانی هێزە ئەمریكییەكان 
لە ســووریا بــە بەراورد لەگــەڵ عێراق 
و ئەفغانســتان یەكجار كــەم بووە. لە 
پێنج ســاڵی رابردوودا حەوت سەرباز، 
یەك فەرمانبــەری وەزارەتی بەرگری و 
17 بەڵێندەری ئەمریكی لە شەڕی دژی 

داعش لە سووریا كوژراون.
لــە شــەڕی دژی داعش لە ســووریا 
179 هەزار كەس كوژراون، لەو ژمارەیە 
49 هــەزار و 591 كەســیان هاووڵاتیی 
مەدەنین، 11 هەزار كەسیان هێزەكانی 
ســووریای دیموكراتــن، 75 كەســیان 
رۆژنامەنــووس و ســتافی میدیاییــن و 
185 كەســیان فەرمانبــەری رێكخراوە 

مرۆییەكانن.

 800 هەزار كەس لەو شەڕەدا كوژراون

رووداو - هەولێر

ســەرۆكی بیلاڕووس لە كۆتایــی نەوەتەكاندا 
بیری لە یەكخســتنی وڵاتەكەی لەگەڵ رووســیا 
دەكردەوە، هەتا پێنج ساڵ لەمەوبەریش پایتەختی 
بیلاڕووس ناوەندی چارەسەری كێشەكانی نێوان 
ئۆكراینا و رووسیا بوو، بەڵام ئێستا كێشەی نرخی 
نەوت لە نێوان هەردوو وڵات و هەوڵەكانی رووسیا 
بۆ یەكگرتن لەگەڵ ئەو وڵاتە، ئەو ئەگەرەی بەهێز 
كردووە كە بیلاڕووس ئامانجێكی نوێی هەڵمەتی 

فراوانكردنی هەژموونی رووسیا بێ.
ناكۆكیــی  لەســەر  ســاڵانێكە  بیــاڕووس 
نێــوان رووســیا و رۆژئاواییــەكان دەژی، بــەڵام 
پەیوەندییەكانی نێوان مینسك و مۆسكۆ كاتێك 
ئاڵۆزی گەورەیان تێكەوت كە سەرەتای ئەمساڵ 
رووســیا هەناردەی نەوتی بۆ بیــاڕووس راگرت، 
ئەوەش دوای ئەوەی حكومەتی مۆسكۆ رایگەیاند 
كە ئامادە نییە لە نرخەكانی نەوتدا داشكاندن بۆ 
بیلاڕووس بكات، هۆكاری ئەو بڕیارەش ئەوە بوو 
هەوڵەكانی یەكگرتنەوەی رووسیا و بیلاڕووس لە 

2019 بە هیچ كوێ نەگەیشتن.
بەدرێژایی ســاڵی رابردوو، حكومەتی مۆسكۆ 
هەوڵەكانــی بــۆ جێبەجێكردنــی "پەیماننامەی 
یەكگرتنــەوە"ی 1999 چڕكردبووەوە. بەگوێرەی 
ئەو پەیماننامەیە، رووســیا و بیلاڕووس زۆربەی 
لایەنەكانی ئیداری و تەنانەت سیاسیی وڵاتەكانیان 
یەكدەخەنەوە، ئــەوەش وەك هەنگاوێكی بەرایی 
بــەرەو یەكگرتنەوەی تەواوەتیی هــەردوو وڵات، 
بــەڵام حكومەتــی مینســك هیــچ مەیلێكــی بۆ 

جێبەجێكردنی پڕۆژەیەكی لەو جۆرە نەماوە.
هەڵوێســتی حكومەتــی ئەمریــكا، پێگــەی 
بیلاڕووسی بەهێز كردووە. سەرەتای ئەم مانگە، 
مایك پۆمپیۆ، وەزیری دەرەوەی ئەمریكا سەردانی 
میسنكی كرد و لەگەڵ ئالێكساندەر لوكاشینكۆ، 
لــە  كۆبــووەوە.  بیــاڕووس  ســەرۆككۆماری 
1993ەوە، ئــەوە یەكەمجارە وەزیرێكی دەرەوەی 

ئەمریكا سەردانی مینسك بكات.
پۆمپیۆ لە گەشتەكەیدا بەڵێنی دا كە وڵاتەكەی 
ئامادەیە هەموو پێداویستییەكانی وزەی بیلاڕووس 
دابیــن بكات. بەڵام بەوپێیەی نەوتی ئەمریكا بە 
كەشتی دەگوازرێتەوە، بۆیە ئەستەمە حكومەتی 
بیــاڕووس بتوانێ پێداویســتیی خۆی لە رێگەی 

نەوتی ئەمریكییەوە پڕبكاتەوە.
هەفتەیەك دوای گەشتەكەی پۆمپیۆ، سەرۆكی 

بیــاڕووس ســەردانی رووســیای كــرد و لەگەڵ 
ڤلادیمیر پوتین، ســەرۆكی رووسیا كۆبووەوە بۆ 
ئەوەی كێشەی نرخەكانی نەوت چارەسەر بكەن، 
بــەڵام ئــەو كۆبوونەوەیە بێ ئەنجامــی دڵخوازی 

بیلاڕووسییەكان كۆتایی هات.
لوكاشــینكۆ لــە 1994ـەوە ســەرۆككۆماری 
بیلاڕووســە و بــە "دوایین دیكتاتــۆری ئەوروپا" 
ناوی دەركردووە. بە درێژایی 26 ســاڵی رابردوو، 
ســەرۆكی بیلاڕووس لە نێوان رۆژاوا و رووســیادا 
مانــۆڕی داوە. لــە گەرمەی قەیرانــی رۆژهەڵاتی 
ئۆكراینــا و نیمچەدوورگــەی كریمیا لــە 2014 و 
2015، ســەرۆكی بیــاڕووس پەیوەندییەكانــی 
خــۆی لەگەڵ هــەردوو وڵات بەكارهێنا بۆ ئەوەی 

حكومەتی ئۆكراینا و جوداخوازەكان )كە رووسیا 
پشتگیرییان دەكات( بگەنە رێككەوتنێك.

لە بەهاری 1999، ناتۆ سنوورەكانی خۆی بۆ 
وڵاتانی رۆژهەڵاتی ئەوروپا درێژكردەوە، لەوانەش 
پۆڵەنــدا، كۆماری چیــك و هەنگاریا. مۆســكۆ 
پێیوابوو یەكگرتنەوە لەگەڵ بیلاڕووس چانســی 
ئــەوەی دەداتێ كە ســنوورێك بــۆ فراوانبوونی 
جوگرافیــای ئەندامگیــری و چالاكییەكانــی ناتۆ 
دابنــێ. لــە پلانەكەدا بیــر لــە دراوی هاوبەش، 
دەســتووری هاوبــەش، سیســتەمی دادوەریــی 

یەكگرتوو كرابووەوە.
لوكاشینكۆ لە 1999دا كە ئەو پەیماننامەیەی 
واژۆكرد، بەو هیوایە بوو رۆژێك لە رۆژان شوێنی 

بۆریس یەڵتســین، ســەرۆكی پێشــووی رووسیا 
بگرێتەوە و حوكمی رووسیا و بیلاڕووسیش بكات، 
بــەڵام دەركەوتنی ڤلادیمیــر پوتین، كۆتایی بەو 

خەونە هێنا.
هەرچەند پلانەكە لە هیچــكام لە خاڵەكانیدا 
ســەركەوتنی بەدەســتنەهێنا، بــەڵام بــوو بــە 
كارتێكی یاریكردن بۆ لوكاشینكۆ، كە بەهۆیەوە 
نەوت و غازی هەرزانی لە رووسیا دەستدەكەوت. 
بەگوێرەی داتاكانی وەزارەتی دارایی رووسیا، ئەو 
داشكانەی بۆ نرخەكانی نەوت و غازی بیلاڕووسی 
دەكەن، ساڵانە دوو ملیار دۆلار لەسەر حكومەتی 

مۆسكۆ دەكەوێ.
دەوڵەتی "خۆشــگوزەران"ی لوكاشــینكۆ بۆ 

راگرتنی دڵی هاووڵاتیان پشــت بەو نەوت و غازە 
هەرزانە دەبەستێ كە رووسیا بۆیان دابین دەكات. 
جیــا لەمە رووســیا گەورەترین بــازاڕی كاڵاكانی 
بیلاڕووســە. بەپێــی داتاكانی وەزارەتــی دارایی 

٪40ی كۆی هەناردەی بیلاڕووس بۆ رووسیایە.
ڤلادیمیر پوتین، ســەرۆكی رووسیا، خەون بە 
زیندووكردنەوەی هەژموونی رووسیا لەو ناوچانەدا 
دەبینــێ كــە پێشــتر لەژێــر چەتــری یەكێتیی 
ســۆڤیەتدا بــوون، هەر بۆیــە گەلی رووســیا و 
ئۆكراینا بە "یەك گەل" ناودەبات. بەڵام نزیكایەتی 
كولتووریی نێوان بیلاڕووسەكان و رووسەكان زۆر 
لە هی رووسەكان و ئۆكراینییەكان زیاترە، لەبەر 
ئەوەی زۆرینەی بیلاڕووسییەكان بە رووسی قسە 
دەكەن، كەنیسەی ئۆرسۆدۆكسی ئەو وڵاتە لقێك 

لە كەنیسەی ئۆرسۆدۆكسی رووسیایە.
بیلاڕووس بە پێچەوانەی لاتڤیا و لیتوانیا هیچ 
ئەزموونێكــی دوور و درێژی ســەربەخۆیی نییە، 
بــەدەر لەو ماوەیەی لە 1918 بۆ 1919 كۆماری 
گەلــی بیلاڕووس لەژێــر چاودێریــی ئەڵمانەكان 
دروستبوو. بۆیە نەوەی دوای رووخانی سۆڤیەت 
تاكە خەڵكی ئەو وڵاتەن كە ئەزموونی دەوڵەتێكی 

سەربەخۆیان هەیە.
جیا لەمە بیلاڕووس لە ژمارەیەك رێكخراوەی 
ناوچەییدا بەشدارە كە رووسیا تێیاندا باڵادەستە، 
لەوانەش یەكێتی ئابووریی ئۆڕاســیا و رێكخراوی 
پەیماننامــەی ئاسایشــی كۆیــی كە رووســیا بۆ 
بەرەنگاربوونــەوەی فراوانخوازییەكانــی ناتــۆ لە 

رۆژهەڵاتی ئەوروپا دروستیكردووە.
جێفــری مەنكــۆف، لێكۆڵــەر لــە ناوەنــدی 
 )CSIS( لێكۆڵینەوەی ستراتیژی و نێودەوڵەتی
لە وتارێكدا لە گۆڤاری )فۆرین ئەفەیرز( پێیوایە 

هەموو ئەو فاكتەرە سیاسی، ئابووری، جوگرافی 
و كولتوورییانــە وادەكــەن بیلاڕووس "باشــترین 
پاڵێــوراو" بێ بــۆ تێكەڵبوونی قۆناغ بە قۆناغ و 

یەكگرتنەوە لەگەڵ رووسیا.
لــە رابــردوودا بیلاڕووس لە كاتــی زیادبوونی 
گوشارەكانی رووسیا پەنای بۆ یەكێتیی ئەوروپا 
دەبــرد، بەڵام ئێســتا پەیوەندییەكانی ئەوروپا و 
رووســیا زۆر لــەوە ئاڵۆزتــر و گرژتــرە كە رێگە 
بە یارییەكی سیاســی لەو جــۆرە بدات. تەنانەت 
پۆمپیۆ لەكاتی گەشتەكەی بۆ بیلاڕووس گوتی: 
مەسەلەكە ئەوە نییە لە نێوان ئێمە و ئەوان )واتە 

رووسیا( یەكێكیان هەڵبژێرن".
پاش ئەوەی رووسیا كریمیای هێنایە سەر خاكی 
خۆی، لوكاشــینكۆ پەرەی بــە پەیوەندییەكانی 
وڵاتەكەی لەگــەڵ ئەمریــكا و ئەوروپییەكان دا. 
حكومەتــی مینســك بــە پێچەوانەی خواســتی 
رووســیا، كریمیا بە بەشــێك لە خاكی رووســیا 
نازانێ و لە چەند ساڵی رابردوودا رێگری كردووە 
لەوەی رووســیا بنكەی ســەربازی و ئاسمانی لە 
بیلاڕووس دابنێ. حاڵی حازر رووســیا بنكەیەكی 

رادار و پەیوەندی لە بیلاڕووس هەیە.
بیــاڕووس لە دیوی باشــوورەوە دراوســێی 
ئۆكراینایە و لە رۆژئاواوە هاوسنووری پۆڵەندا و 
لیتوانیایــە كە دوو وڵاتی گرنگی باڵی رۆژهەڵاتی 
ناتــۆن. مونكــۆف پێیوایــە شــەڕی ئۆكراینا و 
قووڵبوونــەوەی كێشــەكانی نێــوان رووســیا و 
ناتــۆ "بایەخــی جیۆپۆلیتیكی بیلاڕووســی لای 
رووســەكان زیاتر كــردووە"، لەبەر ئــەوەی لەو 
وڵاتەوە "دەتوانێ گوشــار لەسەر ئۆكراینا زیاتر 
بــكات و بەرگریــی ناتۆ لە باڵــی رۆژهەڵات لاواز 

دەكات".

بیلاڕووس بە دەردی ئۆكراینا دەچێ؟

  خەرجییە راستەوخۆ و ناڕاستەوخۆكانی شەڕی دژی تیرۆر 6.4 ترلیۆن دۆلار لەسەر ئەمریكا كەوتووە

 پوتین، خەون بە زیندووكردنەوەی هەژموونی رووسیا لەو وڵاتانە دەبینێ كە پێشتر لەژێر چەتری یەكێتیی سۆڤیەتدا بوون

  ئەمریكا هەتا ئێستا ئەو بەڵگانەی نەداوەتە كەس كە تێوەگلانی كەتایبی حیزبوڵڵا لەو هێرشە دەسەلمێنن

ئەمریكا نزیكەی یەك ترلیۆن 
دۆلار قەرزداری شەڕی دژی 

تیرۆرە 
وو

رووداو - هەولێر

هەفتــەی رابــردوو رەجەب تەیــب ئەردۆغان، 
سەرۆككۆماری توركیا ســەردانی ئۆكراینای كرد 
و لەبــەردەم گاردی شــەرەفدا هاواری كرد "بژی 
ئۆكراینا" كە دروشــمێكی دیاری دژە - رووسیایە 
لــە ئۆكراینــا. بەگوێرەی هەندێك ســەرچاوەش 
بەڵێنــی 200 ملیــۆن دۆلار هاوكاریی ســەربازی 
بــە ئۆكراینــا داوە. پێش ســەردانەكە، هەشــت 
ســەربازی تــورك بەهــۆی هێرشــی هێزەكانــی 
ســووریا كوژرابوون. رووداوەكانی ئیدلب و لیبیا 
پەیوەندییەكانی توركیا و رووسیایان خستووەتە 

بەردەم تاقیكردنەوەیەكی گەورە.
پەیوەندیی ئەنقەرە و مۆسكۆ لە دوای هەوڵی 
كودێتــای توركیا لە 2016 بەرەوپێشــچوونێكی 
بەرچاوی بەخۆوە بینی، بە جۆرێك لە رێكخراوی 
لــە  بــاس  باكــوور  ئەتڵەســی  هاوپەیمانێتــی 
بادانــەوەی توركیا بۆ لای رووســیا دەكرا، بەڵام 
ئەو پەیوەندییە هەر لە سەرەتاوە پەیوەندییەكی 
پراگماتیكــی بوو، بۆیە رووداوێكی وەك كوژرانی 
هەشــت ســەربازە توركەكە، هێرشــەكانی چەند 
هەفتەی رابردووی ســەر ئیدلب و ناكۆكییەكانی 
ئەو دوو وڵاتە لە لیبیا، دەتوانێ زیانی گەورە بەو 

پەیوەندییانە بگەیەنێ.

بەرپرســێكی بــاڵای حكومەتــی توركیــا بــە 
بەریتانــی  تایمــز(ی  )فاینەنشــڵ  رۆژنامــەی 
راگەیانــدووە: "هەقــە بڵێیــن پەیوەندییەكەمان 
)لەگــەڵ رووســەكان( پەیوەندییەكــی ئاســان 
نییە. بۆ هەندێك لە بەرپرســان و شرۆڤەكارانی 
رۆژئاوایی ئاســانە بڵێن توركیا پشتی لە رۆژئاوا 
كردووە، بەڵام بڵێی توركیا لەسەر هەموو شتێك 
لەگەڵ رووسەكان رێككەوتووە ئەمە راست نییە".
ئەردۆغان و ڤلادیمیر پوتین، سەرۆكی رووسیا 
لە ناوەڕاستی ئەیلوولی 2018 وە رێككەوتنێكیان 
ســەبارەت بە ئیدلب واژۆ كردووە كە تێیدا باس 
لــە دروســتكردنی ناوچەیەكــی لــە چەكداماڵراو 

لــە ئیدلب دەكات. بەپێــی رێككەوتنەكە توركیا 
دەبــێ پارێزگاكــەی باكووری رۆژئاوای ســووریا 
لــە چەكدارانــی ســەر بــە رێكخــراوی قاعیــدە 
پاكبكاتەوە، بە تایبەتی هەیئەی تەحریری شــام 
كە بــە بەهێزتریــن گروپی ئیدلــب دادەنرێ. لە 
كاتــی راگەیاندنی ئەو رێككەوتنەوە دەســەڵاتی 
هەیئــە لــە پارێزگاكــە ئەگەر زیــادی نەكردبێ، 

كەمی نەكردووە.
توركیــا لە وەڵامــی كوژرانی ســەربازەكانیدا 
رایگەیانــد كــە چیدی زانیاری لەگــەڵ هێزەكانی 
رووســیا ئاڵوگــۆڕ نــاكات، مۆســكۆش پێیوایە 
هەڵەكــە هــی ئەنقەرەیــە كــە شــوێنی هێــزە 

پەیوەندیی ئەردۆغان و پوتین لەبەردەم تاقیكردنەوەدایە

)AFP :شەڕی ئیدلب رێككەوتنی توركیا و رووسیای خستووەتە ژێر تاقیكردنەوە )فۆتۆ  

رووسیا گوشارەكانی لەسەر زیاد كردووە

عێراق دەڵێ داعشە و ئەمریكا دەڵێت كەتائیبی حیزبوڵڵایە

وو

پەیوەندییەكانمان 
لەگەڵ رووسیا 

ئاسایی نین

بەرپرسێكی تورك:

وو

توركیا داردەستی 
رووسیا نییە، بەڵام 

ناشتوانێ پشتی 
تێبكات

بەرپرسێكی یەكێتیی ئەوروپا:

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

دەمەوێ ئــەو گوندەی تیایــدا لەدایك 
بــووم و لێــی ژیــاوم، بكەمــە نموونــەی 
كۆمەڵگەیەكــی بچووككــراوەی وڵاتەكەم، 
هەروەها بیكەمە دەســتپێكی ورووژاندنی 
بابەتێكی مەترسیدار كە ئەویش پرۆسەی 
جینۆسایدێكی بەردەوامە لە كوردستان. 
گوندەكەمان )بنگرد( لادێیەكی گەورە 
بــوو لە نێــوان چەمچەمــاڵ و كەركووك. 
دەتوانــم بڵێم لــەو رۆژگارانەدا یەكێك لە 
ئاواییە پڕ مەخلوقەكانی كوردستان بوو، 
بۆ ساڵانی حەفتا و هەشتاكان سەت ماڵ 
لــە گوندێكدا ژمارەیەكی زۆر بوو. هەندێ 
لە ماڵەكانیش كوڕێك و دوانیان خێزاندار 
بوون و لەســەر ماڵە باوان بوون. ســاڵی 
1986 لــە پرۆســەی رووخاندنــی گوندە 
نزیــك شــار و شــەقامە ســەرەكییەكان 
رووخێنــرا و خەڵكەكــەی ئــاوارە كــران. 
ئەوكات تەمەنم گەیشتبووە شانزە ساڵ و 
بەباشی یادەوەرییەكانم لەبیرە. لە هەموو 

ئــەو گوندەدا تەنیا یــەك خێزان هەبوون 
نــەزۆك  پیرەژنێــك(  و  )پیرەمێردێــك 
بــوون و منداڵیان نەدەبوو. بەڵام ئێســتا 
چەندیــن نــەوە لــە كچــان و كوڕانی ئەو 
گوندە كە خێزانیــان پێكەوەناوە، گرفتی 
نەوەخســتنەوەیان هەیە. دڵنیام ئەمە بۆ 

تەواوی كوردستان راستە. 
و  شــار  هــەر  بچیتــە  ئێســتا 
زۆر  ئەندازەیەكــی  بــە  شــارۆچكەیەك، 
كلینكــی پزیشــكیی تایبەت بە كێشــەی 
)ژنــان و منداڵبــوون( دەبینی. هەر یەك 
لــەو پزیشــكانەش لێــی بپرســیت چەند 
نەخۆشــی تایبەتت هەیە؟ ئەگەر وەڵامی 
دروســتت بداتــەوە بــە هەزارانــن. ئەمە 
پێویستی بە لەسەروەستان و هەڵوەستە 
هەیــە. ئایا ئەو رێژەیە لــە نەزۆكی، یان 
گرفتی منداڵبوون دیاردەیەكی ئاســاییە؟ 
یاخــود دەرئەنجامی پەیڕەوكردنی پلان و 
ســتراتیجێكە بۆ رێگری لە نەوەخستنەوە 

لە كوردستان؟ ئەوەی لە نەخۆشخانەكان 
دەبینرێــت  تایبەتــەكان  كلینكــە  و 
دیوەكــەی  راســتییەكەیە،  دیوێكــی 
بــەراوردكاری  دەرئەنجامــی  لــە  تــری 
رێــژەی لەدایكبــوون و گەشــەی ژمارەی 
دانیشتووانی هەرێم و دەوروبەرەكەی پێی 

دەگەین.
هیــچ گومانــم لــەوە نییــە زیادبوونی 
لەنــاو خێزانــەكان،  نەزۆكــی  دیــاردەی 
نەتــەوەی  وڵاتانــی  بــە  پەیوەنــدی 
سەردەســتەی ناوچەكــەوە هەیە و وەك 
ئامرازێــك بــۆ جینۆســایدكردنی كــورد 
پەیــڕەوی دەكەن لەڕێگەی ئــەو دەرمان 
و كاڵا و شــمەكە خۆراكیانــەی دەینێرنە 
هەرێمی كوردســتانەوە. ئەو رێژە زۆرەی 
نەزۆكی و كێشــەی منداڵبوون، ئەوەی لە 
كوردستان هەیە لەهیچ شوێنێكی تر بەدی 
ناكرێــت. هەر ئەمەش بــۆ خۆی بەڵگەیە 
لەسەر ئەوەی گرفتێكی تایبەتە بە ئێمە. 
لەبــەر ئەوەش كــە دەركەوتەكە تازەیە و 
پێشــتر بەو جۆرە لەناو باو و باپیرانمان 
نەبــووە، كەواتا پەیوەنــدی بە جینات و 
سروشــتی ناوچەكە و بۆماوەییەوە نییە، 

ئەوەندەی نەخۆشییەكی دروستكراوە. 
ئەگــەر عێــراق وەك نموونەیــەك بــە 
هەرێمــی كوردســتان بــەراورد بكەیــن و 
پشــت بەو سەرژمێرییانە ببەستین كە لە 
ساڵانی رابردوو ئەنجامدراون و ئەو داتا و 
ئامارانەی لەبارەی ژمارەی دانیشــتووانی 
ئێستای هەردوو بەشەكەی هەرێم و عێراق 
بكەین بە پێوەر، دەگەینە دەرئەنجامێكی 

مەترسیدار. 
دوا ســەرژمێری كــە لە هەمــوو عێراق 
كرابێــت ســەرژمێریی 16ی ئۆكتۆبــەری 

ساڵی 1987 بوو، بەپێی ئەو سەرژمێرییە 
ژمــارەی تــەواوی دانیشــتووانی عێــراق 
)شــانزە ملیۆن و سێسەت و سی و پێنج 
هەزار و سەت و نەوەت و نۆ( كەس بووە. 
لــەم ژمارەیــە چوار ملیۆن و سێســەت و 
هەشــتاو شەش هەزار و شــەش سەت و 
نەوەت و حەوت كەسی لە سێ پارێزگاكەی 
)ســلێمانی، هەولێــر، دهــۆك( ژیــاون. 
لەكاتێكــدا لــەو ســەرژمێرییەدا تــەواوی 
گوندەكان و ئەو شــارۆچكانەی خرابوونە 
پلانی ئەنفالەوە ســەرژمێری نەكران، واتا 
ژمارەكــە لەوەش زیاترە كە تۆمار كراوە. 
ئەوەی لە عێــراق دەمێنێتەوە بریتییە لە 
یانزە ملیۆن و نۆســەت و چل و هەشــت 
هــەزار و پێنج ســەت و دوو كەس. دوای 
33 ساڵ لەو ســەرژمێرییە، ئەگەر داتا و 
ژمارەكانی ئێستا هەڵسەنگێنین كە عێراق 
گەیشتووەتە چل ملیۆن و لەو ژمارەیەش 
كەمتــر لــە شــەش ملیۆنی لــە هەرێمی 
كوردســتانن. واتــا 11 ملیۆنەكەی عێراق 
دوای 33 ســاڵ گەیشتووە بە نزیكەی 35 
ملیۆن. لەو 33 ســاڵەدا 24 ملیۆن كەس 
زیادی كــردووە. بەڵام چــوار ملیۆنەكەی 
هەرێم لەو 33 ســاڵە تەنیا یەك ملیۆن و 
نیو زیادی كردووە. رێژەی گەشەكردنەكە 
لە عێراق لە ســەتا سێ ســەتە، بەراورد 
بە هەرێمی كوردســتان كە لەسەتا كەمتر 

لە سییە. 
پێشــتر زۆر باســی ئەو كێشەیە كراوە 
كــە رێــژەی لەدایكبــوون لە كوردســتان 
بەرانبەر بە عەرەبی عێراق ناسروشــتییە 
و لــە دوورمــەودادا كاریگەریــی دەخاتە 
ســەر گۆڕینی دێمۆگرافیای كوردســتان. 
هــۆكارەكان روونكراونەتــەوە كە چەندی 

پەیوەنــدی بــە ئایــن و بــە پێكهاتــەی 
خێڵەكیی عــەرەب و كولتــووری خێزانی 
و بڕیــاری ئارەزوومەندانــەوە هەیــە لــە 
دروســتكردنی منــداڵ. بــەڵام هیچــكات 
دركمــان بــەو مەترســییە نەكــردووە كە 
ستراتیجێك لەپشت ئەم كێشەیەوە هەیە 
بــۆ رێگــری لە خســتنەوەی نــەوە لەناو 
كۆمەڵگەی كوردی. ژمارەی ئەو خێزانانە 
چەندن كە ئارەزوومەندانە منداڵ دروست 
ناكەن یاخود بڕیاریان داوە تەنیا یەك یان 
دوو منداڵیان هەبێ، بەڵام رێژەی ئەوانەی 
ئارەزووی منداڵ دەكەن و كێشەیان هەیە 

زۆر زۆر زیاترە. 
رێگــری لە نەوەخســتنەوە لــە رێگەی 
راســتەوخۆ و ناڕاســتەوخۆوە لە مێژوودا 
نموونەی زۆرە. دەســەڵات و دەوڵەتەكان 
لەناوبــردن و ســڕینەوەی  بــۆ  زۆرجــار 
ئیتنیكێكــی جیاواز پەنایــان بۆ بردووە. 
لــە جیاكردنەوەی خێــزان و دابڕینی نێر 
و مــێ، تــا دەگاتــە بــەزۆر بەكاربردنــی 
دەرزی و دەرمــان بــۆ ئــەوەی توانــای 
دروســتكردنی منداڵیــان نەمێنێ. ئەوەی 
ئێستا لە كوردســتان هەستی پێدەكرێت 
دووبارەكردنەوەی ئەو سیاسەتەیە، بەڵام 
لەڕێگەی ناڕاســتەوخۆوە لەلایەن توركیا، 
ئێــران و عێراقــەوە بەرانبــەر بە هەرێمی 
كوردســتان. ســاڵانێكی زۆرە كەلوپــەل 
و شــمەك و تەنانــەت دەرمانیــش لــەم 
وڵاتانــەوە دەهێنیــن. هیــچ گومانی تێدا 
نییە ئەو وابەســتییە وایكردووە بەپلان و 
بەشێوازی زانستی لەلایەن ئەم وڵاتانەوە 
دەرمانــی تایبــەت لــە خــۆراك بكرێ بۆ 
ئەوەی رێژەی لەدایكبوون لە كوردســتان 

كەمبكرێتەوە. 

نەتەوەیەكگرتــووەكان   1948 ســاڵی 
بڕیــاری دا وەك تاوانــی نێودەوڵەتی لەو 
پرۆسانە بڕوانێت كە بەرانبەر بە پێكهاتەی 
نەتەوەیــی و ئیتنیكــی و ئاینیــی جیاواز 
دەگیرێنەبەر بەمەبەســتی ســڕینەوەیان. 
لە بڕگەی )د(ی یاســاكە كە وەك هێمای 
ناسینەوەی ئەو تاوانە ئاماژەی پێكراوە، 
)ســەپاندنی ئــەو رێكارانەیە كــە ئامانج 
لێــی رێگرییــە لــە نەوەخســتنەوە لەنێو 
پێكهاتەیەكــی جیاوازدا(. ئەوەی ئێســتا 
دەوڵەتانی ناوچەكــە بەرانبەر بەهەرێمی 
كوردستان دەیكەن بەپێی ئەو پەیماننامە 
دەچێتــە  نێودەوڵەتییــە  بڕیــارە  و 

چوارچێوەی تاوانی جینۆسایدەوە. 
بوونــی بڕگەیەكی تایبەت بەم پرســە 
لە یاســایەكی گرنگی لەو جۆرە، ئاماژەی 
بوونــی تاوانەكەیــە لــەو هەلومەرجــەدا 
واتــا  تێــدا دەرچــووە.  یاســاكەی  كــە 
وڵاتانی بەشــدار لە جەنگــە جیهانییەكان 
هاوتەریــب لەگــەڵ ئەنجامدانــی تاوانــی 
كۆمەڵكوژی، وەك پلانێك بۆ لەناوبردنی 
ئیتنیكێكــی جیــاواز پەنایان بــۆ رێگری 
بۆیــە  بــردووە.  نەوەخســتنەوەش  لــە 
بەئەنــدازەی  نەتەوەیەكگرتــووەكان 
گــەورەی  تاوانێكــی  و  كۆمەڵكــوژی 
دژەمرۆڤایەتی وەك هۆڵۆكۆســت، رێگری 
لە خســتنەوەی منداڵــی وەك پایەیەكی 

جینۆساید ئەژمار كردووە.
گرنگە تاقیگە پزیشــكییەكانی هەرێمی 
كوردستان توێژینەوە لەم بارەیەوە بكەن 
تا دەگەنە راســتی و بنــج و بناوانی ئەم 
مەترســییە، كە جینۆسایدێكی بەردەوامە 

بەرانبەر بە كوردستان. 

ناوه‌ناوه‌ پیــاوه‌ ئایینییه‌ ده‌مارگرژه‌‌كانی 
كۆمه‌ڵگــه‌ی ئێمه‌ هاواریان لێ هه‌ڵده‌ســتێ 
له‌ده‌ست رێكخراوه‌كانی ژنان و به‌ سه‌به‌بكاری 
قه‌یرانــی خێــزان لــه‌ كۆمه‌ڵگــه‌ی كوردی 
له‌قه‌ڵه‌میــان ده‌ده‌ن. به‌رزبوونه‌وه‌ی رێژه‌ی 
جیابوونه‌وه‌ش له‌و ســۆنگه‌یه‌وه‌ ده‌نرخێنن 
و بــه‌و پێیــه‌ش، له‌ڕێــی پێشكه‌شــكردنی 
بانگه‌شــه‌ی  ئایینییــه‌وه‌  ئه‌ڵته‌رناتیڤێكــی 
چاره‌ســه‌ری ئــه‌و قه‌یرانــه‌ ده‌كــه‌ن. به‌ڵام 
ئایا ســه‌به‌بكاری ئه‌و دۆخــه‌ قه‌یرانلێدراوه‌ 
رێكخراوه‌كانــی ژنانــن؟ ئایــا ئه‌ڵته‌رناتیڤی 
ئایینــی ده‌توانــێ چاره‌ســه‌ر بێــت؟ لــه‌م 
نووســینه‌‌دا هه‌وڵ ده‌ده‌م نیشانی بده‌م ئه‌و 
دڵه‌ڕاوكــێ مۆراڵییه‌ی مــه‌لا ده‌مارگرژه‌كان 
لــه‌ كۆمه‌ڵگه‌ی ئێمــه‌دا دروســتی ده‌كه‌ن، 
ئه‌گــه‌ر به‌هــۆی نیازخراپیشــیانه‌وه‌ نه‌بێ، 
ئه‌وا به‌هۆی رووكه‌شــبوونی تێگه‌یشــتنیانه‌ 
له‌ قووڵایــی كێشــه‌كانی كۆمه‌ڵگه‌ی ئێمه‌. 
هه‌ربۆیه‌ ئه‌و چاره‌سه‌ره‌ش كه‌ ده‌یخه‌نه‌ڕوو، 
نــه‌ خێری خه‌ڵكی خــوای تیایه‌، نه‌ خێری 

ئایینی خوا. 

له‌ تێكوه‌ربوونی جیهانی تا 
لێكجیابوونه‌وه‌ی خێزانی 

تێكوه‌ربوونــی كۆمه‌ڵگه‌ی كوردی له‌گه‌ڵ 
جیهانــی ســه‌رده‌م‌ به‌ناچــاری كۆمه‌ڵگه‌ی 
ئێمه‌شی تووشــی وه‌رچه‌رخانێكی بنه‌ڕه‌تی 
و هه‌مه‌لایــه‌ن كــردووه‌. گه‌لێــك فاكته‌ری 
وه‌ك به‌جیهانیبــوون؛ هۆمه‌نی ته‌كنه‌لۆژیای 
پێوه‌ندیگرتــن و لــه‌ ســۆنگه‌ی ئه‌ویشــه‌وه‌ 
ڕایه‌ڵــه‌ی  چڕبوونــه‌وه‌ی  و  فراوانبوونــه‌وه‌ 
پێوه‌ندییــه‌ مرۆییــه‌كان، ئابووریــی بــازاڕ 
په‌ره‌ســه‌ندنی  به‌رخــۆری،  كولتــووری  و 
تاكگه‌رایــی و به‌رزبوونــه‌وه‌ی هۆشــیاریی 
گشتی سه‌باره‌ت به‌ مافه‌ تاكه‌كه‌سییه‌كان، 
كــۆچ و هاتوچــۆی ڕۆژاوا و چاوكرانــه‌وه‌ی 
توێژگه‌لــی جیاجیای كۆمه‌ڵ ســه‌باره‌ت به‌ 
مۆدێله‌ ئه‌ڵته‌رناتیڤییه‌كانی ژیانی تاكه‌كه‌سی 

و خێزانــی و؛ دواجــار له‌گرێژنه‌ده‌رچوونــی 
مۆدێله‌ نه‌ریتییه‌كانی پێوه‌ندیی كۆمه‌ڵایه‌تی 
كــۆی  تــاد،  و  ئێمــه‌دا  كۆمه‌ڵگــه‌ی  لــه‌ 
بــه‌ره‌وڕووی  كورده‌وارییــان  كۆمه‌ڵگــه‌ی 
كردووەتــه‌وه.  ســه‌راپاداگر  قه‌یرانێكــی 
یه‌كێك له‌ زه‌قترین نوێنگه‌كانی ئه‌و قه‌یرانه‌ 

پێكهاته‌ی بنه‌ماڵه‌ی كوردییه‌. 
بنه‌ماڵــه‌ی كــوردی و هه‌یكه‌لی نه‌ریتیی 
ئــه‌و بنه‌ماڵه‌یــه‌ كه‌ له‌ســه‌ر بنه‌مــای به‌ها 
بــه‌ره‌وڕووی  داڕێــژراوه‌،  باوكســالارانه‌كان 
قه‌یرانێكی لێكهه‌ڵته‌كێن بووەته‌وه‌. له‌ یه‌كێ 
له‌ شۆڕشــگێڕانی ناسراوی سه‌ده‌ی بیسته‌م 
''شــۆڕش  گوتوویه‌تــی؛  كــه‌  ده‌گێڕنــه‌وه‌ 
كاتێك ده‌كرێ كه‌ نه‌ ده‌ســه‌ڵاتداران بۆیان 
بلــوێ وه‌ك پێشــوو ده‌ســه‌ڵاتداری بكه‌ن، 
نــه‌ ژێرده‌ســته‌كان ڕازی بن وه‌ك پێشــوو 
ده‌سه‌ڵاتدارێتیان به‌سه‌ردا بكرێ''. پێده‌چێ 
ئــه‌م ڕێســایه‌ بــۆ تێگه‌یشــتن لــه‌و دۆخه‌ 
قه‌یراناوییه‌ی بنه‌ماڵه‌ی باوكسالار به‌شێوه‌ی 
گشــتی تێیكه‌وتــووه‌، وه‌ڵامده‌رتــر بێــت: 
له‌ڕاستیدا ئێمه‌ له‌گه‌ڵ فۆڕمێكی مێژوویی له‌ 
بنه‌ماڵه‌ به‌ره‌وڕووین كه‌ نه‌ ده‌سه‌ڵاتداره‌كانی 
)پیاو و به‌ها پیاومه‌زنانه‌كان( وه‌ك پێشوو 
ڕمێنیان ماوه‌، نه‌ ژێرده‌سته‌كانیشی )ژنان، 
كچــان، منــداڵان( چیتر مل بۆ ئــه‌و نه‌زمه‌ 
نه‌ریتییه‌ ڕاده‌كێشــن كه‌ پێشــتر به‌سه‌ریدا 
زاڵ بــووه‌. هه‌ڵبه‌ت فۆڕمی باوكســالارانه‌ی 
بنه‌ماڵــه‌ ته‌نیا میراتــی كۆمه‌ڵگه‌ی كوردی 
نییــه‌، به‌و پێیه‌ش ئــه‌وه‌ ته‌نیا كۆمه‌ڵگه‌ی 
كــوردی نییه‌ كه‌ گیرۆده‌ی قه‌یرانه‌كانی ئه‌م 
فۆڕمــه‌ی خێزاندارییه‌. باس له‌ دیارده‌یه‌كی 
جیهانییه‌. هه‌ڵكشــانی ڕێــژه‌ی جیابوونه‌وه 
و تــه‌ڵاق یه‌كێــك له‌ده‌ركه‌وته‌كانــی ئــه‌م 

وه‌رچه‌رخانه‌ جیهانداگره‌یه‌.

به‌ره‌و سێكولاریزه‌بوونی 
بنه‌ماڵه‌ 

جیهانییــه‌  دیارده‌یه‌كــی  جیابوونــه‌وه‌ 

لــه‌  ڕیشــه‌ی  شــتێ  هه‌مــوو  پێــش  كــه‌ 
ســه‌ره‌ونخوونبوونه‌وه‌ی به‌ها نه‌ریتییه‌كاندا 
هه‌یه‌: جــاران ئه‌وه‌ی گرینگ بوو نه‌ترازانی 
بــوو  ده‌ســته‌جه‌معی  ژیانــی  شــیرازه‌ی 
له‌چوارچێــوه‌ی ئــه‌و یه‌كــه‌ به‌پیرۆزكراوه‌دا 
كه‌ خێزانی پێ دەگوترا. له‌و پێوه‌ندییه‌شدا 
هه‌مــوو كێشــه‌یه‌ك ده‌بووایه‌ به‌شــێوه‌یه‌ك 
شــیرازه‌یه‌  ئــه‌و  كــه‌  ببێــت،  چاره‌ســه‌ر 
ئــه‌و  بمێنێتــه‌وه‌.  به‌ده‌ســتلێنه‌دراوی 
نه‌ده‌كــران،  چاره‌ســه‌ر  كــه‌  كێشــانه‌ش 
په‌رده‌پــۆش ده‌كــران. گرینــگ ئــه‌وه‌ بوو 
یه‌كانگیریی ڕواڵه‌تیی خێزان، مسۆگه‌ربێت.‌ 
جاران، تاك ده‌كرا به‌ قوربانی كۆ، ئه‌ندامی 
خێزان ده‌كرا به‌ قوربانی پاراستنی خێزان. 
كولتــووره‌  نه‌نووســراوی  ڕێســای  ئه‌مــه‌ 
كۆگــه‌راكان بــوو. كولتــووره‌ نه‌ریتییه‌كان 

كولتووری كۆگه‌را بوون. 
و  كۆمه‌ڵگــه‌كان  مۆدێرنیزه‌بوونــی 
پێویســتییه‌ هه‌نووكه‌ییه‌كانــی ســه‌رده‌می 
ڕۆژاوای‌  دنیــای  لــه‌  ســه‌نعه‌تیبوون 
كۆتاییه‌كانی سه‌ده‌ی نۆزده‌هه‌مه‌وه‌، په‌ره‌ی 
بــه‌ جۆرێكــی تر له‌ نه‌زمــی كۆمه‌ڵایه‌تی دا 
كه‌ له‌ودا تــاك وه‌ك بنه‌ما وه‌رده‌گیرا. ئه‌م 
وه‌رچه‌رخانــه‌ بنچینه‌ییه‌ له‌ بنه‌مای ماددیی 
ژیانــی كۆمه‌ڵگه‌كانــدا له‌كاتێكــدا بــوو كه‌ 
هه‌ر له‌ ســه‌رده‌می رۆشــنگه‌رییه‌وه‌ باس له‌ 
بایه‌خــی مــرۆڤ و مرۆڤســه‌نته‌ری و به‌ها 
تاكه‌كه‌سییه‌كان، زه‌مینه‌یان بۆ چه‌سپاندنی 
جۆرێكی تر له‌ ژیانبینی ڕه‌خساند كه‌ تێیدا 
مانــه‌وه‌ی خێــزان، وه‌ك به‌هایه‌كی پیرۆز، 
كه‌وتــه‌ په‌راوێزی هه‌ڵبژاردنه‌ ئه‌قڵانییه‌كانی 
ئینســانەوە‌. ئێمه‌ له سه‌دســاڵی ڕابردوودا 
جیهانــی  بێوێنــه‌ی  ڕه‌وتێكــی  له‌گــه‌ڵ 
به‌ره‌وڕوویــن كه‌ ڕه‌وتی سێكولاریزاســیۆنی 
لــه  زیاتــر  تــادێ  بنه‌ماڵــه‌  بنه‌ماڵه‌یــه‌. 
ڕووكه‌شی به‌پیرۆزكراوی دێرینی داده‌ماڵرێ 
و ده‌خرێته‌ ژێڕ ڕكێفی حیســاباتی ئه‌قڵانیی 

مرۆڤی هاوچه‌رخ. 

قه‌یرانی خێزان یان قه‌یرانی 
پیاوه‌تی؟

ئــه‌و وه‌رچه‌رخانــه‌ مێژووییه‌ی به‌ســه‌ر 
پێكهاتــه‌ی كۆمه‌ڵگه‌ و بنه‌ماڵــه‌دا هاتووه،‌‌ 
ئه‌خلاقــی  نرخاندنێكــی  چ  به‌ده‌رلــه‌وه‌ی 
ســه‌باره‌ت بــه‌ چاكی یان خراپیــی بكه‌ین، 
واقیعێكــه‌ ده‌بێ دانی پێدابنــرێ. هه‌ڵبه‌ت 
گومان له‌وه‌دا نییه‌ كه‌ سستبوونی شیرازه‌ی 
هاوچه‌رخه‌كانــدا  كۆمه‌ڵگــه‌  لــه‌  بنه‌ماڵــه‌ 
گه‌لێــك گیروگرفتــی كۆمه‌ڵایه‌تیــی نوێ و 
حاشاهه‌ڵنه‌گری له‌گه‌ڵ خۆی هێناوه‌. به‌ڵام 
ئه‌وه‌ش حاشــای لێ ناكرێ كه ئه‌و مۆدێله‌ 
خێزانییه‌ی ئه‌ڵته‌رناتیڤی نه‌زمی ئه‌ستوونیی 

لــه‌ زۆر ڕوانگــه‌وه‌ شــیاوی  باوكســالاره‌، 
به‌رگرییــه‌. مۆدێلــی خێزانیــی هاوچــه‌رخ 
یه‌كســانیخوازی‌  پاڕادایمــی  به‌هــۆی‌  كــه 
پێوه‌ندییــه‌  دێمۆكراتیكــی  فۆڕمــی  و 
بنه‌ماڵه‌ییــه‌كان ده‌ناســرێته‌وه‌، ســه‌ره‌ڕای 
هه‌مــوو ئالنــگار و كه‌مایه‌ســییه‌كانی، تــا 
ڕاده‌یه‌كــی زۆر زه‌مینــه‌ی زاڵبوون به‌ســه‌ر 
ئه‌و سته‌مكارییه‌ پێكهاته‌ییه‌دا ده‌ڕه‌خسێنێ 
كه‌ به‌درێژایی هه‌زاران ســاڵ لــه‌ بنه‌ماڵه‌ی 
باوكسالاردا پڕۆڤه‌كراوه‌ و؛ پیاو بكه‌ر و ژن 
قوربانییه‌كه‌ی بووه‌. پیاو له‌م وه‌رچه‌رخانه‌ 
مێژووییه‌دا پێگه‌ی‌ دێرینی جارانی نامێنێ، 
بۆیــه‌ قه‌یران له‌ پێكهاته‌ی خێزانی نه‌ریتیدا 
ڕاسته‌وخۆ به‌ مانای قه‌یران دێ له‌ پیاوه‌تیی 
 )hegemonic masculinity( هێژمۆنیك 
و پێگــه‌ی نه‌ریتیــی پیــاوی باوكســالاردا. 
به‌دڵنیاییــه‌وه‌ ئــه‌م دۆخــه‌ به‌دڵــی ''نێــر-

دینــان'' واتــه‌ لایه‌نگرانی وێژمانــی ئایینی 
نێرپه‌روه‌رانه‌ نییه‌.

وه‌كچۆن پێگه‌ی نه‌ریتیی پیاو له‌ خێزانی 
هه‌لومه‌رجــه‌  ڕه‌نگدانــه‌وه‌ی  باوكســالاردا 
ماددییه‌كانــی ژیانی كۆمه‌ڵایه‌تیــی كه‌ونارا 
ئایینه‌كانیــش  شــێوه‌؛  به‌هه‌مــان  بــووه‌، 
تاڕاده‌یه‌كــی زۆر میراتگرانی هه‌مان نه‌زمی 
مێژوویین‌. له‌ڕاســتیدا تێڕوانینی ئایینه‌كان 
)به‌تایبه‌تــی ئایینــه‌ ئیبراهیمییــه‌كان( بۆ 
پێگــه‌ی پیــاوی بنه‌ماڵــه‌ )لــه‌ په‌راوێــزی 
ئه‌ویشدا؛ پێگه‌ی ژن(، به‌ قووڵی تێڕوانینێكی 
مێژووكرده‌ و ڕه‌نگدانه‌وه‌ی ڕیاڵیته‌ی ژیانی 
كۆمه‌ڵگــه‌ دێرینه‌كان بووه. هه‌ربۆیه‌ له‌گه‌ڵ 
گۆڕانــی زه‌مینه‌ مێژووییــه‌كان، هه‌یمه‌نه‌ی 
تێڕوانینــه‌ ئایینییه‌كانیش له‌م پێوه‌ندییه‌دا 
درز دەبات‌. له‌خۆوه‌ نییه‌ كه‌ سه‌ره‌ڕای ئه‌و 
پێگه‌ خواوه‌ندییه‌ی لــه‌ ئینجیلدا به‌ پیاوی 
خێزاندار به‌خشــراوه‌؛ سه‌ره‌ڕای ئه‌و هه‌موو 
به‌هایه‌ی ئایینی كریستیانه‌تی بۆ‌‌ بنه‌ماڵه‌ی 
باوكســالاری داده‌نــێ، كه‌چــی یه‌كه‌مین و 
گورچكبڕترین پاچی مێژوویی كه‌ له‌ بنیاتی 
ئه‌و فۆڕمه‌ی بنه‌ماڵه‌ درابێ‌، هه‌ر له‌ كۆمه‌ڵگه‌ 
مه‌ســیحییه‌ ڕۆژاواییه‌كاندا وێــی كه‌وتووه‌. 
لێــره‌دا باس باســی ڕه‌هه‌نــدی مێژووكردی 
ئاییــن و گۆڕانــی‌ بنیاتــه‌ ماددییه‌كانی ئه‌و 
جۆره‌ نه‌زمه‌ كۆمه‌ڵایه‌تییه‌یه‌ كه‌ كاتی خۆی 

له‌ ئاییندا ڕه‌نگی داوه‌ته‌وه‌. 

سه‌رخانی بێ ژێرخان!

ئه‌وه‌ی كه‌ ئێستا وشتره‌كه‌ له‌به‌ر ماڵی 
موسوڵمانانیشــدا ڕۆنیشــتووه‌، ته‌نیا به‌و 
هۆیه‌وه‌یــه‌ كه‌ زه‌مینه‌ به‌رهه‌ســته‌كانی له 
‌قه‌یرانكه‌وتنی بنه‌ماڵه‌ی نه‌ریتی له‌ دنیای 
ســه‌ندووه‌.  گه‌شــه‌ی  موسوڵمانانیشــدا 
كۆمه‌ڵناســانی  وه‌ك  ئه‌گــه‌ر  له‌ڕاســتیدا 

قڕتێكه‌وتنــی  هــۆی  ده‌ڵێــن،  هاوچــه‌رخ 
بنه‌ماڵه‌ی باوكســالار له‌ســه‌رده‌می نوێدا 
''دابه‌شــكردنه‌وه‌ی كار و وشیاربوونه‌وه‌ی 
ئافره‌تــان'' بێــت، گه‌لێــك فاكته‌ری دی 
له‌ســه‌رده‌می به‌جیهانیبوونــدا گــوڕ بــه‌و 

ده‌به‌خشن.  پڕۆسه‌یه‌ 
خاڵی شــیاوی پێداگری لێره‌دا ئه‌وه‌یه‌ 
كه‌ چــاره‌ی قه‌یرانــی بنه‌ماڵــه‌ی نه‌ریتی 
گه‌ڕانــه‌وه‌ بــۆ نه‌ریتــه‌ باوكســالارانه‌كان 
نییه‌. كۆی شــێروڕێویی مــه‌لا بناژۆكانی 
كۆمه‌ڵگــه‌ی ئێمــه‌ ئه‌وه‌یه‌ كــه‌‌ قه‌یرانه‌كه‌ 
بــه‌وه‌ چاره‌ســه‌ر ده‌بــێ‌ بگه‌ڕێینــه‌وه‌ بۆ 
''ئامۆژگارییــه‌  و  ئایینییــه‌كان''  ''وانــه‌ 
ئاســمانییه‌كان''. واته‌ ئه‌وان ده‌زگایه‌كی 
گۆیــا  كــه‌  ده‌كــه‌ن،  وێنــا  ئه‌خلاقــی 
هه‌مــوو  بــۆ  یونیڤێرســاڵی  كاردایه‌كــی 
سه‌رده‌م و ســه‌رزه‌مینێك هه‌یه‌ و ده‌وای 
هه‌مــوو ده‌ردێكــه‌. ئــه‌وه‌ی ئه‌و چه‌شــنه‌ 
مه‌لایانــه‌ نایزانــن یان نایانــه‌وێ بیزانن، 
ئــه‌و ڕاســتییه‌یه‌ كــه‌ باوكســالاری وه‌ك 
زۆر  مێژوویــی  ســه‌راپاداگری  نه‌زمێكــی 
له‌مێژینه‌تر لــه‌ ئایینه‌ ئیبراهیمییه‌كانه و، 
له‌ڕاســتیدا بنه‌ما و جه‌وهه‌ری ''زه‌مینیی'' 
زۆر لــه‌و به‌ها و باوه‌ڕانــه‌ پێكده‌هێنێ كه‌ 
دینــداران  و  وه‌خۆیانگرتــوون  دینــه‌كان 
مۆركــی ''ئاســمانی''یان لێــداون. ئه‌وه‌ی 
نایانــه‌وێ  ده‌مارگرژانــه‌  مــه‌لا  ئــه‌و 
تێیبگــه‌ن، ئــه‌و ڕاســتییه‌یه‌‌ كــه‌ مــادام‌ 
باوكســالاری ''خه‌ڵاتێكی ئاسمانی'' نییه‌‌، 
كه‌واتــه‌‌ ئــه‌و به‌هــا و نۆڕمانــه‌ش كه‌ له‌ 
نه‌زمی‌ باوكســالارانه‌ هه‌ڵهێنجراون ناشــێ 
بــه‌ دیاریــی ئاســمانی له‌قه‌ڵــه‌م بدرێن. 
هــه‌ر بۆیــه‌ به‌ربه‌ره‌كانــی له‌گــه‌ڵ ڕه‌وتی 
پاشه‌كشه‌ی مێژوویی نه‌زمی باوكسالارانه‌ 
بــه‌  ئه‌ویــش  بنه‌ماڵــه‌ و كۆمه‌ڵــدا،  لــه‌ 
پاساوی ئه‌وه‌ی گۆیا‌ دژایه‌تیی بنه‌ماكانی 
دینــی خوایه‌، له‌باری لۆژیكییه‌وه‌ ده‌كاته‌ 
ئه‌مــه‌  الموچــوع''.  بانتفــاء  ''ســالبە 
هێمــای تێكه‌ڵكردنێكی ناشــیانه‌ی لایه‌نی 
مێژوویی و لایه‌نی بانمێژوویی ئایینیشــه‌. 
باوكســالاری  تــر؛  ‌ده‌ربڕینێكــی  بــه 
باوكســالارانه‌كانی  به‌هــا  و  ''ژێرخانــه''‌ 
ناو ئایین ''ســه‌رخان''. سه‌رخان ناتوانێ 

چاره‌ســه‌ری بنكۆڵبوونی ژێرخان بكات!
 

ئه‌سپی  بۆ  له‌ وشتره‌وه‌ 
تۆپیو!

ئارگیومه‌نتانــه‌ی  ئــه‌و  كــۆی 
مه‌لامه‌زهه‌ره‌كان لــه‌ ژێر ناوی گه‌ڕانه‌وه‌ 
بانگه‌شــه‌ی  ئایینییه‌كانــدا  به‌هــا  بــۆ 
ئــه‌و  له‌قــاوده‌ری  ته‌نیــا  ده‌كــه‌ن،  بــۆ 
ڕاســتییه‌یه‌ كه‌ ئه‌وان هیچ تێگه‌یشتنێكی 

كۆمه‌ڵناســانه‌ و مێژووییــان نییە بۆ ئه‌و 
دۆخــه‌ قه‌یراناوییــه‌ی‌ خێزانی ســه‌رده‌م 
پێیــدا تێپــه‌ڕ ده‌بــێ. ئه‌گــه‌ر ڕه‌چه‌ته‌ی 
ســه‌رده‌م  كۆمه‌ڵگــه‌ی  ده‌رده‌كانــی 
ئایینییــه‌  ئــه‌و وێژمانــه‌  بــۆ  گه‌ڕانــه‌وه‌ 
بووایه‌ كه‌ ئه‌وان بانگه‌شــه‌ی بۆ ده‌كه‌ن، 
ئــه‌وا ده‌بوو‌ هیچ نه‌بــێ ''ئێرانی كۆماری 
ژیانــی  شــه‌ریفی  شــامی  ئیســامی'' 
خێزانــی بێت‌. ئــه‌وه‌ له‌كاتێكدا، بۆوێنه‌، 
زۆرترین ڕێــژه‌ی جیابوونه‌وه‌كانی ئێرانی 
ســێ ســاڵ له‌مه‌وبــه‌ر، لــه‌ ئایینیتریــن 
شــاری ئێــران واته‌ قوم، تۆمــار كراوه‌! 
لــه‌ چوارچێــوه‌ی كۆمــاری ئیسلامیشــدا 
و  پۆزه‌تیــڤ  هــۆكاری  توێژینــه‌وه‌كان 
جیابوونــه‌وه‌  بــۆ  جیاجیــا  نێگه‌تیڤــی 
ده‌خه‌نــه‌ڕوو، له‌وانــه‌: ده‌ســتتێوه‌ردانی 
توندوتیــژی،  نــه‌داری،  كه‌ســوكار، 
ماده‌هۆشــبه‌ره‌كان،  به‌كارهێنانــی 
ناڕه‌زامه‌ندیــی  پێكه‌وه‌هه‌ڵنه‌كــردن، 
ســه‌رجێیی،  ژیانــی  لــه‌  هاوســه‌ران 
پشــتكردنه‌ به‌هــا نه‌ریتییه‌كان، شــكانی 
تابــوی جیابوونــه‌وه‌ و وشــیاربوونه‌وه‌ی 
تــاد.  و  مافه‌كانیــان  به‌رامبــه‌ر  ژنــان 
كــه‌  ئێــران  كار-ی  وه‌زیــری  پێشــتر 
هــۆی  حكومه‌تــه،  گوته‌بێــژی  ئێســتا 
ســه‌ره‌كیی جیابوونــه‌وه‌ی گه‌ڕاندبووه‌وه‌ 
بــۆ‌ ''نه‌بوونــی شــاره‌زایی‌ لــه‌ هونــه‌ری 
مامه‌ڵه‌كردنــی  و  پێكه‌وه‌هه‌ڵكــردن 

هاوســه‌ران له‌گه‌ڵ یه‌كتر‌ی''.
به‌هه‌رحــاڵ وه‌ك ئامــاژه‌ی بــۆ كــرا، 
كوردستان وه‌ك زۆربه‌ی كۆمه‌ڵگه‌ مرۆییه‌ 
وه‌رچه‌رخانێكــی  بــه‌  هاوچه‌رخــه‌كان 
هه‌مه‌لایه‌نــدا تێپــه‌ڕ ده‌بــێ. تێگه‌یشــتن 
لــه‌ قه‌یرانــی بنه‌ماڵــه‌ی نه‌ریتــی‌ به‌بــێ 
تێگه‌یشــتن لــه‌ قه‌یرانــی ســه‌راپاداگری 
كۆمه‌ڵگــه‌ی كــوردی، لــه‌ ئاكامــی ئــه‌و 
ڕێــی  هه‌مه‌لایه‌نــه‌وه‌،  وه‌رچه‌رخانــه‌ 
تێناچــێ. به‌هه‌مــان شــێوه‌، ئیداره‌دانی 
قه‌یرانێــك كه‌ ڕیشــه‌ی ده‌چێته‌وه‌ ســه‌ر 
له‌كاراییكه‌وتنــی سیســتمی ژیانبینییه‌كی 
بــۆ  به‌گه‌ڕانــه‌وه‌  ماوه‌به‌ســه‌رچوو، 
بنه‌ماكانی هه‌مان سیســتم ســه‌رناگرێت. 
تازه‌به‌تــازه‌  پێیانوایــه‌  ئه‌وانــه‌ی 
ده‌ســته‌مۆكردنه‌وه‌ی  له‌ڕێــی  ده‌توانــن 
به‌هــاری  ژنانــه‌وه‌،  ئایینمه‌دارانــه‌ی 
بژیێننــه‌وه‌،  باوكســالاری  به‌ســه‌رچووی 
گــرەو له‌ســه‌ر ئه‌ســپی تۆپیــو ده‌كه‌ن. 
ڕه‌نگــه‌ ئــه‌وان بتوانن به‌هــۆی فووكردن 
بــه‌ كوانــووی ''نێر-دینــی''دا ماوه‌یــه‌ك 
بــازاڕی خۆیــان گــه‌رم دابێنــن، بــه‌ڵام 
زه‌حمه‌تــه‌ بتوانن له‌ پڕۆســه‌ی بنیاتنانی 
به‌ردێــك  ته‌ندروســتدا  كۆمه‌ڵگه‌یه‌كــی 

له‌ســه‌ر به‌ردێك دابنێن. 

رێگری لە نەوەخستنەوە، 
جینۆسایدێكی بەردەوام

ئه‌سپه‌ تۆپیوه‌كه‌ی 
مه‌لامه‌زهه‌ر!

عارف قوربانی
 arifqurbany@yahoo.com

رێبوار كەریمی
 rebwar.karimi@hotmail.com

بارزانی نوقتەكەی دانا

پارتی لەسەر پشتی یەكێتی و، 
"قودس کڕیاری ئەویش لەسەر پشتی ماسی!

نییە"

لە فڕۆکەخانەی تێل ئەڤیڤ دابەزین. دوای لێکۆڵینەوەیەکی 
نیــو کاژێــری، رێگەیانداین بێینە نێو ئیســرائیل. لە شــوێنی 
وەرگرتنــی جانتاکانمان پیاوێکی ریشــداری جــووی ئەمریکیم 
ناســی کە بــۆ وەبەرهێنان هاتبووە ئیســرائیل. باســی ئەوەم 
بۆ کرد کە هاتووین بەرنامەیەکی بێلایەن لەســەر چانســەکانی 
ســەرکەوتنی پلانەکەی ترەمپ دروســت بکەین. پلانمان هەیە 
بچینە ئۆرشــەلیم )قودس( و دوای ئەوەش دەچینە رامەڵڵا بۆ 
لای فەڵەســتینییەکان. پێکەنی و گوتی: “زەحمەتە بەرپرسی 
فەڵەستینیت دەستکەوێ قسەت بۆ بکەن”. گوتم: “بۆ؟” گوتی: 
“ئــەوان زۆرتر لە پاریس و عەممان دادەنیشــن و ئاگایان لێرە 
نییە”. قســەکەیم پێ ناخۆش بوو، پێموابوو بۆ ســووکایەتی 
بــە فەڵەســتینییەکان وادەڵێــت. دروســت وەکچــۆن عەبادی 
لەدوای شــازدەی ئۆکتۆبــەر دەیگوت: ”با کــورد لەنێوخۆیان 
پێکبێن، ئینجا بێنە بەغدا تا بیانبینم”. بەڵام ئێستا، کە چەند 
رۆژە لێرەم، زۆربەی ســەرکردە فەڵەســتینییەکان یان وەڵامی 
تەلەفۆن نادەنەوە یان لێرە نین یان نایانەوێ هیچ بڵێن لەسەر 
“سیاسەت”. کابرای ریشدار قسەکەی راست دەرچوو. نیشانەی 

ئەوەش بوو کە جوو رکابەری خۆیان باش دەناسن. 
لە باکووری ئیســرائیل سەرکردەیەکی عەرەبی فەڵەستینیم 
دۆزییەوە کە دەیەوێ قسە بکات. پیاوێکی رووناکبیرە و دەڵێ 
کورددۆستە. ئەندامی پەرلەمانی ئیسرائیلە، بەڵام ئەو قسانەی 
بۆ بەرنامەی گەڕیدە دەیکات، هەمووی رەخنەگرتنە لە دەوڵەتی 
ئیسرائیل و لە پلانەکەی ترەمپ. باسی ئەوە دەکات کە عەرەب 
زوڵمیــان لێدەکرێ. پێیدەڵێم: “بەڵام تــۆ لە هیچ دەوڵەتێکی 
عەرەبی ناتوانی بەو شێوەیە هێرش بکەیتە سەر کاربەدەستان 
و سیستمی سیاسیی وڵات”. کەمێک دۆش دادەمێنێ و دەڵێ: 
”راســتدەکەی”. ئەمە نهێنیی ســەرکەوتنی ئیسرائیلییەکانە. 
ســەرەڕای ئەوەی فەڵەستینییەکان دۆزێکی رەوایان هەبووە و 
هەیە، بەڵام ئەگەر تەقینەوەیان پێ بکرێ و شەڕی چەکداریی 
سنوورداریشیان پێبکرێ، شەڕی عەقڵ و سیستمی حوکمڕانیی 

جوویان پێناکرێ.
جیاوازییەکــە لە حوکمڕانیی تەندروســتدایە. لەمڕۆژانەدا لە 
باکوورەوە تاوەکو باشــووری ئیسرائیل گەڕاوم و قسەم لەگەڵ 
عەرەب و جووەکان کردووە. لە هەموو شوێنەکان خزمەتگوزاریی 
ســەت لە ســەت بۆ هەموو هاووڵاتییان وەکو یەک دابینکراوە. 
لە هەندێک گەنجی عەرەبم پرســی: ”بۆچی ناچنە ناوچەکانی 
ژێر دەسەڵاتی حکومەتی فەڵەستین، خۆ ئێوە ئیسرائیلتان پێ 
داگیرکەرە؟” پێدەکەنین و دەیانگوت: ”لەوێ ژیان نییە. ئیش 
نییە. ســەرکردەکان خەڵکیان بەلاوە گرنگ نییە. خۆیان قەت 
لەوێ نین و هەر لە دەرەوە دەژین. ئێمە شێتین بچینە ئەوێ؟” 
لە قوتابخانەیەکی تێکەڵاوی عەرەبی و عیبری، مامۆســتایەکی 
عەرەب باسی ئەوەی بۆ دەکردم کە بەرلەوەی لە فەڵەستینەوە 
بۆ کار بێتە ناوچەکانی ژێر دەسەڵاتی ”ئیحتیلال”، هەستێکی 

زۆر خراپی هەبووە، بەڵام ئێستا حەزناکات لێی دەرچێت.
لەنێــو بازاڕی کۆنی ئۆرشــەلیم )قودس( شــەقامێک هەیە 
ناوی )هەکاری(یە. بەگوتەی عەرەبەکانی نێو ئەو بازاڕە، ئەوێ 
بەناوی سەرکردەیەکی یاریدەدەری سەلاحەدینی ئەیووبی کراوە، 
کــە کاتی خۆی لە کوردســتانەوە لەگەڵــی هاتووەتە قودس. 
کاتێک زانییان کوردم، قسەی دڵی خۆیان بۆ کردم. دەیانگوت 
دەوڵەتە عەرەبییەکان و ئێران دۆزی فەڵەســتینیان بەو دەردە 
برد. ئەویش بەوەی هانیاندان بۆ پێکنەهاتن و دواییش هەرگیز 
بەتەواوەتی پشتیوانییان نەکردن. ئەوان دەیانگوت داهاتوو بۆ 
فەڵەستینییەکان سەختتر دەبێ و توندوتیژی زۆر زۆرتر دەبێت. 
چونکە وەک ئەوان دەیانگوت: ”لێرە بەدواوە فەڵەستینییەکان 
هیچیان نەماوە تا بترســن لەدەســتی بدەن”. من راستیی ئەو 
قسەیەی ئەوانم بەشێوەیەکی دیکە بینی. جووەکان پشتیوانیی 
دەرەکییان هەیە و ئەو پشــتیوانییە دەکەنە خانوو و شەقامی 
نــوێ و بەوجــۆرە رۆژ بــە رۆژ لە ئۆرشــەلیم بەهێزتــر دەبن، 
بەڵام فەڵەستینییەکان پشتیوانییە دەرەکییەکانیان بریتین لە 
مووشەک و تەقەمەنی و بەرامبەر هەر مووشەکێک کە دەیتەقێنن 
دە مووشــەکیان پێوە دەنرێتەوە. بەو شــێوەیەش ماڵەکانیان 

کۆنتر و گیرفانیان بەتاڵتر و دڵیان شکاوتر دەبێ.
عەرەبــەکان لەو بــازاڕە کۆنەدا جۆرەها کەرەســتە و دیاری 
دەفرۆشــن کە هەموویان بە زمانی عیبری لەسەریان نووسراوە 
و باســی جوانی و پیرۆزیی ”ئۆرشــەلیم” دەکەن. دەزانن ئەوە 
کڕیاری هەیە. بەڵام هیچ دیاری و کەرەستەیەک نابینی بیفرۆشن 
و باسی ”قودس” بکات. چونکە، وەک خۆیان بۆیان باسکردم، 
دەزانن کڕیاری نییە. هەر لەو بازاڕەدا عەرەبەکان یاریی شەترەنج 
دەفرۆشــن )کە پێویســتی بە بیرکردنەوە و پلاندانانی زۆرە(، 
بەڵام خۆیان لەنێوخۆیاندا کۆنکەن دەکەن )کە پێویســتی بە 

بیرکردنەوە و پلانی زۆر نییە(.

بەرهــەم  ســەرۆك  كتوپــڕی  ســەردانی 
ســاڵح بۆ لای كاربەدەســتانی كوردستان و 
لەسەرووی هەمووشیانەوە سەرۆك بارزانی، 

چەندی پەیوەســت بێت بــە دۆخی ناوخۆی 
عێــراق و حكومەتی داهاتــووەوە، هێندەش 
پەیوەســت بوو بە دۆخی ناوخۆی یەكێتی. 

بەرهەم ســاڵح لەو دیدارەدا ئومێدەوار بوو 
بارزانــی پشــتیوانیی لــێ بكات كــە ببێتە 
كەســی یەكەمــی یەكێتــی. پێناچێ ئەوەی 
ئــەو دەیویســت هاتبێتەدی. بــە تایبەتیش 
دوای ئــەو قەیرانانــەی كــە لــەم ماوەیەی 
رابــردوو روویانــداوە، مەیلــی پارتــی بــە 
رێــڕەوی  لــە  ئاراســتەی خۆبەدوورگرتنــە 
رووداوەكانــی نــاو یەكێتــی بە ئاراســتەی 

نەگەتیــڤ و مامەڵەكردنــە لەگــەڵ ئەمری 
واقیع.

مامەڵــەی  رابردووشــدا  لــە  پارتــی 
لەگــەڵ ناوەنــدی بڕیاری یەكێتیــدا نەكرد، 
بڕیارێكی درووســت بوو یان هەڵە؟ خۆیان 
بەرهەمەكەیان چنییەوە. ئێســتا وەختیەتی 
كە ناوەندی بڕیاری جاران، ئەگەر شــتێكی 

مابێ بیســەلمێنێ، بیخاتەڕوو!

بیری نەبوونی ئازادی ناکەم 

بیری هیچ شتێکی سوریام نەکردووە. 
بیری ناکەم!

لە وەڵامی پرســیاری "تاســەی ســوریات 
کردووە؟"، ئەوە وەڵامی خاتوونێکی عەرەبی 

سورییە. 
چەند کەسێکین و قسەی لەگەڵ دەکەین، 
باســوخواس دەربــارەی شــەڕ، پەنابەری و 

تاراوگەیە.
هەموومــان پێکەوەیــن، لێــرە، لە کۆڵنی 
ئەڵەمانیا، بێئــەوەی جیاوازیی زمان، دین و 

ناسنامە کەلێن بخاتە نێوانمانەوە.
چەند خۆشە تەنها هەڵگری یەک ناسنامە 
بین، مرۆڤبوون! بەڵام بەداخەوە هێشتا مرۆڤ 
باڵای لەو ئاستە زۆر نزمترە و ناتوانێ هەڵگری 
ئــەو ناســنامەیە بێت. هێشــتا نەیتوانیوە و 

دیاریش نییە کەی پێیدەگات. 
"بیری هیچ شتێکی سوریام نەکردووە". 

هــاوڕێ ئەڵەمانەکانم لــە وەڵامەکە حاڵی 
نابــن. بەڵام شــتێک تێکەڵ لــە زەردەخەنە 
و خەمگینیی قووڵ ســیمای ژنەکــەی تەواو 

داپۆشیوە، ژنەکە بەردەوام دەبێت:
تاســەی کوێ؟ بیــری چی بکــەم؟ نەک 
هەر ڕەوشــی شەڕ، بەر لە شــەڕیش، باسی 
چ بکــەم و بیری چ بکەم، دۆخی سیاســی؟ 
ئازادی؟ مرۆڤ کاتێک وەڵاتێک بۆ هەمیشــە 

جێدەهێڵێــت بیــری چ دەکات؟ بیــری دار و 
درەخت یان ئــاو و هەوا یاخود بیری هەندێ 
نــرخ و بنەما کــە ژیانی مرۆڤ جوان و دڵنیا 

دەکەن؟ 
ئەو خاتوونە دەڵێت:

ساڵانێکی زۆرە لەوێ شەڕە، شەڕی پێشتر 
شــەڕێکی تایبەت بوو، شەڕ نەبوو بە چەک، 
بەڵام شــەڕ بوو، شەڕێکی پشتشکێن. ئێستا 
کۆمەڵــێ گروپی جودا بەچەک قســە لەگەڵ 
یەکتــر دەکــەن، بەڵام ئــەودەم دەوڵەتێک و 
ســەرۆکەکەی لەڕێگــەی گەف و هەڕەشــەی 
بەکارهێنانی چەک و شەڕی دەروونی بەردەوام 
مرۆڤیان تیــرۆر دەکرد. بــەردەوام بۆ گیانی 

خەڵک لەسەرپێ بوون.
دیکتاتــۆرەکان چ لــە مــرۆڤ دەکــەن؟ 
چــۆن وێرانیان دەکــەن و دەروونیان دەکەن 
بــە کاولاش؟ کەســێک لە دۆخەکــەدا نەژی 
لێــی حاڵی نابێت، حاڵیش بێت ســەراوی و 
کاڵ وەریدەگرێت، تەنها ئەوانە دەزانن شــەڕ 
و هەڕەشــەی چەوســێنەران چین، کە تێیدا 

دەژین.
هەموو ئەو زیانانە لە لایەک، کە لە کردەی 
چەوسێنەر و دیکتاتۆرانەوە سەرچاوە دەگرن، 
کوشــتنی حــەز و ئەڤینــی زێــد و لانەیــش 
لەلایــەک. ئەوە تەنها سەردەســتی و غەدری 

دیکتاتۆرانە دەتوانن خۆشەویستی زێد لە دڵ 
و گیانی مرۆڤدا هەپرون بە هەپرون بکەن. 

ئەو خاتوونە هەســتی پێــدەکات ئەوانەی 
بەرانبــەری دەتاســێن. بــەڵام هــەوڵ دەدات 

تێیانبگەیەنێت بۆچی بیری سوریا ناکات. 
ئــەوە هیــچ کــە ئێســتا شــەڕە، کــەس 
بیری شــەڕ و دۆخی لێوانلێوی کارەســات و 
مەرگهاوەری شــەڕ ناکات، بەڵام ئەو دەڵێت: 
>بەر لە شەڕیش شتێک نەبوو ناوی خۆشی، 
ئــازادی یــان وەکهەڤی بێت، تاکــو من بۆی 
تاسەبار بم<. لێرە ژیانێکی تر هەیە و من لە 
خەونیشدا ئەم ژیانەم نەدەناسی و نەدەبینی. 
لێــرە ئازادی هەیە و لــەوێ نەبوو. من بیری 

"نەبوونی ئازادی" ناکەم. 
کاتێک مرۆڤ لە دوورەوە یان ســەراویانە 
تەماشــای ناوچەکــە بــکات، وا تێــدەگات 
تەنهــا گەلانی بێدەوڵــەت داگیرکراون و باری 
دەروونییــان وێرانــە. بــەڵام راســتی ئەوەیە 
لــە هەنــاودا، لە قووڵاییــدا گەلانــی خاوەن 
دەوڵەتیــش، تەنانــەت ئەوانــەی لــە نزیکی 
دەوڵەتیشــەوە  دەســەڵاتدارانی  نزیکــەوەی 
شوێنگەیەکیان هەیە، لە نائارامی و نادڵنیاییدا 

دەژین.
لــە ڕۆژهــەڵات کەس دڵنیا نییــە، کەمن، 
زۆریش کەم، ئەوانەی حەز و خۆشەویستییان 
بــۆ خــاک لەلا مــاوە. لە مرۆڤێکی ســادەوە 
تاکو ســەرۆک، کەس خاوەنــی هیچ جۆرێک 
لــە دڵنیایی نییــە. ئەوان نەک هــەر گەلانی 
داگیرکــراو دەچەوســێننەوە و لــە هەمــوو 
شتێکیان دادەماڵن، بەڵکو بێڕەحمانە مامەڵە 
لەگــەڵ مرۆڤــی خۆیــان، ئابووریــی خۆیان، 
لەشکرەکانی خۆیان و خاکەکەیشیان دەکەن. 
لــەوێ هــەر کــورد و گەلانی بێماڵــی مینای 
کــورد نین ڕووبەڕووی مەترســی و نادڵنیایی 
بەردەوامــن، لەوێ ســەرۆک دەوڵەت و هێزە 
شەڕکەرەکانی دەوڵەت، لە بری هێزی پاراستن 

و بەرگری لە زێد، ســەرچاوەی نادڵنیایین بۆ 
گیانی خەڵکی وەڵاتەکەی خۆیان.

مــن لــە قســەکانی ئــەو خاتوونــە باش 
تێدەگــەم. ئاخــر ئێمەیــش نموونــەی ئــەو 
قوربانییانەین. ئێمەیش لەوانەین لە ســایەی 
شــەڕ و لــە بــن دەســەڵاتی چەوســێنەراندا 
منداڵی و لاوێتیمان بەســەربرد. منداڵییەک: 
"هــەر لەحزەیەکــی مەهدی هــەزار گریە بوو 
ئەفسووس"*. کاتێک لە هاوڕێ ئەڵەمانەکانم 
ورد دەبمەوە، قســەیەکی پاوڵ کێلەر دێتەوە 
بیرم. لە هاوڕێ ئەڵەمانەکان ڕادەمێنم کاتێک 
قسە و دەربڕینی ئەو خاتوونە تاراوگەنشینە 
تاساندوونی. نووسەری ئەڵەمانی پاوڵ کێلەر 

)1873ـ1932( دەڵێت:
دڵی مرۆڤ لە پرشنگدارترین تاراوگەیشدا 

هەر ڕووی لە لانەیە و تاسەی دەکات. 
بەڵام لێرەدا دەردەکەوێت و دێتە سەلماندن 
کە قسەکەی پاوڵ کێلەر، ئەو ڕستە جوانەی 
کێلەر، ئەو خاتوونە و هەستی ئەو ناگرێتەوە 

و لە دۆخی ئەودا نەیپێکاوە. 
چونکە: هیچ تاراوگەیەک، هیچ رەوشێک، 
هیــچ هەلومەرجێکــی ژیــان لــەوە تاڵتــر و 
پــڕ ئازارتــر نییــە، مــرۆڤ هەمــوو دەرگا و 
پەنجەرەکانی نیشتمانی لەسەر کڵۆم بدرێت، 
ناچــار بکرێت لە ســایەی دیکتاتۆرێکدا بژی 
و بــەردەوام هەم چەپڵــەی بۆ بکوتێ و هەم 

زراوی لێی بچێت.
دیکتاتۆرەکان، دەســەڵاتداران و سەرۆکە 
زاڵمــەکان لە ڕۆژهــەڵات توانیویانە مرۆڤ لە 
خۆشەویســتیی وەڵات و زێد داماڵن. جەخار 

توانییان ئەوە بکەن. 
................

* گۆران )1905ـ1962(
هــەر لەحزەیەکی مەهدی هەزار گرییە بوو 
ئەفسووسســاڵانی مناڵیــم و هەمــوو عومری 

شەبابم

هاوسەرۆكی  سیســتەمی  پەســەندكردنی 
لەنــاو یەكێتیــدا كە بە دڵنیاییــەوە بۆ دوو 
دەبێــت،  تاڵەبانــی  بنەماڵــەی  ئامــۆزای 
كوردســتان  و  یەكێتــی  ناوخــۆی  دۆخــی 
دەخاتــە قۆناغێكــی نوێــوە. ئەگەرچــی لە 
رابردووشــدا، ئامــۆزاكان وەك دۆخــی نــاو 
یەكلاكــەرەوە  بڕیــاری  خاوەنــی  پارتــی، 

بوونە، بەڵام ئەمجارە شــەرعییەتی كۆنگرە 
و كۆدەنگییەكیــان لەگەڵدایــە كــە بایكۆت 
دیكەیــان  باڵەكانــی  بەشــدارینەكردنی  و 
لــە كۆبوونەوەكانــی ســەركردایەتیی نوێدا، 
بــەلاوە گرنــگ نییــە. چونكە ئــەوان ژیرانە 
سەرۆكی ئەنجوومەنی باڵای یەكێتی )دیارە 
دە ئەندامەكەشــیان بــە تەنســیب دانــا( و 

بەرهەم ســاڵحیان لە دەنگدانێكی نمایشــی 
)دەســتبەرزكردنەوە(دا هەڵبژارد، پەیڕەوی 
ناوخــۆ و وردەكارییەكانیــان نەخســتە ژێر 
نەشــتەر و خۆشــیان چوونە پای سندووق. 
بە زۆرترین دەنگ لە سندووق هاتنە دەرەوە 
و مەشــرووعییەتێكی موتڵەقیان دەستەبەر 

كرد.
ئەگەرچــی پارتی لــە ئەنجامی كۆنگرەی 
یەكێتی خۆشــنوود نییە، بەڵام ئامرازەكانی 
مۆتەكــەی  وەك  ئامــۆزاكان  گوشــاری 
و،  هاتــووە  لــێ  پارتــی  حكومەتەكــەی 
ئامــۆزاكان پەیامیــان بــۆ پارتــی ئەوەیــە 
كــە ئەگــەر ئــەو واقیعــە قەبــووڵ نەكەی، 
ئێمــەش تێكیدەدەیــن! قووڵایی دەســەڵات 
و هەژموونــی ئامــۆزاكان لە زۆنی ســەوز و 
پەیوەندییەكانیــان بایی ئەوەنــدە هەیە كە 
هەركاتێــك بیانــەوێ قەیران بــۆ حوكمڕانی 
درووســت بكــەن و دوو ئیدارەیــی بەرپــا 
بكەنــەوە. هەڵبەتــە حزووری ئامــۆزا قوباد 
وەك نوێنــەری هەمیشــەیی بنەماڵــە )كــە 
لەســەر فیترەتــی مام جەلالــە و دوور نییە 
ئەویــش هاوســەرۆكێكی دیكە بێــت( لەناو 
حكومــەت و لای پارتــی، رێگــرە لەوەی كە 

قەیرانــەكان )تەنانــەت 16ی ئۆكتۆبەریش( 
باڵــە  بۆیەشــە  هــەر  و،  بكــەن  تەشــەنە 
ناڕازییەكانــی ناو یەكێتی تا راددەیەكی زۆر 
بێهیــوا بوونــە. چونكە ئیتــر پارتی بەدوای 
ئەڵتەرناتیڤیــدا ناگــەڕێ و، رەنگبــێ ئیدی 
قەناعەتی هاتبێ كە وەك چۆن لەسەردەمی 
دانوستاندنەكانی كابینەی نۆدا، ناچار بوون 
لەگەڵیان دانیشــن، ئاوهاش دەبێ لەمەودوا 

16ی ئۆكتۆبەر لەبیر خۆیان بەرنەوە.
سیستەمی هاوسەرۆكی هەر چۆنێك بێت 
و چەنــد كەس بێــت گرنگ نییــە، تەنانەت 
دەســەڵاتەكانی ئەنجوومەنــی بــاڵاش )كــە 
هەمــوو هەوڵێــك بــۆ ئەوەیــە تەشــریفاتی 
بــن( ناتوانــن رێگــر بــن لــەوەی كــە ئیتر 
تاڵەبانییــە.  بنەماڵــەی  موڵكــی  یەكێتــی 
زیادكردنی جێگرێك یان كەســێكی دیكە بۆ 
بازنــەی حوكمــی هاوســەرۆكەكانی یەكێتی 
رەنگبــێ چارەســەرێكی كاتــی بێــت و لــە 
پێنــاو كاتكوشــتندا بێت، بەڵام پرســیاری 
هەرەجەوهــەری دەبــێ بــۆ پارتــی ئــەوە 
بێــت كە ئایا ســەرباری ئــەوەی حوكمڕانی 
بــێ یەكێتی مەیســەر نابــێ، یەكێتی خۆی 

حوكمی خۆی پێ دەكرێت؟

لــە كاتێكدا كــە هەمــووان چاوەڕێی ئەوە 
ئیدارەدانــی  دڵخــوازی  سیســتەمی  بــوون 
چــوارەوە،  كۆنگــرەی  دوای  لــە  یەكێتــی 
بریتی بێت لە ســەرۆكێك بــۆ ئەنجوومەن بە 
رەهایی و، موناقەشــەكان لەســەر دوو جێگر 
یــان چەنــد جێگرێــك بێــت، پەســەندكردنی 
سیســتەمی هاوســەرۆكی شــۆكێكی گەورەی 
چاوەڕواننەكــراو بــوو بــۆ بەرهــەم ســاڵح، 
باڵــی كۆســرەت رەســوڵ و كەركووكییەكان. 

هــەر دوابــەدوای ئــەوە میدیاكانــی نزیك لە 
بەرهــەم ســاڵح كەوتنە تەرویجــی ئەوەی كە 
بەرهەم ساڵح باجی هەڵوێستە سیاسییەكانی 
خــۆی لــە هەمبــەر دۆخی عێــراق دەداتەوە. 

راســتییەكەی ئەوە ئەسڵ و ئەساسی نییە.
گەڕانــەوەی بەرهەم ســاڵح بەبێ حیزب لە 
ئەیلوولــی 2018 بۆ ناو یەكێتــی، هەڵەیەكی 
ســتراتیژی بــوو؛ كۆتاییەكــەی دیــار بــوو. 
هەمــوو بەڵێنەكانی ماڵباتــی تاڵەبانی، جگە 

لــەوەی كــە دەیكەن بــە ســەرۆككۆمار )كە 
لــە دوا ســاتەكاندا ئامادەبوون بیفرۆشــن و 
كۆســرەت رەســوڵ رێگەی نــەدا( بریتی بوو 
لە تۆڵەیەكــی مێژوویی لەو پیاوە و تەنانەت 
سیاســی  داهاتــووی  لــە  بەكارهێنانیشــی 
عێراقدا بە ئاراســتەی چەسپاندنی هەژموونی 
زیاتری ئێران. كە ئەوە چووە ســەر، بەرهەم 
ســاڵح لە دۆســتی هەرە نزیكــی بارزانییەوە 
بــوو بە كەســێكی نەخــوازراو. ئــەوەش ئەو 
ئامانجــەی پێكا كــە بەرهەم ســاڵح نەتوانێ 
لــە داهاتوودا بــە پشــتیوانیی پارتی لەگەڵ 
كۆســرەت رەســوڵدا، هیچ هەقێكیان بەســەر 

هەبێ. یەكێتییەوە  بەڕێوەبردنی 
دیاریكردنــی محەممــەد تۆفیــق عەللاوی 
پێكهێنانــی  بــۆ  ســەرۆككۆمارەوە  لەلایــەن 
كابینــەی نوێــی حكومــەت، لــە مەتبەخــی 
ئێــران كوڵاوە و لــەم بارودۆخــەدا بۆ ئێران 
ئەزعەفولئیمانــە! ئەگەرنــا هــادی عامریــش 
مووشــەكبارانكردنی  ئیدانەكردنــی  لەســەر 

بەغــدا،  لــە  ئەمریــكا  ســەفارەتی  نزیــك 
دەبووایە بكەوێتە لیســتی رەشــی ئێرانەوە! 
بــوو  ســیناریۆیەك  عەلــاوی  دیاریكردنــی 
بــۆ فێڵكــردن لــە خۆپێشــاندەران، ئەگەرنا 
پێشتریش ناوی هەبوو، بەڵام رەتكرابووەوە.
راســتییەكەی ئەوەیــە كــە دوای بوونــی 
بەرهەم ســاڵح بە ســەرۆكی عێراق، لای ئەو 
هاوكێشــەكان گۆڕا. خیلافاتــی ناو باڵەكانی 
یەكێتی وایكرد كە ئەو خۆی وەكو فریادڕەس 
ببینــێ، بــەڵام ماڵباتــی تاڵەبانــی تــا ئەو 
شــوێنەی پێویســتیان پێبــوو بەكاریانهێنا. 
ئــەوان وا رێككەوتبــوون كە بەرهەم ســاڵح 
لــە داهاتووی یەكێتیدا رۆڵێكی تەشــریفاتیی 
هەبــێ، بەڵام چــۆن دەبوو ســەرۆكی عێراق 
بچێتە لای ســەرۆكی كوردســتان، بچێتە لای 
وڵاتانــی ناوچەكــە و بچێتــە لای زلهێزەكان، 
بــەڵام ئەخیرەن پرس بە دوو ئامۆزاكە بكات 
یــان ناچــار بێــت یەكێكیــان لەگــەڵ خۆیدا 

ببات!

سیروان رەحیم



سەڵاح خزری: بەیتی )سەیدەوان(م 
بەشێوەی ئۆپێرا نووسیوەتەوە

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

10 گرانترین کۆمپانیا 
براندەکانی جیهان لە 2020دا

220 ملیار دۆلار

79 ملیار دۆلار

69 ملیار دۆلار

140 ملیار دۆلار

94 ملیار دۆلار

 160 ملیار دۆلار

117 ملیار دۆلار

80 ملیار دۆلار

65 ملیار دۆلار

77 ملیار دۆلار

کۆمپانیای ئامازۆن گەورەترین 
بازاڕی ئۆنلاینی جیهانە. قازانجی 

ئەو کۆمپانیایە لە یەک ساڵی 
رابردوودا بە رێژەی 18 % 

زیادیکردووە.

لە ناو 10 گرانترین براندەکانی 
جیهاندا 6 براندیان ئەمریکین، کە 

چواریان پلەی یەک هەتا چواری 
گرانترین کۆمپانیا براندەکانی 

جیهانیان گرتووە.
 

بەهای گشتی 6 کۆمپانیا 
براندەکەی ئەمریکا 793 ملیار 

دۆلارە. 

بە شێویەکی گشتی، بەهای 
هەموو کۆمپانیا براندەکانی 

ئەمریکا نزیک 3.2 ترلیۆن دۆلارە.

گرانترین کۆمپانیای براندی چین 
بانکی ICBCیە، کە داهاتەکەی 

لە یەکساڵی رابردوودا 1.2 % 
گەشەی کردووە. 

بەهای گشتی کۆمپانیا 
براندەکانی چین نزیک 1.3 ترلیۆن 

دۆلارە. 

لە 2010 کۆمپانیای واڵمارت 
دەوڵەمەندترین کۆمپانیای جیهان 

بوو.

تەنیا 3 لە براندە گرانەکانی 
2020 لە براندە هەرە گرانەکانی 

2010دا بوون. 


